
ᐊᐃᑉᐹᓂᒃ ᑲᑎᒪᓂᖅ ᐱᖓᓲᔪᖅᑐᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 55 
 

ᕿᑎᖅᑰ, ᐅᑐᐱᕆ 26, 2023 
 

 

ᖁᑉᐱᕐᓂᓖᑦ 3438ᒥᒃ 3496ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᑑᓂ ᐋᖁᐊᖅ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑯ, ᐅᑐᐱᕆ 26, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᐊᖓᔪᖅᑳᖅ 

ᔪᐃᓕ ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ 

ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ 

ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, 

ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ 

ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, 

ᔫ ᓴᕕᑲᑖᖅ.  

 

>>ᑲᑎᒪᓯᒋᐊᖅᑐᑦ 13:32ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᑉᓗᒃᑯᑦ. 

ᐱᒋᐊᕐᓇᕼᐋᖅᑎᓪᓗᑕ, ᒥᔅᑕ ᐊᓇᕕᓗᒃ 

ᑐᒃᕼᐃᐊᕐᓂᒃᑯᑦ ᐊᖕᒪᐃᔪᓐᓇᖅᑮᑦ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᑉᓗᒃᑯᑦ ᐃᓄᐃᑦ. ᑲᑎᒪᔨᐅᖃᑎᒃᑲᑦ 

ᑐᓐᖓᕼᐅᒋᑦᓯ ᕼᐊᓇᑦᓯᐊᕐᓂᐊᕐᒥᒐᑉᑕ ᐅᑉᓗᒥ. 

ᑕᐅᑐᒃᑐᓪᓗ ᑎᕖᒃᑯᑦ ᓈᓚᒃᑐᓪᓗ ᓈᓚᐅᑎᒃᑯᑦ 

ᑐᖓᕼᐅᒋᑦᓯ.  

 

(ᑐᓵᔨᑎᒍᑦ) ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓄᓇᕘᑉ 

ᓯᕗᓕᖅᑎᖓ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 297 - 6(2): ᑲᓇᑕᐅᑉ 

ᐅᑭᐅᖅᑕᖅᑐᖏᓐᓄᑦ ᓯᕗᓕᖅᑏᑦ ᑲᑎᒪᓂᖓ 

ᐊᒻᒪᓗ ᐅᐊᓕᓂᐅᓂᖅᓴᑦ ᐊᒡᒍᖅᓯᒪᔪᑦ 

ᓯᕗᓕᖅᑏᑦ ᑲᑎᒪᓂᖏᑦ 2023 (ᐊᕿᐊᕈᖅ, 

ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓐᓄᓴᒃᑯᑦ 

ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓐᓄᓴᒃᑰᖅᐸᒃᑲ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑕᐃᑦ 

ᓈᓚᒃᑐᓐ.  

 

(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᑉᐳᖓ 

ᒪᓕᐊᓕᐅᖅᑎᖃᑎᒃᑲ ᓇᓗᓇᐃᖅᓯᕕᒋᔪᓐᓇᕋᒃᑭᑦ 

ᖃᓄᐃᓕᖓᓕᕐᒪᖔᑦ ᓄᓇᕘᑉ 

ᐃᓚᐅᓂᕆᖃᑦᑕᖅᑕᖓ ᐅᑭᐅᖅᑕᖅᑐᒥ ᓯᕗᓕᖅᑏᑦ 

ᑲᑎᒪᕐᔪᐊᕐᓂᖓᓂ. 

 

ᐅᖃᖅᑏ, ᓄᓇᑦᓯᐊᑉ ᒐᕙᒪᖓ ᑲᑎᒪᑎᑦᑎᔪᒻᒪᑦ 

ᐱᖓᓱᓂᒃ ᐅᑭᐅᖅᑕᖅᑑᑉ ᓯᕗᓕᖅᑎᖏᓐᓂᒃ 

ᐃᓅᕕᒻᒥ ᒪᐃᖑᑎᓪᓗᒍ, ᓄᓇᕗᑦ, ᓄᓇᑦᓯᐊᖅ 

ᔫᑳᓐᓗ, ᐊᔾᔨᒌᐸᓗᓐᓂᒃ ᐱᔭᕆᐋᑐᔪᖅᓯᐅᖃᑦᑕᕐᖓᑕ 

ᐊᒻᒪ ᑎᒍᔭᔅᓴᖃᖃᑦᑕᖅᑐᑎᒃ ᐅᑭᐅᖅᑕᖅᑐᒥ 

ᑐᕋᖓᔪᓂᒃ ᐊᒻᒪ ᐅᐱᓐᓇᖅᓯᒪᕗᖅ 

ᐱᓕᕆᖃᑎᖃᕈᓐᓇᓯᒪᒐᒪ ᓯᕗᓕᖅᑎ ᑳᒃᑯᕋᓐᒥ, 

ᓯᕗᓕᖅᑎ ᐱᓚᐃᒥᓪᓗ. ᑲᑐᔾᔨᓪᓗᑕ 

ᐱᕙᓪᓕᐊᑎᑦᑎᓯᒪᔪᒍᑦ ᐱᒻᒪᕆᐊᓘᔪᓂᒃ 

ᐅᑭᐅᖅᑕᖅᑐᒥᐅᓄᑦ. ᐅᑭᐅᖅᑕᖅᑐᒥᐅᓪᓗ 

ᐅᐊᑦᑎᔭᐅᑦᑎᐊᕆᐊᖃᕐᓂᖓᓂᒃ ᑭᒃᑯᓄᓪᓗ 

ᐱᒋᔭᐅᒻᒪᖔᑦ ᓇᓗᓇᐃᖅᑐᐃᓂᕐᒥᒃ ᐊᒻᒪᓗ  

ᐃᖅᑲᓇᐃᔮᖃᕈᓐᓇᖅᑐᑦ ᐊᒻᒪᓗ ᓅᑦᑕᕈᓐᓇᕐᓂᖅ.  

 

ᐅᖃᖅᑏ, ᐃᓚᐅᓕᓚᐅᕋᒪ ᐱᖓᖕᓇᖓᓂ 

ᓯᕗᓕᖅᑏᑦ ᑲᑎᒪᕐᔪᐊᖅᑎᓪᓗᒋᑦ ᐅᐃᔅᓗ, ᐳᕆᑎᔅ 

ᑲᓚᒻᐱᐊᒥ, ᔫᓂᐅᑎᓪᓗᒍ. ᐱᖓᖕᓇᖓᓂ 

ᓯᕗᓕᖅᑏᑦ ᑭᒡᒐᖅᑐᐃᕗᑦ ᐃᓄᒋᐊᓂᒃ ᐊᔾᔨᒌᓂᒃ 

ᐱᔾᔪᑎᖃᐅᖅᖢᑎᒃ ᐃᓱᒫᓘᑕᐅᔪᓂᒡᓗ. ᑲᑎᒪᑎᓪᓗᑕ 

ᐅᖃᐅᓯᖃᓪᓗᐊᑕᓚᐅᖅᐳᒍᑦ ᖃᓄᖅᑑᕈᑎᓂᒃ 

ᐊᐅᓚᔪᓐᓇᐅᑎᓄᑦ ᐊᖅᑯᑎᓂᒃ, ᐊᒻᒪ ᐃᓱᒪᒥᒍᑦ 

ᐊᔪᕈᑎᓕᖕᓄᑦ ᐊᒻᒪ ᐅᐃᕆᓯᒪᔪᓄᑦ 

ᐃᑲᔪᖅᓱᐃᔾᔪᑎᓄᑦ. 

 

ᑕᒪᕐᒥᑦᑎᐊᖅ ᐱᖓᖕᓇᖓᓂ ᓯᕗᓕᖅᑏᑦ 

ᐊᖏᖃᑎᒌᓚᐅᖅᐳᑦ ᑎᓕᓯᔪᒪᓪᓗᑎᒃ 

ᐱᓕᕆᔨᑦᑎᓐᓂᒃ ᐱᓕᕆᖃᑎᒌᖁᓪᓗᒋᑦ 

ᐋᖅᑭᒃᓱᐃᓂᐊᕐᓗᑎᒃ ᑮᓇᐅᔭᓕᐅᕋᓱᖕᓂᕐᒧᑦ 

ᐊᖅᑯᑎᒋᔭᐅᕙᒃᑐᒧᑦ ᐸᖕᓇᐅᑎᒥᒃ, ᐊᒻᒪᓗᑦᑕᐅᖅ 

ᑐᓴᐅᒪᖃᑎᒌᑦᑎᐊᕐᓗᑕ ᐱᐅᓛᓂᒡᓗ 

ᐊᑐᖅᑕᐅᔪᓐᓇᖅᑐᓂᒃ 

ᐃᓱᒪᒃᑯᑦ ᖃᓄᐃᓐᖏᑦᑐᓐᓇᕐᓂᕐᒧᑦ 

ᐅᐃᕆᓯᒪᔾᔪᑕᐅᓕᖅᑐᓄᓪᓗ ᑲᒪᒋᔭᐅᓂᕐᒥᒃ 

ᐊᑐᐊᒐᓂᒡᓗ.  
 

ᐅᖃᖅᑏ, ᑖᒃᑯᐊ ᒐᕙᒪᐅᖃᑎᒌᑦ ᑲᑎᒪᓂᖏᑦ 

ᐱᒻᒪᕆᐅᖕᒪᑕ ᐱᓕᕆᖃᑎᒌᒃᐸᓪᓕᐊᓂᕐᒧᑦ 

ᐊᓯᖏᓐᓂᒃ ᑲᓇᑕᐅᑉ ᐊᒡᒍᖅᑐᖅᓯᒪᓂᖏᓐᓂᒃ ᐊᒻᒪ 

ᐅᑭᐅᖅᑕᖅᑐᕐᒥ ᒐᕙᒪᐅᔪᓂᒃ. ᓴᓐᖏᓂᖅᓴᐅᔪᒍᑦ 

ᐊᑕᐅᑦᑎᒃᑯᑦ, ᓂᕆᐅᒃᐳᖓᓗ 

ᐱᓕᕆᖃᑎᒌᖏᓐᓇᕆᐊᒃᓴᖅ ᓯᕗᓕᖅᑎᐅᖃᑎᒃᑲ 

ᑭᒡᒐᖅᑐᐃᑎᓪᓗᑕ ᐱᔪᒪᔭᖏᓐᓂᒃ ᐱᖓᖕᓇᕐᒥ 

ᐅᑭᐅᖅᑕᖅᑐᒥᓪᓗ ᑲᓇᑕᒥᐅᓂᒃ ᑲᓇᑕᒥᑦ. 

ᖁᔭᓐᓇᒥᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᑯᓐᓄᑦ, 

ᒥᔅᑕ ᖃᕝᕕᒃ.  
 

ᐊᖓᔪᖅᑳᑉ ᐅᖃᐅᓯᖓ 298 - 6(2): 

ᐃᓕᓴᕆᔭᐅᓂᖓ 

‘ᐅᑭᐅᖅᑕᖅᑐᖅ2ᐅᑭᐅᖅᑕᖅᑐᖅ’ 

ᐅᑭᐅᖅᑕᖅᑐᒥ ᑕᐅᖅᓰᖃᑎᒌᓐᓂᕐᒧᑦ 

ᐱᓕᕆᐊᖅ (ᖃᕝᕕᒃ) 
 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᑲᑎᒪᔨᐅᖃᑎᒃᑲ.  
 

ᐅᖃᖅᑎᑦᓯᔩ, ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒡᔪᐊᖅ 

ᐱᓕᕆᖃᑎᒌᖑᕗᑦ ᓯᓚᑦᑐᖅᓴᕐᕕᒡᔪᐊᓄᑦ, 

ᓯᓚᑦᑐᖅᓴᕐᕕᖕᓄᑦ ᐊᒻᒪ ᖃᐅᔨᓴᖅᑐᓕᕆᔨᓄᑦ 

ᐅᑭᐅᖅᑕᖅᑐᒦᓐᖔᖅᑐᓂᒃ ᐅᕝᕙᓘᓐᓃᑦ 

ᐅᑭᐅᖅᑕᖅᑐᒦᓐᖔᖅᑐᓂᒃ. ᓄᓇᕗᒻᒥ ᓯᓚᑦᑐᖅᓴᕐᕕᒃ 

ᐃᓚᒋᔭᐅᖕᒪᑦ ᑖᒃᑯᓄᖓ ᐱᓕᕆᔨᓄᑦ 

ᑐᓴᐅᒪᖃᑦᑕᐅᑎᖃᑎᒌᒍᑎᓂᒃ ᐊᒻᒪᓗ 

ᐃᓚᐅᔪᓐᓇᖅᑐᑎᒃ ᐱᓕᕆᐊᖏᓐᓄᑦ ᑲᓲᑎᓯᒪᔪᒧᑦ 

ᑖᑦᓱᒧᖓ ᖃᕆᑕᐅᔭᓕᕆᔾᔪᑎᒧᑦ.  
 

ᐊᑕᐅᓯᖅ ᐱᓕᕆᐊᖅ ᐱᕙᓪᓕᐊᓂᐅᔪᖅ ᓄᓇᕗᒻᒥ 

ᓯᓚᑦᑐᖅᓴᕐᕕᒻᒥ ᐅᑭᐅᖅᑕᖅᑐᒥ ᐅᑭᐅᖅᑕᖅᑐᖅ 

ᐃᓕᓐᓂᐊᒐᔅᓴᐅᔪᖅ. ᐅᑭᐅᖅᑕᖅᑐᖅ ᐱᓕᕆᐊᖓᑦ 

ᐃᑲᔪᖅᑐᐃᕙᒃᐳᖅ ᐃᓕᓐᓂᐊᖅᑎᓂᒃ, ᐃᓂᒋᔭᐅᔪᓂᒃ, 

ᐃᖅᑲᓇᐃᔭᖅᑎᓂᒡᓗ ᐃᓚᒋᔭᐅᔪᓂᒃ ᑲᑐᔾᔨᖃᑎᒌᓂᒃ 

ᐊᐅᓪᓚᕐᓂᐊᖅᑐᓂᒃ ᐊᓯᖏᓐᓄᑦ 

ᓯᓚᑦᑐᖅᓴᕐᕕᒡᔪᐊᓄᑦ ᐅᑭᐅᖅᑕᖅᑐᒥ 

ᐃᓂᒋᔭᐅᔪᓄᑦ. ᐊᐅᓪᓚᖅᓯᒪᑎᓪᓗᒋᑦ, 

ᐃᓚᐅᖃᑕᐅᔪᑦ ᐃᓕᓐᓂᐊᕈᓐᓇᖅᑐᑦ, 

ᐃᓚᐅᖃᑕᐅᓗᑎᒃ ᐃᓕᖅᑯᓯᑐᖃᕐᓂᒃ 

ᑕᐅᖅᓰᖃᑎᖃᕐᓂᕐᒥᒃ, ᐃᓕᑦᑎᓗᑎᓪᓘᓐᓃᑦ 

ᐊᐅᓚᓂᕐᓂ ᐱᓐᖑᐊᖅᑎᑦᑎᕕᖕᒥ.  

ᓄᓇᕗᒻᒥᓐᖔᖅᑐᑦ ᐃᓚᐅᔪᑦ ᐊᐅᓪᓚᕈᓐᓇᖅᑐᑦ 

ᐃᓚᒋᔭᐅᔪᓄᑦ ᐱᓕᕆᕝᕕᖕᓄᑦ ᐱᖓᖕᓇᖔᖓᓂᒃ 

ᐊᒥᐊᓕᑲᐃᑦ, ᑲᓇᖕᓇᖓᓄᑦ ᕕᓐᓚᓐ, ᐊᒻᒪᓗ 

ᓂᒋᖅᐸᓯᐊᓂᐅᕙᕈ ᕿᑭᖅᑕᐃᑦ. 
 

ᐅᖃᖅᑎᑦᓯᔩ, ᐅᐱᒍᓱᑉᐳᖓ ᓇᓗᓇᐃᖅᓯᔪᓐᓇᕋᒪ 

ᐊᕐᕌᓂ ᓇᑉᐸᖓᓂᓪᓗ, ᑖᓐᓇ ᐱᓕᕆᐊᖅ 

ᐱᕚᓪᓕᖅᓯᒪᓕᕐᒪᑦ: 7-ᖑᔪᑦ ᓯᓚᑦᑐᖅᓴᕐᕕᖕᒥ 

ᐃᖅᑲᓇᐃᔭᖅᑏᑦ ᐊᐅᓪᓚᖃᑦᑕᖅᓯᒪᔪᑦ ᓲᕐᓗ 

ᓄᓇᑦᓯᐊᕐᒧᑦ, ᑎᐊᓐᒫᒃ, ᓄᐊᕙᐃ, ᐊᒻᒪᓗ 

ᕕᓐᓚᓐ.  ᐱᖓᓱᑦ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᖅᑎᑦ ᑲᓇᑕᐅᑉ ᓯᓚᑖᓄᑦ ᐊᐅᓪᓚᓚᐅᖅᑐᑦ; 

ᒪᕐᕉᒃ ᐃᓕᓐᓂᐊᖅᑏᒃ ᓄᓇᕗᒻᒥ ᐃᓕᓴᐃᔨᕈᖅᓴᓂᕐᒧᑦ 

ᐃᓕᓐᓂᐊᖅᑐᑦ ᓄᐊᕙᐃᒥ ᐃᓕᓐᓂᐊᓚᐅᖅᐳᑦ, ᐊᒻᒪ 

ᐊᑕᐅᓯᖅ ᐃᓕᓐᓂᐊᖅᑎ ᑐᓵᔨ/ᑐᑭᓕᐅᕆᔨᐅᓂᕐᒧᑦ 

ᐃᓕᓐᓂᐊᖅᑐᑦ ᐊᓛᔅᑲᓕᐊᓚᐅᖅᐳᑦ ᐱᓇᓱᐊᕈᓯᓕᒫᒥᒃ 

ᐃᓕᖅᑯᓯᑦᑎᓐᓂᒃ ᑕᐅᖅᓰᖃᑎᖃᕆᐊᖅᑐᖅᖢᑎᒃ. 

ᓯᓚᑦᑐᖅᓴᕐᕕᒃ ᑐᓐᖓᓱᒃᑎᑦᑎᓚᐅᖅᑐᖅ 

ᐃᓕᓐᓂᐊᖅᑎᐅᔪᒥᒃ ᐊᓪᒍᒪ ᓯᓚᑦᑐᖅᓴᕐᕕᒡᔪᐊᖓᓂᒃ 

ᐋᓐᑎᐅᕆᐅᒥ ᓄᓇᑦᑕ ᓯᓚᑦᑐᖅᓴᕐᕕᖓᓄᑦ ᑕᒫᓂ 

ᐃᖃᓗᓐᓂ.  

 

ᐅᖃᖅᑎᑦᓯᔩ, ᓯᓚᑦᑐᖅᓴᕐᕕᒃ, ᐊᖅᑯᑎᖃᕐᓗᑎᒃ 

ᐅᑭᐅᖅᑕᖅᑐᖅ2ᐅᑭᐅᖅᑕᖅᑐᖅ ᐱᓕᕆᐊᖑᕙᒃᑐᒥᒃ, 

ᐃᑲᔪᖅᑐᐃᕙᒃᐳᑦ ᓄᓇᕗᑦ ᒐᕙᒪᖓᑕ ᑲᑐᔾᔨᓗᑕ 

ᐱᔭᒃᓴᕆᔭᖓᓂᒃ ᓯᕗᓪᓕᖅᐸᐅᔾᔭᐅᓯᒪᔪᓂᒃ 

ᐅᑎᖅᑎᑦᑎᓂᕐᒥᒃ ᐃᓕᓐᓂᐊᕐᓂᓕᕆᓂᕐᒥᒃ. ᑕᐃᒃᑯᐊ 

ᐃᓚᐅᔪᓕᒫᑦ ᑕᒪᑐᒧᖓ ᐱᓕᕆᐊᖑᔪᒧᑦ 

ᐅᑎᖅᓯᒪᓕᖅᐳᑦ ᓄᓇᕗᒻᒧᑦ ᐊᖏᓂᖅᓴᒥᒃ 

ᖁᔭᓕᓂᖃᖅᖢᑎᒃ ᑭᓱᓂᒃ ᐃᓕᑦᑎᕙᓪᓕᐊᓂᕆᔭᐅᔪᖅ 

ᐅᑭᐅᖅᑕᖅᑐᒥ ᐊᑕᖐᖕᒪᖔᑦ ᐃᑲᔪᕈᓐᓇᕐᓗᑎᒡᓗ 

ᐊᖏᒡᓕᕙᓪᓕᐊᔪᒥᒃ ᐃᓕᓐᓂᐊᕐᕕᖕᓂ 

ᐃᓕᓐᓂᐊᕌᓪᓚᓚᐅᕐᓗᓂ ᐃᓕᓐᓂᐊᒃᑲᓐᓂᕐᓂᕐᒥᒃ 

ᐃᑲᔪᖅᑐᐃᓗᓂᓗ ᐃᓕᑦᑎᕙᓪᓕᐊᓂᕐᒥᒃ 

ᐃᖅᑲᓇᐃᔭᕐᕕᒋᔭᒥᓂᒃ. ᓄᓇᕗᒻᒥ ᓯᓚᑦᑐᖅᓴᕐᕕᒃ 

ᐱᒃᑯᓕᕗᑦ ᐃᑲᔪᖅᑐᐃᔪᓐᓇᕋᒥᒃ ᑕᒪᑐᒥᖓ 

ᐃᓕᑦᑎᕙᓪᓕᐊᓂᕐᒥᒃ ᓄᓇᕗᑦ ᓯᓚᑖᓂ, 

ᐅᑭᐅᖅᑕᖅᑐᒥᓗ.   
 

ᐅᖃᖅᑎᑦᓯᔩ, ᐊᑐᓕᖁᔭᖃᖅᐳᖓ ᓇᓕᐊᑐᐃᓐᓇᖅ 

ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎ, 

ᐃᖅᑲᓇᐃᔭᖅᑏᑦ ᐅᕝᕙᓘᓐᓃᑦ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᕈᒪᔪᑦ ᑖᔅᓱᒥᖓ ᐊᔾᔨᐅᓐᖏᑦᑐᒥᒃ 

ᐱᓕᕆᐊᒃᓴᒥᒃ ᐃᓕᓐᓂᐊᖅᑎᑦ ᐱᔨᑦᑎᕋᖅᑎᖏᓐᓄᑦ 

ᖃᐅᔨᒋᐊᖁᓪᓗᒋᑦ ᐱᓇᔫᑎᑦ ᐅᓪᓗᖏᓐᓂᒃ 

ᐱᕕᒃᓴᖏᓐᓂᒡᓗ. ᖁᔭᓐᓇᒥᒃ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 



ᕿᑎᖅᑰ, ᐅᑐᐱᕆ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3440 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᖏᓐᓄᑦ, ᒥᔅᑕ ᔪᐊᓇᓯ.  
 

ᐊᖓᔪᖅᑳᑉ ᐅᖃᐅᓯᖓ 299 - 6(2): 

ᖃᕋᓴᐅᔭᒃᑯᑦ ᐊᑦᑕᕐᓇᔾᔭᐃᖅᓯᒪᓂᖅ 

(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐅᓪᓗᒃᑯᑦ, 

ᐅᖃᖅᑏ, ᐊᒻᒪᓗ ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ, 

ᓄᓇᕗᒻᒥᐅᓪᓗ.  
 

(ᑐᓵᔨᑎᒍᑦ) ᐅᖃᖅᑏ, ᒥᓂᔅᑕᕆᔭᐅᓪᓗᖓ 

ᓄᓇᓕᖕᓂ ᒐᕙᒪᓕᕆᔨᒃᑯᓐᓄᑦ ᐱᔨᑦᓯᕋᖅᑎᒃᑯᓄᓪᓗ, 

ᑐᓴᖅᑎᑦᑎᔪᒪᔪᖓ ᑭᓇᒃᑯᓕᒫᓂᒃ, ᐅᑐᐱᕆᒥ 

ᓄᓇᕐᔪᐊᕐᒥ ᐃᓕᑕᕆᔭᐅᓯᒪᒻᒪᑦ ᖃᕋᓴᐅᔭᒃᑯᑦ 

ᐊᑦᑕᕐᓇᔾᔭᐃᖅᓯᓯᒪᓂᕐᒧᑦ ᐅᔾᔨᕈᓱᓐᓇᐅᑉ 

ᑕᖅᑭᕆᔭᐅᓂᖓᓂᒃ. ᑖᓐᓇ ᑲᑐᔾᔨᖃᑎᒌᒍᑕᐅᓪᓗᓂ 

ᐱᓕᕆᐊᖑᕗᖅ ᒐᕙᒪᒃᑯᓐᓂ ᐊᒻᒪ ᓴᓇᕝᕕᐊᓗᖕᓂᒃ 

ᐅᔾᔨᕆᔭᐅᓕᖅᑎᓐᓇᓱᒃᑐᒍ ᐱᒻᒪᕆᐅᓂᖓ 

ᖃᕆᑕᐅᔭᒃᑯᑦ ᐱᔭᐅᔾᔭᐃᖅᓯᒪᓂᖅ ᐊᒻᒪ ᐊᑐᓂ 

ᖃᕋᓴᐅᔭᒃᑯᑦ ᓴᓗᒪᑎᑦᑎᓂᖅ.  ᖃᕆᑕᐅᔭᒃᑰᖅᑐᓂᒃ 

ᑲᓱᖅᓯᒪᔭᕆᐊᖃᒻᒪᕆᓕᕐᑎᓪᓗᑕ ᖃᐅᑕᒫᑦ 

ᐃᓅᓯᑦᑎᓐᓄᑦ, ᐅᔾᔨᖅᓱᐃᓐᓇᕆᐊᖃᖅᐳᒍᑦ 

ᓴᐳᑎᓯᒪᓗᒍ ᓄᓇᕗᑦ ᖃᕆᑕᐅᔭᒃᑯᑦ 

ᓯᕘᕋᓵᕆᓂᖕᓄᑦ ᓄᓇᕗᒻᒥᐅᓪᓗ ᑎᑎᖅᑲᖏᑦ 

ᓴᐳᑎᓯᒪᓗᒋᑦ. 
 

ᓄᓇᕗᑦ ᒐᕙᒪᒃᑯᑦ ᖃᐅᔨᖃᑦᑕᖅᓯᒪᕗᑦ 

ᐅᓄᖅᓯᕚᓪᓕᖅᓯᒪᔪᓂᒃ ᖃᐅᑕᒫᑦ ᐱᕋᔭᒍᑕᐅᓲᓂᒃ 

400-ᓂᒃ 7,100-ᒧᑦ ᐅᓪᓗᖅ ᐊᑕᐅᓯᖅ ᑕᖅᑮᑦ 12 

ᐊᓂᒍᖅᑐᓂᒃ. ᖃᐅᔨᔾᔪᑕᐅᔪᓕᒫᑦ ᓇᓗᓇᐃᖅᓯᕗᑦ, 

ᑕᒪᓐᓇ ᖃᓄᐃᓕᕙᓪᓕᐊᓂᕆᔭᐅᔪᖅ 

ᑲᔪᓰᓐᓇᕐᓂᐊᖅᐳᖅ.   
 

ᐅᖃᖅᑏ, ᓄᓇᕗᑦ ᒐᕙᒪᒃᑯᖏᑦ ᐊᖏᔪᒥᒃ 

ᑮᓇᐅᔭᖃᖅᑎᑦᑎᖕᒪᑕ ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ. 

ᑐᓴᒐᒃᓴᓂᒃ ᐊᐅᓚᑦᑎᓂᖅ/ ᖃᕋᓴᐅᔭᓕᕆᔨᒃᑯᑦ 

ᐊᑐᖅᐳᑦ ᑖᒃᑯᓂᖓ ᑮᓇᐅᔭᓂᒃ 

ᐱᐅᓯᒋᐊᖅᑎᑦᑏᓐᓇᕈᒪᓪᓗᑎᒃ 

ᐊᑦᑕᕐᓇᖅᑐᒦᑎᑦᑕᐃᓕᓂᕐᒥᒃ ᐱᓕᕆᔾᔪᑎᑎᒍᑦ ᐊᒻᒪ 

ᐃᑲᔫᑎᒃᓴᑎᒍᑦ ᐱᔭᐅᔾᔭᓂᒃᑯᑦ, ᓴᐳᔾᔨᓂᒃᑯᑦ ᐊᒻᒪ 

ᖃᐅᔨᓴᖅᐸᓪᓕᐊᓂᒃᑯᑦ ᐱᓕᕆᔨᓄᑦ 

ᑐᓴᐅᒪᖃᑦᑕᐅᑎᖃᑎᒌᒍᑎᓂᒃ ᐊᒻᒪ ᑎᑎᖅᑲᓂᒃ. 

ᐱᓕᕆᕝᕕᒃᑕᐅᖅ ᐱᓕᕆᖃᑎᖃᖅᐸᓪᓕᐊᖕᒥᔪᑦ 

ᖃᕆᑕᐅᔭᒃᑯᑦ ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ 

ᖃᐅᔨᒪᔨᑕᒻᒪᕆᖕᓂᒃ ᓲᕐᓗ ᑲᓇᑕᒥ ᖃᕋᓴᐅᔭᒃᑯᑦ 

ᓴᐳᔾᔭᐅᓯᒪᔪᓂᒃ ᐊᒻᒪ ᖃᕆᑕᐅᔭᒃᑯᑦ ᑎᑎᕋᕈᑎᓂᒃ 

ᖃᐅᔨᒪᔪᒪᓪᓗᑎᒃ ᐅᓪᓗᒥᒧᑦ ᐊᖑᒻᒪᑎᒐᓗᐊᕐᒪᖔᑦᑕ 

ᖃᕆᑕᐅᔭᒃᑯᑦ ᓯᕘᕋᓵᕆᔾᔪᑎᓂᒃ ᐊᒻᒪ 

ᖃᓄᐃᓕᕙᓪᓕᐊᓂᕆᔭᐅᔪᓂᒃ. 

(ᑐᓴᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᑐᑭᓯᐅᒪᓂᖅ 

ᑭᒃᑯᓕᒫᑦ ᐱᓕᕆᐊᖃᕐᒪᑕ 

ᐊᑦᑕᕐᓇᖅᑐᒦᑎᑦᑕᐃᓕᓂᕐᒥᒃ ᑭᒃᑯᑐᐃᓐᓇᑦᑎᐊᑦ 

ᑲᒪᒋᔭᒃᓴᕆᕙᐅᒃ. ᐱᓕᕆᕝᕕᒐ 

ᐊᑐᓕᖅᑎᑦᑎᓵᓚᐅᖅᐳᖅ ᖃᕋᓴᐅᔭᒃᑯᑦ 

ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ 

ᐅᔾᔨᖅᓱᖅᐹᓪᓕᖅᑎᑦᑎᓂᖕᒥᒃ 

ᐃᓕᓐᓂᐊᖅᑎᑦᑎᖁᓪᓗᒋᑦ ᐊᒻᒪ 

ᐱᓕᒻᒪᒃᓴᖅᑎᑦᑎᓗᑎᒃ ᐊᑐᖅᐸᒃᑐᓕᒫᓄᑦ 

ᖃᕋᓴᐅᔭᓕᕆᔾᔪᑎᑦᑎᓐᓂ; ᐊᑐᖅᑎᑦ 

ᐃᓕᓴᖅᓯᔪᓐᓇᕐᓗᑎᒃ ᑭᐅᔪᓐᓇᕐᓗᑎᓪᓗ 

ᖃᕋᓴᐅᔭᒃᑯᑦ ᑲᑉᐱᐊᓵᕈᑎᓂᒃ ᐊᑑᑎᖃᑦᑎᐊᖅᑐᒃᑯᑦ.  

 

ᒪᑐᒋᐊᕈᑎᒋᓗᒍ, ᐅᖃᖅᑎᑦᑎᔩ, ᐱᒃᑯᒋᔪᒪᕙᒃᑲ 

ᐱᓕᕆᖃᑎᒋᔭᒃᑲ ᑕᖃᔪᐃᑦᑑᓪᓗᑎᒃ 

ᐱᓇᔪᖃᑦᑕᓚᐅᕐᓂᖏᓐᓄᑦ ᖃᐅᑕᒫᑦ, 

ᓴᐳᔾᔨᓯᒪᔪᒪᓪᓗᑎᒃ ᖃᕆᑕᐅᔭᒃᑯᑦ 

ᑲᑉᐱᐊᓵᕆᓂᕆᔭᐅᔪᓂᒃ, ᐃᖅᑲᐃᑎᑦᑎᔪᒪᓪᓗᑎᓪᓗ 

ᑭᒃᑯᑐᐃᓐᓇᑦᑎᐊᓂᒃ ᐱᓕᕆᖃᑦᑕᖁᓪᓗᒋᑦ ᑕᒪᒃᑯᐊ 

ᖃᕆᑕᐅᔭᕗᑦ ᑎᑎᕋᖅᓯᒪᔪᖁᑎᕗᓪᓗ 

ᐊᑦᑕᕐᓇᖅᑐᒦᖁᓇᒋᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.   

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ.  

 

ᐊᖓᔪᖅᑳᑉ ᐅᖃᐅᓯᖓ 300 - 6(2): 

ᐃᖅᑲᓇᐃᔭᖅᑏᑦ ᐃᒡᓗᖏᑦ ᑐᓂᔭᐅᓯᒪᔪᑦ 

ᐃᓄᓐᓄᑦ ᐃᖅᑲᓇᐃᔭᖅᑎᓄᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ.  

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᑲᑐᔾᔨᓗᑕ 

ᐱᓇᓱᐊᖅᑕᖏᓐᓂᒃ ᐊᑐᖅᑕᐅᓪᓗᑎᒃ, ᓄᓇᕗᑦ 

ᒐᕙᒪᒃᑯᖏᑦ ᐊᖏᖅᓯᒪᔪᑦ ᑖᒃᑯᐊ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔭᖅᑎᖃᖁᓪᓗᒋᑦ 

ᐃᑲᔪᖅᑐᖅᑕᐅᓗᑎᒡᓗ ᓯᕗᓪᓕᐅᔾᔭᐅᔭᕆᐊᓕᖕᓂᒃ. 

ᐱᒻᒪᕆᐅᔪᖅ ᐃᖅᑲᓇᐃᔭᖅᑎᑖᕐᓂᖅ ᐊᒻᒪᓗ 

ᐃᖅᑲᓇᐃᔭᖅᑎᖃᐃᓐᓇᕐᓂᕐᒧᑦ ᐱᓕᕆᔾᔪᑎ 

ᐊᑐᐃᓐᓇᐅᑎᑦᑎᔪᖅ ᐃᖅᑲᓇᐃᔭᖅᑎᓄᑦ 

ᐃᒡᓗᖃᖅᑎᑦᑎᓂᕐᒥᒃ ᐃᖅᑲᓇᐃᔭᖅᑎᑦᑎᓐᓄᑦ. 

ᐃᖅᑲᓇᐃᔭᖅᑏᑦ ᐊᑦᑕᕐᓇᓐᖏᑦᑐᒥᒃ, ᓱᕐᕌᓐᖏᑦᑐᒥᒃ, 

ᐊᒻᒪᓗ ᐊᑭᑐᓗᐊᓐᖏᑦᑐᒥᒃ ᐃᒡᓗᖃᖅᑐᑦ 

ᐱᖁᑎᖃᑦᑎᐊᕐᓂᖅᓴᐅᖕᒪᑕ ᑲᒪᒋᔭᖃᕈᓐᓇᕐᓂᕐᒧᑦ 

ᐱᔪᒪᓂᕆᔭᐅᔪᓂᒃ ᐃᖅᑲᓇᐃᔮᓂᒃ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖏᓐᓂᒃ.  



ᕿᑎᖅᑰ, ᐅᑐᐱᕆ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᓕᕆᖃᑎᖃᓚᐅᖅᐳᑦ ᐱᓕᕆᖃᑎᑦᑎᓐᓂᒃ 

ᒐᕙᒪᒃᑯᓐᓂ ᐱᐅᓯᒋᐊᖅᑎᑦᑎᔪᒪᓪᓗᑎᒃ 

ᓴᓂᕐᕙᐃᕝᕕᐅᕙᖕᓂᕐᒥᒃ ᐃᖅᑲᓇᐃᔭᖅᑏᑦ 

ᐃᒡᓗᖃᖅᑎᑕᐅᕙᖕᓂᖏᓐᓄᑦ ᑕᒫᓂ ᐅᑭᐅᖅᑕᖅᑐᒥ 

ᐊᕕᒃᓯᒪᓂᕐᒥᒃ. ᖁᕕᐊᓱᒃᐳᖓ ᐅᖃᕈᓐᓇᕋᒪ 

ᓴᓂᕐᕙᐃᓯᒪᒐᑦᑕ 72-ᓂᒃ ᐃᖅᑲᓇᐃᔭᖅᑎᑦ 

ᐃᒡᓗᒃᓴᖏᓐᓂᒃ ᓄᓇᕗᒻᒥ ᐃᓄᖕᓄᑦ 

ᐃᖅᑲᓇᐃᔭᖅᑎᓄᑦ ᐃᒡᓗᑖᖅᑐᒃᓴᓂᒃ ᐅᑕᖅᑭᔪᓂᒃ. 

72-ᖑᔪᑦ ᐃᓄᖕᓄᑦ ᐃᓚᒌᓄᑦ ᐊᖏᕐᕋᕆᔭᐅᔪᒃᓴᓂᒃ. 

ᑕᒪᓐᓇ ᐊᓪᓗᕆᐊᕈᑎᒻᒪᕆᐅᕗᖅ ᐃᓄᖕᓂᒃ 

ᐃᖅᑲᓇᐃᔭᖅᑎᖃᐃᓐᓇᕋᓱᐊᕐᓂᕐᒥᒃ ᐊᒻᒪᓗ 

ᑎᑭᓐᓇᓱᐊᖅᑕᑎᓐᓄᑦ ᒪᓕᒡᓗᑕ ᑭᒡᒐᖅᑐᐃᓗᑕ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓂᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 301 - 6(2): 

ᐃᓄᑐᖃᐃᑦ ᓂᕆᕕᔾᔪᐊᕐᓕᕆᓚᐅᖅᑕᖏᑦ 

(ᐊᕿᐊᕈᖅ, ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᔪᓚᐃᒥ, 

ᐃᖅᑲᓇᐃᔭᖅᑎᖏᑦ ᑎᒍᔭᐅᓯᒪᔪᓪᓗ ᐋᖅᑭᒋᐊᕐᕕᒃ 

ᒪᒥᓴᖅᑕᐅᕕᒻᒥ ᑲᔪᓯᓂᖃᑦᓯᐊᖅᑐᒥᒃ 

ᑐᓐᖓᓱᑦᑎᑦᓯᓚᐅᖅᑐᑦ ᐃᓐᓇᒻᒪᕆᓐᓂᒃ 

ᓂᕆᕕᔾᔪᐊᖅᑎᑦᓯᓪᓗᑎᒃ. ᐱᔾᔪᑎᖃᓚᐅᖅᑐᖅ 

ᑕᒪᓐᓇ ᓴᖅᑭᔮᖅᑎᑦᓯᒍᒪᓪᓗᑎᒃ ᖁᔭᓕᓯᒪᓂᕐᒥᓂᒃ 

ᓄᓇᓕᓐᓂ ᐃᓐᓇᒻᒪᕆᖏᓐᓂᒃ ᐃᓕᓴᖅᓯᒍᒪᓪᓗᑎᓪᓗ 

ᖃᓄᑎᒋ ᐱᒻᒪᕆᐅᓂᖏᓐᓂᒃ ᐃᓐᓇᒻᒪᕆᓐᓄᑦ 

ᐱᔨᑦᓯᕋᐅᑏᑦ ᓲᕐᓗ ᐃᓄᓕᕆᔭᐅᓂᖅ ᓄᓇᕗᒻᒥ 

ᐃᑲᔪᖅᑕᐅᕕᒻᒥ ᑎᒍᔭᐅᓯᒪᔪᓄᑦ. 

 

50 ᐅᖓᑖᓃᑦᑐᑦ ᐃᓐᓇᒻᒪᕇᑦ ᐊᒻᒪᓗ 30 ᐊᓯᖏᑦ 

ᖃᐃᖅᑯᔭᐅᓯᒪᔪᑦ ᐅᐸᑦᓯᒪᓚᐅᖅᑐᑦ, ᒪᒪᖅᓴᖅᑐᑎᒃ 

ᐃᓄᓕᖅᑕᓂᒃ ᓂᕿᓂᒃ ᐃᓚᐅᖃᑕᐅᓪᓗᑎᓪᓗ 

ᐱᖑᐊᖅᑎᑕᐅᑎᓪᓗᒋᑦ ᑐᓐᖓᓱᑦᑎᑦᓯᔨᐅᑎᓪᓗᒋᑦ 

ᒪᒥᓴᕐᕕᒻᒥ ᑎᒍᔭᐅᓯᒪᔪᑦ ᐃᑲᔪᖅᑕᐅᕕᓕᕆᔨᒃᑯᓪᓗ 

ᐃᖅᑲᓇᐃᔭᖅᑎᖏᓐᓄᑦ 

ᐱᓕᕆᖃᑎᒌᒍᑕᐅᑦᓯᐊᖅᑐᓂ. 

 

ᓂᕆᕕᔾᔪᐊᖅᑎᑦᓯᓂᖅ ᐱᕕᖃᕐᕕᑦᓴᑦᓯᐊᖑᓚᐅᖅᑐᖅ 

ᑐᓐᖓᕕᓕᐅᕐᓂᕐᒧᑦ ᓄᓇᓕᓐᓂ ᐃᑲᔪᖅᓱᐃᓂᕐᒧᑦ 

ᐱᓕᕆᐊᖃᕐᓂᒧᓪᓗ ᑐᓴᐅᒪᖃᑎᒌᑦᓯᐊᕐᓂᕐᒧᑦ 

ᑲᑐᔾᔨᖃᑎᒌᖃᑎᖃᕐᓂᒧᓪᓗ ᑎᒍᔭᐅᓯᒪᔪᓄᑦ 

ᐃᖅᑲᓇᐃᔭᖅᑎᓄᓪᓗ. ᐃᑲᔪᕐᓂᖃᓚᐅᕐᒥᔪᖅ 

ᑎᒍᔭᐅᓯᒪᔪᑦ ᒪᒥᓴᕐᓂᖏᓐᓄᑦ 

ᐱᕕᖃᖅᑎᑕᐅᓂᖏᓐᓄᓪᓗ ᐅᑎᖅᑎᑦᓯᓂᕐᒧᑦ 

ᖁᔭᓕᓂᕐᒥᒃ ᐃᓐᓇᒻᒪᕆᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᑉ ᐅᖃᐅᓯᖓ 302 - 6(2): ᓄᓇᕗᒥ 

ᓇᒻᒥᓂᖅ ᐃᒡᓗᖃᖅᑐᑦ ᐅᖅᓱᓗᐊᒻᒧᑦ 

ᐅᑎᕐᕕᐅᓂᖏᓐᓄᑦ ᑐᓴᒐᒃᓴᖅ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑏ, 

ᒪᓕᒐᓕᐅᖅᑎᐅᖃᑎᒃᑲ ᐃᖅᑲᐅᒪᔪᔅᓴᐅᕗᑦ 

ᑭᖑᓪᓕᕐᒥᒃ ᑲᑎᒪᑎᓪᓗᑕ ᓂᑯᕕᓚᐅᖅᓯᒪᒐᒪ 

ᓄᓇᕗᑦ ᒐᕙᒪᒃᑯᖏᑦ ᐊᑕᐅᓯᐊᕐᓗᑎᒃ ᐅᖅᓱᐊᓗᒻᒧᑦ 

ᐅᑎᕐᕕᐅᖃᑦᑕᓂᐊᓕᕐᒪᑕ ᓄᓇᕗᒻᒥᐅᓄᑦ ᓇᒻᒥᓂᖅ 

ᐃᓪᓗᖃᖅᑐᓄᑦ ᓄᓇᕗᒻᒥ.  

 

ᓄᓇᕗᒻᒥ ᓇᒻᒥᓂᖅ ᐊᖏᕐᕋᖃᖅᑐᓄᑦ ᐅᖅᓱᐊᓗᒻᒧᑦ 

ᐃᑲᔫᑎᑦ, ᐱᒋᐊᓚᐅᖅᑐᖅ ᐃᐳᕈ 1-ᒥ, ᑐᓂᓯᓯᒪᔪᑦ 

ᐅᖓᑖᓄᑦ 1,100 ᓄᓇᕗᒻᒥ ᓇᒻᒥᓂᖅ ᐊᖏᕐᕋᓖᑦ 

$1,000-ᓂᒃ ᐅᑎᕐᕕᐅᑦᓱᑎᒃ ᐃᑲᔪᕈᑕᐅᑦᓱᑎᒃ 

ᐊᑭᑐᓂᖅᓴᓄᑦ ᐅᖅᓱᐊᓗᒻᒧᑦ.  

 

>>ᐸᑦᑕᑐᖅᑐᑦ 

 

ᐃᖅᑲᐃᑎᑦᑐᒪᕙᒃᑲ ᓄᓇᕗᒻᒥᐅᓕᒫᑦ ᑖᓐᓇ 

ᐱᓕᕆᐊᒃᓴᖅ ᓱᓕ ᐱᔪᓐᓇᖅᓯᖕᒪᑦ ᐱᓇᔫᑎᓂᒃ 

ᑎᓯᐱᕆ 31-ᖑᕋᓱᖕᓂᖓᓂ 2023-ᒧᑦ. ᐱᓇᔫᑎᑦ 

ᓇᓂᔭᔅᓴᐅᔪᑦ ᑮᓇᐅᔭᓕᕆᔨᒃᑯᑦ ᐃᑭᐊᖅᑭᕕᖓᓐᓂᒃ 

ᐅᕙᓗ ᐅᖄᓚᓗᑎᑦ 1-800-316-3324.  

 

ᐅᖃᖅᑎᑦᑎᔩ, ᖁᕕᐊᓱᒃᐳᖓ ᐅᓪᓗᒥ 

ᓇᖏᖅᓯᒃᑲᓐᓂᕆᐊᒃᓴᖅ ᑐᓴᖅᑎᑦᑎᔪᒪᓪᓗᖓ 

ᒐᕙᒪᕗᑦ ᐃᓱᒪᓕᐅᕆᓚᐅᕐᒪᑕ 

ᐊᑐᐃᓐᓇᕈᖅᑎᑦᑎᔪᒪᓪᓗᑎᒃ $1,000-ᓂᒃ ᐃᒡᓗᓂᒃ 

ᓇᖕᒥᓂᖃᖅᑎᓄᑦ ᐅᖅᓱᐊᓗᖕᒧᑦ ᐊᑭᓕᐅᑎᓄᑦ 

2024-ᒥ.  

 

>>ᐸᑦᑕᑐᖅᑐᑦ 

 

ᐱᓇᔫᑎᑦ 2024-ᒧᑦ ᓇᖕᒥᓂᖅ ᐃᒡᓗᖃᖅᑎᓄᑦ 

ᐅᖅᓱᐊᓗᖕᒧᑦ ᐅᑎᖅᑐᒃᓴᑦ ᑎᓯᐱᕆ 1-ᒥ 

ᒪᒃᐱᓛᖅᑐᑦ 



ᕿᑎᖅᑰ, ᐅᑐᐱᕆ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᐃᓐᓇᐅᓛᖅᖢᑎᒡᓗ ᑮᓇᐅᔭᓕᕆᔨᒃᑯᑦ 

ᐃᑭᐊᖅᑭᕕᖓᓐᓂ.  

 

ᓇᖕᒥᓂᖅ ᐃᒡᓗᖃᖅᑏᑦ 2023-ᒥᑦ 

ᐅᑎᕐᕕᐅᕌᓂᒃᓯᒪᔪᑦ 2024-ᒥ ᐅᑎᕐᕕᐅᔪᓐᓇᖅᑐᑦ.  

 

ᐅᖃᖅᑏ, ᑖᓐᓇ ᐅᑎᖅᑐᒃᓴᖅ ᓇᓗᓇᐃᖅᓯᓯᒪᒻᒪᑦ 

ᒐᕙᒪᒃᑯᑦ ᐊᖏᖅᓯᒪᓂᖏᓐᓂᒃ ᑮᓇᐅᔭᓂᒃ 

ᐊᑐᕈᒪᓪᓗᑎᒃ ᓇᖕᒥᓂᖅ ᐃᒡᓗᖃᖅᑐᓄᑦ ᐊᒻᒪᓗ 

ᐃᑲᔪᖃᑦᑕᕐᓗᑎᒃ ᓄᓇᕗᒻᒥᐅᓂᒃ ᐅᖅᓱᐊᓗᖕᓂᒃ 

ᐅᖅᑰᓴᕈᓐᓇᖁᓪᓗᒋᑦ ᐊᖏᕐᕋᖏᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᔅᑕ ᖃᐃᕐᓂᖅ.  

 

ᐊᖓᔪᖅᑳᑉ ᐅᖃᐅᓯᖓ 303 - 6(2): 

ᐃᓄᑐᖃᕐᓄᑦ ᒪᒃᑯᒃᑐᓄᓪᓗ ᐊᐃᑦᑑᑏᑦ 

ᑐᓐᓂᖅᑯᑕᐅᕙᑦᑐᓪᓗ 

ᐊᖏᓪᓕᒋᐊᖅᑕᐅᓯᒪᓕᕐᓂᖏᓐᓄᑦ ᑐᓴᒐᒃᓴᖅ 

(ᖃᐃᕐᓂᖅ) 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒪᓕᒐᓕᐅᖅᑎᐅᖃᑎᒃᑲ, ᐱᓗᐊᖅᑐᒥᒃ 

ᓄᓇᕗᒻᒥᐅᑦ.  

 

ᐅᖃᖅᑎᑦᑎᔩ, ᓇᓗᓇᐃᖅᓯᔪᒪᕗᖓ ᑖᒃᑯᐊ 

ᐃᓐᓇᕐᓄᓪᓗ ᒪᒃᑯᒃᑐᓄᓪᓗ 

ᑮᓇᐅᔭᖅᑖᕈᑎᐅᖃᑦᑕᖅᑐᑦ ᑐᒃᓯᕋᐅᑎᑎᒍᑦ 

ᐊᖏᒡᓕᒋᐊᕐᓂᖓᓂᒃ.  

 

(ᑐᓵᔨᑎᒍᑦ) ᐅᖃᖅᑏ, ᐃᑲᔪᖅᑐᐃᔪᒪᓪᓗᑕ 

ᓯᕗᓪᓕᐅᔾᔭᐅᓯᒪᔪᓂᒃ ᐋᖅᑭᒃᑕᐅᓯᒪᔪᓂᒃ ᑲᑑᔾᔨᓗᑖ 

ᐊᑐᕐᒥᐊᖅᑕᖏᓐᓂᒃ, ᐱᓕᕆᕝᕕᒐ 

ᐊᒥᓱᕈᕆᐊᖅᑎᑦᑎᓯᒪᔪᖅ ᐃᓐᓇᕐᓄᑦ 

ᐅᕕᒃᑳᓕᕆᓂᕐᒧᓪᓗ ᑐᓂᕐᕈᑎᓂᒃ ᐊᒻᒪᓗ 

ᑐᓂᕐᕈᑎᓂᒃ ᑮᓇᐅᔭᓂᒃ $800,000-ᓂᒃ $2.225 

ᒥᓕᐊᓐᓄᑦ.  

 

>>ᐸᑦᑕᑐᖅᑐᑦ 

 

ᑕᒪᑐᒪᓂ ᐊᕐᕌᒍᒥ, ᐱᓕᕆᕝᕕᒋᔭᒃᑲ ᑮᓇᐅᔭᓂᒃ 

ᑐᓂᓯᓯᒪᓕᖅᑐᑦ 60 ᐅᖓᑖᓂ ᐱᑎᑕᐅᓂᐊᖅᑐᓂᒃ 

ᓄᓇᕗᒻᒥ ᓄᓇᓕᖕᓂ. ᑕᒪᓐᓇ ᑭᒡᒐᖅᑐᐃᕗᖅ 

ᐊᖏᔪᑲᓪᓚᖕᒥᒃ 76%-ᒥᒃ ᐅᓄᖅᓯᒋᐊᖅᑕᐅᔪᓂᒃ 

ᑮᓇᐅᔭᖁᑎᒋᔭᐅᔪᓂᒃ ᐃᓄᖕᓄᑦ, 

ᑮᓇᐅᔭᓕᐅᕋᓱᒃᑎᐅᓐᖏᑦᑐᓄᑦ ᑲᑐᔾᔨᖃᑎᒌᓄᑦ 

ᕼᐋᒻᓚᒃᑯᓪᓗ ᑯᐊᐳᕇᓴᖏᓐᓄᑦ.   

 

ᐅᖃᖅᑎᑦᑎᔩ, ᖁᕕᐊᓱᒃᐳᖓ ᑕᑯᔪᓐᓇᕋᒪ 

ᐅᓄᖅᓯᒋᐊᖅᑐᓂᒃ ᐱᑎᑕᐅᕙᒃᑐᓂᒃ ᐊᐅᓚᑦᑎᔪᓂᒃ 

ᑖᔅᓱᒥᖓ ᐱᐅᔪᒥᒃ ᐱᓕᕆᐊᒃᓴᒥᒃ ᓄᓇᓕᑦᑎᓐᓂ 

ᐅᔾᔨᕐᓇᖅᓯᑎᑦᑎᔪᓂᒃ ᖃᐅᔨᒪᓂᑐᖃᕆᔭᐅᔪᓂᒃ 

ᑭᖑᕚᖑᔪᓄᑦ ᑲᔪᓯᑎᑦᑎᕐᒥᒃ ᐃᓐᓇᑐᖃᑦᑎᓐᓂᑦ 

ᒪᒃᑯᒃᑐᓄᑦ. ᐱᓕᕆᕕᒐ ᐱᖃᑖᓂ 

ᑐᓴᖅᑎᑦᑎᒃᑲᓐᓂᕐᓂᐊᖅᑐᖅ ᑐᓂᐅᖅᑲᐃᒃᑲᓐᓂᕐᓗᑎᒃ 

ᐊᒥᐊᒃᑯᖏᓐᓂᒃ ᑖᒃᑯᓂᖓ ᐊᑐᐃᓐᓇᐅᔪᓂᒃ 

ᑮᓇᐅᔭᓂᒃ. 

 

ᐅᖃᖅᑏ, ᐃᓐᓇᑐᖃᕐᓄᑦ ᐊᒻᒪ ᒪᒃᑯᒃᑐᓄᑦ ᑐᓂᕐᕈᑏᑦ 

ᐊᒻᒪ ᑐᓂᕐᕈᑕᐅᔪᑦ ᑮᓇᐅᔭᐃᑦ ᐊᑐᐃᓐᓇᐅᕗᑦ 

ᐃᓐᓇᑐᖃᕐᓄᑦ ᐊᒻᒪ ᒪᒃᑯᒃᑐᓄᑦ ᑲᑎᑦᑕᕐᕕᐅᔪᓂᒃ 

ᑐᓂᕐᕈᑕᐅᔪᓄᑦ, ᐃᓐᓇᑐᖃᕐᓄᑦ ᐱᓕᕆᐊᓄᑦ 

ᑐᓂᕐᕈᑕᐅᔪᓄᑦ ᐊᒻᒪ ᐃᓐᓇᑐᖃᕐᓄᑦ ᒪᒃᑯᒃᑐᓄᓪᓗ 

ᑲᑎᒪᔨᕋᓛᓄᑦ ᑐᓂᕐᕈᑕᐅᔪᓄᑦ.   

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, 

ᑲᔪᖏᖅᓴᐃᔪᒪᑦᑎᐊᖅᑯᖓ ᓄᓇᕗᒻᒥᐅᓂᒃ ᑖᒃᑯᐊ 

ᐃᓕᖅᑯᓯᓕᕆᔨᒃᑯᓐᓂᒃ ᐊᐱᖅᓱᕈᒪᒍᑎᒃ ᑖᒃᑯᓂᖓ 

ᑐᒃᓯᕋᐅᑕᐅᖃᑦᑕᖅᑐᓂᒃ ᑮᓇᐅᔭᕐᓂᒃ. ᑖᒃᑯᐊ ᑕᐃᒪ 

ᖃᓄᖅ ᐊᑐᐃᓐᓇᐅᔪᓐᓇᕐᒪᖔᑕ ᐅᖄᓚᔪᓐᓇᖅᐳᓯ 

ᐅᕝᕙᓘᓐᓃᑦ ᐃᑭᐊᖅᑭᕕᒃᑯᑦ ᖃᐅᔨᒋᐊᕈᓐᓇᖅᐳᓯ 

ᑖᒃᑯᓂᖓ ᖃᓄᖅᑑᕈᓐᓇᕐᒪᖔᑕ ᑖᒃᑯᐊ  

ᑲᒪᖃᑦᑕᖅᑕᖏᑦ ᐃᓐᓇᕐᓄᓪᓗ ᒪᒃᑯᒃᑐᓄᓪᓗ 

ᑮᓇᐅᔭᑦ ᐊᑐᐃᓐᓇᐅᑎᑕᐅᖃᑦᑕᖅᑐᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ.  

 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ, 

ᐅᓪᓗᒥ ᐅᕙᓃᔾᔮᓐᖏᒻᒪᑦ.  

 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ 

ᕿᓕᖅᑎ.   

 

 

 

 

 



ᕿᑎᖅᑰ, ᐅᑐᐱᕆ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 408 - 6(2): 

ᐊᑑᑎᖃᕐᓂᖓ ᐃᓕᓐᓂᐊᖅᓵᓕᒋᐊᕐᓂᖅ 

(ᕿᓕᖅᑎ)  

ᕿᓕᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᓯᕗᓪᓕᖅᐹᒥᒃ, ᐅᖃᕈᒪᑐᐃᓐᓇᖅᑯᖓ 

ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ ᐅᓪᓗᒥ 

ᐅᖃᐅᓯᕆᓂᐊᕋᒃᑭᑦ ᐊᒻᒪᓗ ᐊᐱᖅᑯᑎᒐ, 

ᐱᒻᒪᕆᐅᕗᖅ ᐅᕙᓐᓄᑦ ᑐᑭᓯᔭᐅᓗᖓ, ᑕᒪᓐᓇ 

ᐊᑭᕋᖅᑐᕋᓱᓐᖏᓇᒃᑯ, ᑭᓯᐊᓂᓕ 

ᐃᑲᔪᖅᑐᐃᔪᓐᓇᖅᑯᖓ ᓄᓇᕗᒻᒥ ᐃᓕᓴᐃᔨᐅᔪᓂᒃ, 

ᐃᓕᓐᓂᐊᑎᑦᑎᓂᕐᒥᒃ ᐊᒻᒪᓗ ᐃᑲᔪᕐᓗᖓ 

ᑕᐃᒃᑯᓂᖓ ᐃᖅᑲᓇᐃᔭᕇᖅᑐᓂᒃ. 

ᐅᖃᕐᔪᒍᒪᑐᐃᓐᓇᕋᑖᖅᐳᖓ ᓯᕗᓪᓕᖅᐹᒥᒃ 

ᑲᔪᓯᓚᐅᓐᖏᓂᓐᓂᒃ ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᓐᓂᒃ, ᐱᒻᒪᕆᐅᓂᖓ ᓱᕈᓯᓛᑦ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ. 

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ 

ᐅᖃᐅᓯᖃᕈᒪᓪᓗᖓ ᐱᒻᒪᕆᐅᓂᖓᓂᒃ ᐱᐅᔪᒥᒃ 

ᐃᓕᓐᓂᐊᕐᓂᓕᕆᓂᕐᒧᑦ ᐊᑐᖅᑕᐅᕙᒃᑐᓂᒃ 

ᐅᑯᓇᓐᖓᑦ ᕿᓚᒻᒥᐅᓛᒃᑯᑦ ᐃᓕᓐᓂᐊᖅᑎᐅᑉ 

ᐃᓕᓐᓂᐊᕐᓂᕆᔭᖓ. 

 

ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ 

ᑐᓴᖅᑎᑦᑎᕋᑖᓚᐅᕐᒪᑦ ᐅᓪᓗᓕᒫᖅ ᓴᖅᑭᑕᐅᓂᖓᓂᒃ  

ᐃᓕᓐᓂᐊᓕᓵᖅᑐᑦ ᓯᕗᓪᓕᖅᐹᒥᒃ ᖃᐅᔨᓴᕐᓂᐅᔪᒥᒃ. 

ᒪᓕᑦᑎᐊᕐᓂᐊᖅᑐᖓ ᖃᓄᐃᓕᖕᒪᖔᑦ ᐊᖁᑎᐅᔪᖅ 

ᐱᔭᕇᖅᐸᑦ  

ᐱᔭᕇᖅᑐᖅ. 

  

ᐅᖃᖅᑎᑦᑎᔩ, ᐱᒋᐊᓕᓵᖅᑐᑦ ᐃᓕᓐᓂᐊᖅᑏᑦ, 

ᐃᓕᓐᓂᐊᓕᓵᖅᑐᑦ, ᐃᓕᓐᓂᐊᕆᐊᓲᖑᕗᑦ 

ᐃᓕᑦᑎᔭᕆᐊᖃᖅᖢᑎᒃ ᐊᒥᓱᓂᒃ  

ᐊᔪᓐᖏᑕᖃᕐᓂᖅ. ᐃᓕᓐᓂᐊᑐᐃᓐᓇᖅᐸᓐᖏᑦᑐᑦ 

ᖃᓄᖅ ᑎᑎᕋᕆᐊᒃᓴᖅ ᐊᑎᕐᒥᓂᒃ 

ᑕᖅᓴᖏᓐᓂᒡᓘᓐᓃᑦ ᐃᓗᐊᓂ ᑐᑭᓕᐊᖅᑐᑦ ᑭᓯᐊᓂ 

ᑐᑭᓯᐅᒪᓕᕈᒪᖕᒥᓗᑎᒃ ᒪᓕᒋᐊᓕᖕᓂᒃ ᐊᒻᒪ 

ᐅᖃᐅᔾᔪᐃᓂᕐᒥᒃ ᐃᓕᓐᓂᐊᕐᕕᖕᒥ. ᐅᐸᖃᑦᑕᕐᓂᖅ 

ᐱᒻᒪᕆᐅᕗᖅ ᐃᓕᓐᓂᐊᕐᕕᒻᒦᑐᐃᓐᓇᖏᓪᓗᓂ 

ᑭᓯᐊᓂ ᐃᓕᓐᓂᐊᕐᓗᓂ. 

 

ᐊᒻᒪᓗ, ᐅᖃᖅᑏ, ᐱᒻᒪᕆᐅᒋᕗᖅ ᐃᓕᓴᐃᔨᕗᑦ 

ᓴᖅᑭᔮᖅᑎᑦᑎᑦᑎᐊᖃᑦᑕᖁᓪᓗᒋᑦ ᑕᒪᒃᑯᓂᖓ 

ᖃᐅᔾᔨᑎᐅᔪᓂᒃ. ᐃᓕᓴᐃᔨᖃᕆᐊᖃᖅᑐᒍᑦ 

ᐃᑲᔪᕈᓐᓇᖅᑐᓂᒃ ᖃᐅᔨᒪᓂᖏᓐᓂᒃ, 

ᐊᔪᕈᓐᓃᖅᓯᒪᔭᖏᓐᓂᒃ ᐊᒻᒪ ᐃᑲᔫᑎᒃᓴᖏᓐᓂᒃ 

ᕿᑐᕐᖓᕗᑦ ᑲᔪᓯᑦᑎᐊᖁᓪᓗᒋᑦ ᐃᓕᓐᓂᐊᕐᕕᖕᒥ.  

 

ᐃᓱᒫᓘᑎᖃᕋᒪ ᐃᓚᖏᑦ ᐃᓕᓴᐃᔨᕗᑦ 

ᐃᓕᓐᓂᐊᖅᑎᑕᐅᓯᒪᓐᖏᒻᒪᑕ 

ᐃᑲᔪᖅᓱᖅᑎᐊᖁᓪᓗᒋᑦ ᐃᓕᓐᓂᐊᖅᑎᖁᑎᑦᑎᓐᓂᒃ. 

ᐃᓕᓴᐃᔨᒥᒃ ᐃᓕᓐᓂᐊᕐᕕᐊᕈᓯᖃᕌᖓᑦ 

ᐃᓕᓐᓂᐊᖅᑎᓂᒃ ᐊᔾᔨᒌᓐᖏᑦᑐᓂᒃ 

ᐱᔭᕆᐊᖃᖅᑐᓂᒃ, ᐊᔾᔨᒌᓐᖏᑦᑐᓂᒃ 

ᐊᔪᓐᖏᓐᓂᖃᕆᐊᖃᓲᖑᕗᑦ. 

 

ᐊᐃᑦᑖᖑᒐᓗᐊᖅ, ᐃᓚᖏᑦ ᐃᓕᓴᐃᔨᑦ ᐊᔪᕐᒪᑕ 

ᓈᒻᒪᒃᑐᓂᒃ ᐃᓕᓐᓂᐊᕐᓂᕐᒧᑦ ᐃᑲᔪᖅᓱᐃᔾᔪᑎᓂᒃ 

ᐃᓚᖏᓐᓄᑦ ᐃᓕᓐᓂᐊᖅᑎᓄᑦ. ᐃᓕᓐᓂᐊᖅᑎ 

ᐃᑲᔪᖅᑕᐅᔭᕆᐊᖃᕋᓗᐊᖅᑎᓪᓗᒍ 

ᐱᑐᐃᓐᓇᐅᓐᖏᑦᑐᒥᒃ, ᐃᓕᓐᓂᐊᕐᓂᓕᕆᔾᔪᓯᖅ 

ᐃᑲᔪᕈᓐᓇᖅᐳᖅ [ᐱᔪᓐᓇᖅᓯᕙᓪᓕᐊᓗᑎᒃ] 

ᐊᔪᕈᓐᓃᕐᓗᑎᒃ ᐊᒻᒪ ᖁᓱᔪᓐᓃᖅᐹᓪᓕᕐᓗᑎᒃ.  

 

(ᑐᓵᔨᑎᒎᕈᓐᓃᖅᑐᖅ) ᐱᔭᕇᓐᖏᓗᐊᕋᒪ ᐊᐱᕆᔪᖓ 

ᐱᔭᕇᕈᓐᓇᕈᒪᓪᓗᒍ ᑖᓐᓇ ᐅᖃᐅᓯᕆᔭᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᔭᕇᕈᓐᓇᕈᒪᓪᓗᓂ 

ᐅᖃᐅᓯᔅᓴᒥᓂᒃ. ᐋᒡᒑᖅᑐᖃᕐᒪᖔᑦ? ᐱᑕᖃᖏᒻᒪᑦ. 

ᑲᔪᓯᒋᐊᑐᐃᓐᓇᕆᑦ, ᒥᔅ ᕿᓕᖅᑎ.  

 

ᕿᓕᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔨᐅᖃᑎᒃᑲ, 

ᖁᔭᓐᓇᒦᓪᓗ ᐅᖃᖅᑎᑦᑎᔩ.  

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᐃᓕᓐᓂᐊᕐᓂᓕᕆᔨᒃᑯᑦ 

ᐊᖏᒡᓕᒋᐊᖅᑎᑦᑎᕙᓪᓕᐊᓕᖅᑎᓪᓗᒋᑦ 

ᐃᓕᓐᓂᐊᓕᓵᖅᑐᓂᒃ ᐱᓕᕆᐊᓂᒃ ᐅᓪᓗᓕᒫᖅ 

ᐊᑐᖅᑕᐅᖃᑦᑕᕐᓂᐊᖅᑐᒥᒃ ᓄᓇᕘᓕᒫᒥ, 

ᐃᓕᓴᐃᔨᑖᒃᑲᓐᓂᕆᐊᖃᓛᖅᑐᑦ. ᑖᓐᓇ 

ᐱᕕᒃᓴᑦᑎᐊᕙᐅᔪᖅ ᐃᓕᓐᓂᐊᖅᑎᑦᑎᒃᑲᓐᓂᕆᐊᒃᓴᖅ 

ᑕᐃᒃᑯᓄᖓ ᐃᓕᓴᐃᔨᓄᑦ ᐊᔪᖅᑕᐅᓐᖏᑦᑐᓄᑦ 

ᐃᓕᓐᓂᐊᖅᑎᑦᑎᒋᐊᒃᓴᖅ ᐊᒻᒪ ᐃᑲᔪᖅᓱᐃᔾᔪᑎᓂᒃ 

ᐱᔭᐅᔭᕆᐊᖃᖅᑐᓂᒃ ᐃᓕᓐᓂᐊᖅᑎᓕᒫᓄᑦ 

ᐱᕙᓪᓕᐊᔪᓐᓇᖁᓪᓗᒋᑦ.  

 

ᓈᒻᒪᒃᓯᒃᐸᑦ, ᐅᖃᖅᑏ, ᐊᐱᖅᑯᑎᖃᕐᓂᐊᖅᑐᖓ 

ᑕᒪᑐᒪ ᒥᒃᓵᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑏ. 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 409 - 6(2): 

ᓂᕈᐊᖅᑕᐅᔪᓄᑦ ᓇᓗᓇᐃᕈᑦ ᒥᑦᑎᒪᑕᓕᒻᒥ 

(ᓄᑕᕋᖅ)  

ᓄᑕᕋᖅ: ᖁᔭᓐᓇᒦᒃ, ᐅᖃᑎᑦᑎᔩ. ᐃᑉᐸᒃᓴᖅ 

ᓂᓪᓕᐅᑎᒋᔪᓐᓇᖅᓯᓚᐅᓐᖏᑕᓐᓂᒃ 

ᓂᓪᓕᐅᑎᖃᕈᒪᓪᓗᖓ ᒥᑦᑎᒪᑕᓕᖕᒥ 

ᓂᕈᐊᓚᐅᖅᑎᓪᓗᒋᑦ ᒪᐃᔭᒧᑦ, ᑭᓯᐊᓂ ᑖᒃᑯᐊ 

ᕼᐋᒻᒪᓚᒃᑯᓐᓄᓪᓗ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪ 

ᐃᒥᐊᓗᓕᕆᔨᒃᑯᓐᓄᑦ ᓂᕈᐊᒐᒃᓴᓐᖑᖅᑐᑦ 

ᐅᓄᓚᐅᓐᖏᒻᒪᑕ ᐃᓕᔭᐅᑐᐃᓐᓇᓚᐅᖅᑐᑦ. 

ᐃᓕᑕᕆᔪᒪᓪᓗᒋᑦ ᕼᐋᒻᒪᓚᒃᑯᓐᓄᑦ 

ᐃᓕᔭᐅᓚᐅᖅᑐᑦ:  

 

• ᔮᓱᐊ ᐃᓪᓚᐅᑦ  

• ᐃᓕᓴᐱ ᐲᑦᑐᓘᓯ  

• ᒌ ᓄᑕᕋᕆᐊᖅ  

• ᒨᓯᓯ ᑯᓐᓇᒃ  

• ᑰᓂᓗᓯ ᑲᓪᓗᒃ ᓄᑕᕋᖅ  

• ᓯᐅᕋᓐ ᐆᑦᑐᖅ 

 

ᑖᒃᑯᐊ ᐱᓕᕆᖃᑎᒋᓛᖅᑕᒃᑲ ᓂᕆᐅᒋᔭᒃᑲ. ᐊᒻᒪ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒪᕐᕈᑑᓚᐅᕐᒪᑎᒃ 

ᐃᓕᓇᓱᒃᑑᒃ:  

 

• ᐳᐊᓯ ᐆᑐᕙᒃ  

• ᓲᓯ ᓴᐃᒨᓂ 

 

ᐊᒻᒪ ᐃᒥᐊᓗᓕᕆᔨᒃᑯᓐᓄᑦ ᐃᓕᔭᐅᑐᐃᓐᓇᓚᐅᖅᑐᑦ:  

 

• ᒫᒃ ᓄᑕᕋᖅ 

• ᐸᓄᐃᓕ ᐃᓄᐊᕋᖅ  

 

ᑕᐃᒪ ᐅᓄᖃᑦᑕᕈᓐᓃᖅᐸᓪᓕᐊᑐᐃᓐᓇᕐᒪᑕ 

ᑲᑎᒪᔨᓐᖑᕋᓱᒃᑐᑦ ᑭᓯᐊᓂ ᑖᒃᑯᐊ 

ᐃᓚᔭᕆᐊᖃᓛᕐᒪᑕ. ᓂᕆᐅᒃᐳᒍᑦ ᒥᒃᑎᒪᑕᓕᖕᒥ 

ᑖᒃᑯᐊ ᐃᓕᑐᐃᓐᓇᖅᑐᖃᒃᑲᓐᓂᓛᕐᒪᑕ ᑲᑎᒪᔩᑦ 

ᓈᒻᒪᒃᓯᓗᑎᒡᓗ. 

ᐊᒻᒪ ᓂᕆᐅᒃᐳᖓ 2024-ᒥ ᐱᒋᐊᑦᑎᐊᖅᐸᑕ 

ᐱᓕᕆᐊᑎᒋᑦᑎᐊᓛᖅᑕᒃᑲ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔩ ᐅᖃᐅᓯᖏᑦ. 

ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 410 - 6(2): 

ᐊᕐᕕᓚᐅᕐᓂᖏᑦ ᓇᐅᔮᓂ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᑭᒡᒐᖅᑐᖅᑕᒃᑲ ᓇᐅᔮᕐᒥᐅᑦ, ᓴᓪᓕᕐᒥᐅᓪᓗ, 

ᓄᓇᕗᒻᒥᐅᓪᓗ.  

 

ᐅᖃᖅᑎᑦᑎᔩ, ᐅᐱᒍᓱᒍᒪᒐᒪ ᐊᐅᔭᐅᓚᐅᖅᑐᖅ 

ᐋᒡᒌᓯ 29-ᖑᑎᓪᓗᒍ ᓇᐅᔮᓂ 

ᐊᕐᕕᒐᓱᖕᓂᖃᓚᐅᕐᒪᑦ. ᑖᒃᑯᐊ ᐃᓕᑕᕆᔪᒪᒐᒃᑭᑦ 

ᐊᕐᕕᒐᓱᖃᑕᐅᓚᐅᖅᑐᐃᑦ ᓯᕗᓕᖅᑎᒋᔭᐅᓪᓗᓂ ᔫ 

ᐊᖑᑦ ᑎᒍᒥᐊᖅ, ᐊᒻᒪ ᓯᕗᓕᖅᑎᒃᑲᓐᓂᒋᔭᐅᓪᓗᓂ 

ᒑᐱ ᑎᓈᔅᓗᒃ, ᑖᒃᑯᐊ ᐊᖁᑎᐅᓚᐅᖅᑐ ᓕᐅᕆ 

ᑕᒍᓐᓈᖅ, ᔨᒥ ᒫᒃ, ᐅᕙᖓᓗ.  

 

ᐊᒻᒪ ᓴᒃᑯᐊᖅᑎᒋᓚᐅᖅᑕᕗᑦ ᑖᒃᑯᐊ 

ᒪᒃᑯᒃᑐᐃᓐᓇᐅᓚᐅᕐᒪᑕ ᐊᕐᕕᒐᓱᒃᑐᓂᒃ:  

 

• ᕌᒻᓯ ᐊᑯᐊᕐᔪᒃ 

• ᕌᔾᔪ ᓯᐅᑎᓐᓄᐊᖅ 

• ᐋᓐᑎ ᒪᓕᑭ 

• ᔫ ᓄᑲᖅᑎᖅ ᐊᖑᑎᓐᓄᐊᖅ 

 

ᐊᒻᒪ ᑖᒃᑯᐊ ᐅᒥᐊᖃᖅᖢᓂ 

ᐃᑲᔪᖅᑎᒋᔭᐅᓚᐅᖅᑐᐃᑦ:  

 

• ᕚᕕ ᑎᓈᔅᓗᒃ 

• ᐸᐃᔭᔅ ᐳᑐᓕᒃ 

• ᐳᓃᔅ ᒪᓕᑭ 

• ᕆᑦᓱ ᓄᑲᖅᑎᖅ ᐊᖑᑎᐊᓗᒃ  

• ᐋᓐᑐᓯᓐ ᐳᑐᓕᒃ 

• ᔭᐃᒥ ᒪᑉᓴᓛᖅ 

• ᐃᐅᐳᑦ ᐊᒪᐅᑎᓐᓄᐊ 

ᑖᒃᑯᐊ ᐊᕐᕕᒐᓱᖃᑦᑕᖅᑐᓂ ᑕᐃᑲᓂ ᓇᐅᔮᓂ 

ᒪᒃᑯᖕᓂᖅᐹᖑᓪᓗᑎᒃ ᐊᕐᕕᕋᓱᖕᓂᑰᖕᒪᑕ 

ᐅᐱᒋᔭᐅᖁᓪᓗᒋᑦ ᑕᕝᕙᓂ ᐃᒡᓗᒥ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔩᑦ ᐅᖃᐅᓯᖏᑦ. 

ᓇᒃᑎᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 411 - 6(2): 

ᐃᓕᓴᕆᔭᐅᓂᖓ ᑕᓂᔅ ᓚᐃᔫᓚᐅᖅᑐᖅ 

(ᖂᑭᐊᖅ)  

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᓪᓗᒥ ᓂᑯᕕᒃᑐᖓ ᐊᒃᓱᐊᓗᒃ 

ᐅᐱᒍᓱᒃᖢᖓ ᐅᒃᐱᕈᒃᑐᖓ ᑕᐃᒃᑯᐊ 

ᐃᖅᑲᖅᑕᐅᔭᕆᐊᖃᕐᒪᑕ 

ᐃᖅᑲᖅᑕᐅᓚᐅᖅᑲᕐᒥᒃᓯᒪᖏᑦᑐᑦ ᐊᔪᓐᖏᑦᑐᐊᓗᐃᑦ.  

 

ᐅᖃᖅᑏ, ᐃᓕᓴᖅᓯᓗᖓ ᐃᑲᔪᖅᑐᐃᓗᖓᓗ 

ᓄᓇᕗᒻᒥ ᐃᓕᓐᓂᐊᖅᑐᓂᒃ. ᑕᐃᒃᑯᐊ 

ᖁᕝᕙᓯᖕᓂᖅᓴᒥᒃ ᐃᓕᓐᓂᐊᖅᑐᑦ ᑕᒫᓂ 

ᓴᓇᔨᐅᓂᕐᒧᑦ ᐊᑐᖅᑐᐊᕐᕕᒃ ᑯᐊᐳᕇᓴᒃᑯᑦ 

ᖁᕕᐊᓱᒃᑐᖓ 2023-ᒥ ᑐᓂᓯᓂᐊᕐᓂᖏᑦ 

ᖁᕕᐊᓱᒃᐳᑦ. 

 

ᐅᖃᖅᑏ, ᐃᖅᑲᐅᒪᓪᓗᒋᑦ ᑕᓇᔅ ᔪᐊᑕᓐ ᓄᐊ 

ᓚᐃᔪᓪ ᐃᖅᑲᓇᐃᒪᓪᓗᒍ ᑖᓐᓇ 

ᐃᖅᑲᒋᔭᐅᑦᑎᐊᓚᐅᖅᑐᖅ ᓇᖕᒥᓂᖃᖅᖢᓂ 

ᑕᓗᕐᔪᐊᕐᒥ, ᐊᒻᒪ ᐊᑯᓂᐊᓗᒃ ᑲᑎᒪᔨᐅᓚᐅᖅᑐᖅ 

ᐊᑐᖅᑐᐊᕐᕕᒃ ᑯᐊᕈᕇᓴᒃᑯᓐᓄᑦ.  

 

ᐅᖃᖅᑏ, ᐊᑐᖅᑐᐊᕐᕕᒃ ᑯᐊᐳᕇᓴᓐ, ᒥᔅᑕ ᓚᐃᔪᓪᒥᒃ 

ᖁᕕᐊᓱᒃᑐᑦ ᐃᖅᑲᓇᐅᒪᑦᑎᐊᕆᐊᒃᓴᖅ 

ᐃᓕᓐᓂᐊᖅᑎᓄᑦ ᑐᓂᓯᖃᑦᑕᕐᓂᐊᓕᕐᒪᑕ ᐊᑎᖓ 

ᐊᑐᖅᑕᐅᓗᓂ ᑐᓐᓂᖅᑯᑎ. ᐅᖃᖅᑏ, ᒥᔅᑕ ᓚᐃᔪᓪ 

ᑕᐃᒃᑯᐊ ᐃᓕᓐᓂᐊᖅᑐᓄᑦ ᑐᓂᔭᐅᖃᑦᑕᕐᓂᐊᖅᑐᑦ 

ᐊᑕᐅᓯᐊᕐᓗᒍ ᐊᕐᕌᒍᑦ $5,000 

ᐃᓕᓴᖅᑎᐊᕐᓂᖅᐹᒧᑦ ᑐᓂᔭᐅᖃᑦᑕᕐᓂᐊᖅᑐᖅ. 

 

ᒥᔅᑕ ᓚᐃᔪᓪ ᐊᔭᐅᖅᑐᐃᓚᐅᖅᓯᒪᔪᖅ ᐃᓄᐃᑦ 

ᐃᓅᓯᖏᑦ ᐱᐅᓯᒋᐊᖁᓪᓗᒋᑦ ᑮᓇᐅᔭᓕᐅᕋᓱᖕᓂᖅ 

ᐱᕚᓪᓕᖁᓪᓗᒍ ᐊᒻᒪᓗ ᓄᓇᓕᖕᓂ 

ᐃᖅᑲᓇᐃᔭᖃᑦᑕᖁᓪᓗᒋᑦ. ᐅᖃᖅᑏ, 

ᓇᖕᒥᓂᖃᓚᐅᖅᑐᖅ ᑖᒃᑯᐊᓂᖓ 

ᐃᒡᓗᓕᐅᕐᓂᕐᒧᑦ ᓇᑉᐸᖅᑎᕆᔾᔪᑏᑦ ᓚᐃᔪᓪ 

ᐃᓐᑐᐳᕋᐃᔅᖑᓂᕋᖅᑕᐅᓚᐅᖅᑐᖅ 

ᑳᓐᑐᕌᒃᑕᐅᖃᑦᑕᓚᐅᖅᑐᖅ ᐅᑯᒪᐃᒃᑐᓂᒃ 

ᓄᓇᓯᐅᑎᓂᒃ ᐱᔨᔅᓯᖅᑐᖅᑎ ᓇᑉᐸᖅᑎᕆᓪᓗᑎᒃ 

ᐃᒡᓗᓕᐅᖅᖢᑎᒃ. ᐊᒻᒪᓗᒃᑕᐅᖅ ᑕᓗᕐᔪᐊᖅ 

ᓄᓇᓕᖕᓂ ᐱᔨᔅᓯᖅᑎᐅᓪᓗᑎᒃ ᐊᕐᕌᒍᓄᑦ 

ᐅᓄᖅᑐᓄᑦ. 

 

ᐅᖃᖅᑏ, ᐊᒻᒪᓗᑦᑕᐅᖅ ᐋᖅᑭᒃᓯᓚᐅᖅᑐᖅ ᐊᖅᓴᓃᑦ 

ᓕᒥᑎᒃᑯᓐᓂᑦ ᑖᒃᑯᐊ ᐃᒡᓗᓕᐅᖃᑦᑕᖅᑐᖅ ᐴᑎᐊ 

ᐃᓐ ᑐᔪᕐᒥᕕᒃ ᐊᒻᒪᓗᑦᑕᐅᖅ ᑕᐃᒃᑯᐊ 

ᑐᓐᖓᓱᑦᑎᑦᑎᑦᑎᐊᖅᑐᑦ ᓇᖕᒥᓂᐅᕆᔭᐅᔪᓂᒃ 

ᑕᓗᕐᔪᐊᕐᒥ.  

 

ᐅᖃᖅᑏ, ᑖᓐᓇᑦᑕᐅᖅ ᐃᓚᖃᑦᑎᐊᓚᐅᕐᒥᔪᖅ 

ᓄᓕᐊᕇᒃ ᑯᕆᔅᑏᓐ ᖃᒥᓐᖑᐊᖅ ᓚᐃᔪᓪ, ᑎᓴᒪᓂᒃ 

ᕿᑐᕐᖓᖃᖅᑐᑦ ᐊᒻᒪᓗ ᐅᓄᖅᑐᐊᓗᖕᓂᒃ 

ᐃᕐᖑᑕᖃᖅᖢᑎᒃ.  

 

ᐅᖃᖅᑏ, ᐱᔾᔪᑎᖓ ᑖᔅᓱᒪ ᐃᓕᓴᖅᑐᓄᑦ 

ᐃᑲᔪᕈᑎᐅᖃᑦᑕᕐᓂᐊᖅᑐᖅ ᑮᓇᐅᔭᑎᒍᑦ ᑕᐃᒪᓐᓇ 

ᐃᓕᓐᓂᐊᖏᓐᓇᖅᑐᓄᑦ ᖁᕝᕙᓯᓐᓂᖅᓴᓄᑦ 

ᐃᓕᓴᖅᑐᓄᑦ ᐃᓕᓐᓂᐊᖅᑕᒥᓐᓂᓪᓗ 

ᐱᓕᕆᑎᓪᓗᒋᑦ.  

 

ᐊᑐᖅᑐᐊᕐᕕᒃ ᑯᐊᐳᕇᓴᒃᑯᑦ ᐅᒃᐱᕈᓱᖕᒪᑕ 

ᑮᓇᐅᔭᓂᒃ ᐊᑐᕆᐊᒃᓴᖅ ᓄᓇᕗᒻᒥ ᐃᓄᐃᑦ 

ᐃᓕᓐᓂᐊᖅᑎᓪᓗᒋᑦ. ᐊᒻᒪᓗᒃᑕᐅᖅ ᑐᒃᓯᕋᐅᑎᓂᒃ 

ᐱᔪᒪᑦᑎᐊᕐᓂᐊᖅᑐᑦ ᐱᓇᓱᒃᑐᓂᒃ ᑕᕝᕙᖓᑦ 

ᐃᓕᓴᖅᑎᓂᒃ. 

 

ᐅᖃᖅᑏ, ᑐᓴᒐᒃᓴᓂᒃ ᐱᒃᑲᓐᓂᕈᒪᒍᔅᓯ ᐃᓕᓴᖅᑐᑦ 

ᑮᓇᐅᔭᖅᑖᕐᕕᒋᖃᑦᑕᖅᑕᖓᓂᒃ ᓄᓇᕗᒻᒥᐅᑦ 

atuqtuarvik.com-ᒧᑦ ᖃᐅᔨᒋᐊᕈᓐᓇᖅᑐᑦ 

ᐊᒻᒪᓗᒃᑕᐅᖅ ᐋᑦᑑᕝᕙ 27-ᒥ ᐃᓱᓕᕝᕕᒃᓴᖃᖅᐳᑦ 

2023-ᒥ, 5:00-ᒧᐊᖅᐸᑦ ᓯᕿᓐᖑᔭᖅ ᒪᓕᒡᓗ 

ᑲᓇᓐᓇᒥᐅᑦ ᐱᖓ. ᐊᑐᖅᑐᐊᕐᕕᒃ ᑯᐊᐳᕇᓴᓐ 

ᖁᔭᓐᓇᒦᖅᐸᕋ ᒪᐃᒐᓐ ᐱᔅᓱ-ᓚᐃᔪᓪ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔩ ᐅᖃᐅᓯᖏᑦ. 

ᐊᒡᒍᕐᒧᑦ ᒪᓕᒐᓕᐅᖅᑎ, ᒥᔅ ᖁᐊᓴ. 



ᕿᑎᖅᑰ, ᐅᑐᐱᕆ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3446 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 412 - 6(2): 

ᓇᓪᓕᐅᑎᑦᑎᐊᖁᔨᓂᖓ ᐃᕐᖑᑕᒥᓄᑦ, ᕉᓕᓐ 

ᖁᐊᓴ (ᖁᐊᓴ)  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᑲᑎᒪᔨᐅᖃᑎᒃᑲ, ᓄᓇᕗᒻᒥᐅᓪᓗ.  

 

ᒫᓐᓇ ᓂᑯᕕᑉᐳᖓ ᐃᓅᓕᕐᕕᔅᓯᐅᑦᑎᐊᖁᔨᓂᑯᒧᑦ 

ᐃᕐᖑᑕᕐᒪᑦ ᐃᓚᖓᑦ ᓇᓪᓕᐅᑎᓯᒪᖕᒪᑦ ᐅᓪᓗᒥ. 

ᐃᒻᒪᖄ ᐱᖓᓱᓂᒃ ᐊᕐᕌᒍᓂᒃ 

ᐅᖃᕆᐅᖅᐸᓪᓕᐊᓇᓱᕋᔮᕋᒥ 

ᕿᑎᖅᑯᖃᖅᓲᔭᖅᑐᐊᓘᖕᒪᑦ, 7-ᖑᓕᕋᒥ 

ᐃᕿᖅᑯᖅᑖᖅᑐᒃᓴᐅᕗᖅ. 

 

ᕉᓕᓐ ᖁᐊᓴ, ᐸᓂᖕᒪᑦ 6-ᒋᓪᓗᓂᐅᒃ 

ᕿᑐᕐᖓᕆᔭᖓ ᐅᓪᓗᒥ ᓇᓪᓕᐅᑎᓂᖓᓄᑦ 

ᖁᕕᐊᓱᑦᑎᐊᖁᕙᕋ ᐅᓪᓗᖃᑦᑎᐊᖁᓪᓗᒍᓗ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᕐᕕᐊᑦ ᐅᐊᓐᓇᖓᓄᑦ ᑎᑭᕋᕐᔪᐊᕐᒧᑦ, 

ᒪᓕᒐᓕᐅᖅᑎ ᒥᔅᑕ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 413 - 6(2): 

ᐃᓕᑕᕆᔭᐅᓂᖓ ᓵᒻ ᐊᓚᕋᓚᒃ (ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᐅᑉᓗᓯᐊᖅ ᑲᑎᒪᔨᐅᖃᑎᒃᑳ ᐊᕐᕕᐊᕐᕕᐅᑦ, 

ᑎᑭᕋᕐᔪᐊᕐᒥᐅᑦ.  

 

ᐃᑉᐸᒃᓴᖅ ᐅᖃᐅᓯᒃᓴᖃᓚᐅᖅᑎᓪᓗᖓ 

ᐳᐃᒍᐃᓚᐅᕐᓂᕋᒪ ᐃᓄᖕᒥᒃ ᐊᑕᐅᓯᕐᒥᒃ, ᑭᕙᓪᓕᖅ 

ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃ 

ᐱᓕᕆᖃᑎᖃᑦᓯᐊᕐᓂᑯᒧᑦ ᒪ’ᓈᕈᐊᓚᐅᕋᒪ 

ᐃᑉᐸᒃᓴᖅ. ᐳᐃᒍᕆᐊᓐᖏᓚᐅᕋᒃᑯ ᓵᒻ ᐊᓚᕋᓚᒃ, 

ᑮᓇᐅᔭᓕᕆᓂᕐᒧᑦ ᑲᑎᒪᔨᒋᔭᐅᔪᖅ Secretary 

Treasurer. 

ᑲᖏᖅᖠᓂᕐᒥᐅᑕᐅᓕᖅᑲᒻᒥᖏᑦᑑᒐᓗᐊᖅ ᓵᒻ 

ᑭᓯᐊᓂ ᐊᕐᕕᐊᕐᒥᐅᑕᐅᖅᑰᕋᓗᐊᕐᒪᑦᑕᐅᖅ ᓱᓕ, 

ᒪ’ᓈᖅᖢᒍ.  

 

ᑕᐃᑉᓱᒪᓂ ᐊᕐᕕᐊᓂ ᐃᓕᓐᓂᐊᓚᐅᖅᓯᒪᒐᒪ ᑕᒫᓂ 

ᐃᒻᒪᖃ ᐅᕝᕙᓯᓐᓂᓕ 8-ᒥᐅᖅᑰᖅᑐᖅ. ᓵᒻ 

ᓂᕈᐊᒐᒃᓴᐅᓚᐅᖅᓯᒪᖕᒪᑦ 

ᒪᓕᒐᓕᐅᖅᑎᐅᓂᕐᒨᖅᑰᖅᑐᖅ. 

ᐅᖃᓪᓚᒋᐊᖅᑐᓚᐅᖅᓯᒪᖕᒪᑦ ᐃᓕᓐᓂᐊᕐᕕᐅᑉ 

ᐃᓗᐊᓄᑦ ᐃᒫᒃ, ᐃᓕᓐᓂᐊᖅᑐᓄᑦ 

ᐅᖃᖃᑎᖃᕆᐊᖅᑐᖅᖢᓂ. ᑕᐃᒪᓐᖓᓂᒃ 

ᐳᐃᒍᓚᐅᖏ’ᓇᑉᑯ ᖃᓄᖅ ᐱᔫᒥᓱᖕᓂᕆᔭᖓ ᐊᒻᒪᓗ 

ᒪᒃᑯᒃᑐᓂᒃ ᑐᓴᕈᐊᕐᓂᕆᓚᐅᖅᓯᒪᔭᖓ.  

 

ᖃᓄᖅ ᐊᑐᒃᑐᐃᕐᔪᐊᓚᐅᖅᓯᒪ’ᒪᑦ ᐅᕙᒻᓄᑦ. 

ᒪᓕᒐᓕᐅᖅᑎᓱᐊᕐᓂᕐᒧᑦ ᐃᓱᒪᕙᑉᓕᐊᓕᓚᐅᖅᓯᒪᒐᒪ 

ᑕᐃᑉᓱᒪᓂ, ᒪ’ᓈᖅᓯᒪᕙᕋᑉᑕᐅᖅ ᑕᐃᑰᓇ ᓵᒻ 

ᐊᓚᕋᓚᒃ. ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 4-

ᒨᓚᐅᖏᓂᑦᑎᓐᓂ, ᑰᒑᕐᔫᑉ ᓄᓇᓕᖁᑖ ᐃᓱᒪᒋᕙᕋ, 

ᑕᐃᒃᑯᐊ ᐃᓐᓇᐃᕐᒪᑕ ᖃᐅᔨᒪᔭᐅᑦᑎᐊᖅᑐᖅ 

ᑕᐃᓐᓇ ᕿᑎᕐᒥᐅᑦ ᑲᓇᖕᓇᖓᓃᑦᑐᑦ 

ᓄᓇᓕᖁᑎᖏᓐᓂ. ᑕᐃᒃᑯᐊ ᓇᓪᓕᒋᕙᒃᑲ ᐃᓚᖏᑦ.  

 

ᓈᓴᐅᑎᓕᒃ 4. ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

ᑭᐅᔾᔪᑏᑦ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᖃᕝᕕᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 523 - 

6(2): ᐊᕙᑎᓕᕆᔨᒃᑯᓐᓄᑦ ᐃᖅᑲᓇᐃᔮᑦ 

ᐃᓄᒃᑕᐅᓯᒪᓐᖏᑦᑐᑦ ᐊᕐᕕᐊᓂ (ᖃᕝᕕᒃ) 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ 

ᓇᖏᖅᓯᕗᖓ ᑭᐅᒋᐊᕈᒪᓪᓗᖓ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᒧᑦ ᔫ ᓴᕕᑲᑖᖅ 

ᐊᐱᖅᑯᑎᒋᓚᐅᖅᑕᖓ, ᒪᓕᒐᓕᐅᖅᑎᐅᖃᑕᐅᔪᖅ 

ᐊᕐᕕᐊᑦ ᓂᒋᐊᓄᑦ. 523-6(2).  

 

ᐅᖃᖅᑏ, ᐅᓪᓗᒥ ᑭᐅᒡᒍᑎᒋᓚᐅᖅᑕᕋ ᑕᐃᓐᓇ 

ᐃᓚᒋᐊᒃᑲᓐᓂᕈᒪᒐᒃᑯ ᐋᑦᑑᕝᕙ 19, 2023-

ᖑᑎᓪᓗᒍ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ 

ᐊᐱᕆᕐᕈᑎᓯᖃᓚᐅᖅᓯᒪᖕᒪᑦ 

ᖃᓄᐃᓕᖓᓕᕐᒪᖔᑦ ᑕᐃᒃᑯᐊ 

ᐃᓐᓄᒃᑕᐅᓯᒪᓐᖏᑦᑐᑦ ᐃᖅᑲᓇᐃᔮᑦ 

ᐅᕙᑎᓕᕆᔨᒃᑯᓐᓄᑦ ᐊᕐᕕᐊᓂ.  

 

ᑎᓴᒪᐅᔪᑦ ᐃᓐᓄᒃᑕᐅᓯᒪᓐᖏᑦᑐᑦ. ᐊᕙᑎᓕᕆᔨᒃᑯᑦ 

ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᑲᒪᔨ, ᐆᒪᔪᓕᕆᔨ, 

ᑭᕙᓪᓕᕐᒧᑦ ᐃᓕᓐᓂᐊᖅᑎ ᐊᒻᒪᓗ 

ᐱᑐᐃᓐᓇᐅᖏᑦᑐᓕᕆᔨ. ᑖᒃᑯᐊ 

ᐃᓐᓄᒃᑕᐅᓯᒪᖏᑦᑐᑦ ᐃᓐᓄᒃᑕᐅᕙᓪᓕᐊᓇᓱᒃᑐᑦ 

ᒫᓐᓇ. ᐊᒻᒪᓗ ᐃᓚᖓᑦ ᑖᓐᓇ ᐃᖅᑲᓇᐃᔮᖅ 

ᐃᓐᓄᒃᑕᐅᓯᒪᑲᐃᓐᓇᖅᑐᖅ ᑲᖏᖅᖠᓂᕐᒥ. ᐊᒻᒪᓗ 

ᐊᑭᑦᑐᕋᐅᑎᓂᒃᑯᑦ ᐋᖅᑭᒃᑕᐅᒃᐸᑦ ᐋᕐᕕᐊᓄᑦ 

ᓅᒃᑎᓛᖅᑐᖅ. 

 

ᐅᖃᖅᑏ, ᓇᓗᓇᐃᖅᓯᔪᓐᓇᖅᖢᖓ ᐊᕙᑎᓕᕆᔨᒃᑯᑦ 

ᐊᒃᓱᕈᖅᑏᖃᖅᖢᑎᒃ ᐃᖅᑲᓇᐃᔮᖃᖅᑐᑦ ᑖᒃᑯᐊ 

ᐃᓐᓄᒃᑕᐅᔪᒪᖁᓪᓗᒋᑦ ᐃᖅᑲᓇᐃᔮᑦ ᒪᓕᒡᓗᒋᑦ 

ᓄᓇᕗᑦ ᒐᕙᒪᒃᑯᑦ ᒪᓕᒐᖏᑦ. ᐊᒻᒪᓗ 

ᐃᓐᓄᒃᑕᐅᓯᒪᓐᖏᑦᑐᑦ ᑕᒪᒃᑯᐊ 

ᐃᓐᓄᒐᓱᐃᓐᓇᕐᓂᐊᖅᑕᕗᑦ ᑕᐃᒪᓐᖓᓕᒫᑦ ᐊᒻᒪᓗ 

ᐱᓕᒻᒪᒃᓴᐃᓂᕐᒥᒃ ᐃᓗᓕᖃᖃᓯᐅᑎᓂᐊᖅᖢᑎᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 4. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 5. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᔅᑕ ᒪᓕᑭ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᒥᐊᓇᖅ. 

ᐃᓕᑕᖅᓯᒐᔪᓗᐊᖏᓐᓇᒪ ᑕᒡᕚᓂ ᐱᔨᑦᑎᕐᓂᐊᖅᑐᒥᒃ 

ᑕᒡᕙᓂ ᑲᑎᒪᓂᕆᔭᑦᑎᓐᓂᒃ ᐃᓕᑕᖅᓯᔪᒪᒐᒪ, ᐸᓂᒐ 

ᕗᕆᔨᑦ ᒪᓕᑭ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᓇᓴᐅᑎᓕᒃ 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, 

ᒥᔅ ᓄᑕᕋᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 575 - 6(2): ᓈᒻᒪᑦᑐᒃᑯᑦ 

ᐸᖅᑭᔭᐅᓂᖏᑦ ᐃᓄᑐᖃᐃᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᐊᐱᖅᓱᕐᓂᐊᖅᑐᖓ ᐋᓐᓂᐊᖃᕐᓇᓐᖏᑦᑐᓕᕆᔨᒧᑦ. 

ᐱᔾᔪᑎᖃᖅᑐᖅ ᐃᓐᓇᐃᑦ ᐸᖅᑭᔭᐅᔪᑦ.  

 

ᑖᓐᓇ ᒥᓂᔅᑕᕆᔭᐅᔪᖅ ᐅᖃᓚᐅᕐᒪᑦ ᑕᒫᓂ 65-ᓂᒃ 

ᓄᓇᕗᒻᒥᐅᑕᓂᒃ ᐃᓐᓇᕐᓂᒃ ᒫᓐᓇ ᐊᒻᐸᓯ ᐅᐊᔅ 

ᐋᑐᕚᒥ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᖃᑦᓯᕌᖃᑦᑕᕐᒪᖔᑦ ᐃᓐᓇᐃᑦ ᑕᐃᑲᓂ 

ᐸᖅᑭᔭᐅᑎᓪᓗᒋᑦ ᐊᒻᐸᓯ ᐅᐊᔅᒥ ᐊᒻᒪᓗ 

ᐸᖅᑭᔭᐅᓂᖏᑦ ᖃᑦᓯᕌᖃᑦᑕᕐᒪᖔᑦ ᐊᒻᒪᓘᓐᓃᑦ 

ᐊᑭᑐᓂᖅᓴᐅᖕᒪᖔᑦ ᐊᑭᑭᓐᓂᖅᓴᐅᖕᒪᖔᓘᓐᓃᑦ 

ᐊᓯᖏᓐᓂᒃ ᒐᕙᒪᖃᕐᕕᖕᓂᒃ, ᐃᓚᓕᐅᖅᖢᒍ 

ᐋᓐᑎᐊᕆᔫᓪ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᐸᕋᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ. ᑖᒃᑯᐊ 

ᐃᓄᑐᖃᐃᑦ ᐅᖃᐅᓯᕆᔭᖏᑦ ᓄᓇᕘᑦ ᓯᓚᑖᓂ 

ᑲᒪᒋᔭᐅᔪᑦ, ᖃᓄᖅ ᑮᓇᐅᔭᖅᑐᕐᒪᖔᑕ ᑕᒪᓐᓇ 

ᑮᓇᐅᔭᖅᑐᕐᔪᐊᕐᓇᖅᑑᒐᓗᐊᖅ ᑭᓯᐊᓂ ᖃᐅᔨᒪᔪᒍᑦ 

ᑲᒪᒋᔭᐅᑦᓯᐊᕆᐊᖃᕐᒪᑕ. ᑕᒫᓂ ᑕᖅᑭᑕᒫᑦ 

ᖃᓂᒋᖓᓂᒃ $16,800, ᐊᑭᖃᖅᑕᖅᑐᖅ. ᑭᓯᐊᓂ 

ᑭᓯᐊᓂᑕᖃᕐᒥᔪᖅ ᖃᓄᖅ 

ᐃᑲᔪᖅᑕᐅᒋᐊᖃᕐᓂᕆᔭᖏᑦ ᒪᓕᒃᖢᒋᑦ 

ᐊᔾᔨᒌᖏᓐᓂᖅᑕᖃᕐᔪᒃᑕᖅᑑᒐᓗᐊᖅ ᑕᕝᕘᓇ.  

ᐊᒻᒪᓗ ᐊᐱᖅᓲᑎᒋᒃᑲᓐᓂᕐᒥᔭᖓ ᒪᕐᕈᐃᓕᖓᔪᓂᒃ 

ᐊᐱᕆᖅᑰᕐᒪᑦ, ᐊᐱᖅᓲᑎᒃᑲᓐᓂᕐᓂᐊᓂᒃ ᑭᐅᓂᖅ 

ᐊᔪᖅᖢᒍ. ᑖᒃᑯᐊ ᐊᓯᖏᑦ ᒐᕙᒪᐃᑦ 

ᓈᓴᐅᑎᖁᑎᐊᓂᒃ ᑎᒍᒥᐊᖏᓐᓇᒪ. ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᒃ 

ᒥᓂᔅᑕ. (ᑐᓵᔨᑎᒍᑦ) ᐅᖃᖅᑏ, 

ᐃᓱᒫᓗᖕᓇᖅᑐᕐᔪᐊᕐᒪᕆᐊᓗᖕᓂᒃ ᐊᑕᐅᓯᐅᖏᑦᑐᓂᒃ 

ᑐᓴᖃᑦᑕᖅᓯᒪᒐᒪ ᐸᖅᑭᔭᐅᔪᑦ ᐱᔾᔪᑎᖏᓪᓗᒋᑦ 

ᓄᓇᕗᒻᒥᐅᑕᐃᑦ ᐃᓐᓇᕐᓂᒃ ᑕᐃᑲᓂ ᐊᒻᐸᓯ ᐅᐊᔅᒥ.  

 

ᐅᖃᐅᔾᔭᐅᓯᒪᔪᖓᑦ ᐃᓚᖏᑦ ᑕᐃᒃᑯᐊ ᐃᓚᒌᑦ, 

ᐃᓚᒥᖕᓂᒃ ᑕᑯᓇᓱᖃᑦᑕᖅᑐᑦ 

ᐊᖓᔪᖅᑲᐅᑎᒋᔭᐅᔪᒥᒡᒎᖅ 

ᐅᖃᓪᓚᖃᑎᖃᖃᑦᑕᖅᓯᒪᔪᑦ. ᐊᐱᖅᑯᑎᖃᖅᖢᑎᒃ 

ᓇᒡᓕᒋᔭᖏᑦ ᑕᐃᑲᓃᑦᑐᑦ ᒥᒃᓵᓄᑦ, 

ᖃᓄᐃᓐᖏᑦᑎᐊᖅᑐᑦ. ᐃᒪᐃᓕᔭᐅᕙᒃᖢᑎᒃ, 

ᑕᐃᒪᐃᒃᑑᖏᒃᑲᓗᐊᖅᑎᓪᓗᒍ. ᑕᒪᓐᓇ ᐊᒃᓱᐊᓗᒃ 

ᐃᓱᒫᓗᖕᓇᖅᑐᖅ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᓄᖅ 

ᓇᐅᑦᑎᖅᓱᖃᑦᑕᕐᒪᖔᑦ ᓄᓇᕗᒻᒥᐅᑕᐃᑦ ᐃᓐᓇᐃᑦ 

ᖃᓄᖅ ᐸᖅᑭᔭᐅᑦᑎᐊᕋᓗᐊᕐᒪᖔᖏᑦ ᐊᒻᒪᓘᓐᓃᑦ 

ᐃᓅᓕᓴᖅᑕᐅᑦᑎᐊᕋᓗᐊᕐᒪᖔᖏᓐᓂᒃ. ᐊᒻᒪᓗ 

ᖃᓄᐃᓕᐅᖃᑦᑕᕐᒪᖔᑦ ᐃᓱᒫᓘᑎᒋᔭᐅᔪᒥᒃ 

ᓇᓗᓇᐃᖅᓯᔪᖅᑕᖃᕌᖓᑦ ᐃᓚᒋᔭᐅᔪᒧᑦ? 

 

ᐅᖃᖅᑎ (ᑐᓵᔨᑎᒍᑦ): 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᒥᓂᔅᑕᖓ. ᒥᔅᑕ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪᓕᒐᓕᐅᖅᑎ ᐊᐱᖅᓱᖅᑐᖅ ᒪ’ᓈᖅᖢᒍ. ᑖᒃᑯᐊ 

ᖃᓄᖅ ᑕᐅᓇᓂ ᐋᑐᕚᒥ ᐃᒻᐸᓯ ᐅᐊᔅᒃᑯᑦ 

ᑲᒪᒋᔭᖃᖅᑎᖦᖢᒋᑦ.  

 

ᐱᓕᕆᖃᑎᒌᓐᓇᐅᔭᒃᑲᕗᑦ, 

ᑐᓴᐅᒪᑐᕋᐅᖓᐃᓐᓇᖅᑐᒍᑦ ᐱᓕᕆᔨᖁᑎᒋᔭᒃᑲᓗ, 

ᐊᐅᓚᑦᓯᔨᐅᔪᓪᓗ. 

ᑭᓯᐊᓂ ᐃᓲᒫᓗᑕᐅᔪᓂᒃ ᐱᑕᖃᕌᖓ ᓄᓇᕗᑦ 

ᓯᓚᑖᓃᓐᓂᕆᔭᖓ ᐱᔾᔪᑎᒋᑉᓗᒍ ᐅᕙᑦᑎᓐᓄᑦ 

ᑐᕌᖓᑎᑕᐅᑦᑕᖏᑦᑐᑦ. 

 

(ᑐᓵᔨᑎᒍᑦ) ᐄ, ᐅᖃᐱᓘᑕᐅᔪᓂᒃ ᑕᒪᒃᑯᓂᖓ 

ᑐᓴᖅᑎᑕᐅᔪᓐᓇᖅᑐᒍᑦ, ᐊᐱᖅᑯᑎᒋᔭᐅᓂᒡᓗ 

ᑭᐅᔪᓐᓇᖅᖢᑕ. ᑭᓯᐊᓂᒃᑕᐅᖅ 

ᐅᖃᓪᓚᖃᑎᒋᔪᓐᓇᖅᑕᖏᑦ ᑕᐃᒃᑯᐊ ᐃᓐᓇᒃᑯᕕᖕᒥᒃ 

ᐊᐅᓚᑦᓯᔨᒋᔭᐅᔪᑦ, ᐊᐱᖅᑯᑎᒋᔭᐅᔪᖅ.  

 

ᐃᓱᒫᓘᑎᒋᔭᐅᔪᑦ ᑕᐃᒃᑯᓄᖓ ᐃᓐᓇᒃᑯᕖᑦ 

ᒪᓕᒐᖏᓐᓂᒃ ᐊᐅᓚᑦᑎᔨᒋᔭᐅᔪᓂᒃ 

ᑐᓐᓂᖅᑯᑕᐅᖃᑦᑕᖅᑐᑦ ᐋᓐᑎᐅᕆᔪᒥ. 

 

ᐅᖃᖅᑎ, ᐅᖃᕆᐊᖃᖅᖢᖓ ᑕᐃᒃᑯᐊ ᐃᓐᓇᐃᑦ 

ᐸᖅᑭᔭᐅᑦᑎᐊᖅ, ᓘᑦᑖᖃᑦᑎᐊᖅᑐᖅ, ᐊᒻᒪᓗ 

ᐃᓐᓇᕐᓂᒃ ᑲᒪᓯᒪᓪᓗᑎᒃ. ᐊᕐᕌᒍᑕᒫᖅ ᑕᒪᒃᑯᓂᖓ 

ᐱᔨᑦᑎᕈᑎᓂᒃ ᐊᑐᖃᑦᑕᖅᑐᑦ ᖃᐅᔨᖅᑕᐅᓪᓗᑎᑦ 

ᑐᓵᑦᑎᐊᕐᒪᖔᖏᑦ ᖃᐅᔨᓴᖅᑕᐅᓪᓗᑎᒃ, 

ᐃᔨᓕᕆᔭᐅᓪᓗᑎᒃ. ᐊᒻᒪ ᑖᓐᓇ ᐃᓚᒃᑲᓐᓂᖅᑲᐅᔭᕋ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑭᒡᒐᖅᑐᖅᖢᒋᑦ 

ᖁᕕᐊᓱᒃᑐᒍᑦ ᐸᖅᑭᔭᐅᑦᑎᐊᕐᒪᑕ, ᑕᒫᓂ 

ᐱᑕᖃᓐᖏᓐᓂᖓᓗ ᐱᔾᔪᑎᒋᓪᓗᒍ ᑕᐅᓄᖓ 

ᑭᓯᐊᓂ ᐊᐅᓪᓚᖅᑎᑕᐅᔭᕆᐊᖃᖃᑦᑕᖅᑐᑦ. 

ᓴᓇᓇᓱᒃᑐᒍᑦ ᐊᒻᒪᓗ ᐱᓕᕆᖃᑎᒌᓐᓇᖅᑕᕗᑦ 

ᑕᐃᒃᑯᐊ ᐃᒻᐸᓯ ᐅᐊᔅᑯᑦ ᐅᓪᓗᒥᒧᑦ ᑎᑭᖦᖢᒍ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑐ 

ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᒻᒪ 

ᖁᔭᓐᓇᒦᒃ 

ᒥᓂᔅᑐ. (ᑐᓵᔨᑎᒍᑦ) ᐅᖃᖅᑎ, ᓇᒡᓕᒋᔭᐅᔪᖅ 

ᐊᖏᕐᕋᒥ ᐊᐅᓪᓚᖅᑎᑕᐅᔭᕆᐊᖃᖅᑎᓪᓗᒍ 

ᐊᕗᖔᓗ ᐊᐅᓪᓚᖅᑎᑕᐅᖃᑦᑕᖅᑐᑦ 

ᐸᖅᑭᔭᐅᓂᐊᕐᒪᑦ, ᐊᒻᒪᓗ ᐃᓱᒫᓗᖕᓇᖅᖢᓂ. ᐊᒻᒪᓗ 

ᐱᔭᕐᓂᖏᒃᑭᓪᓗᓂ ᑲᒪᒋᔭᐅᑦᑎᐊᕐᒪᖔᕋᓗᐊᖏᑦ, 

ᐃᖢᕐᕆᔮᕋᓗᐊᕐᒪᖔᖏᓪᓗ.  

 

ᑕᐃᒃᑯᐊ ᐸᖅᑭᔩᑦ ᐃᓐᓇᒃᑯᕕᖕᒥ 

ᑐᓴᐅᒪᖃᑎᒌᓐᖏᓗᐊᖅᑐᑦ 

ᑐᓴᐅᒪᖃᑎᒌᓐᖏᓗᐊᖅᑐᑦ, 

ᑐᓴᐅᒪᖃᑎᒌᒃᑲᓗᐊᖅᐸᑕ ᑐᖓᐅᑦᑎᔪᖅ 

ᐅᕝᕙᓘᓐᓃᑦ ᑕᐃᒫᖑᖏᑦᑑᓲᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸᑦ 

ᐃᓱᒪᒃᓴᖅᓯᐅᑎᕈᑎᖃᕐᒪᖔᑦ ᑕᐃᒃᑯᐊ ᐃᓚᒋᔭᐅᔪᑦ 

ᑲᒪᒋᔭᐅᑦᑎᐊᕋᓗᐊᕐᒪᖔᖏᓐᓂᒃ ᐃᓐᓇᒃᑯᕕᖕᒥ 

ᐋᑐᕚᒦᑦᑐᓂᒃ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓ, ᒥᔅᑐ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔨ. 

(ᑐᓵᔨᑎᒍᑦ) ᐊᑕᐅᓯᐅᓐᖏᑦᑐᒥᒃ 

ᐱᒋᐊᖅᑎᑦᑎᓯᒪᓕᖅᑐᒍᑦ, ᖃᐅᔨᒪᓪᓗᖓ ᑕᐃᑯᖓ 

ᓅᑦᑎᖅᑐᖃᑦᑎᓪᓗᒍ, ᐅᖓᓯᒃᑐᐊᓘᑎᓪᓗᒍᓗ 

ᐱᔭᕐᓂᖏᑦᑐᑦ ᐃᓚᖏᓐᓄᑦ, ᐊᒻᒪᓗ ᑭᒃᑯᓕᒫᓄᑦ 

ᐱᔭᕐᓂᖏᑦᑐᖅ, ᐃᓱᒫᓗᖕᓇᖅᖢᓂᓗ. 

 

ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓚᖏᓐᓂᒃ 

ᐃᖅᑲᓇᐃᔭᖃᑎᖃᕋᓱᓲᑦ ᖃᐅᔨᒪᑎᓐᓇᓱᑦᑐᒋᒡᓗ, 

ᐃᓐᓇᖁᑖ ᓇᓃᒻᒪᖔᑦ ᖃᓄᐃᑦᑐᓂᒡᓗ 

ᐱᔨᑦᑎᕈᑎᓂᒃ ᐊᑐᐃᓐᓇᕈᐃᕕᐅᒻᒪᖔᑦ.  

 

ᑕᐃᑲᓃᑦᑐᑦ ᐃᑲᔪᖅᑕᐅᖃᑦᑕᖅᑐᑦ ᐃᓚᒥᓄᑦ 

ᐊᑯᓚᐃᑦᑐᒃᑯᑦ ᐅᖄᓚᑎᑕᐅᖃᑦᑕᖅᑐᑦ, ᐊᒻᒪᓗ 

ᑕᕐᕆᔮᒃᑰᑎᑕᐅᖃᑦᑕᖅᑐᑎᒃ. 

ᐊᕐᕌᒎᑉ ᐃᓗᐊᓂ ᒪᕐᕈᐊᖅᑎᖅᖢᑎᒃ ᐃᓚᖏᓐᓄᑦ 

ᑕᑯᔭᖅᑐᖅᑕᐅᖃᑦᑕᕈᓐᓇᖅᑐᖅ. 

 

ᐄ, ᐱᔭᕐᓂᖏᑦᑑᒐᓗᐊᖅ ᑭᓯᐊᓂ ᐃᑲᔪᕈᒪᔪᒍᑦ 

ᐃᓚᒋᔭᐅᔪᓂᒃ, ᐃᓚᖏᑦ ᐸᖅᑭᔭᐅᑦᑎᐊᕐᓂᖏᓐᓂᒃ.  

 

ᐃᓱᒫᓘᑎᖃᖅᑐᖃᕐᓂᖅᐸᑦ, ᖃᓄᖅᑑᕈᑎᒃᓴᓂᒡᓗ 

ᐱᑕᖃᖅᐸᑦ ᒪᑐᐃᖓᑦᑎᐊᖅᑐᒍᑦ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᕐᕕᐊᑦ ᓂᒋᐊᓄᑦ, ᒥᔅᑐ ᓴᕕᑲᑖᖅ. 

 

ᐊᐱᖅᑯᑦ 576 - 6(2): ᓄᓇᕗᑦ 

ᐱᖁᔭᓕᐅᖅᑎᖓᑕ ᓴᖅᑭᑦᑕᖓ ᐱᖁᔭᒃᓴᖅ 

C-326 (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑎ. ᐊᕐᕕᐊᒥᐅᓪᓗ 

ᐅᑉᓗᑰᑦᓯᐊᖅᐸᑉᓯ.  

 

(ᑐᓵᔨᑎᒍᑦ) ᐅᓪᓗᒥ ᐊᐱᖅᑯᑎᒋᓂᐊᖅᑕᕋᐅᓇ 

ᓯᕗᓕᖅᑎᒧᑦ. ᐊᕙᑎᓕᕆᔨᒃᑯᑦ ᒥᓂᔅᑕᖓ 

ᓇᓗᓇᐅᖅᓯᓚᐅᕐᒪᑦ ᐱᖁᔭᒃᓴᖅ C-326 ᑕᐃᓐᓇ 

ᓴᖅᑭᑕᐅᓚᐅᖅᓯᒪᔪᖅ ᓄᓇᕗᑦ 

ᐱᖁᔭᓕᐅᖅᑎᖓᓐᓄᑦ ᐱᖁᔭᓕᐅᕐᕕᐅᑉ ᐃᓗᐊᓂ. 

 

ᐃᑉᐸᒃᓴᖅ ᑲᑎᒪᕐᔪᐊᖅᑎᓪᓗᑕ ᐅᔭᕋᖕᓂᐊᓕᕆᔨᒃᑯᑦ 

ᒥᓂᔅᑕᖓ ᓇᓗᓇᐃᖅᓯᓚᐅᖅᓯᒪᖕᒥᔪᖅ ᐅᕙᑦᑐᓪᓗ 

ᐃᓱᒪᒋᓪᓗᓂᐅᒃ ᐱᖁᔭᒃᓴᖅ.  

 

ᒥᓂᔅᑕᖃᐃ ᓇᓗᐃᖅᓯᔪᓐᓇᖅᐸᑦ ᒐᕙᒪᒃᑯᑦ 

ᐊᑭᕋᖅᑐᕐᒪᖔᖏᑦ 

ᓄᓇᕗᒻᒥ ᑕᒪᓐᓇ ᓴᓐᖏᓂᕐᓂᒃ 

ᑎᒍᓯᕙᓪᓕᐊᔪᓐᓇᕐᓂᖅ ᖃᓄᖅ ᐃᓱᒪᒋᒻᒪᖔᒃᑯ? 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎᒋᔭᐅᔪᖅ 

ᓄᓇᕗᒻᒧ, ᒥᔅᑐ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃᑕᐅᖅ 

ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ. ᐅᕙᖓᓗᑦᑕᐅᖅ 

ᐊᖏᖃᑎᒋᒻᒥᔭᒃᑲ ᐊᒻᒪᑦᑕᐅᖅ ᐅᑉᐱᕆᓪᓗᒋᑦ 

ᒐᕙᒪᒋᔭᕗᑦ ᒫᓐᓇ. ᑕᕝᕙᓐᖓᑦ ᐊᕙᑎᓕᕆᔨᒃᑯᓐᓂᒃ, 

ᐃᒥᓕᕆᔨᒃᑯᓐᓂᒃ, ᐊᔾᔨᓐᖐᑦᑐᕈᓘᔭᕐᓂᒃ 

ᑎᒥᖁᑎᖃᖅᑐᓂᒃ, ᓇᓗᑦᑎᐊᖅᑐᖓᓕ ᑖᓐᓇ 

ᐋᖅᑭᔅᓯᒪᔭᕗᑦ ᐊᑲᐅᒻᒪᑦ.  

 

ᖃᐅᔨᒪᓐᖏᓐᓇᒪ, ᑐᓴᐅᒪᓐᖏᓐᓇᒪ 

ᒪᓕᒐᓕᐅᖅᑎᕐᔪᐊᑦ ᐱᖁᔭᓕᐊᕆᒐᓱᐊᖅᑕᖓᓂᒃ 

ᑖᔅᓱᒪ ᓴᖅᑭᖅᓯᒪᔭᖓ ᖃᐅᔨᓪᓚᕆᓚᐅᓐᖏᓐᓇᒃᑯ, 

ᐅᖃᖃᑎᖃᕈᒪᓯᒪᔫᒐᓗᐊᑦ ᐃᓗᓕᖏᓐᓂᒃ 

ᒪᓕᒐᔅᓴᓕᐊᕆᓯᒪᔭᖓ, ᑕᐃᒪᐃᓕᖓᑲᐃᓐᓇᖅᑐᖅ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑎ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐱᓇᓱᐊᕈᓯᐅᓚᐅᖅᑐᒥ ᒪᓕᒐᓕᐅᖅᑎᕗᑦ, 

ᒐᕙᒪᑐᖃᒃᑯᓪᓗ ᓯᕗᓕᖅᑎᖓᑦ 

ᒪᓕᒐᓕᐅᕐᕕᒻᒦᕋᑖᔪᒻᒪᑎᒃ ᐅᕙᓂ ᓯᕗᓕᖅᑎᓂᒡᒎᖅ 

ᒥᓂᔅᑕᓂᒃ ᑲᑎᒪᖃᑎᖃᕐᓂᕐᖓᑦ ᑐᓴᔪᒐᒪ. 

 

ᐊᒻᒪᓗ ᐃᑉᐸᔅᓴᖅ ᐅᔭᕋᓐᓂᐊᖅᑐᓕᕆᓂᕐᒧᑦ ᒥᓂᔅᑕ 

ᐱᐅᓯᒪᒻᒪᑦ ᓄᓇᕗᒻᒧᑦ, ᐊᖏᖃᑎᒋᓪᓗᒍᓗ ᒥᓂᔅᑐ, 

ᐊᐅᓚᑕᐅᑦᑎᐊᖅᑐᑦ, ᑲᒪᑦᑎᐊᖅᑐᑦ, ᓄᓇᕗᒻᒧᑦ 

ᐱᐅᒻᒪᑕ. 

 

ᐃᑉᐱᒍᓱᑦᑎᐊᕋᓱᖃᑦᑕᓲᖑᔪᖓ ᐊᕙᑎᑦᑎᓐᓂᒃ, 

ᐊᕙᑎᕗᓪᓗ 

ᖃᓄᐃᖁᓐᖏᓇᒃᑯ, ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ 

ᓄᓇᕗᒻᒥᐅᑕᐃᑦ 

ᐃᖅᑲᓇᐃᔮᖅᑖᕋᓱᐊᕈᓐᓇᕆᐊᖃᕐᖓᑕ. ᓄᓇᕗᒻᒥᓗ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᓐᓈᓘᒍᒪᓐᖏᒻᒪᑕ 

ᐊᒻᒪᓗ ᓄᓇᕗ ᒐᕙᒪᖓ ᐃᖅᑲᓇᐃᔮᓕᒫᕌᓗᓐᓂᒃ 

ᓴᖅᑭᖅᓯᒍᓐᓇᕋᓂ. 

 

ᐱᖁᔭᓕᐅᖅᑎᕗᑦ ᑕᐃᓐᓇ ᐋᑐᕚᒥ ᑕᐃᓐᓇ 

ᐅᖃᖅᓯᒪᒻᒪᑕ ᐊᑭᕋᖅᑐᕐᓂᕋᖅᑐᓂ ᐅᔭᕋᓐᓂᐊᕐᓂᕐᒥᒃ 

ᐅᑭᐅᖅᑕᖅᑐᒥ, ᓄᓇᕗᒻᒥ, ᓯᕗᓕᖅᑎᖑᓇ 

ᐅᖃᕈᓐᓇᖅᑲ ᓴᓐᖏᓐᓈᖅᑐᒍ 

ᐅᖃᐅᔾᔨᒋᐊᖅᓯᒪᒐᓗᐊᕐᒪᖔᖅ? 

ᑕᐃᓐᓇ ᐅᖃᖅᓯᒪᔭᖓ ᐋᑐᕚᒥ ᒪᓕᒐᓕᐅᖅᑎᑦᑕ 

ᐊᔾᔨᓐᖏᑎᐊᒻᒪᕆᒻᒪᒍ. ᒫᓂ ᐅᔭᕋᓐᓂᐊᕐᕕᓪᓕ 

ᐊᐅᓚᑕᐅᑦᑎᐊᕐᓗᓂ ᐱᑕᖃᖁᒐᑦᑎᒍ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐸᐅᓗᓯ ᐊᕿᐊᕈᖅ 

ᓯᕗᓕᖅᑎ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎ. ᒪᓕᒐᓕᐅᖅᑎᐅᖃᑎᒐᓗ ᐊᐱᖅᓱᕐᖓᑦ 

ᑕᐃᒫᒃ ᖁᔭᓐᓇᒦᖅᑲᕋ. ᐱᔪᓐᓇᖅᓯᑐᐊᕋᐃᒐᒪ, 

ᐱᔪᓐᓇᑐᐊᕋᐃᒐᒪ ᐱᒻᒪᕆᐅᓂᕋᓲᕋ 

ᓇᓕᕇᑎᒋᐊᖃᕐᓂᖅ ᑖᒃᑯᓂᖓ ᒪᕐᕉᓐᓂᒃ.  

 

ᐊᒻᒪ ᒫᓐᓇᓗ ᑎᒍᔭᔅᓴᐃᑦ ᖃᐅᔨᖃᑦᑕᕋᑦᑎᒍ. 

ᐊᒻᒪᑦᑕᐅᖅ ᐅᔭᕋᓐᓂᐊᕐᕕᒻᒨᕈᓐᓇᕋᑖᔪᒻᒥᒐᑦᑕ 

ᑲᖏᖅᖠᓂᐅᑉ ᓯᓚᑖᓃᑦᑐᒧᑦ ᐅᔭᕋᓐᓂᐊᕐᕕᒻᒧᑦ, 

ᑕᐃᓐᓇᓗ ᐱᐅᓪᓚᕆᑦᑑᔮᔪᔪᖅ ᐃᓄᓐᓄᑦ 

ᐃᖅᑲᓇᐃᔭᕐᕕᐅᑦᑎᐊᓪᓚᕆᑦᑐᓂᓗ ᑕᐃᒪᐃᑦᑐᓂᒃ 

ᑎᒍᔭᔅᓴᓂᒃ ᐱᑕᖃᕋᐃᑉᐸᑦ ᐱᐅᖃᑦᑕᕐᖓᑦ. 

ᐊᒻᒪᑦᑕᐅᖅ ᑕᐃᓐᓇ ᐅᖃᐅᓯᕆᕋᑖᕐᒥᒻᒪᒍᑦ ᑕᐃᓐᓇ 

ᒪᓕᒐᓕᐅᖅᑎᐅᑉ ᓇᓕᕇᑦᑎᐊᕆᐊᖃᕐᖓᑎᒃ 

ᐅᕙᑎᓕᓂᖅ ᐊᒻᒪᓗ ᐃᖅᑲᓇᐃᔮᖃᖅᑎᑦᑎᓂᖅ.  

 

ᑕᐃᒫᒃ ᑲᔪᓰᓐᓇᓂᐊᖅᑐᒍᑦ, ᑐᓴᖅᑕᐅᑎᑦᑏᓇᕐᓗᑕ 

ᐃᑲᔪᖅᓰᒐᑦᑕ 

ᑲᒪᑦᑎᐊᖅᑐᓂᒃ ᐅᔭᕋᑦᑎᐊᑐᓕᕆᓂᕐᒥᒃ, ᐄᓚᒃ 

ᐱᕙᓪᓕᐊᑎᑦᑎᓂᐅᔪᒥᒃ ᓄᓇᕗᒻᒥ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᑭᖑᓕᖅᐹᕐᓗ 

ᐃᓚᒋᐊᕈᑎ, ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑐᓴᕋᑖᓐᖏᓇᒃᑯᑦ ᓯᕗᓕᖅᑎ ᐅᖃᖅᑎᓪᓗᒍ 

ᑕᐃᒪᓐᓇ ᐅᔭᕋᓐᓂᐊᕐᓂᖅ ᓄᓇᕗᒻᒧ ᐱᐅᒻᒪᖔᖅ, 

ᐱᖁᔭᓕᐅᖅᑎᑦᑎᓐᓄᑦ ᐋᑐᕚᒥ 

ᐱᐅᓐᖏᓐᓂᕋᖅᑕᐅᓯᒪᒻᒪᑦ. 

 

ᓯᕗᓕᖅᑎ, ᐅᖃᐅᔾᔨᓯᒪᕙ ᓄᓇᕗᒻᒥ 

ᐱᖁᔭᓕᐅᖅᑎᑦᑎᓐᓂᒃ ᑕᒪᓐᓇ ᑲᒪᑦᑎᐊᕐᓗᓂ 

ᐅᔭᕋᓐᓂᐊᖅᑐᓕᕆᓂᖅ ᑲᔪᓯᑦᑎᐊᕈᓐᓇᖅᑐᓂ 

ᐱᐅᒻᒪᑦ ᓄᓇᕗᒻᒧᑦ? ᓯᕗᓕᖅᑎ ᑕᐃᒫᒃ 

ᐅᖃᐅᔾᔨᑦᑎᐊᒻᒪᕆᓪᓚᕆᔅᓯᒪᕚ? ᓄᓇᕗᑦ ᒐᕙᒪᖓ 

ᑲᔪᖏᖅᓴᐃᖃᑦᑕᖅᑐ ᐱᑕᖃᖁᔨᓪᓗᓂ, 

ᑲᒪᒋᔭᐅᑦᑎᐊᖅᑐᓂ ᑲᔪᓯᑦᑎᐊᕈᓐᓇᖅᑐᓂ 

ᐅᔭᕋᓐᓂᐊᕐᓂᕐᒥᒃ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓ, ᒥᔅᑐ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᖃᑎᒐ 

ᐊᐱᖅᓱᕐᖓᑦ ᑕᐃᒫᒃ ᖁᔭᓐᓇᒦᖅᑕᕋ. 

ᐱᓕᕆᖃᑦᑎᐊᓪᓚᕆᒍᓐᓇᖃᑦᑕᖅᑐᖓ ᐋᑐᕚᒥ 

ᐱᖁᔭᓕᐅᖅᑎᒋᔭᑦᑎᓐᓂᒃ.  

 

ᐊᒻᒪ ᑲᑎᒪᖃᑎᒌᑦᑐᓄᑦ NDP-ᑯᑦ ᐊᖓᔪᖅᑳᖓᓂᓗ 

ᐱᖃᑎᖃᖅᑐᑕ ᐃᓪᓗᑭᔅᓴᕐᓂᖅ ᑖᒪᓐᓇ 

ᐱᒻᒪᕆᐅᓂᕋᓚᐅᕋᒃᑯ ᐊᒻᒪ ᑮᓇᐅᔭᓂᒃ 

ᐃᓕᐅᖅᑲᐃᕕᐅᑦᑎᐊᓕᕋᓗᐊᖅᑐᓂ. 

  

ᐅᖃᐅᓯᖃᓚᐅᕐᒥᔪᒍᑦ ᐱᒻᒪᕆᐅᓂᖓᓂᒃ ᒫᓂ 

ᐊᑭᑐᔪᐊᓘᓕᕐᓂᖏᓐᓂᒃ ᐃᓅᒐᓱᐊᕆᐊᔅᓴᖅ, 

ᖁᕕᐊᓇᖅᑐᖅ 

ᑕᐃᒫᒃ ᐃᑲᔪᖅᓱᖅᑕᐅᒍᓐᓇᕈᑦᑕ ᓯᕗᓕᖅᑎᓕᒫᓄᑦ, 

ᐊᒻᒪ ᐊᑐᓕᖅᑎᑕᐅᑦᑎᐊᕐᓗᓂ ᑲᑐᔾᔨᓗᑕ 

ᑐᕌᖅᑕᒐᓕᐊᕆᓯᒪᔭᕗᑦ. ᑖᓐᓇᐃᓛᒃ ᑕᕝᕙ 

ᐃᓪᓗᑭᔅᓱᕐᓂᖅ ᑕᑯᖃᑦᑕᕋᑦᑎᒍᑦ, 

ᐱᖁᑎᕐᔪᐊᖃᓐᖏᓗᐊᕐᓂᕗᓪᓗ ᓄᓇᕗᒻᒥ.  

 

ᐱᒻᒪᕆᐅᓂᖓᓗ ᐅᔭᕋᓐᓂᐊᕐᓂᐅᑉ ᒪᑭᒪᐅᑎᓄᑦ 

ᐊᐱᖅᑯᑎᒋᕋᑖᖅᑕᐃᑦ. 

ᐊᔭᐅᕆᔾᔪᑎᒌᒐᓱᐊᖏᓐᓇᕐᓂᐊᖅᑕᕋ 

ᐱᖁᔭᓕᐅᖅᑎᑦᑎᓐᓄᑦ ᐋᑐᕚᒥ ᑖᓐᓇ 

ᐃᑲᔪᖅᓯᖅᒪᓂᕋᖅᑐᒍ, ᐊᒻᒪ 

ᓇᓕᕇᑎᑕᐅᑦᑎᐊᕆᐊᖃᕐᓂᕋᕐᓗᒋ 

ᐱᕙᓪᓕᐊᑎᑦᑎᓂᖅ ᓄᓇᐅᑉ 

ᐊᑐᖅᑕᐅᓂᕆᒐᔭᖅᑕᖓᓄᑦ. ᑕᐃᓐᓇ 

ᐸᕐᓇᐅᑎᓕᐅᑦᑕᐅᖅ ᐱᕙᓪᓕᐊᖑᑎᓪᓗᒍ, ᑖᒃᑯᐊ 

ᒪᕐᕉᒃ ᐃᓱᒪᒋᔭᐅᑦᑎᐊᕆᐊᖃᓪᓚᕆᒻᒪᑎᒃ.  

  

ᖁᔭᓐᓇᒦᖅᑕᕋᑦᑕᐅᖅ ᒪᓕᒐᓕᐅᖅᑎ ᐱᒻᒪᕆᐊᓘᔪᒥᒃ 

ᐅᖃᐅᓯᖃᕐᖓᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᒪᓂᕋᔭᒻᒧᑦ, ᒥᔅᑐ ᓚᐃᑦᓯᑑᓐ. 

 

ᐊᐱᖅᑯᑦ 577 - 6(2): ᐃᑲᔫᓯᐊᑦ ᑐᓂᔭᐅᓲᑦ 

ᑮᓇᐅᔭᔨᕆᔨᒃᑯᑦ ᐱᓕᕆᕝᕕᖓᓄᑦ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐊᐱᖅᑯᑎᒃᑲ ᑐᕌᖓᓐᖑᓱᑦᑐᐃᑦ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓄᑦ. ᐱᒋᐊᓚᓐᖏᓂᕐᓂᓗ ᒥᓂᔅᑐ 

ᖁᔭᓐᓇᒦᕈᒪᔭᕋ ᒥᓂᔅᑐ ᖁᕕᐊᓇᓪᓚᕆᑦᑐᒥᒃ 

ᐅᓂᒃᑳᔪᒻᒪᑦ ᒥᓂᔅᑕᐅᓪᓗᓂ ᓂᓪᓕᐊᔪᒻᒪᑦ 

ᐅᖅᓱᐊᓗᒻᒧᑦ ᐃᑲᔫᑎᐅᒍᓐᓇᖅᑐᓂᒃ ᐊᖏᕐᕋᓕᓐᓄᑦ, 

ᑖᓐᓇ ᖁᔭᒋᔭᐅᓪᓚᕆᓐᓂᐊᕐᒥᔪᖅ ᐊᒥᓱᓄᑦ. 

 

ᐅᖃᖅᑎ, ᖃᐅᔨᒪᔭᐅᑦᑎᐊᕐᖓᑦ 

ᑐᑭᓯᒃᑲᓐᓂᕈᑎᔅᓴᐃᑦ ᑳᓇᑕᒧᑦ, 

ᐊᑭᑦᑐᐸᓪᓕᐊᔪᐊᓗᐃᑦ ᑳᓇᑕᒥ 

ᐊᑦᑐᖅᓯᓯᒪᓪᓚᕆᑦᑐᐊᓘᒻᒪᑕ ᓄᓇᕗᒻᒥ 

ᐱᓂᖅᓴᐅᓪᓗᓂ. 

ᐊᒻᒪ ᑕᑯᓯᒪᔪᒍᑦ ᓂᖀᑦ ᐊᑭᖏᑦ ᖃᐅᒻᒪᖅᑯᑏ, ᒑᓰᑦ, 

ᐅᖅᓱᐊᓗᐃᑦ, ᐃᓪᓗᒨᕋᔅᓴᐃᑦ, ᑮᓇᐅᔭᒃᑯᕕᓐᓄᓪᓗ 

ᐃᓪᓗᑖᖅᓯᒪᔪᓄᑦ ᐊᑭᓕᖅᓱᒐᐃᑦ, 

ᖁᕝᕙᓯᔅᓯᔪᐊᕐᔪᐊᕌᓘᓯᒪᒻᒪᑕ. 

 

ᖁᔭᒋᓪᓚᕆᑦᑕᓕ ᑮᓇᐅᔭᓕᕆᔨᒃᑯᑦ 

ᐱᒋᐊᖅᑎᑦᑎᑲᓂᖅᓯᒪᒻᒪᑦ ᐊᖏᕐᕋᒥ, ᐊᖏᕐᕋᓕᓐᓄᑦ 

ᐅᖅᓱᐊᓗᒻᒧᑦ ᐃᑲᔫᑎᓂᒃ. ᓄᓇᕗᑦ ᒐᕙᒪᖓ 

ᐱᓕᕆᒃᑲᓐᓂᕆᐊᖃᖅᑐᒋᒐᓗᐊᕋᒃᑯ.  

 

ᐊᖏᕐᕋᓖᑦ ᓇᒻᒥᓂᖅ ᐊᑦᑐᖅᑕᐅᓛᖑᖃᑦᑕᕐᖓᑕ, 

ᐊᐃᑉᐸᖃᓐᖏᑦᑐᐃᑦ ᐱᓛᖑᕙᑦᑐᑎᒃ. ᑕᐃᒃᑯᐊᑦᑕᐅᖅ 

ᐅᐃᖃᖏᑦᑐᐃᑦ, ᓄᓕᐊᖃᓐᖏᑐᐃᓪᓘᓐᓃᑦ 

ᕿᑐᕐᖓᓖᑦ ᐊᑦᑐᖅᑕᐅᓂᖅᐹᖑᖃᑦᑕᕐᖓᑕ. 

ᓂᕈᐊᖅᑎᒋᓯᒪᔭᕋᑦᑕᐅᖅ ᕿᑐᕐᖓᖅᑐᓂ 

ᐊᖏᕐᕋᒥᓂᒃ ᓂᐅᕕᐊᔅᓴᖃᕆᐊᖃᓕᓚᐅᖅᑐᖅ 

ᐊᑭᑐᓗᐊᓕᕐᖓᑦ.  

 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᐊᐱᕆᒍᒪᔭᕋ. ᓄᓇᕗᑦ 

ᒐᕙᒪᖓ ᐊᖏᓪᓕᕆᐊᕆᖁᑦᑕᕋᓗᐊᕋᒃᑯᑦ ᓄᓇᕗᑦ 

ᒐᕙᒪᖏᓐᓄᑦ ᐃᑲᔫᑎᒋᖃᑦᑕᖅᑕᖏᓐᓂᒃ 

ᐃᑲᔫᓯᐊᖃᑦᑕᖏᑦᑐᓄᑦ ᐃᓪᓗᓕᓐᓂᒃ ᑕᖅᑭᑕᒫᖅ. 

ᐃᑲᔫᓯᐊᕆᖃᑦᑕᖅᑕᖏᑦ 

ᑖᒃᓰᔭᐃᔭᖅᑕᐅᓚᐅᖅᑎᓪᓗᒋᑦ 

ᐃᓚᓐᖓᑕᐅᓪᓗᐊᖅᑐᐊᓘᖃᑦᑕᕐᖓᑕ ᓄᓇᕗᒻᒥᑦ. 

 

ᐊᐱᕆᒃᑲᓐᓂᕈᒪᕗᖓ ᒥᓂᔅᑐ ᐅᓂᒃᑳᖃᕈᓐᓇᖅᑲ 

ᖃᓄᑐᐃᓐᓇᑦᑎᐊᖅ ᐱᕙᓪᓕᐊᓯᒪᔪᖃᕐᒪᖔᖅ? 

ᑮᓇᐅᔭᓕᕆᔨᒃᑯᓐᓂᒃ ᕿᒥᕐᕈᓯᒪᒻᒪᖔᑕ 

ᐊᖏᕐᕋᖃᕐᓂᕐᒧᑦ ᐃᑲᔫᑏᑦ 

ᖁᕝᕙᕆᐊᖅᑕᐅᒍᓐᓇᕐᓂᐊᕐᒪᖔᑕ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐᒋᔭᐅᔪᖅ 

ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᓱᓕᔪᖅ ᐅᖃᖅᑎ, 

ᐱᔭᕆᐊᑦᑐᖅᐸᓪᓕᐊᔪᐊᓗᑐᐃᓐᓇᐅᔪᖅ 

ᑭᒃᑯᑐᓕᒫᑦᑎᐊᕐᓄᑦ ᓄᓇᕗᒻᒥ, 

ᑕᒫᓃᒍᓐᓇᕋᓱᐊᖅᑐᑕᐃᓛᒃ. ᐊᑭᑭᓛᒥ ᑳᓇᑕᒥᓕᒫᒥᒃ 

ᐅᖅᓱᐊᓗᖃᖅᑐᒍᑦ, ᓱᓕ ᐊᔅᓱᕈᖅᐸᑦᑐᒍᑦ ᖃᐅᑕᒫᖅ 

ᓇᒻᒥᓂᖅ ᐊᖏᕐᕋᓖᑦ ᐅᖅᑰᑎᒐᓱᐊᖅᑐᑎᒃ. ᑕᐃᒃᑯᐊ 

ᐊᑕᐅᓯᕐᒥᑐᐊᖅ ᐃᖅᑲᓇᐃᔭᖅᑐᖁᑎᓖᑦ 

ᓂᕆᑎᑦᑎᖃᑦᑕᕆᐊᖃᕋᓗᐊᕆᓪᓗᑎᒃ ᕿᑐᕐᖓᒥᓐᓂᒃ 

ᓂᕿᑦᑎᐊᕙᓐᓂᒃ.  

 

ᑕᐃᒫᒃ ᑕᕝᕙ ᐱᓕᕆᕕᕗᑦ ᖃᐅᔨᓴᕋᓱᐊᖅᑯᖅ 

ᐊᖏᓪᓕᒋᕈᓐᓇᖏᒻᒪᖔᑦᑎᒍᑦ $400.00 

ᐃᑲᔫᓯᐊᖑᔪᓐᓇᐸᑦᑐᑦ ᑕᖅᑭᑕᒫᑦ. ᑖᓐᓇ 

ᐊᖏᓪᓕᒋᐊᖅᑕᐅᐸᓪᓘᓐᓃᑦ ᐅᕝᕙᓘᓐᓃᑦ ᐊᓯᐊᒍᑦ 

ᐃᑲᔪᒃᑲᓐᓂᕈᓐᓇᕈᑦᑕ ᐃᓚᒍᓐᓇᕈᑦᑎᒍᑦ ᑖᒃᑯᐊ. 

ᐃᖅᑲᓇᐃᔭᖅᑐᖁᑎᕗᑦ ᓄᓇᓕᓐᓂ ᓇᒻᒥᓂᖅ 

ᐊᑭᓖᖃᑦᑕᕈᓐᓇᖅᓛᕐᖓᑕ ᐊᑭᓕᕆᐊᓕᒥᓂᒃ, 

ᖃᐅᔨᓴᕋᓗᐊᖅᑐᒍᑦ ᖃᓄᖅ 

ᐋᖅᑭᒋᐊᕈᓐᓇᕋᔭᕐᒫᑎᒍᑦ ᑖᒃᑯᐊ ᐃᑲᔫᑎᒍᑦ. 

 

ᐃᓚᒌᓄᓪᓗ ᐃᑲᔫᑎᒋᓂᐊᖅᑭᕘᑦ ᖃᓄᖅ 

ᖃᓄᐃᓕᖓᓂᐊᕐᒪᖔᑕ ᐱᓕᕆᐊᕆᒐᓱᑦᑕᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ 

ᐊᐱᖅᑯᑎᒧᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕᐅᑉ ᑭᐅᒻᒫᖓ. 

ᑕᐃᒪᐃᖁᑦᑕᕋᓗᐊᖅᑲᒐ ᑐᓴᖅᑕᐅᑎᑦᑎᒍᔅᓯ 

ᑕᖅᑲᐅᖓ ᐱᕙᓪᓕᐊᔪᓄᓪᓘᓐᓃᑦ ᐅᖃᐅᔾᔨᒍᔅᓯ 

ᐊᑭᑦᑐᕆᐊᓛᕐᓂᐊᕐᓂᕋᕐᓗᒋᑦ ᐃᓗᖏᑦ ᐃᑲᔫᑏᑦ 

ᒫᓐᓇᑦᑎᐊᑯᓗᒃ. 

 

$400 ᑕᖅᑭᑕᒫᑦ ᐅᕝᕙᓘᓐᓃᑦ $4,800 ᑕᖅᑭᑕᒫᑦ, 

ᒥᑭᓂᖅᓴᕕᔾᔪᐊᑯᓘᒻᒪᑦ ᐃᑲᔫᓯᐊᓕᓐᓂᒃ 

ᐊᖏᕐᕋᖃᖅᐸᑦᑐᓄᑦ ᐊᑐᖅᑐᐊᐸᑦᑐᓄᑦ. 

ᐊᖏᓪᓗᑦᑕᐅᖅ ᑎᒥᐅᔪᐃᑦ 

ᐊᔾᔨᒋᓐᖏᑕᖏᓐᓂᒃᑕᐅᖅ 

ᐃᑲᔫᓯᐊᖅᑎᑦᑎᖃᑦᑕᕐᒥᒻᒪᑕ ᐃᖅᑲᓇᐃᔭᖅᑎᖏᓐᓂᒃ. 

ᐊᓯᐊᓄᖔᖅ ᐊᐱᕆᒋᐊᕈᒪᔪᖓ, 

ᑮᓇᐅᔭᓕᕆᔨᒃᑯᑦᑕᐅᖅ ᖃᐅᒻᒪᖅᑯᑎᓄᑦ 

ᐃᑲᔫᑎᖏᓐᓂᒃ ᐃᑲᔫᑎᖃᖃᑦᑕᒥᒻᒪᑦ. 

ᐊᕝᕙᓪᓗᖏᓐᓂᒃ ᖃᐅᒪᒧᑦ ᐊᑭᓕᐅᑎᖏᓐᓄᑦ 

ᐊᖏᕐᕋᕆᔭᐅᔪᓄᑦ ᐊᒻᒪ ᑮᓇᐅᔭᓕᐅᕋᓱᕝᕕᐅᔪᓄᑦ 

ᐆᒻᒪᖅᑯᑎᖏᓐᓄᑦ ᖃᐅᒻᒪᖅᑯᖏᓐᓄᑦ, 

ᖃᐅᒻᒪᖅᑯᑎᓄᑦ ᐊᑭᓖᓲᓄᑦ. ᐅᖃᖅᑏ, ᐊᑕᐅᓯᖅ 

ᓵᓐᖓᒋᐊᑲᐃᓐᓇᕈᒪᒐᒃᑯ ᑮᓇᐅᔭᓕᐅᕋᑦᑎᐅᔪᓄᑦ 

ᐃᑲᔫᑎᒋᕙᑦᑕᓯ ᓇᒻᒥᓂᖃᐅᑎᓕᓐᓄᑦ 

ᓇᒻᒥᓂᖃᐅᑎᕋᓛᓕᓐᓄᑦ ᐊᖏᔫᑎᓄᓪᓗ 

ᕿᑎᖓᓂᓪᓗ ᐊᖏᓂᓕᓐᓄᑦ ᓇᒻᒥᓂᖃᐅᑎᓕᓐᓄᑦ. 

ᑕᐃᒃᑯᐊᑦᑕᐅᖅ ᐱᔭᕆᐊᑐᔪᖅᓯᐅᖃᑦᑕᕐᖓᑕ 

ᐊᑭᑦᑐᐸᓪᓕᐊᔪᐊᓗᓐᓂᒃ ᑭᓱᑐᐃᓐᓇᕐᓂᒃ. 

 

ᓄᓇᕗᒻᒥ ᖃᐅᒻᒪᖅᑯᑎᓄᑦ ᐃᑲᔫᑏᑦ, ᐅᕙᖓᓕ 

ᑕᑯᓐᓈᖅᑕᖓᒍᑦ 

ᐊᑐᖅᑕᐅᓐᖏᓪᓗᐊᓪᓚᕆᖃᑦᑕᖅᑐᒋᒐᒃᑯ. ᐊᒻᒪᑦᑕᐅᖅ 

ᐱᔾᔪᑎᖃᓗᐊᖅᑐᓂᒃ 

ᓴᖅᑭᔮᖅᑎᑕᐅᑦᑎᐊᓐᖏᓗᐊᓪᓚᕆᑉᐸᒻᒪᑦ 

ᑕᖅᑲᐅᖓᑦ. ᑮᓇᐅᔭᓕᕆᔨᒃᑯᑦ ᑐᓂᕐᕈᑎᔅᓴᖏᑦ 

ᑕᑯᓐᓇᖅᑐᒋᑦ ᐊᕐᕌᒍᓂᒃ ᐊᓂᒍᕋᑖᖅᓯᒪᔪᓂᒃ, 15-

ᒥᓃᑦ ᓇᒻᒥᓂᖃᐅᑎᓖᑦ ᓇᒻᒥᓂᖃᐅᑎᕋᓛᓖᑦ 

ᐃᑲᔫᓯᐊᖃᑦᑕᑐᒦᓃᑦ $174,000-ᓂᒃ 

ᐱᔪᒥᓂᐅᓪᓗᑎᒃ ᑲᑎᑦᑐᒋᑦ. ᐊᕐᕌᒍᖓᓂᒃ ᓯᕗᓂᐊᓂ 

15-ᖑᑦᑕᓂᖅᑯᑦ ᓇᒻᒥᓂᖃᐅᑎᕋᓛᓖᑦ $83,000-

ᓂᒃ ᐃᑲᔫᓯᐊᖅᑐᒥᓃᑦ ᑲᑎᑦᑐᒋᑦ. 

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ, 

ᐊᐱᖅᑯᑎᔅᓴᖃᖅᑮᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᒪᒥᐊᓇᖅ, ᐅᖃᖅᑏ. 

ᐊᐱᖅᑯᑎᒐ ᑎᑎᕋᕈᓐᓇᖅᓯᓚᐅᖏᓇᒃᑭᑦ ᒫᓐᓇ 

ᑐᓴᕋᑖᖅᑕᓐᓂᒃ ᐅᖃᐅᓯᖃᑐᐃᓐᓇᖅᑐᖓ. 

ᐊᐱᖅᑯᑎᒐᓕ ᑕᕝᕙ, ᐃᓅᒐᓱᑦᑐᓂᒃ ᐊᑭᖓ 

ᖁᕝᕙᓯᓐᓂᐊᓗᐊ ᐊᑦᑐᖅᑕᐅᖃᑦᑕᕐᖓᑦ 

ᓇᒻᒥᓂᖃᐅᑎᕋᓛᓕᓐᓄᑦ ᐊᒻᒪ ᓇᒻᒥᓂᖃᐅᑎᓕᓐᓄᑦ 

ᕿᑎᕈᔪᐊᓃᑦᑐᓄᑦ. ᑮᓇᐅᔭᓕᕆᔨᒃᑯᑦ ᖃᓄᖅ 

ᓴᖅᑭᔮᖅᑎᑦᑎᖃᑦᑕᖅᑲᑦ ᖃᐅᒻᒪᖅᑯᑎᓂᒃ ᐃᑲᔫᑎᓂᒃ 

ᓇᒻᒥᓂᖃᐅᑎᓕᖁᑎᑦᑎᓐᓄᑦ? 

ᐊᑭᑦᑐᕆᐊᕆᓐᖏᓗᐊᕐᔫᒥᖃᑦᑕᓂᐊᕐᖓᑦ 

ᓂᐅᕕᐊᔅᓴᖏᓐᓂᒃ. ᖁᔭᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓇᖅᓯᒪᓪᓗᒍ 

ᐊᐱᕆᑎᒃᑲᕕᐅᒃ. ᐅᖃᖅᑏ, ᐱᓕᕆᕕᕗᓇ 

ᐱᑦᑎᐊᑲᓐᓂᓂᖅᓴᐅᓪᓚᕆᒍᓐᓇᖅᑐᖅ 

ᓴᖅᑭᔮᕆᐊᖅᑎᑦᑎᓂᕐᒥᑦ ᐃᑲᔫᑎᒋᖃᑦᑕᖅᑕᑦᑎᓐᓂᒃ. 

ᐱᐅᓯᒋᐊᕆᐊᓕᕗᑦ ᑖᓐᓇ ᖃᐅᔨᒪᓕᖅᑕᕗᑦ, 

ᐱᓕᕆᑦᑎᐊᓂᖅᓴᐅᒐᓱᑉᐸᓗᐊᖅᑐᒍᓂᓛᒃ.  

 

ᐅᖃᖃᑎᒋᖃᑦᑕᖅᑐᒋᓪᓗ ᐃᓛᒃ, 

ᐱᓕᕆᐊᕆᖃᑦᑕᖅᑕᕗᑦ ᑕᑯᓐᓈᖅᑐᒋᑦ 

ᑮᓇᐅᔭᖅᑖᐸᒃᑲᑦᑕ ᒐᕙᒪᑐᖃᒃᑯᓐᓂᒃ ᐊᒻᒪ 

ᑲᑎᒪᖃᑎᖃᕋᐃᒐᒪ ᒥᓂᔅᑕᐅᖃᑎᑦᑎᓐᓂᒃ ᑕᐅᓇᓂ. 

ᐅᖃᐅᓯᖃᓕᖅᑭᑦᑖᖏᓐᓇᐸᑦᑐᒍᑦ 

ᐱᔭᕆᐊᑭᓪᓕᑎᕆᖁᔨᓪᓗᑕ ᒪᑯᓂᖓ 

ᐅᓂᒃᑳᓕᐅᕆᐊᓕᐊᓗᓐᓂᓪᓗ. 

ᑐᓂᐅᖅᑲᐃᑐᐃᓐᓇᓂᖅᓴᐅᖃᑦᑕᕈᓐᓇᕋᑦᑕ 

ᐃᑲᔫᑎᓂᒃ ᑭᒃᑯᑐᐃᓐᓇᕐᓄᑦ ᐱᔭᕆᐊᑭᓐᓂᓴᒃᑯᑦ 

ᓄᓇᕗᒻᒥᐅᓄᑦ. 

 

ᑖᓐᓇ ᒪᓕᒐᓕᐅᖅᑎ ᓱᓕᔪᖅ 

ᐱᓕᕆᑦᑎᐊᓂᖅᓴᐅᒍᓐᓇᕋᑦᑕ, 

ᓴᖅᑭᔮᕆᐊᖅᑎᑦᑎᓗᑕ ᐅᕙᒍᑦ ᐱᓕᕆᔾᔪᑎᖏᓐᓂᒃ 

ᐊᒻᒪᓗ ᑕᖅᑲᒃᑯᓄᖓᓗ ᐱᔭᕆᐊᑭᓐᓂᓴᒃᑯᑦ 

ᐱᔭᐅᒍᓐᓇᖅᓯᑎᑕᐅᓗᑎᒃ ᓇᒻᒥᓂᖃᐅᑎᓕᓐᓄᑦ. 

ᑮᓇᐅᔭᑦ ᐱᔭᐅᒍᓐᓇᕐᓗᑎᒃ ᑮᓇᐅᔭᑦ 

ᐊᑐᐃᓐᓇᕆᕙᑦᑕᕗᑦ ᐱᓗᐊᖅᑐᒦᓛᒃ ᐆᒻᒪᖅᑯᑎᓄᑦ 

ᖃᐅᒻᒪᖅᑯᑎᓄ ᐃᑲᔫᑏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑦ, ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓇᐃᓈᖅᓯᒪᔾᔮᖏᓐᓇᒃᑯ ᑖᓐᓇ ᐊᐱᖅᑯᑎᒐ. 

ᑭᖑᓪᓕᖅᐹᖅ ᐊᐱᖅᑯᑎᒋᔪᒪᔭᕋ 

ᑮᓇᐅᔭᓕᕆᔨᒃᑯᓐᓄᑦ, ᓱᕈᓰᑦ ᐃᑲᔫᓯᐊᕆᕙᑦᑕᖏᑦ 

ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖑᕙᑦᑐᐃᑦ.  

 

$2 

ᒥᓕᐊᓐᓂᒎᖅ ᑕᕝᕗᖓ ᐃᓕᓯᓯᒪᒻᒪᑕ ᓱᕈᓯᕐᓄᑦ 

ᑖᒃᓯᓄᑦ ᐃᑲᔫᑎᓄᑦ. ᐊᑭᑐᓛᖑᒻᒪᑦ ᑲᓇᑕᒥ ᒫᓂ 

ᐃᓅᒐᓱᒋᐊᔅᓴᖅ ᓄᓇᕘᒥ. ᓴᓂᓕᕇᑦᑎᑕᐅᑎᓪᓗᒋᑦ 

ᐃᑲᔫᑎᕗᑦ ᓱᕈᓯᓛᓄᑦ, ᐊᕕᑦᑐᖅᓯᒪᔪᓂ 

ᑕᑯᓐᓈᖅᑐᑕ 8-ᒋᔭᐅᔪᒍᑦ ᖁᑦᑎᓂᖅᐹᖑᖏᑦᑐᒍᑦ 

8-ᒋᔭᐅᔪᒍᑦ. ᑯᐸᐃᒥ ᖃᓂᔅᓴᓛᖑᔪᒍᑦ 300-ᓂᒃ 

ᐱᑎᑦᑎᕙᒻᒪ ᐊᕐᕌᒍᑕᒫᑦ. ᑕᒻᒪᑦᑕᐅᖅ 

ᑮᓇᐅᔭᓕᐊᖏᑦᑕᐅᖅ ᓈᒻᒪᒋᐊᖃᖅᐸᒥᒻᒪᑕ 

ᐃᑲᔫᓯᐊᕐᓂᐊᖅᑲᑕ ᑖᒃᑯᓂᖓ. ᓇᒻᒥᓂᖅ ᐊᖏᕐᕋᓖᑦ 

ᑮᓇᐅᔭᓕᐅᕐᓂᖃᖅᐸᑦᑐᑦ $20,900-ᓂ ᐊᕐᕌᒍᒥ. 

ᓄᓇᕘᒥ $28,000-ᖑᒋᓪᓗᓂ 

ᑮᓇᐅᔭᓕᐊᖑᒍᓐᓇᕐᓂᕋᖅᑕᐅᔪᖅ. ᑕᐃᒪᓕ 

ᐊᕝᕙᓪᓗᐊᖏᑦ ᓄᓇᕘᒥ ᐱᒍᓐᓇᖅᑎᑕᐅᕙᓐᖏᓚᑦ 

ᑕᕝᕙᖓᑦ ᑖᒃᓯᔨᓄᑦ ᐃᑲᔫᑎᓂᒃ ᓱᕈᓯᕐᓄᑦ.  

 

ᑖᓐᓇ ᐊᖏᓪᓕᒋᐊᖅᑕᐅᒍᓐᓇᖅᑲᐃᑦ, ᓱᕈᓯᕐᓄᑦ 

ᐲᔭᐃᓂᐅᔪᓐᓇᖃᑦᑕᖅᑐᖅ ᑖᒃᓯᓂ ᓄᓇᕘᒻ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᖃᖅᑏ, 

ᖁᔭᒋᔭᕋ ᑕᐃᒫᒃ ᐊᐱᕆᒻᒪᑦ. ᐊᖏᖃᑎᒋᓪᓗᒍ, 

ᑖᒃᑯᐊ ᐃᒫᖔᓚᔾᔪᑎᖏᑦ ᐱᐅᒋᕋᑖᕋᒃᑭᑦ 

ᑎᒍᑲᐃᓐᓇᕐᓂᐊᖅᑲᒃᑲ 

ᐱᓕᕆᐊᕆᒃᑲᓐᓂᕈᓐᓇᓛᕋᑦᑎᒍ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐅᖅᑯᕐᒥᐅᒧᑦ ᒪᓕᒐᓕᐅᖅᑎ, ᒥᔅ ᕿᓕᖅᑎ. 

 

ᐊᐱᖅᑯᑦ 578 - 6(2): ᐊᑑᑎᖃᕐᓂᖓ 

ᐃᓕᓐᓂᐊᖅᓵᓕᓂᖅ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᖏᖅᓯᔾᔪᑎᖃᖅᑐᖓ ᐊᔅᓱᐊᖃᑦᑎᐊᕐᓃᑦ 

ᐃᓕᓐᓂᐊᕐᕖᑦ ᐃᓕᓴᐃᔨᖃᕐᒪᑕᐃᓛᒃ 

ᑲᒪᒋᔭᖃᑦᑎᐊᖅᑐᑎᓪᓗ ᑲᒪᒋᔭᐅᓂᕆᕙᑦᑕᖏᑦ 

ᑕᒪᒃᑯᐊ ᐋᖅᑭᔅᓯᒪᑦᑎᐊᑲᓐᓂᕋᓗᐊᕐᒪᖔᑕ, 

ᐃᑲᔪᖅᑕᐅᖁᓪᓗᒋᓂᓛᒃ ᐱᓕᕆᓂᕆᕙᑦᑕᖏᑦ.  

 

ᑕᐃᒪᐃᓐᓂᑯᖓᓄᑦ ᐅᖃᖅᑎᑦᑎᔩ (ᑐᓵᔨᑎᒍᑦ) 

ᐊᐱᖅᑯᑎᒐ ᑖᔅᓱᒧᖓ ᒥᓂᔅᑕᖓᓄᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑐᕌᖅᑎᑦᑐᒪᕋᔭ.  

 

ᐅᖃᖅᑏ, ᐃᓕᓐᓂᐊᖅᐸᓪᓕᐊᓕᕐᒪᑕ ᐱᒻᒪᕆᐊᓘᖕᒪᑦ 

ᐃᓕᓴᖅᑕᐅᑦᑎᐊᕆᐊᖃᕐᒪᑕ ᐱᒻᒪᕆᐅᖕᒥᔪᖅ 

ᐃᓕᓴᐃᔨᕗᑦ ᑕᐃᒪᓐᓇ ᐃᓕᓴᐃᔪᓐᓇᕆᐊᖃᕐᒪᑕ 

ᖃᐅᔨᒪᑦᑎᐊᕐᓗᑎᒃ. 

 

ᒥᓂᔅᑕ ᑖᓐᓇ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓᑦ 

ᖃᓄᖅ ᓯᕗᒧᐊᒃᑎᑦᑎᓂᐊᕐᒪᖔᑕ ᐃᓕᓴᐃᔩᑦ 

ᑕᐃᒃᑯᐊ ᐅᓪᓗᓕᒫᖅ ᐃᓕᓴᐃᖃᑦᑕᕐᓂᐊᖅᑐᑦ 

ᐃᓕᓴᓕᓵᖅᑐᓂᒃ, ᑕᐃᒪᓐᓇ 

ᐃᓕᓐᓂᐊᖅᑎᑕᐅᑦᑎᐊᕐᓂᐊᖅᐹᑦ 

ᐃᓕᓴᕆᔭᐅᔾᔪᑎᑖᑦᑎᐊᕐᓂᐊᖅᐸᓗ ᑖᒃᑯᓂᖓ 

ᐃᓕᓴᐃᔪᓐᓇᕐᓂᐊᕐᒪᑕ ᐃᓕᓐᓂᐊᖅᑎᑦᑎᑎᓪᓗᒋᑦ 

ᓱᕈᓯᑯᓪᓗᓐᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃᑕᐅᖅ, ᑖᓐᓇ ᑲᑎᒪᔨᐅᖃᑎ 

ᐊᐱᕆᑦᑎᐊᖅᑐᐊᓘᖕᒪᑦ ᐱᐅᔪᒥᒃ 

ᐅᓪᓗᓕᒫᖅᓯᐅᖃᑦᑕᕐᓂᐊᓕᖅᑎᓪᓗᒋᑦ 

ᐃᓕᓐᓂᐊᓕᓵᖅᑐᑦ.  

 

ᑖᒃᑯᐊ ᑕᓪᓕᒪᓂᒃ ᓄᓇᓕᖕᓂ ᐆᒃᑐᖅᑕᐅᓯᒪᓕᕐᒪᑦ 

ᐊᕐᕌᒍᒋᔭᑦᑎᓐᓂ ᐃᓕᓐᓂᐊᓕᓵᖅᑎᓪᓗᒋᑦ 

ᓂᐊᖁᓐᖒ, ᑭᒻᒥᕈᑦ, ᑎᑭᕋᕐᔪᐊᖅ, ᐃᒡᓗᓕᒑᕐᔪᒃ, 

ᖁᕐᓗᖅᑑᕐᓗ. ᑕᐃᒪᓐᓇ ᐃᓕᓴᐃᖕᒪᑕ 

ᖃᐅᔨᓴᐃᑎᓪᓗᒍ ᐅᓪᓗᓕᒫᖃᑦᑕᓕᖅᑎᓪᓗᒋᑦ. 

ᑲᑎᒪᔨᕋᓛᓂᒃ ᐱᑐᐃᓐᓇᐅᖏᑦᑐᓂᒃ ᓴᖅᑭᑎᓯᒪᔪᑦ 

ᑖᔅᓱᒥᖓ ᐆᑦᑐᕋᐅᑎᒧᑦ ᖃᐅᔨᓴᐃᔾᔪᑎᒥᒃ 

ᓴᖅᑭᑎᑦᑎᓪᓗᑎᒃ. ᐅᖃᖅᑏ, ᐃᓕᓐᓂᐊᓕᓵᖅᑐᓄᑦ 

ᐃᓕᓴᐃᔩᑦ ᑕᐃᑲᓂ ᑕᐃᒃᑯᓇᓂ ᑲᑎᒪᓚᐅᕐᒪᑕ 

ᐃᓕᓴᖅᖢᑎᒃ ᐅᓪᓗᓕᒫᖅ 

ᐃᓕᓴᖃᑦᑕᕐᓂᐊᖅᑎᓪᓗᒋᑦ ᐆᒃᑐᕋᖅᑎᓪᓗᒋᑦ 

ᑕᒪᑐᒥᖓ. ᑖᔅᓱᒥᖓᓗ ᐱᑐᐃᓐᓇᖏᑦᑐᒃᑯᑦ 

ᑲᑎᒪᔨᕋᓛᓄᑦ ᐃᓚᒋᔭᐅᖃᑦᑕᖅᑐᖅ ᖃᓄᖅ 

ᐃᓕᓴᐃᔪᓐᓇᕐᒪᖔᑕ ᐅᓪᓗᓕᒫᖅ 

ᐃᓕᓐᓂᐊᓕᖅᑎᓪᓗᒋᑦ ᐃᓕᓐᓂᐊᓕᓵᖅᑐᑦ. 

ᐊᒻᒪᓗᑦᑕᐅᖅ ᒪᓕᒐᖃᖅᖢᑎᒃ ᑕᐃᒃᑯᓂᖓ 

ᐃᓕᓴᐃᔨᓄᑦ ᐊᑐᖅᑕᐅᖃᑦᑕᕐᓂᐊᖅᑐᖅ 

ᐃᑲᔪᖅᑐᐃᔾᔪᑕᐅᑎᓪᓗᒋᑦ ᐅᓪᓗᓕᒫᖅ 

ᐃᓕᓴᓕᖅᑎᓪᓗᒋᑦ ᐃᓕᓐᓂᐊᓕᓵᖅᑐᑦ. ᖁᔭᓐᓇᒦᒃ, 

ᐅᖃᖅᑏ. 

 



ᕿᑎᖅᑰ, ᐅᑐᐱᕆ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, 

ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᑐᓴᕈᒥᓇᑦᑎᐊᖅᑐᖅ ᑭᐅᔾᔪᑎᒋᔭᐃᑦ, 

ᐱᐅᒋᓪᓚᕆᑦᑕᕋ, ᖁᔭᓐᓇᒦᒃ. 

 

(ᑐᓵᔨᑎᒍᑦ) ᐅᖃᖅᑏ, ᑐᑭᓯᒪᔭᒃᑯᑦ ᑖᓐᓇ 

ᐅᓄᑲᓪᓚᒃᑐᑦ ᐃᓕᓴᐃᔩᑦ ᐃᓕᓐᓂᐊᕐᕕᑦᑎᓐᓃᑦᑐᑦ 

ᐃᓕᓴᕆᔭᐅᔾᔪᑎᖃᓐᖏᒻᒪᑕ ᐅᕝᕙᓘᓐᓃᑦ 

ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᓯᒪᓂᕐᒥᒃ 

ᐱᑕᖃᕐᒪᖔᑕ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᔅᓯᓂᒃ 

ᐃᓕᓐᓂᐊᖅᑎᓂᒃ ᐃᓕᓴᐃᔨᓂᒃ ᑎᑎᖅᑲᑎᒎᖓᔪᓂᒃ 

ᐃᓕᓴᐃᔪᓐᓇᖅᑎᑕᐅᒻᒪᖔᑕ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᑲᑎᒪᔨ, ᐊᐱᕆᖕᒪᑦ. 

ᒫᓐᓇᐅᔪᖅ ᐃᓕᓐᓂᐊᕐᕕᑦᑎᓐᓂ 62-ᖑᖕᒪᑕ 

ᑕᐃᒃᑯᐊ ᑎᑎᖅᑲᑎᒍᑦ ᐱᔪᓐᓇᖅᑎᑕᐅᔪᑦ 34 

ᕿᑭᖅᑖᓗᒻᒥ, 6 ᕿᑎᕐᒥᐅᑦ, 22 ᕿᕙᓪᓕᕐᒥ. ᐊᒻᒪᓗ 

ᑲᑎᒪᔨᐅᔪᑦ ᑖᔅᓱᒪ ᓂᕈᐊᖅᑎᒋᓯᒪᖓᑕ ᐃᓚᖓ 

ᕿᑭᖅᑕᕐᔪᐊᕐᒥ ᒪᕐᕉᒃ ᑖᒃᑯᐊ ᑎᑎᖅᑲᑎᒍᑦ 

ᐃᓕᓴᐃᔾᔪᓐᓇᑎᑕᐅᔪᑦ, ᒫᓐᓇᐅᔪᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ ᑐᒡᓕᐊᓂᓗ 

ᐊᐱᖅᑯᑏᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᑖᓐᓇ ᓈᓴᐅᑎᑎᒍᑦ ᑕᐃᑦᑕᐅᑎᒋᔪᓐᓇᕋᑖᕋᕕᐅᒃ 

ᑎᓴᖅᑎᑎᔾᔪᑎᒋᓪᓗᒍ. ᑲᔪᓯᒋᐊᒃᑲᓐᓂᕐᓗᖓ.  

 

ᐅᓇ ᐊᐱᖅᑯᑎᒋᒃᑲᓐᓂᕈᒪᓪᓗᒍ. (ᑐᓵᔨᑎᒍᑦ) 

ᐅᖃᖅᑏ, ᖁᔭᓕᑦᑎᐊᖅᑐᖓ ᐅᓄᖅᑐᑦ 

ᖃᐅᔨᒪᓂᖃᑦᑎᐊᕐᒪᑕ ᐃᓕᓴᐃᔪᓐᓇᑦᑎᐊᖅᖢᑎᒡᓗ 

ᐃᑲᔪᖅᑐᐃᔪᓐᓇᖅᑐᑦ ᐃᓕᓴᐃᔨᐅᑎᓪᓗᒋᑦ 

ᓱᕈᓯᑦᑎᓐᓄᑦ. ᐊᓱᐊᓗᒃ ᐊᑑᑎᖃᖃᕐᒪᑕ 

ᐃᖅᑯᓪᓕᐅᑎᕙᒃᑕᖏᑦ ᐃᓚᖏᑦ ᐃᓕᓐᓂᐊᖅᑏᑦ, 

ᐃᑲᔪᖅᑕᐅᑦᑎᐊᕆᐊᖃᕐᒪᑕ ᓯᕗᒧᑦᑎᐊᕈᓐᓇᖁᓪᓗᒋᑦ 

ᐃᓕᓴᐃᔩᑦ. ᐃᓕᓴᐃᔩᑦ 

ᐃᓕᓐᓂᐊᖅᑎᑕᐅᒃᑲᓐᓂᕆᐊᓖᑦ ᑕᒪᒃᑯᓂᖓ 

ᒪᒃᑯᒃᑐᓂᒃ ᐃᓕᓴᖅᑕᐅᔭᕆᐊᖃᖅᑐᓂᒃ 

ᐱᑐᐃᓐᓇᐅᖏᑦᑐᓂᒃ.  
 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ 

ᐊᐅᓚᔾᔭᐃᓯᒪᖕᒪᖔᑕ ᐱᓕᕆᓇᓱᒃᑎᓪᓗᒋᑦ 

ᐃᓕᓴᐃᖃᑦᑕᕐᓂᐊᕐᒪᑕ ᐃᓕᓴᐃᔩᑦ 

ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ ᐊᔾᔨᒌᖏᑦᑐᓂᒃ 

ᐃᓕᓐᓂᐊᖅᑎᑯᓗᐃᑦ ᑭᓐᖒᒪᔭᖃᖅᑎᓪᓗᒋᑦ? 

ᖁᔭᓐᓇᒦᒃ. 
 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᕐᓂᓕᕆᔨᒃᑯᓐᓄᑦ 

ᒥᓂᔅᑕ, ᒥᔅ ᒍᕌᔅ. 
 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᖕᒪᑦ. 

ᐃᓕᓴᐃᔩᑦ ᐃᓕᓐᓂᐊᖅᑎᑕᐅᖃᑦᑕᖅᑐᑦ 

ᐃᓕᓴᐃᔨᖁᑎᕗᑦ. ᐃᓕᓴᐃᔨᐅᓂᐊᕈᕕᑦ ᑕᐃᒪᓐᓇ 

ᐃᓕᓴᕆᔭᐅᔾᔪᑎᑖᕆᐊᖃᖅᑐᑦ ᐅᓄᖅᑐᓂᒃ 

ᐃᓕᓴᐃᔩᑦ ᐃᓕᓴᕆᔭᐅᔾᔪᑎᖃᕐᓗᑎᒃ ᑭᓯᐊᓂ 

ᐃᓕᓴᐃᔪᓐᓇᕐᓂᐊᖅᑐᑦ ᐱᔪᓐᓇᖅᑎᑕᐅᓗᑎᒃ.  
 

ᑖᒃᑯᐊ ᐃᖅᑲᓇᐃᔭᖅᑎᑖᖑᔭᕌᒥᒃ ᐃᓕᓴᐃᔩᑦ, 

ᐱᓕᕆᕕᕗᑦ ᑕᐃᒪᓐᓇ ᑐᓴᒐᒃᓴᓂᒃ ᓈᒻᒪᒃᑐᓂᒃ 

ᐱᔭᕆᐊᖃᖃᑦᑕᖅᑐᑦ ᐃᓕᓴᐃᓂᒃ ᑐᒃᓯᕋᖃᑦᑕᖅᑐᑦ.  
 

ᐊᒻᒪᓗᑦᑕᐅᖅ ᐃᓕᓴᔨᐅᓂᕐᒧᑦ 

ᐃᓕᓐᓂᐊᑲᓐᓂᖃᑦᑕᖅᑐᑦ ᐊᕐᕌᒍᑦ ᑕᓪᓕᒪᑖᒪᑦ 

ᐊᒻᒪᓗᑦᑕᐅᖅ ᐃᓕᓴᐃᖃᑦᑕᕐᒥᔪᒍᑦ ᐃᓕᓐᓂᐊᕐᓇᕐᒥᑦ 

ᐊᕐᕌᒍᑦ ᐃᓗᐊᓂ ᐃᓕᓴᐃᔨᓂᒃ ᐃᓕᓴᐃᖃᑦᑕᖅᑐᑦ. 

ᐃᓕᓴᐃᔨᐅᔪᑦ ᐃᓕᑉᐹᓪᓕᖁᓪᓗᒋᑦ 

ᓱᖅᑯᐃᖅᓯᕚᓪᓕᖁᓪᓗᒋᓪᓗ ᑖᒃᑯᑎᒎᓇᖅ 

ᐊᔾᔨᒌᖏᑦᑐᒃᑯᑦ ᐱᓕᒻᒪᒃᓴᐅᑎᑎᒍᑦ. 

ᐃᓕᓐᓂᐊᖅᑎᑕᐅᖃᑦᑕᖅᑐᑦ 

ᓄᑖᕈᕆᐊᖅᑕᐅᖃᑦᑕᕆᐊᖃᕐᒥᔪᑦ 

ᐃᓕᓴᕆᔭᐅᔾᔪᑎᒋᔭᖏᑦ ᐃᓕᓴᐃᔨᐅᓂᕐᒧᑦ. ᐊᕐᕌᒍᑦ 

ᑕᓪᓕᒪᑕᒫᑦ ᐊᖓᔪᖅᑳᖓᓄᑦ ᐃᓕᓐᓂᐊᕐᕕᐅᓪᓗ 

ᐊᖓᔪᖅᑳᖓᓄᑦ ᐊᑎᓕᐅᖅᑕᐅᖃᑦᑕᖅᑐᑦ 

ᐊᖓᔪᖅᑳᖓᓄᓪᓗ ᐊᒻᒪᓗ ᐃᑲᕐᕋᖃᕆᐊᖃᖅᑐᑦ 

50-ᓂᒃ ᐱᓕᒻᒪᒃᓴᕐᓗᑎᒃ ᐃᓕᓐᓂᐊᕐᓗᑎᒃ ᐊᕐᕌᒍᑦ 

ᑕᓪᓕᒪᑦ ᐃᓗᐊᓂ ᐃᓕᓴᐃᔨᐅᑎᓪᓗᒍ.  

 

ᐅᖃᒃᑲᓐᓂᕐᓗᖓ ᐅᖃᖅᑏ, ᐊᕐᕌᒍᓄᑦ ᑕᓪᓕᒪᒧᑦ 

ᐃᓕᓴᕆᔭᐅᔾᔪᑎᑕᖃᕆᐊᖃᖅᑐᑦ ᑖᒃᑯᐊ 

ᐃᖅᑲᓇᐃᔭᖅᓯᓯᒪᒋᐊᓖᑦ 120-ᓄᑦ ᐃᑲᕐᕋᓄᑦ 

ᐃᓕᓴᐃᔨᐅᓚᐅᕐᓗᑎᒃ ᓄᑖᕈᕆᐊᖅᑎᑦᑐᓐᓇᖅᑕᖏ 

ᓚᐃᓴᖏᑦ. ᑕᐃᒪᓐᖓᑦ ᐃᓕᓴᐃᔨᓂᕐᒧᑦ 

ᐃᓕᓴᕆᔭᐅᔾᔪᑎᖏᑦ 

ᓄᑖᕈᕆᐊᖅᑕᐅᔭᕌᖓᑕ, ᐊᔾᔨᖏᑦᑕᐅᑦ 

ᑎᑎᕋᖅᓯᒪᔪᑦ ᐱᔭᐅᖃᑦᑕᕐᒥᔪᑦ ᖃᐅᔨᓴᖅᑕᐅᓪᓗᑎᒃ 

ᐱᕋᔭᒃᓯᒪᖏᒃᑲᓗᐊᕐᒪᖔᑕ ᖃᐅᔨᓴᖅᑕᐅᓪᓗᑎᓪᓗ. 

ᐊᒃᑐᐃᓯᒪᖏᒃᑲᓗᐊᕐᒪᖔᑕ ᐃᓅᖃᑎᒥᒃ ᑕᕝᕙᓂ 

ᐊᕐᕌᐴᑉ ᐃᓗᐊᓕ, ᑕᓪᓕᒪᑦ ᐊᕐᕌᒍᑦ ᐃᓗᐊᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ 

ᐃᖃᓗᐃᑦ-ᑕᓯᓗᓪᒧᑦ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 579 - 6(2): ᑮᓇᐅᔭᖃᖅᑎᑕᐅᓂᖏᑦ 

ᓄᓇᓖᑦ ᐃᒥᖅᑕᕐᓂᕐᒧᑦ ᑭᓈᓗᖃᐅᑎᓄᓪᓗ 

ᐱᔨᑦᑎᕈᑎᖏᓐᓄᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᑯᑎᒐ ᑐᕌᖅᑎᑦᑐᒪᔭ ᒥᓂᔅᑕᖓᓄᑦ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᓐᓄᑦ.  

 

ᐅᖃᖅᑏ, ᑕᐃᒃᑯᐊ ᓄᓇᓖᑦ ᕼᐋᒻᒪᓚᒃᑯᖏᑦ 

ᑮᓇᐅᔭᖅᑖᕈᑎᐅᖃᑦᑕᖅᑐᑦ ᐱᔭᕐᓂᖏᑦᑐᕈᓘᒻᒪᑦ. 

ᒥᓂᔅᑕ ᓇᓗᓇᐃᖅᓯᔪᓐᓇᕐᒪᖔᖅ ᐃᒪᕐᒧᑦ ᐊᒻᒪ 

ᑭᓈᓗᓐᓄᓪᓗ ᑮᓇᐅᔭᑦ ᖃᓄᖅ ᑐᓂᔭᐅᓲᖑᖕᒪᖔᑕ 

ᓄᓇᓖᑦ ᒐᕙᒪᒃᑯᖏᓐᓄᑦ? ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᓐᓄᑦ ᒥᓂᔅᑕ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕕᕗᑦ 

ᑖᒃᑯᓂᖓ ᐃᓗᒃᑲᐅᓪᓗᓂ ᑮᓇᐅᔭᓂᒃ 

ᑐᓂᓯᖃᑦᑕᕐᒪᑦ ᓄᓇᓕᖕᓂ ᒐᕙᒪᒃᑯᖏᓐᓄᑦ. 

ᐊᐅᓚᑦᑎᔾᔪᑕᐅᓂᐊᖅᑎᓪᓗᒋᑦ ᐱᔨᔅᓯᕈᑕᐅᓗᑎᒃ 

ᓄᓇᖃᖅᑐᓄᑦ ᐃᒡᓗᖃᖅᑐᓄᑦ.  

 

ᓄᓇᓕᖕᓂ ᐊᒻᒪ ᐱᖃᓯᐅᔾᔨᖃᑦᑕᕐᒥᔪᒍᑦ 

ᐅᓄᑲᓪᓚᒃᑐᓂᒃ ᐃᓗᐊᓂ ᒪᓕᒐᖏᓐᓂᒃ 

ᑮᓇᐅᔭᖃᖅᑎᑦᑎᓂᕐᒧᑦ ᐃᓄᒋᐊᖕᓂᖏᑎᒍᓪᓗ 

ᐊᑐᖅᑕᐅᓲᖑᖕᒥᔪᖅ. ᐊᔾᔨᒌᓐᖏᒻᒪᑕ 

ᐱᔾᔪᑎᒋᖃᑦᑕᖅᑕᖏᑦ ᑮᓇᐅᔭᖅᑖᕈᑕᐅᖃᑦᑕᖅᑐᑦ 

ᓄᓇᓖᑦ ᒐᕙᒪᒃᑯᖏᑦ ᐅᖃᖅᑏ, ᑭᓱᐃᓐᓇ 

ᑕᐃᔭᐃᔪᖅ. ᑭᓈᓗᖕᒧᑦ ᐃᑲᔪᕈᑎᐅᔪᖅ ᑕᐃᓐᓇ 

ᓄᓇᓖᑦ ᒐᕙᒪᒃᑯᖏᑦ ᑲᑎᒪᔨᖏᓪᓗ ᑕᐃᒪᓐᓇ 

ᐱᔨᔅᓯᕈᓐᓇᕐᓂᐊᕐᒪᑕ ᓄᓇᓯᐅᑎᒃᑯᑦ 

ᒥᓪᓗᐊᖅᓯᖃᑦᑕᕐᓗᑎᒃ ᖃᐅᑕᒫᑦ 

ᐃᒥᖅᑕᖃᑦᑕᕐᓗᑎᒡᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᓯᕗᓕᖅᑎ ᐅᖃᐅᓯᖃᖅᑲᐅᖕᒪᑦ ᐅᐊᑦᑎᐊᖅ 

ᐃᓱᒫᓘᑎᖓᓂᒃ ᓄᓇᕗᒻᒥ ᐊᑭᑐᔪᐊᓘᒻᒪᑦ ᒥᔅᑐ 

ᓚᐃᑦᓯᑑᓐᓗ ᐊᐱᖅᑯᑎᖃᖅᑲᐅᓪᓗᓂ ᒥᓂᔅᑕᖓᓄᑦ 

ᑮᓇᐅᔭᓕᕆᔨᒃᑯᑦ ᐅᖃᐅᓯᖃᖅᑎᓪᓗᑕ ᐃᑯᒻᒪᖅᑯᑏᑦ 

ᐊᑭᖏᓐᓂᒃ ᓄᓇᕗᒻᒥ.  

 

ᐃᒥᕐᒧᑦ ᐊᒻᒪᓗᑦᑕᐅᖅ ᑭᓈᓗᒻᒧᑦ 

ᐱᔨᔅᓯᕈᑎᐅᖃᑦᑕᖅᑐᑦ ᑖᒃᑯᐊ ᓄᓇᓕᓐᓂ ᒐᕙᒪᐅᔪᑦ 

ᑮᓇᐅᔭᓕᐅᕈᑎᒋᔪᓐᓇᕐᒪᒍ ᑖᒃᓯᔭᖅᑐᓂᒃ 

ᐅᕝᕙᓘᓐᓃᑦ ᑖᒃᓯᔭᖏᒃᑲᓗᐊᖅᐸᑕ. 

ᐃᒪᓐᓇᐃᓕᖓᖕᒪᑦ ᒐᕙᒪᒃᑯᑦ ᐃᒡᓗᓕᖁᑎᒋᔭᖏᑦ 

ᐊᑭᓕᖅᓱᖅᑕᐅᖃᑦᑕᕐᒪᑕ ᐃᒡᓗᓕᕆᔨᕐᔪᐊᒃᑯᓐᓄᑦ, 

ᓄᓇᓕᖕᓄᑦ ᒐᕙᒪᒃᑯᖏᓪᓗ ᒐᕙᒪᒃᑯᑦ 

ᐱᖁᑎᒋᔭᖏᓐᓄᑦ ᐊᑭᓕᖅᓱᐃᖃᑦᑕᕐᒪᑕ ᒐᕙᒪᐅᔪᑦ. 

ᓇᖕᒥᓂᖅ ᐊᖏᕋᖃᖅᑐᑦ ᐊᑐᖅᑐᐊᖃᑦᑕᖅᑐᑦ 

ᑕᐃᒪᓐᓇ ᐱᓇᓱᒃᑎᓪᓗᒋᑦ ᑮᓇᐅᔭᓕᐅᕈᓐᓇᖏᒻᒪᑕ. 

ᐄ, $500 ᐅᖓᑖᓂ ᐃᒥᕐᒧᑦ ᐃᒻᒥᖅᑐᖅᑕᐅᓂᖓᓄᑦ 

ᐊᑭᓕᖅᓱᖃᑦᑕᕐᒪᑕ.  

 

ᐅᖃᖅᑏ, ᐃᒥᖅ ᐃᓱᒪᖅᓲᑎᒋᖏᓐᓇᑎᒍ ᑕᐃᒪᓐᓇ 

ᐅᓄᖅᓯᒋᐊᖅᑕᐅᑎᓪᓗᒋᑦ ᑮᓇᐅᔭᓂᒃ 

ᑐᓂᔭᐅᒃᑲᓐᓂᖁᓪᓗᒋᑦ 

ᐊᑭᑭᓐᓂᖅᓴᐅᓕᕈᓐᓇᕐᓂᐊᕐᒪᑦ ᑕᒪᒃᑯᓄᖓ 

ᓇᖕᒥᓂᖅ ᐊᖏᕐᕋᖃᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᑦ ᒥᓂᔅᑕ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᓐᓇ ᐃᒥᕐᒧᑦ 

ᐊᒻᒪᓗ ᑭᓈᓗᖕᒧᓪᓗ ᐃᑲᔪᖅᑐᕈᑎᐅᖃᑦᑕᖅᑐᑦ 

ᐱᓕᕆᕕᑦᑎᓐᓂ ᐃᑲᔪᖅᑐᐃᔾᔪᑕᐅᖃᑦᑕᖅᑐᖅ 

ᐊᕐᕌᒍᑕᒫᑦ. $8 ᒥᓕᐊᓐᕌᖅᑐᖅ ᐊᕐᕌᒍᑕᒫᑦ. ᑭᓯᐊᓂ 

ᐅᖃᖅᑏ, ᐊᑭᑦᑐᕆᐊᕈᑏᑦ ᑖᒃᑯᐊ ᐊᑭᖏᓐᓄᑦ 

ᐃᑲᔪᕈᑏᑦ, ᐅᔾᔨᖅᓱᑦᑎᐊᕆᐊᖃᕋᒪ ᐊᑭᖏᑦ 

ᐱᔨᑦᓯᕐᓂᐅᑉ ᐃᒥᖅᑕᐃᓂᕐᒧᑦ ᒥᓪᓗᐊᖅᓯᓂᕐᒧᓪᓗ 

ᑖᓐᓇ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᓄᓇᓖᑦ 

ᒐᕙᒪᒋᔭᖏᑦ ᐊᑭᖏᑦ ᐱᓪᓗᒋᑦ. 

 

ᑭᓯᐊᓂ ᐅᖃᖅᑏ, ᑖᓐᓇ ᑲᔪᓯᔪᒃᑯᑦ 

ᐊᐅᓚᑕᐅᖃᑦᑕᖅᑐᖅ ᐋᖅᑭᐅᒪᔾᔪᑎᒋᔭᐅᓪᓗ 

ᐊᒻᒪᓗᑦᑕᐅᖅ ᕿᒥᕐᕈᓇᒃᑕᐅᖃᑦᑕᖅᑐᑦ ᑕᐃᒃᑯᐊ 

ᐊᑭᖏᑦ ᐊᑯᓚᐃᑦᑐᒃᑯᑦ 

ᐃᓱᒪᒃᓴᖅᓯᐅᕈᑎᒋᔪᓐᓇᕐᓂᐊᒥᔭᕗᑦ. ᐊᑭᖏᑦ 

ᒪᓕᓪᓗᒋᑦ ᑕᐃᒃᑯᐊ ᓄᓇᓕᖕᓂ ᐱᔨᔅᓯᕋᕐᓗᑎᒃ 

ᐊᑭᒋᖃᑦᑕᖅᑕᖏᑦ ᓄᓇᕘᑦ ᐃᓗᐊᓂ. 

ᐊᔾᔨᒌᖃᑦᑕᖏᒻᒪᑕ ᑖᒃᑯᐊ ᐱᔾᔪᑎᒋᓪᓗᒋᑦ 

ᐃᓱᒪᒃᓴᖅᓯᐅᕈᑎᒋᔭᐅᖏᓐᓇᐅᔭᖅᑐᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᑦ ᑭᖑᓪᓕᖅᐹᒥᑦ 

ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓕᑦᑎᐊᖅᐳᖓ ᒥᓂᔅᑕ ᑭᐅᖕᒪᑦ. ᐃᒻᒪᖄ, 

ᓯᕗᒧᐊᑦᑎᐊᖁᓇᖅ ᑖᒃᑯᓂᖓ 

ᐅᖃᖃᑎᖃᑦᑎᖃᖁᓪᓗᒋᑦ ᐃᒥᖅᑕᐃᓂᕐᒧᑦ 

ᒥᓪᓗᐊᖅᓯᓂᕐᒧᓪᓗ ᓄᓇᕘ ᐃᓗᐊᓂ ᐱᔨᔅᓯᕈᑎᐅᔪᑦ. 

ᐃᓗᒃᑲᐅᓪᓗᑎᓪᓗ ᑮᓇᐅᔭᑦ ᑐᓂᔭᐅᖃᑦᑕᖅᑕᖅ 

ᐃᓱᒪᒃᓲᑕᐅᓂᖅᓴᐅᖃᑦᑕᕐᓂᐊᕐᒪᑕ ᐱᔨᔅᓯᖅᑎᓪᓗᒋᑦ 

ᓄᓇᓖᑦ ᒐᕙᒪᒃᑯᖏᓐᓄᑦ. ᑭᓯᐊᓂ ᓄᓇᓖᑦ 

ᐊᑭᓕᖅᓱᖃᑦᑕᖅᑕᖏᑦ ᐃᒥᕐᒧᑦ ᐊᒃᑐᐊᓂᖃᕐᒪᑕ.  

 

ᑭᓯᐊᓂ ᐊᑭᑦᑐᕐᓂᐊᓕᕐᒪᑕᒎᖅ ᐃᑯᒻᒪᖅᑯᑏᑦ 

ᐊᑭᖏᑦ ᐃᒻᒪᖄ 9%-ᒥ ᐅᖃᐅᓯᕆᔭᐅᓚᐅᖅᑐᖅ. 

ᑕᐃᒃᑯᐊ ᐊᖏᕐᕋᖃᖅᑐᑦ ᓇᖕᒥᓂᖅ ᐊᑭᓖᖃᑦᑕᕐᒪᑕ 

ᐊᑭᑐᓂᖅᐹᑦᑎᐊᒥᒃ ᐃᑯᒻᒪᖅᑯᑎᓄᑦ. ᒐᕙᒪᒃᑯᑦ 

ᑖᒃᑯᐊ ᐊᑭᑦᑐᕆᐊᖅᑎᑦᑎᓂᐊᖅᐹᑦ ᐊᑭᑭᓛᖁᓪᓗᒋᑦ 

ᓇᖕᒥᓂᖃᖅᑐᑦ ᐊᖏᕐᕋᒥ ᑕᐃᒃᑯᐊ 

ᐊᑭᑦᑐᕆᐊᖅᑎᓪᓗᒋᑦ ᐊᔾᔨᒋᓪᓗᒋᑦ. ᑖᒃᑯᐊ 

ᑭᖑᓪᓕᖅᐹᒥᒃ ᖁᓪᓕᒃᑯᑦ ᐊᑭᑦᑐᕆᐊᖅᑎᑦᑎᓚᐅᕐᒪᑕ 

ᐃᑯᒻᒪᖅᑯᑏᑦ ᐊᑭᖏᓐᓂᒃ, ᓄᓇᕗᑦ ᒐᕙᒪᒃᑯᖏᑦ 

ᓂᕈᐊᖅᖢᑎᒃ ᑕᐃᔅᓱᒪᓂ ᐊᑭᓖᓪᓗᑎᒃ 

ᐅᓄᕐᓂᖅᓴᐅᔪᓂᒃ. ᓇᖕᒥᓂᖃᖅᑐᓂᒃ ᑕᐃᒪᓐᓇ 

ᐊᒃᑐᖅᑕᐅᖏᓐᓂᖅᓴᐅᓂᐊᕐᒪᑕ 

ᐊᑭᓕᕆᐊᖃᖅᑕᖏᓐᓄᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᖓ 

ᑐᓴᑦᑎᐊᖅᑰᖏᓐᓇᒃᑯᑦ ᐃᒻᒪᖄ, ᑭᓯᐊᓂ 

ᐊᐱᖅᑯᑎᒋᔭᖓᑦ ᕼᐋᒻᒪᓚᒃᑯᑦ ᐊᒻᒪᓗ ᓄᓇᓖᑦ 

ᒐᕙᒪᖏᑦ ᐊᑭᓕᒃᓴᖃᖁᓇᒋᑦ. ᐅᖅᓱᐊᓗᐃᑦ 

ᐃᑯᒻᒪᖅᑯᑏᓪᓗ ᐱᔨᔅᓯᖅᑕᐅᓂᖏᑕ ᐊᑭᒋᔭᖏᑦ 

ᐱᓕᕆᕕᕗᑦ ᑲᔪᓯᒃᑯᑦ 

ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ. 

ᒪᓕᒐᓕᐅᖅᑎᐅᖃᑎᒃᑲᓪᓗ ᑮᓇᐅᔭᖅᑐᕈᑎᒃᓴᕗᑦ 

ᑐᓂᔭᐅᖃᑦᑕᖅᑕᕗᑦ ᑕᒪᒃᑯᐊ 

ᐊᑭᓕᖅᓱᕆᐊᖃᖃᑦᑕᖅᑐᑦ 

ᓇᑭᓐᖔᕈᓘᔭᖅᑐᐊᓘᓕᕐᒪᑕ. ᐅᖃᖅᑏ, ᑭᓯᐊᓂ 

ᑲᔪᓯᓂᐊᖅᑐᒍᑦ ᐱᓕᕆᐊᖃᖅᑎᓪᓗᑕ 

ᑐᓴᕋᓱᐊᕐᓂᑦᑎᓐᓂᒃ ᕼᐋᒻᒪᓚᐅᔪᓂᒃ, ᖃᓄᖅ ᑕᒪᓐᓇ 

ᐱᔭᒃᓴᖓ ᐊᑭᓕᕆᐊᖃᖅᑕᖏᓪᓗ 

ᐅᓄᖅᑐᐊᓘᓗᐊᕐᓂᐊᖏᒻᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᑲᑎᒪᔨ ᑲᖏᖅᖠᓂᐅᑉ ᐅᐊᓐᓇᖓᓄᑦ 

ᐃᒡᓗᓕᒑᕐᔪᒻᒧᓪᓗ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 580 - 6(2): ᐆᒻᒪᖅᑯᑎᓕᐅᕐᕕᒃ 

ᐃᒡᓗᓕᒑᕐᔪᒻᒥ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᐃᒡᓗᓕᒑᕐᔪᖕᒥᐅᑦ ᑲᖏᖅᖠᓂᕐᒥᐅᑦ.  

 

(ᑐᓵᔨᑎᒍᑦ) ᐅᖃᖅᑎ, ᐊᐱᖅᑯᑎᒋᔭᒃᑲ ᑐᕌᕐᓂᐊᖅᑐᑦ 

ᒥᓂᔅᑐᒧᑦ ᓄᑖᒧᑦ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᖏᓐᓄᑦ.  

 

ᒥᓂᔅᑕ ᖃᐅᔨᒪᖕᒪᑦ ᐃᒡᓗᓕᒑᕐᔪᒃᑯᑦ ᒫᓐᓇ 

ᐆᒻᒪᖅᑯᑎᓄᑦ ᐊᐅᓚᐅᑎᐊᓗᖓ 50-ᓂᒃ 

ᐅᑭᐅᖃᓕᕐᒪᑦ, ᐊᒻᒪ ᐊᓯᔾᔨᖅᑕᐅᔭᕆᐊᖃᓕᖅᖢᓂ. 

 

ᔫᓂ 2022-ᖑᑎᓪᓗᒍ ᐆᒻᒪᖅᑯᑏᑦ ᕿᒥᕐᕈᔩᑦ 

ᑲᑎᒪᔩᑦ ᑐᓂᓯᓚᐅᕐᒪᑕ ᐅᓂᒃᑳᖏᓐᓂᒃ 

ᐱᔾᔪᑎᒋᓪᓗᒍ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᓐ ᓴᓇᔪᒪᔭᖏᓐᓂᒃ ᓄᑖᖅ 

ᐊᐅᓚᑎᐊᓗᖃᕐᕕᒃ ᐆᒻᒪᖅᑯᑎᓄᑦ, ᑖᒃᑯᐊ 

ᐃᑯᒻᒪᖅᑯᑏᑦ ᐊᑭᖏᓐᓂᒃ ᑲᑎᒪᔩᑦ ᕿᒥᕐᕈᓇᒃᑏᑦ 



ᕿᑎᖅᑰ, ᐅᑐᐱᕆ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3458 

ᐊᑐᓕᖁᔭᓕᐅᓚᐅᕐᒪᑕ ᐊᖏᖅᑕᐅᖁᓪᓗᒍ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᓯᔪᓐᓇᖅᐹ ᖁᓪᓕᒃᑯᑦ 

ᖃᖓᒃᑯᑦ ᑎᑎᕋᐅᔭᖅᓯᒪᓂᐊᕐᒪᖔᑕ 

ᓇᑉᐸᖅᑎᕆᓂᐊᕐᒪᖔᑕ ᐃᒡᓗᓕᒑᕐᔪᖕᒥ 

ᐊᐅᓚᐅᑎᐊᓗᖃᕐᕕᒃᓴᒥᒃ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ, ᒥᔅᑐ 

ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᒡᓗ ᒪᓕᒐᓕᐅᖅᑎ 

ᐊᐱᖅᓱᕆᐊᕐᒪᑦ ᑖᔅᓱᒪ ᐃᒡᓗᓕᒑᕐᔫᑉ 

ᖃᐅᒻᒪᖁᑎᕝᕕᖓᓂᒃ. ᐄ, ᓇᓕᖅᑯᑉᐳᑎᑦ, ᑖᓐᓇ 

ᐊᕐᕌᒍᖃᕇᓕᕐᒪᑦ 50-ᖏᓐᓂᒃ 

ᓄᑕᐅᓐᖏᓐᓂᖅᐹᖑᖃᑕᐅᓪᓗᓂᓗ. ᑕᐃᒪᓕ ᑖᓐᓇ 

ᐅᒡᒍᕐᓇᖅᐴᒐᓗᐊᖅ ᑮᓇᐅᔭᖅ ᐱᔾᔪᒋᓪᓗᒍ, ᑖᒃᑯᐊᓗ 

ᐅᖃᐅᓯᕆᕋᑖᖅᑕᑎᑦ. (ᑐᓵᔨᑎᒍᑦ) ᐆᒻᒪᑎᓕᕆᔨᒃᑯᑦ 

ᑖᒃᑯᐊ ᐊᑭᖏᓐᓂᒃ ᐋᖅᑭᒃᓱᑐᐃᔩᑦ, ᐄ 

ᕿᒥᕐᕈᓇᐅᖅᑕᐅᓚᐅᖅᑑᒐᓗᐊᖅ, ᑭᓯᐊᓂ 

ᐱᔾᔪᑎᒋᓪᓗᒍ ᑮᓇᐅᔭᐃᑦ ᐊᒥᒐᕐᓂᖏᓐᓄᑦ, 

ᖁᓪᓕᒃᑯᑦ ᑯᐊᐳᕇᓴᒃᑯᑦ ᓅᑦᑎᓯᒪᒻᒪᑕ ᐱᓕᕆᐊᔅᓴᖅ 

ᐲᑕᖓ ᑖᓐᓇ ᑮᓇᐅᔭᑭᒃᓴᒧᑦ. ᑭᓯᐊᓂ 

ᑮᓇᐅᔭᖃᖅᑎᑦᑎᓂᐊᖅᑐᑦ ᓄᑖᒥᒃ ᐊᐅᓚᐅᑎᒃᓴᒧᑦ 

2025-ᒧᑦ ᑎᑭᓐᓇᓱᖕᓂᖓᓂᒃ 

ᓇᑉᐸᖅᑕᐅᓇᓱᖕᓂᖓᓂᒃ ᐊᐅᓚᐅᑎᐊᓗᖃᕐᕕᒃ 

ᑖᒃᑯᐊ ᐃᒡᓗᓕᒑᕐᔪᖕᒥ ᑖᒃᑯᐊ ᑕᐃᒪᐃᓐᓇ 

ᐋᖅᑭᒃᓯᒪᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑖᒃᑯᐊ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦ ᐅᓂᒃᑳᖏᑦ ᐅᖃᖅᓯᒪᔪᑦ ᐃᒡᓗᓕᒑᕐᔫᑉ 

ᐆᒻᒪᖅᑯᓯᐅᕐᕕᖓ ᓇᓗᓇᐃᖅᑕᐅᓯᒪᓪᓗᓂᓗ 

ᑮᓇᐅᔭᖅᑖᖅᑎᑕᐅᓂᐊᖅᑐᒡᒎᖅ ᐅᑭᐅᖅᑕᖅᑐᕐᒥᐅᑦ 

ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᖁᑎᖏᑦ, ᐊᒻᒪᓗ 

75%-ᓂᒎᖅ ᑮᓇᐅᔭᖅᑐᕈᑎᓂᒃ ᐊᑭᓖᓂᐊᖅᖢᑎᒃ.  

 

ᒥᓂᔅᑕ ᓇᓗᓇᐅᖅᓯᔪᓐᓇᖅᐸ ᖃᖓ ᖁᓪᓕᒃᑯᑦ 

ᑮᓇᐅᔭᓂᒃ 

ᑐᒃᓯᕋᕐᓂᐊᕐᒪᖔᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᑖᒃᑯᓄᖓ ᐃᑲᔫᑕᐅᒃᑲᓐᓂᕋᔭᖅᑐᓄᑦ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᓐᓄᑦ ᒥᓂᔅᑕᕆᔭᐅᔪᖅ, ᒥᔅᑐ 

ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐅᑭᐅᖅᑕᖅᑐᒥ 

ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᑦ ᐱᔾᔪᑎᒋᓪᓗᒋᑦ, 

ᒪᒥᐊᓇᖅᑐᖅ ᑮᓇᐅᔭᑭᒃᓴᓚᐅᕋᑦᑕ, ᓄᓇᕗᒻᒥᓪᓗ 

ᐆᒻᒪᖅᑯᓯᐅᕐᕕᓕᒫᑦ ᐱᔾᔪᑎᒋᓪᓗᒋᑦ. ᐃᒡᓗᓕᒑᕐᔪᒃ 

ᐊᒻᒪᓗ ᐊᓯᖏᑦ ᓄᓇᓖᑦ 

ᑮᓇᐅᔭᖃᖅᑎᑕᐅᔭᕆᐊᖃᕐᓂᐊᖅᑐᑦ ᐊᓯᐊᒍᖔᖅ, 

ᑕᐃᒃᑯᐊᓗ ᑮᓇᐅᔭᑦ ᐊᑐᐃᓐᓇᐅᓕᖅᐸᑕ ᑖᓐᓇ 

ᒪᓕᒐᓕᐅᖅᑎ ᓇᓗᓇᐃᖅᓯᕕᒋᓂᐊᖅᐸᕋ, ᐊᒻᒪ 

ᐃᓗᓕᑯᓘᔭᖃᐅᕐᓗᑎᒃ ᓇᓗᓇᐃᖅᓯᕕᒋᓂᐊᖅᐸᕋ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑐ 

ᓴᒻᒧᑦᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ ᑖᓐᓇ ᒥᓂᔅᑕ ᖃᐅᔨᒪᔪᒃᓴᐅᕗᖅ ᑖᒃᑯᐊ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦ 

ᑎᑎᕋᐅᔭᕐᓂᐊᓕᓚᐅᖅᓯᒪᖕᒪᑕ, 

ᓴᓇᓂᐊᓚᐅᖅᓯᒪᖕᒪᑕ ᐅᖅᓱᖅᑐᒥ ᓯᕿᓂᕐᒧᓪᓗ 

ᐆᒻᒪᖅᑯᓯᐅᕈᑎᓂᒃ ᖁᕐᓗᖅᑐᕐᒥ.  

 

ᑕᐃᒪᐃᒃᑲᓗᐊᖅᑎᓪᓗᒍ ᑕᒪᓐᓇ 

ᐊᒃᑐᐃᓂᖃᓪᓚᕆᒃᑐᖅ ᐊᒻᒪ ᑲᔪᓰᓐᓇᓚᐅᖏᖦᖢᓂ 

ᑳᓐᑐᕌᒃᓴᖏᑦ.  

 

ᑕᐃᓐᓇ ᐃᒡᓗᓕᒑᕐᔪᖕᒥ ᓴᓇᔭᐅᓂᐊᖅᑐᖅ 

ᑕᐃᒪᓐᓇᑦᑕᐅᖅ ᐅᖅᓱᖅᑐᕐᓗᓂ, ᓯᕿᓂᕐᒧᓪᓗ 

ᐆᒻᒪᖅᑯᓯᐅᕈᑎᖃᕐᓗᓂ ᑕᐃᒪᓐᓇ ᐋᖅᑭᒃᓯᒪᓛᕆᕚ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐆᒻᒪᖅᑯᑎᓕᕆᔨᒃᑯᑦ 

ᒥᓂᔅᑕᖓ, ᒥᔅᑐ ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐄ, ᑕᐃᒪᓐᓇ 

ᐋᖅᑭᒃᓯᒪᓂᐊᖅᑐᖅ. ᑕᐃᓐᓇ ᐃᒡᓗᓕᒑᕐᔪᖕᒥ 

ᓴᓇᔭᐅᓂᐊᖅᑐᖅ ᐊᒻᒪᓗ ᑕᐃᒃᑯᐊ ᐅᑭᐅᖅᑕᖅᑐᒥ 

ᐆᒻᒪᓯᐅᕐᓂᕐᒧᑦ ᑮᓇᐅᔭᖅᑐᕈᑏᑦ. 

ᐊᐱᖅᑯᑎᒃᑲᓐᓃᑦ ᓄᓇᕗᑦ ᖁᓪᓕᒃᑯᑦ ᖄᒃᑲᓐᓂᐊᒍᑦ 

ᑮᓇᐅᔭᓂᒃ ᕿᓂᖅᑐᑦ ᐅᑭᐅᖅᑕᖅᑐᒥ 

ᐆᒻᒪᖅᑎᓕᕆᓂᕐᒧᑦ ᑮᓇᐅᔭᖁᑎᖏᑦᑎᒍᑦ. 

ᖁᕐᓗᖅᑐᖅ ᐄ, ᑕᐃᓐᓇ ᖁᕐᓗᖅᑐᕐᒥ 

ᐆᒻᒪᖅᑯᓯᐅᕐᕕᒃ, ᓯᕿᓂᕐᒥᒃ, ᐊᒻᒪᓗ ᐅᖅᓱᐊᓗᖕᒥᒃ 

ᐊᑐᕐᓂᐊᖅᑐᖅ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᖁᕐᓗᖅᑐᕐᒧᑦ ᒪᓕᒐᓕᐅᖅᑎ, ᒥᔅᑐ ᐊᓇᕕᓗᒃ. 

 

ᐊᐱᖅᑯᑦ 581 - 6(2): ᖁᕐᓗᖅᑑᑉ 

ᐆᒻᒪᖅᑯᑎᓕᐅᕐᕕᖓ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᑯᐊ 

ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᓵᒧᑦ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑕ ᑯᐊᐳᕇᓴᖓᓐᓄᑦ.  

 

ᖁᕐᓗᖅᑑᖅ ᑭᖑᕙᕆᐊᖅᓯᒪᔭᑐᖄᓗᖓ 

ᐊᑐᕆᐊᖃᓪᓚᕆᒃᑐᖅ ᓄᑖᖅ ᐆᒻᒪᖅᑯᓯᐅᕐᕕᒃ ᑖᓐᓇ 

ᐅᖃᐅᓯᕆᔪᒪᒐᒃᑯ.  

 

50-ᓂᒃ ᐊᕐᕌᒍᖃᓕᕐᒪᑦ ᐊᒻᒪᓗ 

ᐊᓯᔾᔨᖅᑕᐅᒋᐊᖃᓪᓚᕆᓕᖅᖢᓂ. ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦ ᒫᓐᓇᕈᓘᓚᐅᖅᑐᖅ 

ᑳᓐᑐᕌᒃᓴᓂᒃ ᑕᖅᑲᐅᖓᐃᓇᓱᓚᐅᕋᓗᐊᕐᒪᑕ ᓄᑖᒥᒃ 

ᓴᓇᔪᖃᕐᓂᐊᕐᒪᑦ, ᑭᓯᐊᓂ ᑕᒪᓐᓇ ᑲᔪᓯᓚᐅᖏᑦᑐᖅ.  

 

ᑎᓴᒥᐅᓚᐅᖅᑐᒥᒃ ᑲᑎᒪᕐᔪᐊᖅᑎᓪᓗᑕ ᑕᒪᓐᓇ 

ᓂᓪᓕᐅᑎᒋᓚᐅᖅᓯᒪᔭᕋ ᐊᒻᒪᓗ ᒥᓂᔅᑕ 

ᐅᖃᓚᐅᖅᖢᓂ ᓄᑖᓂᒎᖅ ᑳᓐᑐᕌᒃᓴᓂᒎᖅ ᓄᑖᓂᒃ 

ᓴᖅᑭᑦᑎᓐᖏᑦᑐᑦ. 

 

ᒥᓂᔅᑕᖃᐃ ᓇᓗᓇᐅᖅᓯᔪᓐᓇᖅᐸ ᐅᓪᓗᒥ ᖃᖓ 

ᑕᐃᒃᑯᐊ ᑳᓐᑐᕌᒃᓴᐃᑦ 

ᓴᖅᑭᑕᐅᒃᑲᓐᓂᕐᓂᐊᕐᒪᖔᖏᑦ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᑦ ᒥᓂᔅᑕᖓᓐᓄᑦ, 

ᒥᔅᑕ ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐊᒻᒪ ᑖᓐᓇ ᐊᐱᖅᑯᑎᒋᒐᖕᓂ. 

ᑕᐃᓐᓇ ᓄᑖᖅ ᓴᓇᐅᔭᒃᐸᑦ ᐅᓪᓗᒥᓯᐅᑎᓂᒃ 

ᓴᓇᔭᐅᓂᐊᖅᑐᖅ ᐅᖅᓱᐊᓗᒃᑐᖏᓐᓂᖅᓴᐅᓂᐊᕐᒪᑦ, 

ᓂᐱᑭᓐᓂᖅᓴᓗᓂᓗ ᐊᒻᒪᓗ 

ᐆᒻᒪᖅᑯᓯᐅᒃᑲᓐᓂᕈᓐᓇᕐᓗᓂ ᖁᕐᓗᖅᑐᕐᒧᑦ QIK 

Corp ᐃᓚᒋᔭᖃᖃᓯᐅᔾᔨᓂᐊᖅᖢᓂ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑐ ᐊᓇᕕᓗᒃ. 

 

ᐊᓇᕕᓗᒃ: ᖁᔭᓐᓇᒦᒃ, ᐅᖃᖅᑎ. (ᑐᓵᔨᑎᒍᑦ) 

ᐅᖃᖅᑎ ᑕᐃᓐᓇ ᑳᓐᑐᕌᒃᓴᖅ ᒪᑐᓚᐅᖅᓯᒪᖕᒪᑦ ᒪᐃ 

ᑕᒪᑐᒪᓂ, ᐊᒻᒪᓗ ᒐᕙᒪᒃᑯᑦ ᑎᑎᕋᖅᑕᖏᑦ 

ᐅᖃᖅᓯᒪᓚᐅᖅᖢᑎᒃ ᑖᓐᓇᒎᖅ 

ᓄᖅᑲᖅᑎᑕᐅᓗᖅᑐᖅ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᐊᒥᒐᓗᐊᕐᓂᖏᓐᓄᑦ. 

 

ᑕᒪᓐᓇ ᓂᓪᓕᐅᑎᒋᒐᒃᑯ ᑎᓴᒻᒥᐅᓚᐅᖅᑐᒥ 

ᒪᓕᒐᓕᐅᖅᑏᑦ ᑲᑎᒪᕐᔪᐊᖅᑎᓪᓗᒍ, ᑖᓐᓇ ᒥᓂᔅᑕ 

ᖃᓄᐃᑦᑐᓂᒃ ᐃᖅᑲᓇᐃᔮᖃᕐᓂᐊᕐᒪᖔᑦ 

ᓇᓗᓇᐃᔭᐃᓚᐅᖅᑐᖅ.  

 

ᑕᐃᓐᓇ ᖁᕐᓗᖅᑑᕐᒥ ᓴᓇᐅᔭᐅᓂᐊᓚᐅᖅᑐᖅ 

ᐅᖅᓱᖅᑐᕐᓂᐊᓚᐅᖅᑐᖅ, ᓯᕿᓂᕐᒥᒡᓗ ᐃᓚᖃᕐᓗᓂ.  

 

ᑕᐃᓐᓇᖃᐃ ᓯᕿᓂᕐᒧᑦ ᐆᒻᒪᖅᑯᓯᐅᑎᖓ 

ᐃᓚᒋᖃᓯᐅᔾᔭᐅᓂᐊᓚᐅᖅᑑᒐᓗᐊᖅ 

ᐲᖅᑕᐅᖕᒪᓇᐃ?  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ, ᒥᔅᑐ 

ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒻᒪᒍ. ᐄ, ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑐ 

ᐊᓇᕕᓗᒃ. 

 

ᐊᓇᕕᓗᒃ: ᖁᔭᓐᓇᒦᒃ, ᐅᖃᖅᑎ. (ᑐᓵᔨᑎᒍᑦ) 

ᑲᓇᑕᐅᑉ ᒐᕙᒪᒃᑯᖏᓐᓂᒃ ᑮᓇᐅᔭᓂᒃ ᐱᑕᓕᒃ 

ᓄᑖᒥᒃ ᓴᓇᓂᐊᖅᐸᑕ.  

 

ᐊᒻᒪᓗ ᐅᐱᕐᖔᖅ ᑭᐅᒐᒥ ᒥᓂᔅᑕᕆᔭᐅᓚᐅᖅᓯᒪᔪᖅ 

ᐅᖃᓚᐅᖅᑐᖅ ᑕᐃᒃᑯᐊᒎᖅ ᐃᓚᖏᑦ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐅᑎᖅᑎᑕᐅᔭᕆᐊᖃᕐᓂᐊᓚᐅᖅᑐᑦ. 

 

ᓇᓗᓇᐃᖅᓯᔪᓐᓇᖅᐸᖃᐃ ᒥᓂᔅᑕ 

ᑮᓇᐅᔭᖅᑕᖃᕈᓐᓃᕐᒪᖔᖅ ᑲᓇᑕᐅᑉ 

ᒐᕙᒪᒃᑯᖏᓐᓂᒃ? ᐊᒻᒪᓗ ᑖᓐᓇ ᑳᓐᑐᕌᒃᓴᖅ 

ᑲᔪᓯᔪᓐᓇᓚᐅᓐᖏᓚᖅ ᑕᒪᓐᓇ ᐱᔾᔪᑎᒋᓪᓗᒍ? 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᓐᓄᑦ 

ᒥᓂᔅᑕᕆᔭᐅᔪᖅ, ᒥᓂᔅᑕ ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ ᐅᑭᐅᖅᑕᖅᑐᒥᑦ 

ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᖁᑏᑦ 

ᐃᑲᔫᑎᒋᔭᐅᔪᓐᓇᖅᑐᑦ ᐆᒻᒪᖅᑯᑎᖃᑦᑎᐊᖁᓪᓗᒋᑦ 

ᐅᑭᐅᖅᑕᖅᑐᒥᐅᑦ, ᑕᐃᒃᑯᐊ ᑲᓇᑕᐅᑉ 

ᒐᕙᒪᒃᑯᖏᓐᓃᖔᖅᑐᑦ ᑮᓇᐅᔭᑦ, ᐄ, 

ᐊᑐᕈᓐᓇᕐᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅᑐ ᖂᑭᐊᖅ. 

 

ᐊᐱᖅᑯᑦ 582 - 6(2): ᑰᕋᕐᔫᑉ 

ᐆᒻᒪᖅᑯᑎᓕᐅᕐᕕᖓ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐊᐱᖅᑯᑎᒋᓚᓐᖏᓂᓐᓂᒃ, ᓇᓪᓕᒋᕙᒃᑲ 

ᑕᐃᒃᑯᐊ ᑰᒑᕈᖕᒥᐅᑕᐃᑦ ᐊᒻᒪᓗ ᑕᓗᕐᔪᐊᕐᒥᐅᑦ, 

ᐃᓐᓇᕐᒥᒃ ᐃᓅᔪᓐᓃᖅᑐᖃᓚᐅᕐᒪᑦ. 

 

ᐅᖃᖅᑎ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᖁᓪᓕᒃᑯᑦ 

ᐆᒻᒪᖅᑎᓕᕆᔨᖏᑕ ᒥᓂᔅᑕᖓᓐᓄᑦ.  

 

ᐊᒻᒪᓗ ᑖᓐᓇ ᒥᓂᔅᑕ  ᖃᐅᔨᒪᔪᒃᓴᐅᕗᖅ ᑰᒑᕈᒃ 

ᐆᒻᒪᖅᑯᓯᐅᕐᕕᖓ 50-ᓂᒃ ᐊᕐᕌᒍᓕᖃᓕᕐᒪᑦ ᐊᒻᒪᓗ 

ᐃᓇᖏᖅᑕᐅᔭᕆᐊᖃᓕᖅᖢᓂ. 

 

ᔫᓂ 2022-ᒥ ᐆᒻᒪᖅᑯᑎ ᐊᖏᓐᓂᒃ ᕿᒥᕐᕈᔩᑦ 

ᓴᖅᑭᑦᑎᓚᐅᖅᓯᒪᔪᑦ ᐱᔾᔪᑎᒋᓪᓗᒋᑦ ᖁᓪᓕᒃᑯᑦ 

ᓴᓇᔪᒪᓂᖓ ᓄᑖᒥᒃ ᐆᒻᒪᖁᓯᐅᕐᕕᒻᒥᒃ, ᐊᒻᒪᓗ 

ᐊᑐᓕᖁᔭᓕᐅᓚᐅᖅᖢᑎᒃ ᑖᓐᓇ ᐊᖏᖅᑕᐅᖁᓪᓗᒍ.  

 

ᖁᓪᓕᒃᑯᑦ 2023-2026 ᐸᕐᓇᐅᑎᖏᑦ ᐅᖃᖅᓯᒪᔪᑦ 

ᐃᓚᖓ ᓯᕗᓪᓕᐅᔾᔭᐅᓯᒪᔪᑦ 2023-2024 

ᐃᒪᓕᖓᔪᖅ, ᑰᒑᕈᒻᒥ ᐆᒻᒪᖅᑯᓯᐅᕐᕕᔅᓴᖓ 

ᑎᑎᕋᐅᔭᖅᑕᐅᓗᓂ.  

 

ᒥᓂᔅᑕ ᓇᓗᓇᐅᖅᓯᔪᓐᓇᖅᐸ ᑖᓐᓇ ᐆᒻᒪᖅᑯᓯᐅᕐᕕᒃ 

ᐅᖅᓱᐊᓗᒻᒥᑦ, ᐊᒻᒪᓗ ᓯᕿᓂᕐᒥᒃ ᐊᑐᕐᓗᑎᒃ 

ᐆᒻᒪᖅᑯᓯᐅᕐᓂᐊᕐᒪᖔᑦ?  

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᑦ ᒥᓂᔅᑕᖓᑦ, ᒥᔅᑐ 

ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. (ᑐᓵᔨᑎᒎᕈᓐᓃᖅᑐᖅ) ᐅᖅᑰᖅ,  

 

>>ᐃᒡᓚᖅᑐᑦ 

 

ᐱᒋᐊᓕᓵᖅᖢᖓ ᐅᖅᑰᖃᑦᑕᓚᐅᖅᑐᖓ, 

ᒫᓃᓕᕋᒪ ᐅᖅᑰ. ᐆᒻᒪᖅᑯᑎᒧᓪᓗᖃᐃ? ᐋᒃᑲ. 

 

>>ᐃᒡᓚᖅᑐᑦ 

 

(ᑐᓵᔨᑎᒍᑦ) ᐅᖃᖅᑎ, ᑕᐃᒃᑯᐊ ᖁᓪᓕᒃᑯᑦ ᑰᒑᕐᕈᒃ 

ᐱᔾᔪᑎᒋᓪᓗᒍ ᐊᐱᖅᑯᑎᖏᓐᓄᑦ 

ᐅᖅᓱᐊᓗᑦᑐᑐᐃᓐᓇᕐᓂᐊᖅᑐᖅ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᒡᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᖁᓪᓕᒃᑯᑦ 2023-2026 ᐸᕐᓇᐅᑎᖏᑦ ᐅᖃᖅᓯᒪᔪᑦ 

ᓯᕗᓪᓕᐅᔾᔨᓯᒪᓪᓗᑎᒃ 2024-2025 ᐊᕐᕌᒍᐊᓂᒃ 

ᐃᒪᐃᓕᓚᐅᖅᑐᑦ, ᓴᓇᒋᐊᕈᒪᓪᓗᑎᒃ 

ᐆᒻᒪᖅᑯᓯᐅᕐᕕᒻᒥᒃ ᓄᑖᒥᒃ ᑰᒑᕐᔪᒻᒥ. ᐅᖃᖅᑎ, 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᖁᓪᓕᒃᑯᑦ 

ᑳᓐᑐᕌᒃᓴᓂᑦ ᑕᖅᑲᐅᖓᐃᓂᐊᕐᒪᖔᖏᑦ ᑕᐃᓐᓇ 

ᓄᑖᖅ ᓴᓇᔭᐅᒋᐊᕈᓐᓇᖁᓪᓗᒍ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑕ ᒥᓂᔅᑕᖓ, ᒥᔅᑐ ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᒡᓗ ᒪᓕᒐᓕᐅᖅᑎ 

ᐊᐱᖅᓱᕆᐊᒃᑲᓐᓂᕐᒪᑦ ᑖᔅᓱᒧᖓ. ᐄ, ᑖᓐᓇ ᑕᑯᓪᓗᒍ 

ᐊᐱᖅᑯᑖᓄᑦ ᑕᐃᒪᓕ ᑖᒃᑯᐊ, ᐆᒃᑐᔾᔮᖏᑦᑐᐃᑦ. 

ᐅᒡᒍᓇᖅᐴᒐᓗᐊᖅ. ᑮᓇᐅᔭᖅ ᓱᓕ ᐱᔾᔪᑎᒋᓪᓗᒍ 

ᑕᒪᑐᒧᖓ ᐊᕐᕌᒎᔪᒧᑦ ᐅᖃᐅᓯᕆᕋᑖᖅᑕᖓᓄᑦ. ᐋᒃᑲ 

ᑕᐃᒪᓐᓇᐃᔾᔮᖏᑦᑐᑦ. ᐅᒡᒍᖅᓇᖅᐴᒐᓗᐊᖅ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑐ 

ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ, ᐅᒻᒪᖅᑯᑏᑦ ᐊᓯᖏᓐᓂᒃ ᕿᒥᕐᕈᔩᑦ 

ᐅᓂᒃᑳᖏᑦ ᐅᖃᖅᓯᒪᔪᑦ ᑰᒑᕐᕈᒻᒥ ᐆᒻᒪᖅᑯᓯᐅᕐᕕᒃ 

ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᑮᓇᐅᔭᖃᖅᑎᑕᐅᔪᓐᓇᖅᑐᑦ ᐅᑭᐅᖅᑕᖅᑐᒥᑦ 

ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᖁᑏᑦ ᐊᑐᕐᓗᒋᑦ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᑮᓇᐅᔭᖅᑖᕋᓱᓐᓂᖏᑦ ᖁᓪᓕᒃᑯᑦ 

ᖃᓄᐃᓕᖓᓕᕐᒪᖔᑦ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᓐᓄᑦ, ᒥᔅᑐ ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂ. 

ᐊᑐᖅᖢᒋᑦ ᑕᐃᒃᑯᐊ ᐊᑭᑐᔪᖅᑐᕈᑏᑦ 

ᐊᓯᔾᔨᖅᑕᐅᓂᖏᑦ ᓇᓗᓇᐃᖅᓯᓯᒪᔪᖅᑕᖃᓐᖏᑦᑐᖅ 

ᑮᓇᐅᔭᖅᑕᖃᓐᖏᒻᒪᑦ ᐊᒻᒪᓗ 

ᐃᓱᓕᑦᑕᕐᕕᓕᖅᓯᒪᓐᖏᒻᒪᑦ. ᖁᓪᓕᒃᑯᑦ ᑳᓐᑐᕌᒃᓴᓂᒃ 

ᓴᖅᑭᑎᑦᑎᔾᔮᖏᑦᑐᑦ ᑭᓯᐊᓂ ᑮᓇᐅᔭᓂᒃ 

ᐊᑐᐃᓐᓇᖅᑕᖃᓕᖅᐸᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ-ᓯᓈᓄᑦ ᒪᓕᒐᓕᐅᑎ, ᒥᔅ ᐳᕉᔅᑐ. 

 

ᐊᐱᖅᑯᑦ 583 - 6(2): ᐊᖏᕐᕋᒥᒃ 

ᓇᒡᓕᒌᖃᑎᒌᓪᓗ ᓂᖓᖅᑕᐅᕙᓐᓂᖏᓐᓄᑦ 

ᕿᒥᕐᕈᔩᑦ ᑲᑎᒪᔨᕋᓛᖏᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ 

ᒪᒥᐊᕝᕕᒋᕙᒃᑲ ᑕᐃᒃᑯᐊ ᑕᓗᕐᔪᐊᕐᒥᐅᑕᐃᑦ 

ᐃᓚᐃᓚᐅᕐᒪᑕ. ᐊᒃᓱᐊᓗᒃ ᑭᖑᓂᖃᕐᓂᐊᖅᑐᖅ 

ᑕᐃᓐᓇ ᐱᕐᔪᐊᒻᒪᕆᐊᓘᒻᒪᑦ ᑕᐃᓐᓇ 

ᐃᓚᒋᓚᐅᖅᑕᕗᑦ. 

 

ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᒪᓕᒐᓕᕆᔨᒃᑯᑦ 

ᒥᓂᔅᑕᖓᓐᓄᑦ, ᐱᔾᔪᑎᓕᒃ ᓂᖓᕐᓂᕐᒧᑦ 

ᑲᑎᒪᔨᕋᓛᑦ.  

 

ᐅᖃᖅᑎ, ᑕᒪᓐᓇ ᓂᓪᓕᐅᑎᒋᖃᑦᑕᖅᓯᒪᒐᒃᑯ 

ᐊᑕᐅᓯᐊᕐᓇᒍ ᐊᒻᒪᓗ ᐃᑲᔪᖅᓱᑦᑎᐊᖅᐳᖓ ᓄᑖᓂᒃ 

ᓴᖅᑭᑦᑎᕙᓪᓕᐊᑎᓪᓗᒋᑦ, ᖃᐅᔨᒪᔨᑕᕆᔭᐅᓪᓗᑎᒃ 

ᐊᑐᓕᖁᔭᓕᐅᖅᑎᒋᔭᐅᓪᓗᑎᒡᓗ 

ᓂᖓᕐᓂᖅ ᐱᔾᔪᑎᒋᓪᓗᒍ. 

 

ᑎᓴᒻᒥᕐᒥ ᑲᑎᒪᕐᔪᐊᖅᑎᓪᓗᑕ ᑎᑎᖅᑲᓂᒃ 

ᓴᖅᑭᑦᑎᓚᐅᖅᓯᒪᔪᖓ ᑖᒃᑯᐊ ᑲᑎᒪᔨᕋᓛᑯᓗᐃᑦ 

ᓴᖅᑭᑕᐅᖁᓪᓗᒋᑦ ᓄᓇᕗᑦ ᐃᓗᐊᓂ.  

 

ᐊᒻᒪᓗ ᑎᑎᕋᓐᓄᑦ ᑭᐅᒐᒥ ᒥᓂᔅᑕ 

ᓇᓗᓇᐃᖅᓯᓚᐅᖅᓯᒪᔪᖅ ᒪᓕᒐᓕᕆᔨᒃᑯᑦ ᐊᒻᒪᓗ 

ᑐᖁᖓᔪᓕᕆᕕᐅᑉ ᑎᑎᕋᕐᕕᖓ 

ᖃᓄᖅᑑᕈᑎᖃᖅᑐᖅ ᑲᑎᒪᔨᕋᓛᓂᒃ 

ᓴᖅᑭᑦᑎᓂᐊᕐᒪᖔᑦ ᕿᒥᕐᕈᓇᒍᓐᓇᖃᑦᑕᕐᓗᑎᒃ 

ᓂᖓᕐᓂᒃᑯᑦ ᐃᓅᔪᓐᓃᖅᑐᖃᖅᑎᓪᓗᒍ. 

 

ᐅᓪᓗᒥᖃᐃ ᖃᓄᐃᓕᖓᓕᕐᒪᖔᑦ 

ᓇᓗᓇᐃᖅᑕᐅᔪᓐᓇᖅᐸ 

ᐊᒃᑐᖅᑕᔪᐃᓐᓇᐅᖃᑦᑕᕋᑦᑕ?  

 

ᒥᓂᔅᑕᖃᐃ ᐅᓪᓗᒥ ᓇᓗᓇᐅᖅᓯᔪᓐᓇᖅᐳᖅ 

ᖃᓄᐃᑦᑐᓂᒃ ᐱᒋᐊᖅᑎᑦᑎᓯᒪᓕᕐᒪᖔᑦ? ᑕᒪᓐᓇ 

ᐱᕐᔪᐊᒻᒪᕆᐊᓘᑎᓪᓗᒍ ᐱᓕᕆᐊᕆᔭᐅᓯᒪᔪᖅ. 

ᐊᓯᖏᓪᓗ, ᑎᑎᖅᑲᖏᓐᓃᖃᑕᐅᔪᖅ, ᖃᓄᐃᑦᑐᓂᒃ 

ᐊᓯᖏᓐᓂᒃ ᐊᐅᓚᔾᔭᐃᔾᔪᑎᓂᒃ 

ᓯᕗᒧᐊᒃᑎᑦᑎᕙᓪᓕᐊᕕᓯ ᑖᓐᓇ 

ᓯᕗᓪᓕᐅᔾᔭᐅᑎᓪᓗᒍ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓ, 

ᒥᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ ᐊᒻᒪᓗ 

ᖁᔭᓐᓇᒦᕕᔾᔪᐊᕌᓗᒃ ᑖᔅᓱᒥᖓ 

ᐅᖃᐅᓯᖃᓕᖅᑭᑦᑖᖃᑦᑕᕋᕕᑦ. ᐄ, 

ᐱᓕᕆᐊᖑᒋᐊᖃᓪᓚᕆᑦᑐᕐᖏᓛᖅ ᑕᒪᓐᓇ. 

ᓂᓪᓕᐊᔾᔪᑕᐅᒋᐊᖃᓪᓚᕆᒻᒪᑦ. ᐊᒻᒪᓗ 

ᐃᒪᐃᓕᐅᖅᓯᒪᔪᒍᑦ ᐅᓪᓗᒥᒧᑦ, ᑖᒃᑯᐊ ᐋᓐᑎᐅᕆᔪᒥ 

ᑐᖁᖓᔪᓕᕆᔨᑯᓐᓂᒃ ᐱᓕᕆᖃᑎᖃᖃᑦᑕᖅᑐᒍᑦ 

ᐊᖏᕐᕋᒥ ᐃᓅᒍᓐᓃᖃᑦᑕᖅᑐᐃᑦ ᓄᓇᕗᒻᒥᑦ 

ᐱᓪᓗᒋᑦ. ᑕᐃᒃᑯᐊ ᒐᕙᒪᖃᕐᕕᐅᖃᑎᕗᑦ 

ᐅᖃᖃᑎᒋᖃᑦᑕᖅᑕᕗᑦ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ. 

ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᖁᔭᓐᓇᒦᓪᓗ ᒥᓂᔅᑐ ᑭᐅᒐᕕᓐᖓ. 

ᐄ, ᓴᖅᑭᑦᑕᐅᑎᒋᕖᓐᖓᕆᐊᓕᐅᒐᓗᐊᖅ ᑕᒪᓐᓇ.  

 

ᐅᖃᖅᑎ, ᑕᐃᒫᖏᓛᒃ ᐅᒡᒍᓇᕕᐅᑎᑉᐸᑦᑐᓂ 

ᓴᖅᑭᓪᓚᕆᑉᐸᒻᒪ ᓄᓇᕗᒻᒥ ᐱᑕᖃᓪᓚᕆᑉᐸᒻᒪᑦ. 

ᐅᒡᒍᓇᓪᓚᕆᑉᐸᒻᒪᑦ ᓄᓇᕗᒻᒥᐅᓄᑦ 

ᑕᑯᓐᓇᖅᑕᐅᓯᒪᔪᖅ, ᐊᑐᖅᑕᐅᓯᒪᓪᓗᓂᓗ ᐊᐃᑉᐸᕇᒃ 

ᐋᓐᓂᖅᑎᖃᑦᑕᐅᑎᑎᓪᓗᒋᒃ. ᐅᖃᖅᑎ, 

ᖃᐅᔨᒪᔭᐅᓪᓚᕆᒻᒪᑦ ᒫᓐᓇᑦᑎᐊᒧᑦ, 

ᓯᕗᓂᑐᖃᑦᑎᓄᓪᓗ ᐊᑦᑐᖅᓯᒪᓂᕆᓯᒪᔭᖓ 

ᑕᑯᓐᓈᖃᑦᑕᖅᑐᓄᑦ ᐱᐅᓐᖏᓪᓚᕆᑦᑐᐊᓘᒻᒪᑦ.  

 

ᑕᐃᒪᐃᑦᑐᓂᒃ ᐅᓂᒃᑳᕈᓐᓇᐸᓐᓇᑎᓪᓗᒍ 

ᐋᓐᓂᑎᖅᑕᐅᓐᓂᕋᐃᒻᒪᑦ ᐊᒻᒪᓗ 

ᐊᓂᕕᔅᓴᖃᖃᑦᑕᕋᑎᒃ. ᒥᓂᔅᑐ ᓇᓗᓇᐃᖅᓯᒍᓐᓇᖅᑳ 

ᖃᓄᖅ ᐱᓕᕆᕕᖓ ᐸᓖᓯᒃᑯᓐᓂᒃ ᑳᓇᑕᒥ 

ᐱᓕᕆᖃᑎᖃᖃᑦᑕᕐᒪᖔᖅ? ᕿᒫᒍᒪᔪᓄᑦ 

ᐸᕐᓇᐅᑎᓕᐅᕐᓂᕐᒥᒃ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, 

ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᕝᕘᓇ 

ᑲᑐᔾᔨᖃᑎᒌᓐᓂᕆᔭᑦᑎᒍᑦ ᓯᕗᓪᓕᐅᖁᔭᐅᓯᒪᔪᓂᒃ 

ᑳᓇᑕᒥ ᐸᓖᓯᒃᑯᖏᓐᓂ ᐊᒻᒪ ᒪᓕᒐᓕᕆᔨᒃᑯᓐᓂᒃ, 

ᑲᔪᓰᓐᓇᖅᑐᑎᒃ ᐱᓕᕆᖃᑎᒌᖃᑦᑕᖅᑐᑦ. ᐊᒻᒪ 

ᐱᓕᕆᐊᕆᔭᖓ ᐊᖏᕐᕋᒥ 

ᐋᓐᓂᖅᑎᖃᑦᑕᐅᑎᖃᑦᑕᖅᑐᓄᑦ 

ᓯᕗᓪᓕᐅᑎᑕᐅᕕᔾᔪᐊᕋᓱᑦᑐᖅ 

ᐊᒥᓲᓗᐊᖃᑦᑕᕐᖓᑕᒎᖅ ᓄᓇᕗᒻᒥ 

ᑕᐃᒪᐃᓕᐅᖃᑦᑕᖅᑐᐃᑦ ᐊᖏᕐᕋᒥ, ᑕᐃᒫᓪᓗ 

ᐅᖃᐅᓯᒋᐊᖃᖅᑐᓂ 

ᐅᕙᓂ ᒪᓕᒐᓕᐅᕐᕕᒻᒥ ᐊᒻᒪᓗ ᑕᖅᑳᓂ 

ᐅᖃᐅᓯᐅᖃᑦᑕᕆᐊᓕᒃ. 

 

ᑳᓇᑕᒥ ᐸᓖᓯᒃᑯᑐᐊᑦ ᑲᒪᒍᓐᓇᖏᒻᒪᑕ ᑕᒪᒃᑯᓂᖓ, 

ᓄᓇᖅᑲᑎᓕᒫᕌᓗᐃᑦ ᓄᓇᕗᒻᒥᐅᓕᒫᑦ 

ᑲᑐᔾᔨᒐᓱᐊᕆᐊᓖᑦ, ᐅᖃᖃᑎᒌᖃᑦᑕᕐᓗᑕ. 

ᐅᖃᖃᑎᖃᖃᑦᑕᕋᑦᑕ ᐸᓖᓯᒃᑯᓐᓂᒃ 

ᐊᑦᑕᓇᖅᑐᒦᑦᑕᐃᓕᓂᕐᒧᑦ ᐸᕐᓇᐅᑎᓂᒃ ᐊᓯᖏᓪᓗ, 

ᑕᒪᒃᑯᐊ ᑲᔪᓰᓐᓇᓂᐊᖅᑐᐃᑦ. ᐊᑐᓕᖅᑎᑕᐅᑉᐸᑕᓗ 

ᐊᑐᐃᓐᓇᕈᓛᖅᑐᐃᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑐᓴᕈᒪᑦᑕᖅᑲᐅᒐᓗᐊᖅᑯᖓᐃᓛᒃ ᒥᓂᔅᑐᒥᒃ 

ᐅᖃᖅᑎᓪᓗᒍ ᐅᖃᐅᔾᔨᒋᐊᕈᑎᖃᖅᑎᓪᓗᒍ, 

ᐅᖃᐅᔾᔨᒋᐊᕈᓐᓇᖅᑲᑦ ᑲᔪᖏᖅᓴᐃᓗᓂᓗ 

ᑕᐃᒃᑯᓂᖓ ᐋᓐᓂᖅᑕᐅᖃᑦᑕᖅᑐᓂᒃ ᐊᖏᕐᕋᒥ. 

ᐸᓖᓯᒃᑯᑦ ᖃᐅᔨᒪᔭᐅᖁᔭᐅᓗᑎᒃ, ᐸᓖᓯᒃᑯᑦ 

ᐃᑲᔪᖅᑕᐅᒍᓐᓇᕐᓗᑎᒃ ᐸᓖᓯᓕᐊᖅᑐᖃᕈᓐᓇᖅᑳ 

ᐃᑲᔪᖃᑦᑕᕐᓗᓯ ᐸᕐᓇᐅᑎᓕᖅᑎᓪᓗᒋᑦ 

ᐊᑦᑕᓇᐅᖅᒦᑦᑕᐃᓕᓂᕐᒧᑦ.  

 

ᖃᐅᔨᒪᑦᑎᐊᕋᒪ ᐱᔭᕆᐊᑐᔪᕕᔾᔪᐊᕌᓘᒻᒪᑦ 

ᐃᑲᔪᖅᑕᐅᒍᒪᒋᐊᔅᓴᖅ, ᐊᒻᒪᑦᑕᐅᖅ 

ᐱᔭᕆᐊᑐᒋᓪᓗᓂᑦᑕᐅᖅ ᐃᓛᓐᓂᒃᑯᑦ ᐱᓗᐊᖅᑐᒥᒃ 

ᐊᕐᓇᐅᓂᖓ, ᐊᖑᑕᐅᓂᖓᓘᓐᓃᑦ ᐱᔾᔪᑕᐅᓗᓂ 

ᑕᐃᒫᒃ. ᐊᖑᑎᓂᒃ ᐸᓖᓯᓂᒃ ᐅᖃᕆᐊᖅᑐᕆᐊᔅᓴᖅ, 

ᐊᖑᑎᒧᑦ ᐸᓖᓯᒧᑦ ᐱᔭᕆᐊᑐᒋᔭᐅᓲᖑᒻᒪᑦ, 

ᑕᐃᒫᖃᐃ ᑲᔪᖏᖅᓴᖅᑕᐅᖃᑦᑕᖅᑲᑕ 

ᐅᖃᕆᐊᖅᑐᖃᑦᑕᖁᔨᓗᑎᒃ 

ᐃᑲᔪᖅᑕᐅᒍᒪᒋᐊᖅᑐᖃᑦᑕᕐᓗᑎᒃ. 

 

ᑕᐃᒃᑯᐊ ᐅᖃᖅᑎ, ᑕᐃᒃᑯᐊ 2011-ᒥᓃᑦ 

ᐅᓂᒃᑳᖑᓚᐅᖅᑐᐃᑦ ᑐᖁᖓᔪᓕᕆᔨᒃᑯᓃᖔᖅᑐᐃᑦ 

ᒫᑦᓯ 19-ᖑᑎᓪᓗᒍ, 2014. ᐊᕐᕌᒍᑦ 

ᖁᓕᐸᓗᒻᒪᕆᐅᓕᕐᖓᑕ. ᑕᐃᒪᓐᖓᓪᓗ 

ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᓂᒃ 

ᓴᖅᑭᖅᓯᔪᖃᓚᐅᖅᓯᒪᒐᓂ, ᒥᓂᔅᑕᒧᓪᓗ 

ᑎᑎᖅᑲᕆᕋᑖᔪᔭᖓᓐᓂᒃ ᑲᔪᖏᖅᓴᓚᐅᖅᑕᕋ 

ᒪᓕᒐᓕᐅᕐᕕᒻᒧᑦ ᓴᖅᑭᖅᓯᖃᑦᑕᖁᓪᓗᒍ 

ᐊᕐᕌᒍᑕᒫᖅᓯᐅᖏᓐᓂᒃ ᐊᓪᓚᕝᕕᖓᑕ. 

 

ᒥᓂᔅᑐᓗ ᑭᐅᓪᓗᓂ ᐅᖃᖅᓯᒪᔪᖅ 

ᑕᑯᑎᑦᑎᖃᑦᑕᖅᓯᒪᔪᐃᒡᒎᖅ 

ᑐᖁᖓᔪᓕᕆᒻᒪᕆᐅᔪᓂᒃ, ᐊᒻᒪᑦᑕᐅᖅ ᐊᑦᑐᖅᓯᓂᖓ 

ᐃᓱᒪᖅᓴᖅᓯᐅᕈᑎᒋᔭᐅᔪᖅ ᓴᖅᑭᑕᐅᑉᐸᑕ 

ᐊᑦᑐᖅᓯᓂᕆᒐᔭᖅᑕᖓ. 

 

ᖁᔭᓕᒍᒪᒐᒪ ᓄᓇᓕᓐᓂᒃ 

ᑐᖁᖓᔪᓕᕆᔨᐅᖃᑦᑕᖅᑐᓂᒃ ᐱᔭᕆᐊᑐᔪᐊᓗᒻᒥᒃ 

ᑭᓯᐊᓂ ᐱᑕᖃᕆᐊᖃᓪᓚᕆᑦᑐᒥᒃ ᐱᓕᕆᖃᑦᑕᕐᒐᑕ.  

 

ᐊᒻᒪᓗᑦᑕᐅᖅ ᑕᖅᑲᒃᑯᓄᖓ 

ᑐᓴᕋᔅᓴᓕᐊᕆᖃᑦᑕᖅᑕᖏᑦ 

ᐊᑐᐃᓐᓇᐅᑎᑕᐅᖃᑦᑕᖃᑦ ᐱᒻᒪᕆᐊᓘᒻᒥᔪᖅ.  

ᑕᐃᒫᒃ ᐱᕐᕈᓗᐊᕿᔪᖃᕋᐃᑉᐸᑦ ᐱᐅᓐᖏᑦᑐᓂᒃ 

ᓴᖅᑭᑦᑐᖃᕋᐃᑉᐸᑦ ᓱᒋᐊᕆᐊᔅᓴᖅ 

ᖃᐅᔨᒪᓂᖅᓴᐅᔪᖃᖃᑦᑕᕐᓂᐊᕐᖓᑦ.  

 

ᒥᓂᔅᑐᓗ ᐊᖏᕈᓐᓇᖅᑳᑦ ᐊᕐᕌᒍᓕᒫᖅᓯᐅᑎᓂᒃ 

ᐅᓂᒃᑳᓕᐊᕐᒥᓂᕐᓂᒃ 

ᒪᓕᒐᓕᐅᕐᕕᒻᒨᖅᓯᒍᓐᓇᕐᓂᕋᕐᓗᓂ 

ᐱᒍᓐᓇᖅᓯᑐᐊᖅᑲᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓ, 

ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐱᔭᕆᐊᑐᒻᒪᓂᓛᒃ 

ᐊᖏᑐᐃᓐᓇᕆᐊᔅᓴᖅ, ᐅᓂᒃᑳᓕᐊᒥᓃᑦ ᒪᓕᒐᖅᑎᒍᑦ 

ᓴᖅᑭᕆᐊᖃᕐᓂᖅᑕᖃᖅᑎᓐᓇᒋᑦ ᐊᒻᒪᓗ 

ᐃᒻᒥᒃᑰᖅᑐᐃᑦ ᑎᒥᐅᔪᐃᑦ ᑕᒪᒃᑯᐊ ᐃᓚᖃᖅᑐᑦ 

ᑐᖁᖓᔪᓕᕆᔨᒃᑯᓐᓂᑦ ᐋᖅᑭᔅᓯᓲᖑᒻᒪᑕ ᑕᖅᑲᐅᖓ 

ᓴᖅᑭᖅᓯᓂᐊᕐᒪᖔᕐᒥᓂᒃ, ᐋᒡᒐᓘᓐᓃᑦ. 

ᑐᖁᖓᔪᓕᕆᔨᕗᑦ ᑲᔪᖅᓴᕈᓐᓇᖅᑕᕋ ᑕᐃᒪᐃᑦᑐᓂᒃ 

ᐅᓂᒃᑳᓕᐊᒥᓂᕐᓂᒃ ᓴᖅᑭᖅᓯᖃᑦᑕᕈᓐᓇᕐᓂᐊᕐᒪᖔᖅ, 

ᐊᒻᒪᓗ ᐅᓂᒃᑳᓕᐊᕆᒐᐃᑉᐸᒋᑦ ᑕᖅᑲᐅᖓ 

ᓴᖅᑭᖅᑕᐅᑎᖃᑦᑕᕐᓗᑎᒍᑦ ᐅᕘᓇ 

ᓴᖅᑭᑕᐅᖅᑳᓚᐅᕐᓗᑎᒃ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᒡᒍᒧᑦ ᒪᓕᒐᓕᐅᖅᑎ, ᒥᔅ ᖁᐊᓴ. 

 

ᐊᐱᖅᑯᑦ 584 - 6(2): ᐃᒪᓕᕆᓂᕐᒧᑦ 

ᐱᖁᑎᕐᔪᐊᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔨ, 

ᐊᐱᖅᓱᕈᒪᔪᖓ 

ᐃᒪᐅᑉ ᒥᒃᓵᓄᑦ, ᐃᒥᖃᑦᑕᖅᑕ ᒥᒃᓵᓄᑦ, ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ ᒥᓂᔅᑐᖓ. 

 

(ᑐᓵᔨᑎᒍᑦ) ᐅᖃᖅᑎ, ᐅᖃᒃᑲᓂᕐᓗᒍ ᑖᓐᓇ 

ᐅᖃᐅᓯᕆᒃᑲᓐᓂᕈᒪᒐᒃᑯ ᐊᑦᑕᕐᓇᓐᖏᑐᒃᑯᑦ 

ᐃᒥᖃᕆᐊᖃᕐᓂᖏᑦ ᐃᓪᓗᓕᒻᒥᐅᑦ, ᐊᓯᖏᓪᓗ 

ᓄᓇᓕᓐᓂᒃ ᓄᓇᕗᒻᒥ ᓄᓇᓖᑦ. 

 

ᐅᖃᖅᑎ, ᖁᕕᐊᓱᓪᓚᕆᓚᐅᕋᒪ ᒥᓂᔅᑐ 

ᐅᖃᖅᑎᓪᓗᒍ ᓇᒡᒐᔾᔭᐅᖑᓚᐅᖅᑐᒥ 

ᐃᔅᓯᕙᓂᖃᖅᑎᓪᓗᒍ ᒪᓕᒐᓕᐅᕐᕕᒃ, 

ᐅᖃᐅᓯᖃᓚᐅᕐᖓᑦ ᒥᓂᔅᑐ ᐱᓕᕆᕕᖓᓂᒃ 

ᐱᓕᕆᓂᕋᐃᓪᓗᓂ ᖃᐅᔨᒪᒐᓱᐊᖅᑐᑎᒡᒎᖅ 

ᓄᓇᕗᒻᒥ ᓄᓇᓕᓕᒫᑦᑎᐊᖅ ᐊᑦᑕᓇᓐᖏᑦᑐᒥᒃ, 

ᐊᒻᒪᑦᑕᐅᖅ ᐱᑕᖃᐃᓐᓇᕈᓐᓇᖅᑐᒥᒃ 

ᐃᒥᖃᖁᔭᐅᓪᓗᑎᒃ. 

 

ᐅᖃᖅᑏ, ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐃᒥᕐᒥᒃ 

ᑎᖅᑎᑎᑦᑎᖁᔨᓂᖅ ᓴᖅᑭᖅᑕᐅᔪᒻᒥᒻᒪᑦ ᐃᒡᓗᓕᒻᒧᑦ 

ᔪᓚᐃᒥ ᑕᕝᕙᓂ ᐊᕐᕌᒍᑦᑎᓐᓂ. ᐱᔾᔪᑎᖃᖅᑐᑎᒃ 

ᐃᒥᐅᑉ ᑕᕆᐅᖑᓂᖓᓂᒃ, ᐃᓱᕐᓂᖓᓄᑦ ᐃᒥᐅᑉ. 

ᑖᓐᓇᓗᑦᑕᐅᖅ ᑎᖅᑎᑎᑦᑎᖁᔨᓂᖅ ᓱᓕᒎᖅ 

ᐊᑕᒻᒪᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐱᓕᕆᕕᖓ 

ᐃᑲᔪᖅᓰᖃᑦᑕᕐᒪᖔᑦ ᕼᐋᒻᒪᓚᒃᑯᖏᓐᓂᒃ ᑖᓐᓇᓗ 

ᓄᖅᑲᖅᑎᑕᐅᒐᓱᐊᖅᑐᓂ ᐃᒥᕐᒥᒃ 

ᑎᖅᑎᑦᑎᒋᐊᖅᑎᑦᑎᓂᖅ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᑦ ᒥᓂᔅᑕᖓ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᖅᑯᑎᖓ, ᐅᕙᓐᓂᒃ 

ᐊᐱᕆᒋᐊᕐᖓᑦ ᐱᓕᕆᕕᓐᓂᒃ. 

 

ᐅᖃᖅᑏ, ᐃᓪᓗᓕᒻᒥ ᑎᖅᑎᑎᑦᑎᖁᔨᓯᒪᓂᖅ 

ᐃᒥᕐᒥᒃ ᑕᐃᒪᐃᓕᖓᓯᒻᒪᑦ ᐃᒥᕐᒥᒃ ᓴᓗᒻᒪᖅᓴᐃᕕᖓ 

ᕼᐋᒻᒪᓚᒃᑯᓐᓄᑦ ᐱᒋᔭᐅᒻᒪᑦ. ᖃᐅᔨᒪᓪᓗᑕᓗᑦᑕᐅᖅ 

ᐃᓱᖅᑎᑦᑎᓂᐅᓴᒻᒪᑦ. ᐅᖃᖅᑏ, ᐱᓕᕆᕕᕗᑦ 

ᐃᑲᔪᕆᐊᖅᑎᑦᑎᖃᑦᑕᓲᑦ ᕼᐋᒻᒪᓚᐅᔪᓂᒃ, 

ᐊᕐᕌᒍᑕᒫᑦ ᐊᕐᕌᒎᑉ ᐃᓗᐊᓂ 

ᐃᓱᖅᓯᑲᐃᓐᓇᖃᑦᑕᓲᖑᖕᒪᑕ ᐃᒪᖏᑦ ᐃᓚᖏᑦ. 

ᐱᓕᕆᕕᕗᓪᓗ ᑐᓴᐃᓐᓇᖃᑦᑕᖅᑑᒐᓗᐊᑦ 

ᐃᒡᓗᓕᒻᒥᐅᓂᒃ.  

 

ᑕᐃᒫᒃ ᑕᕝᕙ ᐊᔭᐅᕆᒐᓱᐊᖅᓯᒪᕗᒍᑦ ᐃᒥᕆᔾᔪᑎᕗᑦ 

ᐊᑭᑐᔪᖅᑐᕈᑎᔅᓴᐃᑦ ᓄᓇᕘᒥ ᑐᔅᓯᕌᕆᕙᑦᑐᑎᒍ, 

ᐱᕙᓪᓕᐊᓪᓗᐊᑲᓪᓚᑎᑦᑎᒍᒪᓂᐊᕋᓗᐊᖅᑐᒍᑦ 

ᑕᕝᕙᓂ ᑮᓇᐅᖅᔭᖅᑖᕆᓯᒪᔭᑦᑎᓐᓄᑦ. 

ᐊᖏᔪᑲᓪᓚᓐᓂᒃ ᐃᓕᐅᖅᑲᐃᓯᒪᒐᑦᑕ ᐃᒥᕐᒥᒃ 

ᓴᓗᒻᒪᖅᓴᐃᓂᕐᓄᑦ, ᓴᓗᒻᒪᖅᓴᐃᕕᓐᓄᑦ. 

ᒪᓕᑦᑕᐅᒋᐊᓕᓐᓂᒃ ᒪᓕᑦᑎᐊᕋᓗᐊᕐᒪᖔᑕ 

ᖃᐅᔨᒪᒐᓱᐊᖅᑐᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᒥᓂᔅᑕ ᑖᔅᓱᒥᖓ ᓴᖅᑭᑎᑦᑎᒃᑲᓐᓂᕐᒪᑦ. (ᑐᓵᔨᑎᒍᑦ) 

ᒥᓂᔅᑕᑦ ᑕᐃᒪᑦᑕᐅᖅ ᐃᖅᑲᐅᒪᒻᒪᑦ ᒪᓕᒐᓕᐅᕐᕕᒻᒧᑦ 

ᓴᖅᑭᖅᓯᔪᒻᒪᑦ ᓄᓇᕗᑦ ᒐᕙᒪᖓᑕ ᐃᒥᖅᑕᐅᓲᓄᑦ 

ᐃᒥᕐᓂᒃ ᐸᕐᓇᐅᑎᐅᔪᓂᒃ, ᐅᐱᕐᖔᖅ 

ᐃᔅᓯᕙᓂᖃᖅᑎᓪᓗᒍ ᐅᓇ ᑲᑎᒪᕐᔪᐊᕐᕕᒃ. 

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒐ ᐃᖃᓗᐃᑦ-ᓯᓈᒧᑦ 

ᐅᖃᓚᐅᕐᖓᑦ, ᑎᑎᕋᖅᓯᒪᔪᐃᑦ ᓇᓗᓇᐃᖅᓯᓯᒪᒻᒪᑕ, 

“ᑖᓐᓇᒎᖅ ᐊᑭᖓ ᐊᑐᐃᓐᓇᖃᖅᑎᑦᑎᒐᓱᑦᑐᓂ 

ᐃᒥᕋᔅᓴᐅᔪᓂᒃ ᐸᕐᓇᐅᑎᓂᒃ, ᐃᒥᕋᔅᓴᐅᔪᓄᑦ 

ᐸᕐᓇᐅᑎᓂᒃ. $610 ᒥᓕᐊᓐᖑᓂᐊᖅᑐᖅ 

ᐃᓚᑰᓂᖏᑦ ᓈᒻᒪᔅᓯᑎᒐᓱᐊᖅᑐᒋᑦ ᐱᖁᑎᕐᔪᐊᑦ. 

ᐊᒻᒪᓗᑦᑕᐅᖅ ᐊᕐᕌᒍᑕᒫᑦ ᐊᐅᓚᑕᐅᒍᑎᖏᑦ 

ᐋᖅᑭᐅᒪᑎᑕᐅᒍᑎᖏᑦ $600,000-

ᖑᓚᐅᕋᓗᐊᖅᑐᑎᒃ, $1.2 ᒥᓕᐊᓐᖑᓛᓕᖅᑐᐃᒡᒎᖅ 

ᓄᓇᓕᓐᓂ ᐃᓛᒃᑯᑦ.” 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᑦ ᑮᓇᐅᔭᓂᒃ 

ᑕᕝᕙᖓᑦ ᑮᓇᐅᔭᓂᒃ ᐱᒋᐊᖃᕐᓂᐊᕐᒪᖔᑕ, 

ᐱᐅᓯᕚᓪᓕᑎᑦᑎᓗᑎᒃ ᐃᒡᓗᓕᐅᑉ 

ᐃᒥᕆᕙᑦᑕᖏᓐᓂᒃ ᐊᒻᒪᑦᑕᐅᖅ ᓄᖅᑲᖅᑎᑦᑎᓗᑎᒃ 

ᐃᒥᕐᒥᒃ ᑎᖅᑎᑎᑦᑎᒋᐊᖃᖅᓯᒪᓂᐅᔪᓂᒃ ᑕᖅᑭᓂᒃ 

ᑎᓴᒪᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᑦ ᓄᓇᓕᓐᓂ 

ᒐᕙᒪᒃᑯᓄᓪᓗ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ ᔪᐊᓇᓯ. 

 



ᕿᑎᖅᑰ, ᐅᑐᐱᕆ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᒻᒪ ᖁᔭᓐᓇᒦᒃ 

ᒪᓕᒐᓕᐅᖅᑎ ᑭᐅᒃᑲᓐᓂᕈᓐᓇᕐᕕᖃᖅᑎᒻᒫᖓ ᑕᒪᑐᒪ 

ᒥᒃᓵᓄᑦ ᐃᒥᕋᔅᓴᐅᔪᐃᑦ ᐃᒦᑦ ᐸᕐᓇᐅᑎᖏᓐᓂᒃ. 

$610 ᒥᓕᐊᓐᓂᒃ ᐱᖃᕆᐊᖃᕐᓂᐊᕋᑦᑕ 

ᐊᒥᒐᕐᓂᖏᑦ ᐊᓐᖑᑎᑎᒐᓱᐊᕐᓗᒋᑦ ᓄᓇᕗᒻᒥ 

ᐱᖁᑎᒋᒋᐊᓕᒐᓗᐊᖏᑦ. ᐃᖃᓗᐃᑦ-ᓯᓈᑦᑕᐅᖅ 

ᒪᓕᒐᓕᐅᖅᑎᖓ ᐊᐱᖅᓱᖅᓯᒪᒻᒥᒻᒪᑦ ᑖᓐᓇ 

ᑮᓇᐅᔭᖅ ᖃᑦᑎᐅᓂᖓ ᓈᒻᒪᓂᐊᕐᒪᖔᖅ ᐃᖃᓗᐃᑦ 

ᐱᒋᐊᓕᖏᓐᓄᑦ. ᒫᓐᓇᓕ ᐅᖃᕈᓐᓇᖅᑐᖓ 

ᓈᒻᒪᔾᔮᖏᑦᑐᖅ. ᑕᐃᒪᓕ ᑮᓇᐅᔭᖅᑖᒃᑲᓐᓂᕆᐊᓕᖓ 

ᐱᖁᑎᕐᔪᐊᓕᐅᕐᓂᐅᑉ ᑕᕝᕙ ᑐᑭᓯᓇᓪᓚᕆᒻᒪᑦ 

ᑕᕝᕘᓇ.  

 

ᐊᒻᒪᑦᑕᐅᖅ ᐊᕕᑦᑐᕐᓗᒍ ᑖᒃᑯᐊ ᑮᓇᐅᔭᐃᑦ 

ᓂᕆᐅᒋᓛᖅᑕᕗᑦ ᐅᖃᓪᓚᕆᒍᓐᓇᖏᑦᑐᖓ ᒫᓐᓇ 

ᐅᖃᖅᑏ. ᐱᕙᓪᓕᐊᑎᑦᑎᒐᓱᒃᑲᓗᐊᖅᑐᒍᑦ ᐃᒥᕐᒥᒃ 

ᓴᓗᒻᒪᖅᓴᐃᕕᕗᑦ ᓄᓇᕘᒥᑦ, ᓴᓗᒪᔪᓂᒃ 

ᐃᒥᖃᖅᑎᑦᑎᒍᓐᓇᖁᓇᕋᑦᑎᒍ. ᐊᒻᒪᑦᑕᐅᖅ 

ᑲᑐᔾᔨᖃᑎᖃᕆᓪᓗᑕ ᐋᓐᓂᐊᖅᑕᐃᓕᓕᕆᔨᒃᑯᓐᓂᒃ 

ᒪᓕᒐᖏᓐᓂᒃ ᐱᔾᔪᑎᖃᖅᑐᓂ, ᒪᓕᒋᐊᖃᓲᑦᑎᓐᓂᒃ.  

 

ᐅᖃᖅᑏ, ᐅᖃᓪᓚᕆᒍᓐᓇᖏᑦᑐᖓ ᑮᓇᐅᔭᐃᑦ 

ᖃᓄᖅ ᐊᕕᑦᑐᖅᑕᐅᓯᒪᓂᐊᕐᒪᖔᑕ 

ᐃᓪᓗᓕᒻᒨᖓᔪᐃᑦ, ᐅᓪᓗᒥ ᖃᐅᔨᒪᓇᖅᓯᓯᒪᖏᒪᑕ 

ᓱᓕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑏᑦᑎᔩ. ᖁᔭᓐᓇᓃᓪᓗ 

ᒥᓂᔅᑕ. ᐊᒻᒪ ᓂᕆᐅᓇᖅᓯᓛᕐᒥᒻᒪᑦ ᓇᓗᓇᖏᑦᑐᖅ 

ᑐᓴᕈᒪᓐᓇᓛᕐᒥᔪᖅ.  

 

(ᑐᓵᔨᑎᒍᑦ) ᑕᕝᕙᓂ ᐅᖃᐅᓯᕆᓚᐅᖅᑕᖓᓂ 

ᓇᒡᒐᔾᔭᐅᒥ, ᒪᓕᒐᓕᐅᕐᕕᒃ ᐃᒃᓯᕙᐅᓂᖃᖅᑎᓪᓗᒍ. 

ᒥᓂᔅᑕ ᐅᖃᐅᓯᖃᓚᐅᕐᖓᑦ ᓄᓇᕘᑦ 

ᒪᓕᒍᓐᓇᕆᐊᖃᕐᓂᖏᓐᓂᒃ ᑲᓇᑕᒥ ᐃᒥᖅᑕᐅᓲᑦ 

ᐃᒦᑦ ᐊᑐᐊᒐᖏᓐᓂᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐅᓪᓗᒥ, ᓇᓕᐊᒃ 

ᓄᓇᕗᒻᒥ ᓄᓇᓕᒃ ᒪᓕᒐᕐᓂᒃ ᒪᓕᑦᑎᐊᖏᓚᑦ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓄᑦ ᒐᕙᒪᒃᑯᓄᓪᓗ 

ᒥᓂᔅᑕ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓄᓇᓕᖕᓄᑦ ᒐᕙᒪᒃᑯᓐᓄᑦ 

ᐱᔨᔅᓯᖅᑎᒃᑯᑦ ᑖᒃᑯᐊ ᐃᑲᔪᖅᑐᐃᖅᑎᐊᖅᑐᑦ 

ᓴᓇᖁᓪᓗᒋᑦ ᑕᐃᒃᑯᐊ ᒪᓕᒐᕋᓛᓂᒃ ᐃᒥᓕᕆᓂᕐᒧᑦ. 

ᓂᕆᐅᒃᑐᓪᓗ ᑖᒃᑯᐊ ᐃᖅᑲᓇᐃᖅᑕᐅᓂᐊᕐᒪᑕ 

2022-2024-ᒥ. 

 

ᐅᖃᖅᑏ, ᑲᓇᑕᓕᒫᒥ ᒪᓕᒐᕆᔭᖏᑦ ᑲᓇᑕᒥ 

ᐃᒥᓕᖏᑦᑕ ᐱᐅᔭᕆᐊᖃᕐᓂᖏᓐᓄᑦ ᒪᓕᒐᖓ, 

ᑖᓐᓇ ᐃᖅᑲᓇᐃᔭᖃᑎᒋᔭᕗᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᖓ, ᑖᒃᑯᐊ 

ᐱᐅᓂᖅᐹᒥᒃ ᐃᒥᑦᑎᐊᕙᖃᕐᓂᖅᐹᖑᔪᒍᑦ ᓄᓇᕗᒻᒥ. 

ᐊᒻᒪᓗ ᐱᓗᐊᖅᑐᒥᒃ ᓇᓕᐊᒃ ᓄᓇᓕᐅᔪᑦ 

ᐊᖑᒻᒪᑎᖕᒪᖔᑕ ᐱᖁᔭᕐᒧᑦ ᒪᓕᒐᕐᒧᑦ ᑲᓇᑕᓕᒫᒥ 

ᒪᓕᒐᕆᔭᖓᓄᑦ. ᑎᑎᕋᖅᓯᒪᔪᓂᒃ 

ᑐᓂᓯᔪᓐᓇᖏᑦᑐᖓ ᑖᔅᓱᒪ ᒥᒃᓵᓄᑦ. ᑭᓯᐊᓂᓕ 

ᐅᖃᖅᑏ, ᑖᒃᑯᐊ ᓄᓇᓕᖕᓂ ᐃᓚᖏᑦ ᓄᑖᒥᒃ 

ᐃᒥᕐᒧᑦ ᓴᓗᒻᒪᖅᓴᐃᕕᖃᕐᒪᑕ, ᐱᐅᓂᖅᐹᒥᒃ 

ᐃᒪᖃᖅᖢᑎᒃ. ᑖᓐᓇ 

ᕿᒥᕐᕈᓇᑦᑎᐊᒃᑲᓐᓂᕆᐊᖃᕐᓂᐊᕋᑦᑎᒍᑦ. 

ᐊᖏᑦᑎᐊᖅᑐᖓ ᑖᓐᓇ ᐅᑎᖅᑎᒃᑲᓐᓂᓛᕋᒃᑯ 

ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ. 

 

ᐊᐱᖅᑯᑦ 585 - 6(2): ᓴᓪᓖᑦ ᕿᑭᖅᑕᖓᓂ 

ᑐᒃᑐᓕᕆᓂᖅ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᓲᑎᖃᕈᒪᔪᖓ ᒥᓂᔅᑕ ᐊᕙᑎᓕᕆᔨᒃᑯᓐᓄᑦ.  

 

(ᑐᓵᔨᑎᒍᑦ) ᒥᓂᔅᑕ ᖃᐅᔨᒪᖕᒪᑦ ᑐᒃᑐᐃᑦ ᑕᐅᕙᓂ 

ᓴᓪᓖᑦ ᕿᑭᖅᑕᖓᓂ ᐱᖕᒪᕆᐊᓘᖕᒪᑕ ᑐᒃᑐᐃᑦ 

ᐃᓄᖕᓄᑦ ᐃᓄᖁᑎᖏᓐᓄᑦ ᓴᓪᓕᕐᒥᐅᓄᑦ. 

ᐱᓇᓱᐊᕈᓯᕆᓚᐅᖅᑕᑦᑎᓐᓂ ᖃᒪᓂᒃᑐᐊᕐᒥᐅᑕ 

ᒪᓕᒐᓕᐅᖅᑎ ᐊᐱᖅᓲᑎᖃᓚᐅᕐᒪᑦ 

ᒫᓐᓇᕋᑖᖑᓚᐅᖅᑐᖅ ᑐᒃᑐᓕᕆᓂᕐᒧᑦ 

ᑲᑎᒪᓂᖃᐅᓚᐅᕐᒪᑕ ᑲᖏᖅᖠᓂᕐᒥ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᒃᑐᓂᒃ 

ᐅᖃᐅᓯᖃᓚᐅᕐᒪᖔᑕ ᑕᐃᑲᓂ ᑲᑎᒪᑎᓪᓗᒋᑦ 

ᓴᓪᓕᕐᒥᐅᒃ ᑐᒃᑐᖁᑎᖏᑕ ᐅᓄᕐᓂᖏᑦ ᐱᓪᓗᒋᑦ? 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, 

ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ ᐊᐱᕆᒐᕕᑦ. 

ᐅᖃᖅᑏ, ᐱᓕᕆᕕᕗᑦ ᑐᓂᓯᓚᕐᒪᑕ ᑖᒃᑯᐊ 

ᒥᒃᓴᐅᓴᒃᑕᐅᔪᓂᒃ ᐅᓄᕐᓂᕆᔭᖏᓐᓂᒃ 2019-ᒥ 

ᓈᓴᐅᖅᑕᐅᓂᕕᓃᑦ ᑐᓂᔭᐅᓪᓗᑎᒃ 

ᐆᒪᔪᓕᕆᔨᕐᔪᐊᒃᑯᓐᓄᑦ ᓄᓇᕗᒻᒥ ᑏᓰᕝᕙ 2020-ᒥ. 

ᐊᓯᔾᔩᓚᐅᖏᑦᑕᖅ ᑖᒃᑯᓂᖓ ᑐᒃᑐᑕᐅᔪᓐᓇᖅᑐᑦ 

1,000-ᕌᕈᓐᓇᖅᑎᑦᑎᓪᓗᑎᒃ ᐃᓗᑐᓈᖅᓯᒪᔪᒃᑯᑦ. 

 

ᐊᕙᑎᓕᕆᔨᒃᑯᓐᓄᑦ ᐅᖃᖅᑏ, ᑐᓴᕋᓱᐊᕐᓂᐊᖅᑐᑦ 

ᐊᐅᓚᑦᑎᔨᐅᖃᑎᒋᔭᖏᓐᓂᒃ ᐊᒃᑐᖅᑕᐅᓯᒪᒧᓂᒃ 

ᑭᖑᓪᓕᖅᐹᒥᒃ ᐅᓂᒃᑳᓕᐅᓕᖅᐸᑕ 

ᐊᑐᐃᓐᓇᕈᖅᑕᐅᒃᐸᑕ 2024-ᒥ ᑎᑭᓯᒪᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, 

ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᒥᓂᔅᑕ ᐅᖃᓵᕐᒪᑦ 1,000 ᑐᒃᑐᐃᑦ 

ᐊᖑᓇᓱᒃᑕᐅᔪᓐᓇᖅᑐᑦ. ᐊᖏᒡᓕᒋᐊᖅᑕᐅᓚᐅᖅᖢᓂ 

1,600-ᒧᑦ.  

 

(ᑐᓵᔨᑎᒍᑦ) ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᖅ 

ᐃᖅᑲᓇᐃᔭᖅᓯᒪᖕᒪᖔᑕ ᐱᓕᕆᕕᖓᑦ 

ᕿᒥᕐᕈᓇᒃᑎᓪᓗᒋᑦ ᓈᐅᓴᓄᑦ. ᐄᓘᓐᓃᑦ 

ᐋᒃᑲᓘᓐᓃᑦ?  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, 

ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᐅᖃᖅᑏ, 

ᐊᕙᑎᓕᕆᔨᒃᑯᑦ ᐱᓕᕆᕕᖓ 

ᑐᓴᕋᓱᐊᕐᓂᖃᕐᓂᐊᖅᑐᖅ ᓈᓴᕐᓂᕆᔭᐅᓚᐅᖅᑐᓄᑦ 

ᒪᐃ 2023-ᒥ ᖃᐅᔨᓴᓚᐅᖅᑐᑦ, ᓂᕆᐅᒃᖢᑕᓗ 

ᖃᓄᐃᓕᖓᓂᖓᓂᒃ ᐱᑕᖃᕐᓂᐊᕋᓱᒋᓪᓗᑎᒍᑦ 

ᐊᒥᓲᓂᖏᑦ ᐊᑐᐃᓐᓇᕈᖅᑎᑕᐅᓚᐅᖅᑐᑦ ᓄᑖᒥᒃ 

ᐊᕐᕌᒍᒥ. ᐊᕙᑎᓕᕆᔨᒃᑯᑦ ᑐᓴᕋᓱᓛᖅᑐᑦ ᑖᒃᑯᓂᖓ 

ᖃᐅᔨᓴᖅᑕᐅᔪᓂᒃ ᐊᒻᒪᓗ ᑐᓂᓂᐊᕐᓗᒍ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐱᔭᕆᐊᖃᕈᑎᒃ  

ᐊᑐᖁᔨᔪᖅ ᓄᑖᒥᒃ ᑲᑎᖦᖢᒋᑦ 

ᖃᔅᓯᕌᕈᓐᓇᖅᑎᑕᐅᓂᕐᒧᑦ ᐊᓯᔾᔨᕆᓂᕐᒥᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐊᒻᒪ ᑭᖑᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᖁᔭᓐᓇᒦᒃ 

ᒥᓂᔅᑕ ᑭᐅᒐᕕᑦ. (ᑐᓵᔨᑎᒍᑦ) ᒥᓂᔅᑕ ᖃᐅᔨᒪᖕᒪᑦ 

ᓄᓇᕗᒻᒥ ᐆᒪᔪᓕᕆᔨᒃᑯᑦ ᐊᐅᓚᑦᑎᔩᑦ ᑲᑎᒪᔨᖏᑦ 

ᑕᐅᖅᓰᖃᑎᖃᓚᐅᖅᑐᑦ ᑎᑎᖅᑲᕐᒥᒃ ᒐᕙᒪᑐᖃᒃᑯᑦ 

ᒥᓂᔅᑕᖓᓐᓂᒃ ᐊᕙᑎᓕᕆᓂᕐᒧᑦ ᐊᕐᕌᓂ 

ᐱᔾᔪᑎᒋᓪᓗᒍ ᒐᕙᒪᑐᖃᒃᑯᑦ ᑐᒃᓯᕋᐅᑎᖓᑦ 

ᓇᐹᖅᑐᖃᓐᖏᑦᑐᒥᒃ ᑐᒃᑐᐃᑦ ᑎᑎᕋᖅᑕᐅᖁᓪᓗᒋᑦ 

"ᓴᐳᔾᔭᐅᓯᒪᔪᑦ" ᒐᕙᒪᑐᖃᒃᑯᑦ ᐆᒪᔪᐃᑦ 

ᐊᔾᔨᒌᖏᐊᕐᔪᖕᓂᖏᑦ ᐅᓗᕆᐊᓇᖅᑐᒦᑦᑐᓄᑦ 

ᒪᓕᒐᕐᒥ. 

 

ᑎᑎᖅᑲᖓᓂᒃ ᔭᓄᐊᕆ 25, 2022-ᒥ, ᑲᑎᒪᔩᑦ 

ᓇᓗᓇᐃᖅᓯᓚᐅᖅᐳᑦ ᓴᓪᓕᕐᒥᐅᑦ ᑐᒃᑐᖏᓐᓂᒃ  

"ᓈᒻᒪᒃᑐᖅ" ᐊᒥᓲᓂᖏᑦᑕ ᖃᓄᐃᓕᕙᓪᓕᐊᓂᖏᑦ.  

 

ᑐᑭᓯᐅᒪᓂᕋ ᒪᓕᒃᖢᒍ ᑖᓐᓇ ᑐᒃᓯᕋᐅᑦ 

ᐊᖏᖅᑕᐅᓚᐅᕐᓂᖓᓂᒃ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᖅ ᑖᓐᓇ 

ᐃᓱᒪᓕᐅᕈᑕᐅᔪᖅ ᐊᒃᑑᑎᖃᕐᓂᐊᖅᐸ 

ᐊᐅᓚᑦᑎᓂᕐᒧᑦ ᓴᓪᓕᕐᒥ ᑐᒃᑐᖏᓐᓂᒃ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, 

ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓴᓪᓖᑦ ᑐᒃᑐᖏᑦ ᐊᒥᓲᓂᖏᑦ 

ᐊᔾᔨᒌᖃᑦᑕᖏᒻᒪᑕ 

ᐊᕐᕌᒍᓂ ᐊᓂᒍᖅᑐᓂᒃ. ᑐᒃᑐᐃᑦ ᖃᐅᔨᒪᔭᐅᓕᖅᑐᑦ 

ᐃᒻᒪᖄ ᓄᓇᐃᓐᓇᒃᑯᑦ ᐃᖏᕐᕋᕙᒡᓗᑎᒃ 

ᓴᓪᓕᓕᐊᕐᓗᑎᒡᓗ. 

 

ᓱᓕᒃᑲᓐᓂᖅ, ᐱᓕᕆᖃᑎᒌᓐᓇᕐᓂᐊᖅᑕᕗᑦ 

ᐊᐅᓚᑦᑎᔨᐅᖃᑎᕗᑦ, ᐊᖑᓇᓱᒃᑎᑦ ᐊᒻᒪ 

ᐊᖑᓇᓱᒃᑐᓕᕆᔨᒃᑯᑦ ᐊᒻᒪ ᑭᕙᓪᓕᕐᒥ 

ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐊᒻᒪ ᓇᒃᓴᕐᓗᒋᑦ 

ᐃᓱᒪᓕᐅᕐᓗᑎᒃ ᓄᖑᕋᐃᓗᐊᓐᖏᓪᓗᑎᒃ 

ᐊᖑᓇᓱᒃᑕᐅᔪᓐᓇᕐᑐᓂᑦ ᓴᓪᓕᐅᑉ ᑐᒃᑐᖏᓐᓂᒃ.  

 

ᓂᕆᐅᒋᔭᖃᖅᐳᖓ ᓄᑖᒥᒃ ᐊᕐᕌᒍᒥᒃ, 

ᐱᓕᕆᕝᕕᒋᔭᕋ ᐱᐅᓂᖅᓴᒃᑯᑦ 

ᑐᑭᓯᐅᒪᓕᕐᓂᐊᕐᓂᖓᓂᒃ ᑕᒪᑐᒥᖓ  

ᓴᓪᓖᑦ ᑐᒃᑐᖏᑦ ᐊᒻᒪᓗ ᖃᐅᔨᔭᕗᑦ 

ᒪᓕᒐᓕᐅᕐᕕᖕᒧᑦ ᓴᖅᑭᓛᖅᐸᕗᑦ ᓴᓇᔭᐅᑎᓪᓗᒋᑦ  

ᐊᑐᐃᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ):  ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑏᑦ, ᖃᐅᔨᒪᓂᐊᖅᐳᓯ 

ᐊᐱᖅᓱᕐᓇᐅᓕᖅᐸᑦ ᐱᕕᖃᖅᑎᑕᐅᒻᒪᑕ  

ᒫᓐᓇ ᐊᓂᒍᖅᑐᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᒥᐊᓇᕋᓗᐊᖅᐳᖅ ᐱᒋᐊᕈᑏᑦ ᐊᐱᖅᑯᑎᓐᓄᑦ  

ᐅᓪᓗᒥ ᑕᑭᓗᐊᖅᑲᐅᒻᒪᑦ ᑕᐃᒪᐃᒻᒪᑦ, ᑕᒪᐃᓐᓄᑦ 

ᐊᖏᖅᑕᐅᔪᒪᕗᖓ ᐅᐃᒍᒋᐊᖅᑕᐅᖁᓪᓗᒍ  

ᐊᐱᖅᓱᕐᓇᖅ 30 ᒥᓂᑦᒥᒃ ᐃᓚᒋᐊᖅᑕᐅᕗᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᖕᒪᑦ 

ᐅᐃᒍᒋᐊᕈᒪᓪᓗᒍ ᐊᐱᖅᓱᕐᓇᖅ.  

ᐊᖏᓐᖏᑦᑐᖃᖅᐹ? ᐋᒡᒑᖅᑐᖃᕐᒪᑦ. 

  

ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. 

ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑎᑦ 

ᒪᑐᐃᖅᓯᓂᕐᒧᑦ ᐅᖃᐅᓯᔅᓴᐃᑦ. ᑲᑎᒪᔾᔪᑎᒃᓴᖅ 10. 

ᐊᑎᓕᐅᕈᑕᐅᓯᒪᔪᑦ. ᑲᑎᒪᔾᔪᑎᒃᓴᖅ 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑎᓄᑦ. ᑲᑎᒪᔾᔪᑎᒃᓴᖅ 

12. ᐅᓂᒃᑳᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᕿᒥᕐᕈᓇᓚᐅᖅᑎᓪᓗᒋᑦ 

ᒪᓕᒐᒃᓴᓂᒃ ᐊᓯᖏᓐᓂᓪᓗ. ᑲᑎᒪᔾᔪᑎᒃᓴᖅ 13. 

ᓴᖅᑭᑕᐅᓂᖏᑦ ᑎᑎᖅᑲᐃᑦ. ᓄᓇᕗᒻᒧᑦ ᓯᕗᓕᖅᑎ, 

ᒥᔅᑕ ᐸᐅᓗᓯ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

ᓴᖅᑭᑕᐅᔪᖅ ᑎᑎᖅᑲᖅ 174 - 6(2): ᐅᓪᓗᒥᒧᑦ 

ᐊᓐᖑᑎᒋᐊᖅᓯᒪᔪᑦ ᒥᓂᔅᑕᐃᑦ ᐱᔭᒃᓴᖏᓐᓄᑦ 

ᑎᑎᖅᑲᑦ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ ᐅᓪᓗᒥ 

ᓴᖅᑭᑦᑎᔪᓐᓇᕋᒪ ᓄᑖᓐᖑᕆᐊᖅᓯᒪᔪᑦ ᒥᓂᔅᑕᐃᑦ 

ᐱᓕᕆᐊᒃᓴᖏᑦ ᑎᑎᖅᑲᑦ ᑕᑯᒃᓴᐅᑎᑦᑎᔪᑦ 

ᐊᓯᔾᔨᖅᑕᐅᓵᓚᐅᖅᑐᓂᒃ ᖃᓄᐃᓕᖓᓂᖏᓐᓄᑦ 

ᓯᕗᓕᖅᑏᑦ ᑲᑎᒪᔨᖏᑦ ᐊᒻᒪᓗ ᒥᓂᔅᑕᓄᑦ 

ᐱᓕᕆᐊᑦᓴᖏᑦ. ᒪᓕᒐᓕᐅᖅᑎᓕᒫᑦ ᑎᓕᐅᖅᐸᒃᑲ 

ᕿᒥᕐᕈᓂᐊᕐᓗᒋᑦ ᑖᒃᑯᐊ ᐊᔾᔨᐅᓐᖏᑦᑐᒃᑯᑦ 

ᑲᒪᒋᔭᐅᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 14. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᕐᓗᓂ. 

ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᓂᖅ 

ᐱᖁᔨᕗᖔᓕᐅᕐᓂᐊᓂᕐᒧᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 

16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ ᐅᖃᓕᒫᕐᓂᖅ 

ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 19. ᑲᑎᒪᔨᕋᓛᑦ 

ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ 

ᐃᓱᒪᖅᓴᖅᓯᐅᕐᓂᖏᑦ ᒪᓕᒐᒃᓴᐃᑦ 31, 32, 33, 

35, ᐊᒻᒪᓗ 36 ᐊᒻᒪᓗ ᓴᖅᑭᑕᐅᓯᒪᔪᑦ ᑎᑎᖅᑲᐃᑦ 

1-6(2), 73-6(2), 120-6(2), ᐊᒻᒪᓗ 163-163 

6(2) ᒥᔅᑕ ᓴᕕᑲᑖᖅ ᐃᒃᓯᕙᐅᑕᐅᓗᓂ.  
 

ᑲᔪᓯᓚᐅᓐᖏᓐᓂᑦᑎᓐᓂ 20 ᒥᓂᔅᓯᒥᒃ 

ᓄᖅᑲᖓᑲᐃᓐᓇᕐᓂᐊᖅᑐᒍᑦ. 
 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:26-ᒥ 

ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 15:53-ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓴᕕᑲᑖᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ 

ᐃᓘᓐᓇᓯ. ᑲᑎᒪᑐᐃᓐᓇᕆᐊᓚᐅᕐᒥᑕ 

ᑲᑎᒪᔨᕋᓛᑦ ᑲᑎᒪᓂᖓᑦ. ᑲᑎᒪᑐᐃᓐᓇᖅᑎᓪᓗᑕ 

ᐅᑯᓂᖓ ᐱᓕᕆᐊᒃᓴᖃᖅᑐᒍᑦ  

ᐱᓕᕆᐊᖃᕐᓂᖅ: ᒪᓕᒐᒃᓴᐃᑦ 31, 32, 33, 35, 

ᐊᒻᒪᓗ 36 ᐊᒻᒪᓗ ᓴᖅᑭᑕᐅᓯᒪᔪᑦ ᑎᑎᖅᑲᐃᑦ 1-

6(2), 73-6(2), 120-



ᕿᑎᖅᑰ, ᐅᑐᐱᕆ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

6(2), ᐊᒻᒪᓗ 163-6(2). ᑲᑎᒪᔨᕋᓛᑦ 

ᖃᓄᐃᑦᑐᒪᕙᑦ? ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᒃᑯᖅᑎᓪᓗᒋᑦ ᕿᒥᕐᕈᓇᒍᒪᔭᕗᑦ  

ᒪᓕᒐᒃᓴᖅ 35, ᑭᖑᓂᐊᒍᑦ ᒪᓕᒐᒃᓴᖅ 36. 

ᑲᔪᓯᔪᒪᔪᒍᑦ ᒪᓕᒐᒃᓴᖅ 31 ᐊᒻᒪ 2024-25  

ᐊᑭᑐᔫᑎᓄᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ  

ᐊᒻᒪᓗ, ᐱᕕᖃᖅᐸᑦ, ᐃᓕᓐᓂᐊᕐᓂᓕᕆᔨᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ (ᑐᓵᔨᑎᒍᑦ) ᐊᖏᖃᑎᒌᒃᐱᑖ 

ᓯᕗᓪᓕᖅᐸᐅᓗᑕ  

ᒪᓕᒐᒃᓴᖅ 35? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 35 - ᒪᓕᒐᖅ ᐱᔾᔪᑎᒋᓪᓗᒍ 

ᓂᕈᐊᖅᑕᐅᕖᑦ ᓄᓇᕗᒥ - ᑲᑎᒪᔨᕋᓛᓂᒃ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪᐃᓕᐅᕐᓂᐊᖅᑐᒍᑦ. 

ᐊᐱᕆᔪᒪᔭᕋ ᐅᖃᖅᑏ ᐋᖁᐊᖅ: ᐱᓯᒪᕖᑦ  

ᓇᓕᐊᑐᐃᓐᓇᖅ ᐃᖅᑲᓇᐃᔭᖅᑎᓐᓂᒃ 

ᐊᐱᖅᓱᖅᑕᐅᔪᒪᕕᑦ ᑲᑎᒪᔨᕋᓛᓄᑦ?  

 

ᐅᖃᖅᑎ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑲᑎᒪᔨᕋᓛᑦ 

ᐊᖏᖅᐹᑦ ᐅᖃᖅᑎᐅᑉ ᐃᖅᑲᓇᐃᔭᖅᑎᒋᖏᑦ 

ᓵᔅᓯᓐᓃᒍᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐆᑮ. 

ᑎᑎᕋᖅᑕᐅᓯᒪᓂᐊᕐᒪᑕ, ᐅᖃᖅᑏ, 

ᓇᓗᓇᐃᑲᐃᓐᓇᒃᑭᑦ ᐃᖅᑲᓇᐃᔭᖅᑎᑎᑦ ᐊᒻᒪᓗ 

ᑭᖑᓂᐊᒍᑦ ᐊᑏ ᐱᒋᐊᓕᕆᑦ ᒪᑐᐃᕈᑎᖕᓄᑦ. 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓗᒥ ᓴᓂᓐᓂᕐ ᐃᒃᓯᕚᖅᑐᖅ 

ᐊᐅᓚᑦᑎᔨᒻᒪᕆᐅᓪᓗᓂ  

ᒥᔅᑕ ᕗᕆᑦᓚᓐ.  

 

ᖁᔭᓐᓇᒦᒃ ᐃᒃᓯᕙᐅᑖᖅ, ᖁᕕᐊᓱᒃᐳᖓ 

ᐱᕕᖃᕆᐊᒃᓴᖅ ᒪᑐᐃᖅᓯᔾᔪᑎᓂᒃ 

ᐅᖃᐅᓯᖃᕈᓐᓇᕐᓗᖓ  

ᐱᔾᔪᑎᖃᖅᑐᓂᒃ ᒪᓕᒐᒃᓴᖅ 35-ᒥᒃ, ᐱᖁᔭᐅᔪᖅ 

ᓴᖅᑭᔮᖅᑎᑦᑎᔪᖅ ᓂᕈᐊᖅᑕᐅᓯᒪᕝᕕᐅᔪᓂᒃ 

ᓄᓇᕗᒻᒥ 

 

ᒪᓕᒐᓕᐅᖅᑏᑦ ᐃᖅᑲᐅᒪᖕᒪᑕ, ᒪᓕᒐᓕᐅᕐᕕᒃ 

ᑲᔪᓯᑎᑦᑎᔪᒻᒪᑦ ᐱᖁᔨᕗᖔᕈᑎᒥᒃ 

ᐃᒃᓯᕙᓂᕆᔪᔭᖓᓂ ᐊᒃᑑᕝᕙ 26, 2022-ᒥ, 

ᓴᖅᑭᖅᓯᖁᔨᓪᓗᑎᒃ ᐃᒻᒥᒃᑰᖓᔪᒥᒃ ᓄᓇᕗᒻᒥ 

ᓂᕈᐊᕐᕕᖕᓄᑦ ᑭᒡᓕᓕᐅᕆᓂᕐᒧᑦ ᑲᑎᒪᔨᓂᒃ, 

ᑕᐃᒪᐃᒋᐊᖃᕐᒪᑕ ᒪᓕᑦᑐᑎᒃ ᓄᓇᕗᒻᒥ 

ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᒃ. ᒫᓐᓇ ᐅᖃᕐᓂᓐᓂᒃ 

ᖁᔭᓐᓇᒦᕈᒪᒐᒃᑭᑦ ᓂᕈᐊᕐᕕᖕᓄᑦ ᑭᒡᓕᓕᐅᕆᓂᕐᒧᑦ 

ᑲᑎᒪᔨᖏᑦ ᐃᒻᒥᓂᒃ ᑐᓂᕐᕈᑎᒋᓯᒪᓚᐅᕐᒪᑕ ᐊᒻᒪᓗ 

ᑐᑭᓯᑦᑎᐊᖅᓯᒪᓪᓗᑎᒃ ᐊᑐᓕᖁᔭᓕᐅᕐᓂᕐᒪᑕ. 

 

ᐅᓂᒃᑳᓕᐊᒥᓂᖏᑦ ᓄᓇᕗᒻᒥ ᓂᕈᐊᕐᕕᖕᓄᑦ 

ᑭᒡᓕᓕᐅᕆᓂᕐᒧᑦ ᑲᑎᒪᔩᑦ ᑕᖅᑲᐅᖓ 

ᓴᖅᑭᖅᑕᐅᔪᔪᑦ ᔪᓚᐃ 4, 2023-ᒥ, ᐊᒻᒪᓗ 

ᑲᑎᒪᓂᕐᒥ ᒪᓕᒐᓕᐅᕐᕕᒻᒨᖅᑕᐅᔪᓪᓗᑎᒃ ᐊᒃᑑᕝᕙ 

19, 2023-ᒥ, ᐃᓚᖃᖅᑐᑎᒃ ᑖᒃᑯᐊ ᑲᑎᒪᔩᑦ 

ᐅᐃᒍᓕᐅᑎᔭᒥᓂᖏᓐᓂᒃ ᐋᒡᒌᓯ 10, 2023-ᒥ.  

 

ᒪᓕᑦᑐᑎᒃ ᓈᓴᐅᑎᓕᒻᒥᒃ 28 ᓄᓇᕗᒻᒥ 

ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᒃ, ᐊᓪᓚᕝᕕᖓ 

ᓂᕈᐊᖅᑐᓕᕆᔨᒻᒪᕆᐅᑉ ᐊᑐᐃᓐᓇᕈᖅᓴᐃᓯᒪᔪᖅ 

ᑖᒃᓱᒥᖓ ᐱᖁᔭᒃᓴᕐᒥᒃ ᒪᓕᒐᓕᐅᖅᑏᑦ ᓵᖓᓃᑦᑐᒥᒃ 

ᐅᓪᓗᒥ ᐊᑐᓕᖅᑎᑦᑎᒐᓱᑦᑐᓂ 

ᐊᑐᓕᖁᔭᓕᐊᒥᓂᖏᓐᓂᒃ ᓄᓇᕗᒻᒥ ᓂᕈᐊᕐᕕᖕᓄᑦ 

ᑭᒡᓕᓕᐅᕆᓂᕐᒧᑦ ᑲᑎᒪᔩᑦ ᐱᔾᔪᑎᖃᖅᑐᓂᒃ 

ᖃᑦᑎᐅᓂᖏᓐᓂᒃ, ᐊᑎᖏᓐᓂᒃ, ᑭᓪᓕᖏᓐᓂᓪᓗ 

ᓂᕈᐊᖅᑕᐅᓯᒪᕝᕕᐅᔪᖁᑎᑦᑕ. ᑖᒃᑯᐊ 

ᓂᕈᐊᖅᑕᐅᓯᒪᕝᕕᐅᔪᑦ ᐊᑐᓕᕋᔭᖅᑐᑦ ᑭᖑᓪᓕᕐᒥᒃ 

ᓂᕈᐊᕕᔾᔪᐊᕐᓇᐅᔪᒥᒃ ᐊᒃᑑᕝᕙ 2025-ᒥ. 

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ. 

ᓂᕆᐅᑦᑎᐊᖅᐳᖓ ᑭᐅᒐᓱᓐᓂᐊᕋᒪ 

ᖃᓄᐃᑦᑐᑐᐃᓐᓇᕐᓂᒃ ᐊᐱᖅᑯᑎᒃᓴᖃᖅᐸᑕ 

ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑲᑎᒪᔩᑦ 

ᐅᖃᐅᓯᔅᓴᑐᐃᓐᓇᓕᑦᑕᖃᖅᑳᑦ? ᒥᔅᑕ ᓚᐃᑦᓯᑑᓐ.  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᐅᓯᖃᕐᔪᒍᒪᑐᐃᓐᓇᖅᑐᖓ ᒪᓕᒐᒃᓴᒥᒃ. 

ᐱᒋᐊᓚᐅᓐᖏᓂᓐᓂᒃ, ᖁᔭᓐᓇᒦᕈᒪᒻᒥᔭᒃᑲ ᐃᒻᒥᒃᑯᑦ 

ᓂᕈᐊᖅᑐᓕᕆᓂᕐᒧᑦ ᑭᓪᓕᓕᕆᓂᕐᒧᑦ ᑲᒥᓴᓐᑯᑦ 

ᐊᒻᒪᓗ ᐃᓚᒋᔭᐅᔪᑦ ᐅᑯᓂᖓ ᐃᓗᓕᖃᕐᒪᑕ. 

ᐱᕕᖃᓚᐅᕋᒪ, ᐊᒥᓲᓪᓗᑕ, ᐅᐸᒍᑎᓪᓗᑕ 

ᓈᓚᓐᓂᐅᔪᓄᑦ ᐊᒻᒪᓗ ᐅᖃᖃᑎᖃᖃᑦᑕᓂᕐᒧᑦ 

ᓄᓇᑦᑎᓐᓂ.  

 

ᐃᓕᑕᖅᓯᔪᖓ ᐊᑦᓱᕈᓐᓇᕐᓂᖓ ᑲᑎᒪᔨᒃᑯᑦ 

ᐱᓕᕆᐊᕆᒋᐊᖃᖅᓯᒪᔭᖏᓐᓂᒃ, ᖁᔭᒋᑦᓱᒋᓪᓗ 

ᐱᓇᓱᐊᕐᓂᓕᒫᖏᑦ ᐱᓕᕆᓂᖏᓐᓄᑦ. 

ᖁᔭᓐᓇᒦᕈᒪᕙᕋ ᓂᕈᐊᖅᑐᓕᕆᔨᒻᒪᕆᒃ ᓴᖅᑭᕐᓗᒍ 

ᑖᓐᓇ ᒪᓕᒐᒃᓴᖅ. ᓂᕆᐅᑦᓯᐊᖅᑐᖓ 

ᐊᐃᕙᒍᑕᐅᓛᕆᐊᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᓐᓂ, ᒥᔅᑕ 

ᐊᕿᐊᕈᖅ. (ᑐᓵᔨᑎᒎᕈᓐᓃᖅᑐᖅ) ᐅᐊᑦᑎᐊᕈᐊᐃ. 

(ᑐᓵᔨᑎᒍᑦ) ᒪᕐᕉᒻᒪᑎᒃ ᒥᔅᑕ ᐊᕿᐊᕉᒃ. 

ᓇᓗᓇᐃᑦᑎᐊᕐᓗᒍ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᒋᐊᖅᑳᕐᓗᖓᖃᐃ ᑖᒃᑯᐊ 

ᖁᔭᓐᓇᒦᕈᒪᕙᒃᑲ ᑖᒃᑯᐊ ᐱᓕᕆᒪᐅᖅᑐᐃᑦ 

ᑖᔅᓱᒥᖓ ᕿᒥᕐᕈᐊᖅᑎᓪᓗᒋᑦ ᐊᒻᒪᓗ ᖃᐅᓱᐃᑦᑐᕐᒧᑦ 

ᐳᓛᕆᐊᕈᓐᓇᖅᓯᓚᐅᕐᒪᑕ, ᐊᓕᐊᓇᐃᑦ ᖁᔭᒋᕙᒃᑲ.  

 

ᑖᒃᑯᐊ 

ᓄᓇᓕᓐᓅᑐᐃᓐᓇᐅᔪᓐᓇᓚᐅᓐᖏᒃᑲᓗᐊᖅᖢᑎᒃ 

ᑭᓯᐊᓂ ᐱᓕᕆᔾᔪᐊᓚᐅᕐᒪᑕ. ᑖᓐᓇ 

ᐅᓂᒃᑳᓕᐊᕆᔭᐅᓯᒪᔪᖅ ᐃᓕᓴᖅᓯᓯᒪᓪᓗᓂ ᑖᒃᑯᐊ 

ᓄᓇᓕᕋᓛᖑᓂᖅᓴᐃᑦ ᐅᖃᖅᓯᒪᔪᐃᓐᓇᐅᒐᓗᐊᕐᒪᑕ 

ᑖᒃᑯᐊ ᐃᓱᒪᒋᔭᐅᔭᕆᐊᓖᑦ ᓄᓇᓕᕋᓛᖑᓂᖓᓄᑦ 

ᐃᒻᒥᓂᒃ ᓇᖕᒥᓂᖅ ᒪᓕᒐᓕᐅᖅᑎᖃᖔᕐᓗᑎᒃ.  

 

ᑭᓯᐊᓂ, ᑖᓐᓇ ᐅᓂᒃᑳᖅ ᐃᓕᓴᖅᓯᓯᒪᓪᓗᓂ 

ᑕᐃᒪᓐᓇ ᑭᓯᐊᓂ ᓇᖕᒥᓂᖅ 

ᐋᖅᑭᒋᐊᖅᑕᐅᖁᔭᖏᓐᓂᒃ ᑕᐃᒪᓐᓇ 

ᑐᑭᒋᓐᖏᑕᖓᓂᒃ ᐋᖅᑭᒃᓯᓯᒪᖅᑰᔨᒋᒐᒃᑯ. 

ᑖᒃᑯᐊ ᓄᓇᓕᕋᓛᑯᓗᐃᑦ ᓇᖕᒥᓂᑯᓗᒃ 

ᒪᓕᒐᓕᐅᖅᑎᖃᕈᑎᒃ 

ᑭᒡᒐᑐᖅᑕᐅᑦᑎᐊᕐᓂᖅᓴᐅᖅᑰᔨᒐᓐᖑᐊᕋᓗᐊᕐᒪᑕ. 

ᑕᐃᒪᓐᓇ ᐅᖃᐅᔾᔭᐅᓯᒪᓪᓗᖓ ᐱᖓᓱᓂᒃ 

ᓄᓇᓕᖕᓂ ᑭᒡᒐᖅᑐᐃᒐᒪ, ᑖᒃᑯᐊᓪᓗ ᒪᕐᕉᒃ 

ᒥᑭᓐᓂᓴᕐᔪᐊᖑᓪᓗᑎᒃ ᐱᖓᔪᖓ 

ᐊᖏᓂᖅᓴᐅᓪᓗᓂ, ᑕᐃᒪᓐᓇᐃᓕᖓᑎᓪᓗᒍ. ᑖᓐᓇ 

ᐃᓱᒫᓘᑎᒋᔭᐅᖃᑦᑕᖅᓯᒪᒻᒪᑕ.  

 

ᐊᒻᒪᓗ, ᑖᒃᑯᐊ ᐊᓯᔾᔨᖅᑕᕋᐃᑦᑎᓪᓗᒋᑦ ᑖᓐᓇ 

ᓄᓇᓕᕋᓛᖅ ᐱᓗᐊᓐᖑᐊᖅᑐᖃᐃ, ᐃᒡᓗᓕᒑᕐᔪᒃ, 

ᐅᕙᓂ ᓄᓇᓕᕐᔪᐊᕐᒦᑎᑕᐅᓚᐅᖅᓯᒪᔪᖅ 

ᐃᑯᓐᖓᖅᑕᐅᖔᖅᓱᓂ ᐊᕗᓐᖓᖅᑕᐅᖔᓕᕆᓪᓗᓂ. 

ᑕᐃᒪᓐᓇᐃᓕᐅᖅᑕᐅᑐᐃᓐᓇᑎᓪᓗᒋᑦ ᓄᓇᓕᕋᓛᑦ 

ᓯᕐᓂᕆᓪᓗᒋᑦ ᑕᕝᕘᓇ.  

 

ᐃᓗᐊᕆᓐᖏᑕᕋᓕ ᑖᓐᓇ ᑕᑯᓪᓗᒍ. ᑖᒃᑯᐊᓪᓗ 

ᐋᖅᑭᒋᐊᖅᑕᐅᖁᔭᖏᓐᓂᒃ 

ᐃᑲᔪᖅᑐᕈᓐᓇᔾᔮᓐᖏᓐᓇᒪ ᖃᐅᔨᒪᑎᖅᐸᒌᕋᓱᑦᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᓄᓐᖑᒻᒪᑕ. ᒥᔅᑕ 

ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᑖᒃᑯᐊᑦᑕᐅᖅ ᒪ’ᓈᕈᐊᖅᖢᒋᑦ ᑲᑎᒪᔨᐅᓚᐅᖅᑐᑦ 

(ᑐᓵᔨᑎᒍᑦ) ᓂᕈᐊᖅᑐᓕᕆᓂᕐᒧᑦ ᑭᒡᓕᓕᕆᓂᕐᒧᑦ 

ᑲᑎᒪᔩᑦ (ᑐᓵᔨᑎᒎᕈᓐᓃᖅᑐᖅ) -ᑯᓐᓂᒃ 

ᐱᖓᓲᓚᐅᕐᒪᑕ ᐱᓕᕆᕐᔪᐊᓚᐅᕐᒪᑕ, ᑐᑭᓯᓐᓇᖅᑐᖅ.  

 

ᑖᒃᑯᐊ ᐅᓂᒃᑳᓕᐊᕆᓯᒪᔭᖏᑦ ᐅᖃᓕᒫᖅᖢᖏᑦ, 

ᐃᓛᒃ ᐃᓱᒫᓘᑕᐅᔪᓂᒃ ᑐᓴᖅᑕᕐᓂᕋᓚᐅᕐᒪᑕ 

ᓄᓇᓕᕋᓛᖑᓂᖅᓴᕐᓂᖔᖅᓯᒪᔪᓂᒡᒎᖅ ᑐᓴᓚᐅᕐᒪᑕ 

ᖃᓄᖅ ᐃᓱᒫᓘᑕᐅᔪᓂᒃ, ᑕᒪᓐᓇ 

ᖃᓄᖅᑑᕈᑎᒋᒋᐊᖃᖅᑰᕋᑦᑎᒍ ᓂᕈᐊᖅᑕᐅᓯᒪᓪᓗᑕ, 

ᓄᓇᓖᑦ ᐊᖏᓂᖅᓴᐅᔪᑦ ᑭᓯᒥᒃ 

ᐱᓂᖅᓴᐅᓱᒋᔭᐅᑦᑕᓂᖅᐸᑕ ᓱᓇᓂᑭᐊᖅ. 

ᐱᖁᑎᕐᔪᐊᕐᒥᒃ ᐊᓯᖏᓐᓂᒃ ᖃᓄᖅ ᓇᐅᒃᑯᑦ 

ᑭᒡᒐᑐᒃᑲᓂᖅᑑᓪᓗᐊᖅᐱᑎᒍᑦ 

ᐃᑲᔪᖅᑐᑲᓐᓂᖅᑑᓪᓗᐊᖅᐱᑎᒍᑦ. 

ᑎᓕᓚᐅᖅᓯᒪᒐᑦᑎᒍ ᑖᒃᑯᐊ ᑲᑎᒪᔩᑦ (ᑐᓵᔨᑎᒍᑦ) 

ᒪᓕᑦᑕᐅᔭᕆᐊᓖᑦ ᖃᓄᐃᓕᐅᕐᓂᐊᕐᓗᓂ. 

 

ᐃᒃᓯᕙᐅᑖᖅ, ᐅᑉᐱᕈᓱᑉᐳᖓ ᑐᓂᓯᒐᐃᒐᑦᑕ 

ᓂᕈᐊᖅᑐᓕᕆᓂᕐᒧᑦ ᑭᓪᓕᓕᕆᓂᕐᒧᑦ ᑲᒥᓴᓇᓂᒃ 

ᒪᓕᒋᐊᖃᖅᑕᖏᓐᓂᒃ ᐊᒻᒪ ᐱᓱᓐᓂᕆᓚᐅᖅᑕᖏᑦ 

ᖃᓄᖅ ᐱᓕᕆᐊᖃᕈᓐᓇᕐᒪᖔᑕ, 

ᓇᓗᓇᐃᖅᓯᓚᐅᖅᐳᒍᑦ ᖃᓄᖅ ᑐᑭᖃᕐᒪᖔᖅ 

ᐊᒥᓲᓂᖏᑦ ᐊᒥᓲᓂᖏᓐᓄᑦ ᐅᖓᑖᓅᖓᒋᐊᖃᕐᒪᑕ 

ᐅᕝᕙᓘᓐᓃᑦ ᖃᑦᑏᓐᓇᕈᕆᐊᕐᓗᑎᒃ 25%-ᓂᒃ. 

ᕿᒥᕐᕈᓪᓗᒋᑦ ᐊᑐᓕᖁᔭᐅᓯᒪᔪᑦ ᓴᖅᑭᓯᒪᔪᑦ 

ᐅᓂᒃᑳᒥᒃ, ᑐᑭᓯᐅᒪᔪᖓ ᐊᑐᓕᖁᔭᖏᑦ ᒪᓕᓚᐅᕐᒪᑕ 

ᒪᓕᒃᑕᐅᔭᕆᐊᖃᖅᑐᓂᒃ. 

 

ᐃᓱᒪᐃᓐᓇᕿᑎᓚᐅᓐᖏᓇᑦᑎᒍ ᓴᖅᑮᓂᕐᒧᑦ ᓄᑖᓂᒃ 

ᓂᕈᐊᖅᑎᒋᔭᖅᑎᓐᓂᒃ. 25-ᐳᓴᓐᑎᒥᒃ 

ᐲᖅᓯᖃᑦᑕᖅᑐᒍᑦ. ᐃᓱᒫᓘᑎᖃᕋᓗᐊᖅᑎᓪᓗᖓ 

ᓄᓇᓕᕋᓛᖑᓂᖅᓴᓂᒃ 

ᑭᒡᒐᑐᖅᑕᐅᑦᑎᐊᖃᑦᑕᖁᓪᓗᒋᑦ, ᐃᓕᑕᖅᓯᕗᖓ 

ᐋᖅᑮᕙᒃᑲᑦᑕ 25%-ᓂᒃ. ᑎᒃᑯᐊᖅᑐᕈᒪᓐᖏᓐᓇᒪ 

ᑭᓪᓕᓕᕆᓂᕐᒧᑦ ᑲᑎᒪᔨᓄᑦ. 

 

ᐊᒻᒪᓗ ᐅᓇ ᐅᖃᐅᓯᕆᔪᒪᖕᒥᔭᕋ ᐊᕐᕕᐊᑦ, ᐊᕐᕕᐊᑦ 

ᐅᐊᓐᓇᖓ, ᐊᕐᕕᐊᑦ ᐅᐊᓐᓇᖓ, ᐊᕐᕕᐊᑦ, ᐊᕐᕕᐊᑦ 

ᓂᒋᐊᓄᑦ, ᐊᕐᕕᐊᑦ ᓂᒋᐊᓄᑦ, ᐊᕐᕕᐊᑦ ᓂᒋᐊᓄᑦ, 

ᐊᕐᕕᐊᑉ ᓂᒋᐊᓄᑦ. ᑕᒪᓐᓇ ᑐᑭᓯᓇᖅᑐᖅ ᐊᒻᒪᓗ 

ᑕᒪᓐᓇ ᐱᔾᔪᑎᒋᓪᓗᒍ, ᐃᑲᔪᖅᑐᕐᓂᐊᖅᑕᕋ ᑖᓐᓇ 

ᒪᓕᒐᒃᓴᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᓪᓗᒋᑦ, ᒥᔅᑕ 

ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐅᔭᐅᓚᐅᖅᑐᖅ 

ᐅᐱᕐᖔᕐᓗ ᐊᐅᔭᐅᓚᐅᖅᑐᖅ ᐅᑭᐊᒃᓵᕐᓗ 

ᑲᑎᒪᖃᑎᖃᕈᓐᓇᓚᐅᕋᒪ ᕼᐋᒻᒪᓚᒃᑯᑦ 

ᑲᑎᒪᔨᖏᓐᓂᒃ ᑕᒪᐃᓐᓂ ᑭᒡᒐᖅᑐᖅᑕᒃᑲᓂᒃ ᐊᒻᒪ 

ᐅᖃᓘᑎᒃᑯᑦ ᐅᖃᓪᓚᖃᑎᖃᖅᖢᖓ 

ᑲᖏᖅᓯᓂᕐᒥᐅᑦ ᒪᐃᔭᖓᓐᓂᒃ. ᑲᑎᒪᔨᖏᓐᓄᑦ 

ᐅᖃᓪᓚᖃᑎᖃᕐᓂᐊᓚᐅᖅᓯᒪᓪᓗᓂ. ᑖᔅᓱᒥᖓ 

ᐃᑲᔪᖅᑐᐃᖁᔨᓐᖏᑎᓪᓗᒋᑦ ᑖᓐᓇ 

ᐃᑲᔪᖅᑐᕈᓐᓇᔾᔮᓐᖏᓐᓂᕋ ᓇᓗᓇᐃᖅᓯᒋᐊᖅᐳᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᓪᓗᒋᑦ, ᒥᔅᑕ 

ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔾᔨᐸᓗᒋᓪᓗᓂᐅᒃ ᒥᔅᑕ ᒪᐃᓐ ᐃᓱᒫᓘᑎᖏᑕ, 

ᐃᓱᒫᓘᑎᖏᓪᓘᓐᓃᑦ, ᐃᒻᒪᖃ, ᑭᓯᐊᓂ 

ᐱᔾᔪᑎᒋᔭᖓ ᓂᕈᐊᕈᒪᓂᖓᑕ, ᑕᑯᒍᒃᑭᑦ ᒫᓐᓇᐅᔪᖅ 

ᓈᓴᐅᑎᐅᔪᑦ ᓂᕈᐊᖅᑕᐅᕕᒋᓯᒪᔭᓐᓂᒃ ᑕᒫᓂ 

ᐃᖃᓗᓐᓂ, ᐊᑦᑎᓂᖅᐹᖑᔪᖅ 1,630 ᐃᓄᐃᑦ 

ᐊᒻᒪᓗ ᐊᒥᓲᓂᖅᐹᖑᔪᑦ ᐃᓄᐃᑦ 2,806 ᐃᓄᐃᑦ. 

1,200-ᑲᓴᐃᑦ ᐃᓄᐃᑦ ᒪᕐᕉᒃ ᐊᔾᔨᒌᓐᖏᑦᑑᒃ ᑕᒫᓂ 

ᐃᖃᓗᖕᓂ.  

 

ᐊᔾᔨᒌᓐᖏᓐᓂᖓᓄᑦ ᐱᕈᖅᐸᓪᓕᐊᓂᖏᑦ 

ᐊᔾᔨᒌᓐᖏᑦᑐᑦ ᓂᕈᐊᕐᕕᐅᔪᑦ ᓄᓇᓕᐸᐅᔭᕐᒥ, 

ᐃᓚᖏᑦ ᓇᓕᒧᒌᒃᑐᑦ  

ᐊᒻᒪᓗ ᐊᔾᔨᒌᒃᑎᑦᑎᓂᖅᓴᐅᓂᖅ, ᐃᓱᒪᔪᖓ 

ᐱᒻᒪᕆᐅᒋᐊᖓᓂᒃ. ᑕᒪᓐᓇ ᐱᔾᔪᑎᒋᒐᔭᖅᑕᕋ  

ᐃᑲᔪᖅᑐᕐᓗᒍ ᑖᓐᓇ ᐅᓂᒃᑳᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᓪᓗᒋᑦ, ᒥᔅ 

ᕿᓕᖅᑎ.  

 



ᕿᑎᖅᑰ, ᐅᑐᐱᕆ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑖᔅᓱᒥᖓ ᕿᒥᕐᕈᓪᓗᓯ ᓇᕈᓪᓗᓯᓗ 

ᐱᓕᕆᐊᕆᓚᐅᖅᑕᓯ ᐱᓪᓚᕆᐊᓘᓂᖓᓂᒃ 

ᐃᒃᐱᒋᑦᑎᐊᕐᒥᔭᕋ ᐱᓐᖑᐊᖑᓚᐅᓐᖏᒻᒪᑦ ᑕᒪᓐᓇ.  

 

ᓄᓇᓖᑦ ᐅᐸᑲᑦᑕᖅᑕᐅᖃᑦᑕᖅᑎᓪᓗᒋᑦ ᑭᓯᐊᓂ 

ᐅᒡᒍᓇᖅᓯᒪᔪᖅ ᑕᒪᓐᓇ ᑭᒡᒐᑐᖅᑕᒪ ᐃᓚᖓᓂᒃ 

ᑲᔪᓯᔪᓐᓇᓚᐅᓐᖏᓐᓂᖓᓂᒃ ᐱᔾᔪᑎᖃᑦᑎᐊᕐᓂᖓᓗ 

ᑐᓴᕐᓇᖅᑲᐅᓪᓗᓂ ᐱᓕᕆᓪᓗᑕ. ᑕᐃᒪᓕ ᑖᒃᑯᐊ 

ᑕᑯᓐᓇᖅᑐᒋᓂᓛᒃ ᑕᐃᒃᑯᐊ ᑭᒡᒐᑐᖅᑕᒃᑲ ᐊᐃᑉᐸᖓ 

ᓄᓇᓖᑦ ᓇᖕᒥᓂᖅ ᒪᓕᒐᓕᐅᖅᑎᖃᕈᒪᓂᕐᒧᑦ 

ᓂᐱᖃᕈᔾᔨᓪᓚᕆᔅᓯᒪᒻᒪᑕ. ᑕᐃᑲᓐᖓᓪᓕ 

ᓂᕈᐊᕋᔅᓴᑐᐃᓐᓇᐅᖃᑕᐅᑎᓪᓗᖓ 

ᑕᐃᒫᖑᓚᐅᖅᓯᒪᒻᒪᑦ.  

 

ᑕᒪᓐᓇ ᓂᐱᖃᕈᑕᐅᖃᑦᑕᖅᓯᒪᐃᓐᓇᖅᓯᒪᓂᑯᖓᓄᑦ 

ᐱᔾᔪᑎᒋᓪᓗᒍ. ᑖᒃᑯᐊ ᑕᑯᓐᓇᖅᑐᒋᑦ 

ᐃᓄᐃᓴᓐᓂᖏᑦ ᐊᒻᒪᓗ ᑭᒡᒐᖅᑐᐃᔪᖅ ᓇᓪᓕᐊᒃ 

ᓇᒻᒪᐃᑦ ᑕᐃᔭᐅᓯᒪᔪᑦ ᐃᓄᖃᕐᓂᖏᑦ. 

ᑕᐃᒪᓐᓂᑯᖓᓄᑦ ᑕᒪᓐᓇ ᐃᓂᓪᓚᑎᑦᑎᕆᐊᖃᕐᓂᖓ 

ᐅᒃᐱᕆᓂᑯᓐᓄᑦ ᑕᕝᕗᖓ ᒫᓐᓇᐅᔪᒥ 

ᐃᑲᔪᓯᖅᕈᓐᓇᔮᓐᖏᓂᓐᓂᒃ ᓇᓗᓇᐃᑐᐃᓐᓇᕆᕗᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᓪᓗᒋᑦ. ᒥᔅᑕ 

ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᕈᒪᑦᑎᐊᖅᐸᒃᑲᑦᑕᐅᖅ 

ᑕᐃᒃᑯᐊ ᓄᓇᓕᓐᓄᑦ ᐳᓚᕋᓚᐅᖅᑐᑦ ᑖᓐᓇ 

ᑎᓕᓚᐅᖅᓯᒪᒐᑦᑎᒍ ᕿᒥᕐᕈᒍᓐᓇᖁᓪᓗᒋᑦ 

ᐋᖅᑭᒋᐊᖅᑕᐅᖁᒍᓐᓇᕐᓂᐊᕐᓂᖏᓐᓂᒃ.  

 

ᐄᓛᒃ ᑕᐃᒫᑦᑎᐊᖅ ᒪᓕᒐᓕᐅᖅᑎᐅᖃᑎᒐ 

ᐃᖃᓗᓐᓂ ᐊᖏᖃᑎᒋᑦᑎᐊᕋᒃᑯ, ᑖᒃᑯᐊ 

ᐊᔾᔨᒌᔾᔫᒥᒋᐊᖃᕐᓂᖏᑦ 

ᐃᒃᐱᓇᕐᓂᖅᓯᒪᒻᒪᑦ, ᑖᓐᓇ ᐃᓄᓕᒫᖅᑎᑎᑦᑎᓪᓗᒋᑦ 

ᐅᐸᒍᓐᓇᖅᓯᒪᓚᐅᕋᒪ ᑖᒃᑯᐊᓗ 

ᐅᓂᒃᑳᕈᓐᓇᑦᑎᐊᖅᑐᑎᒃ ᖃᓄᖅ ᐃᓱᒫᓘᑎᒋᔭᐅᔪᓂᒃ 

ᑐᓂᓯᕕᐅᖃᑦᑕᓚᐅᕐᒪᑕ.  

 

ᑖᓐᓇ ᐋᖅᑭᒋᐊᖁᒥᓇᕐᒪᐃᓛᒃ ᐊᒃᑐᖅᑕᐅᓯᒪᓂᐊᕐᒪᑕ 

ᑖᒃᑯᐊ ᒪᕐᕉᓐᓄᒃ ᓂᕈᐊᕐᓂᕐᓄᑦ, ᐊᕐᕌᒍ ᖁᓖᑦ 

ᑭᓯᐊᓂ ᖄᖏᒐᐃᒻᒪᑦ ᕿᒥᕐᕈᔭᐅᒃᑲᓐᓂᕈᓐᓇᓲᖑᒻᒪᑦ. 

ᑖᓐᓇ ᐱᔾᔪᑎᒋᓪᓗᒍ ᐊᔾᔨᒌᔾᔫᒥᓂᐊᕐᓂᖓ 

ᓂᕆᐅᒋᑦᑎᐊᖅᓯᒪᒐᒃᑯᑦᑕᐅᖅ ᑕᕝᕙᓂ ᐃᖃᓗᓐᓂ, 

ᓄᓇᓕᐸᐅᔭᐅᑎᓪᓗᑕ, ᐊᔾᔨᒌᓐᖏᑦᑐᒥ ᐃᓄᓐᓂᒃ 

ᑭᒡᒐᖅᑐᐃᖃᑦᑕᖅᑎᓪᓗᑕᐃᓛᒃ ᐊᔾᔨᒌᓕᖅᔫᒥᓂᖓ 

ᐃᒃᐱᓇᕐᓂᖅᓴᒪᒻᒪᑦ.  

 

ᑖᓐᓇ ᓇᓗᓇᐃᕈᒪᕋᑖᕐᒥᒐᒃᑯ 

ᐃᑲᔪᖅᓱᕈᒪᓂᐊᕋᒃᑯᐃᓛᒃ ᓂᕈᐊᕐᓂᖅ ᑎᑭᑦᑎᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᓪᓗᒋᑦ, ᒥᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊᑦᑕᐅᖅ ᑲᖏᖅᓯᓂᕐᒥ 

ᓂᕈᐊᕐᓂᑕᒫᖑᔮᖅᑐᖅ ᐊᓯᔾᔨᖃᑦᑕᕐᒪᑦ ᓇᒧᑦ 

ᐊᑕᖕᒪᖔᑦ ᓂᕈᐊᖅᓯᒪᔪᑦ ᑲᖏᖅᓯᓂᕐᒥ.  

 

ᑕᐃᔅᓱᒪᓂ ᑎᑭᕋᕐᔪᐊᕐᒧᑦ ᐊᑕᓚᐅᖅᓯᒪᑉᓗᓂ, 

ᖁᕕᐊᓱᓚᐅᖅᓯᒪᕗᖓᓗ ᑎᑭᕋᕐᔪᐊᕐᒥᐅᑕᓂᒃ 

ᑭᒡᒐᖅᑐᐃᓪᓗᖓ. ᐅᔾᔨᕐᓇᓚᐅᖅᓯᒪᖕᒪᑦ 

ᑕᐃᑲᓃᑦᑕᐅᑎᒋ ᓄᓇᓕ ᓲᕐᓗ ᑲᖏᖅᓯᓂᖅᑎᑐᑦ 

ᑎᑭᕋᕐᔪᐊᕐᒥᐅᑦ ᐃᓄᐃᓴᓗᐊᖅᑎᓪᓗᒋᑦ 

ᑎᑭᕋᕐᒧᐊᕐᒥᐅᑦ ᐃᒃᐱᒋᓂᖃᖃᑦᑕᕐᒪᑕ. 

ᐆᒃᑑᑎᒋᑐᐃᓐᓇᖅᐸᒃᑲ. 



ᕿᑎᖅᑰ, ᐅᑐᐱᕆ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᖅ ᑭᒡᒐᖅᑐᖅᑕᐅᒃᑲᓐᓂᕆᔭᕆᐊᖃᕐᓂᕆᔭᖏᑦ 

ᓄᓇᓕᕐᔪᐊᕐᒪᕆᐊᓗᖕᓄᑦ ᐊᑕᑎᑕᐅᑎᓪᓗᒋᑦ. 

ᐊᓱᐃᓪᓛᒃ ᐊᓯᔾᔨᖅᑕᐅᖕᒥᖕᒪᑦ ᑎᑭᕋᕐᔪᐊᖅ 

ᐊᕐᕕᐊᓄᑦ ᐃᓕᔭᐅᖔᓕᕆᓪᓗᓂ ᐊᒻᒪ ᐃᒡᓗᓕᒑᕐᔪᒃ 

ᑲᖏᖅᖠᓂᕐᒧᑦ ᐃᓕᔭᐅᓕᕆᑉᓗᓂ. ᓈᓴᐅᑏᓐᓇᕐᓂᒃ 

ᐃᓱᒪᑉᓗᑎᒃ, ᐄ, ᑐᑭᓯᔪᖓ ᑐᕌᖅᑎᑕᐅᓚᐅᖅᑐᑦ.  

 

ᑕᒡᕙᖓᑦ ᖃᓄᖅ ᕿᓂᕆᐊᖃᕐᒪᖔᕐᒥᓂᒃ 

ᐊᕕᒃᑐᐃᓂᕐᒥᒃ ᓂᕈᐊᖅᑕᐅᓯᒪᕝᕕᐅᔪᓂᒃ. ᑭᓯᐊᓂ, 

ᓄᓇᓕᕋᓛᑦ ᓄᓇᓕᖕᓄᑦ ᐊᖏᓗᐊᖅᑐᓄᑦ 

ᐃᓕᔭᕌᖓᑕ ᓄᓇᓕᕋᓛᖑᔪᑦ ᐃᓱᒪᖃᑦᑕᕐᒪᑕ 

ᐊᓯᐅᔨᔭᐅᓇᓱᒋᓪᓗᑎᒃ ᑖᒃᑯᓄᖓ 

ᓂᕈᐊᖅᑎᒋᓯᒪᔭᖏᓐᓄᑦ. ᓲᖃᐃᒻᒪᐅᒐᓗᐊᖅ ᑖᓐᓇ. 

ᐊᖏᖃᑎᒋᕙᒃᑲ ᓄᓇᓕᕋᓛᑦ ᑕᐃᒪᓐᓇ.  

 

ᓄᓇᓕᕐᔪᐊᑦᑕᐅᖅ ᑕᒪᒃᑯᐊ ᓄᓇᓕᕋᓛᓄᑦ 

ᐃᓕᔭᐅᑎᓪᓗᒋᑦ ᐃᖢᐊᖏᓐᓂᐅᔾᔪᑎᒋᖃᑦᑕᖅᑕᖏᑦ 

ᐅᔾᔨᕆᓪᓗᒋᑦ. ᐃᓱᒪᖃᕋᒪᓕ ᑖᒃᑯᐊ 

ᕿᒥᕐᕈᔭᐅᒃᑲᓐᓂᕐᕕᒃᓴᖅᑕᖃᕐᓂᐊᕐᒥᖕᒪᑦ ᑖᒃᑯᐊ 

ᐋᖅᑭᒋᐊᕐᕕᒃᓴᖅᑕᖃᕐᓂᐊᕐᒥᖕᒪᑕ ᓄᓇᓕᕋᓛᑦ 

ᐃᓚᐅᖃᓯᐅᑎᓂᖅᓴᐅᔪᓐᓇᖁᓪᓗᒋᑦ.  

 

ᑖᓐᓇ ᓅᑦᑎᒋᐊᕈᑎᓕᒃ ᐃᑲᔪᖅᑐᕈᓐᓇᔾᔮᓐᖏᓐᓇᒃᑯ 

ᑖᑉᑯᐊ ᑐᓴᖅᑕᐅᒃᑲᓐᓂᕆᐊᖃᕐᒪᑕ ᓄᓇᓕᕋᓛᖑᔪᑦ 

ᐊᒻᒪᓗ ᓄᓇᓕᕐᔪᐊᖑᔪᑦᑕᐅᖅ 

ᐊᕕᒃᓯᒪᓂᕆᖃᑦᑕᖅᑕᖏᑦ ᖃᓄᖅ ᑕᒪᓐᓇ 

ᐋᖅᑭᒋᐊᕐᓂᖅᑕᖃᕆᐊᖃᒻᒪᕆᖕᒪᑦ. ᐃᒃᓯᕙᐅᑖᖅ, 

ᑕᐃᒪᓐᓇᒧᑦ ᐃᑲᔪᖅᑐᕈᓐᓇᔾᔮᓐᖏᓐᓇᒃᑯᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᓪᓗᒋᑦ, ᒥᔅᑕ 

ᖃᐃᕐᓂᖅ.  

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᓂᕈᐊᖅᑐᓕᕆᔨᒃᑯᑦ 

ᒫᓃᒻᒪᑕ. ᑖᓐᓇ ᑕᐃᒪ, ᑖᔅᓱᒪ ᒥᔅᑕ ᑯᓱᒐᐅᑉ 

ᐅᖃᐅᓯᕆᔮ, ᓱᓕᔪᖅ. ᑖᒃᑯᐊ ᑭᒡᒐᖅᑐᖅᑖᒃᑲᒃ 

ᐊᒥᑦᑐᕐᒥᐅᑦ, ᓴᓂᕋᔭᒡᓗ ᐃᒡᓗᓕᐅᓪᓗ ᐃᓚᖓ. 

ᐃᒡᓗᓕᒃ ᐊᖏᓛᖑᖃᑕᐅᖕᒥᖕᒪᑦ ᓄᓇᕗᒻᒥ 

ᐃᓄᒋᐊᓛᖑᖃᑕᐅᒋᓪᓗᓂᓗ ᓄᓇᕗᒻᒥ.  

 

ᑖᓐᓇᓗ ᐃᒡᓗᓕᒃ ᑐᖅᑯᖅᑕᕐᕕᐅᓯᒪᒋᓪᓗᓂ 

ᓯᐊᒻᒪᒃᑎᖅᑕᐅᓯᒪᓪᓗᓂ. ᓴᓂᕋᔭᒃ ᑖᓐᓇ 

ᑐᖅᑯᖅᑕᕐᕕᓕᐊᕆᓯᒪᔭᐅᓐᖏᖦᖢᓂᐅᖕᒪᑦ. ᑕᐃᒪᓐᓇ 

ᒪᕐᕉᖕᓂᒃ ᓄᓇᓖᖕᓂᒃ ᑭᒡᒐᖅᑐᐃᓪᓗᓂ ᐃᓚᖓᒍᑦ 

ᐊᔾᔨᒌᒃᑎᑦᑎᓇᓱᖕᓂᖅ ᑕᐅᑐᒃᑕᐅᖃᑦᑕᕐᒥᖕᒪᑦ.  

 

ᐆᒧᖓ ᓵᓐᖓᓗᐊᓕᖅᐳᖓ, ᐆᒧᖓ 

ᓂᓪᓕᐊᓐᖏᓗᐊᓕᖅᐳᖓ. 

ᐊᔾᔨᒌᒃᑎᑦᑎᓇᓱᒋᐊᕐᓂᖅᑕᐅᖅ ᑕᐃᒪᓐᓇ ᐅᓇ 

ᑕᐅᑐᓗᐊᖃᑦᑕᕋᒃᑯ ᑐᖅᑯᖅᑕᕐᕕᓕᐊᕆᔭᐅᓯᒪᖕᒪᑦ. 

ᑕᕝᕙ ᐃᒡᓗᓕᐅᑉ ᐃᓚᖓ ᑭᒡᒐᖅᑐᕋᒃᑯ, ᑕᐃᒪᓕᖃᐃ 

ᓴᓂᕋᔭᖓᐃ ᑐᖅᑯᖅᑕᕐᕕᐅᖃᑕᐅᓕᖅᐳᖅ 

ᒥᑭᓐᓂᖅᓴᐅᒐᓗᐊᖅᑎᓪᓗᒍ ᐅᕝᕙᓘᓐᓃᑦ ᑖᒃᑯᐊ 

ᐃᒡᓗᓕᖕᒥᐅᑦ ᑭᒡᒐᖅᑐᖅᑕᒃᑲ 

ᑐᖅᑯᖅᑕᕐᕕᐅᔪᓐᓃᖅᓯᒪᓕᖅᐳᖅ.  

 

ᐃᒪᓐᓇ ᑕᐃᒪᓐᓇ ᐊᔾᔨᒌᓐᖏᓐᓂᖅᑕᖄᕐᔪᒃᑎᓪᓗᒍ 

ᐊᒻᒪ ᒥᔅᑕ ᑯᓱᒐᖅ ᐅᖃᓵᕆᕗᖅ ᓈᓴᐅᑏᓐᓇᖅᑎᒍᑦ 

ᑕᐃᒪᓐᓇ ᑕᐅᑐᒃᑕᐅᖃᑦᑕᕐᓂᐊᕈᑦᑕ, 

ᓈᓴᐅᑎᑐᐃᓐᓇᐅᓐᖏᒃᑲᓗᐊᕐᒥᔪᒍᑦ. ᑖᓐᓇ ᑕᕝᕙ 

ᐱᔾᔪᑎᒋᓪᓗᒍ ᑕᒪᒃᑯᐊ ᐃᓄᐃᑦ ᓄᓇᕗᒻᒥᐅᑦ 

ᐱᔪᒪᔭᖏᒃᑕ ᓂᓪᓕᐊᔾᔪᑎᒋᓕᕌᖓᑦᑎᒍᑦ, ᐃᓛᓐᓂᑦ 

ᐊᔾᔨᒌᓐᖏᑦᑐᖅᑕᖃᓲᖑᓂᑯᖓᓄᑦ, ᑖᓐᓇᑦᑕᐅᖅ 

ᑖᓐᓇ ᐱᔾᔪᑎᒋᓪᓗᒍ 

ᓈᓴᐅᑎᑐᐃᓐᓇᐅᖏᒃᑲᓗᐊᕐᒥᒐᒪ.  

 

ᑖᓐᓇ ᐱᔾᔪᑎᒋᓪᓗᒍ, ᐃᒃᓯᕙᐅᑖᖅ, ᑖᓐᓇ 

ᑐᖅᑲᖅᑕᕐᕕᐅᖃᑦᑕᖅᑐᐃᑦ ᓄᓇᓖᑦ 11-ᖑᖅᑰᕐᒪᑕ, 

ᑕᐃᒪᓐᓇᐅᖅᑰᕐᒪᑦ. ᑖᓐᓇ ᑕᕝᕙ ᐱᔾᔪᑎᒋᓪᓗᒍ, 

ᐅᕙᖓᑦᑕᐅᖅ ᑖᓐᓇ ᐃᑲᔪᖅᓱᕈᓐᓇᔾᔮᓐᖏᒻᒥᒐᒃᑯ. 

ᑕᐃᒪᓐᓇᑦᑕᐅᖅ ᓇᓗᓇᐃᖅᓯᔪᒪᕋᑖᕆᕗᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᓪᓗᒋᑦ, ᒥᔅ 

ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ (ᑐᓵᔨᑎᒍᑦ) 

ᐃᒃᓯᕙᐅᑖᖅ ᐊᒻᒪᓗ (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ 

(ᑐᓵᔨᑎᒍᑦ) ᓂᕈᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐱᕐᔪᐊᕌᓗᖕᒥᒃ ᐃᖅᑲᓇᐃᔮᖃᓚᐅᕐᒪᑕ ᑕᒪᑐᒪᓂ 

ᐊᕐᕌᒍᒥ ᐊᓂᒍᖅᑐᒥᒃ. ᐊᒻᒪ ᐃᖃᓗᒃᑑᑦᑎᐊᕐᒥ 

ᑭᒡᒐᖅᑐᐃᓪᓗᖓ, ᑕᐃᒃᑯᓐᖓᕈᓐᓇᓚᐅᖅᓯᒪᓐᖏᒻᒪᑕ 

ᓄᖅᑲᕈᔾᔭᐅᓚᐅᕐᒪᑦ ᑕᐃᒃᑯᐊ ᑎᑭᑦᑕᖅᑐᑦ 

ᖃᖓᑕᓲᑦ. ᓄᓇᓕᖕᓄᑦ ᐳᓛᕆᐊᓚᐅᖅᐸᑕ 

ᐃᑲᔪᖅᓱᖅᑕᐅᔪᒪᓚᐅᖅᑐᒃᓴᐅᕗᑦ ᓂᕈᐊᖅᑏᑦ.  

 

ᐃᒻᒪᖃ ᑭᖑᓂᖓᓂᐅᒐᓗᐊᖅ 

ᐅᖃᖃᑎᖃᕐᓂᐊᖅᑐᒃᓴᐅᔪᓐᓇᕐᓂᐊᖅᑐᒃᓴᐅᕗᑦ 

ᐱᕕᖃᖅᑎᑕᐅᓲᖑᖕᒪᑕ. ᐱᖅᓯᕐᓇᕐᓗ ᑕᒪᓐᓇ 

ᐱᔭᕐᓂᖏᔾᔪᑎᒋᔭᐅᖃᑦᑕᖅᓯᒪᖕᒪᑦ ᓄᓇᓕᖕᓄᑦ. 

ᐱᕕᖃᕐᓂᖅᓴᐅᒍᑎᒃ 

ᓄᓇᓕᖕᓄᐊᕈᓐᓇᖅᓯᓂᐊᖅᑐᒃᓴᐅᕗᑦ. ᑕᐃᒪᐃᑦᑑᖕᒪᑦ 

ᑖᓐᓇ ᐃᑲᔪᖅᓱᔾᔮᓐᖏᑦᑕᕋ ᒪᓕᒐᒃᓴᖅ. ᖁᔭᓐᓇᒦᒃ, 

ᐃᒃᓯᕙᐅᑖ*.  

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᓪᓗᒋᑦ, ᒥᔅᑕ 

ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᓱᒋᑦ ᑖᒃᑯᐊ ᑰᒑᕐᔪᖕᒥ ᑕᓗᕐᔪᐊᕐᒥᓗ 

ᑐᓴᕈᓐᓇᖅᓯᒪᖕᒪᑦ ᓇᑦᓯᓕᖕᒧᑦ, ᐊᒻᒪᓗ ᑕᐃᒃᑯᐊ 

ᓇᖕᒥᓂᖅ ᒪᓕᒐᓕᐅᖅᑎᑖᕈᒪᓚᐅᕐᒪᑎᒃ ᑕᒫᒃᑮᒃ 

ᑖᒃᑯᐊᒃ ᓄᓇᓖᒃ.  

 

ᑖᓐᓇ ᑲᔪᓯᒃᐸᑦ, ᓇᖕᒥᓂᖅ ᒪᓕᒐᓕᐅᖅᑎᑖᕐᓂᕐᒥᒃ 

ᑐᑭᖃᓐᖏᒻᒪᑦ. ᓂᕈᐊᖅᑎᒃᑲ ᑐᓴᖅᑎᑦᑐᒪᔭᒃᑲ ᐅᓇ 

ᒪᓕᒐᒃᓴᖅ ᐃᑲᔪᖅᓱᔾᔮᓐᖏᑦᑕᕋ 

ᓇᖕᒥᓂᖅ ᒪᓕᒐᓕᐅᖅᑎᑖᔾᔮᓐᖏᓐᓂᕗᑦ 

ᐱᔾᔪᑎᒋᓪᓗᒍ. ᐃᑲᔪᖅᓱᔾᔮᓐᖏᑕᕋ ᑖᓐᓇ ᒪᓕᒐᒃᓴᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᑭᓇᓗ. ᐊᑎᖁᑎᒃᑲ ᓄᖑᒻᒪᑕ. 

(ᑐᓵᔨᑎᒍᑦ) ᐄ, ᑲᑎᒪᔨᐅᖃᑎᒃᑲ 

ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. 

ᐅᖃᐅᓯᒃᓴᑐᐃᓐᓇᕐᓄᑦ, ᑕᐃᒪᓕ ᐊᐱᕆᕙᒃᑲ 

ᒪᓕᒐᓕᐅᖅᑏᑦ ᒪᓕᒐᒃᓴᖅ 35-ᒨᖁᓪᓗᒋᑦ 

ᐃᔾᔪᔪᖁᑎᔅᓯᓐᓂᒃ. ᒪᓕᒐᓕᐅᖅᑏᑦ 

ᐱᕕᖃᖅᑎᑲᐃᓐᓇᕐᓂᐊᕋᒃᑭᑦ ᐸᐃᑉᐹᒃᑯᕕᖏᑦ 

ᐱᖁᓪᓗᒋᑦ.  

 

ᑖᒃᑯᐊ ᐸᐃᑉᐹᒃᑯᕕᓕᒫᑦ ᐱᔭᐅᓯᒪᓕᕐᒪᑕ. ᒪᓕᒐᒃᓴᖅ 

35, ᒪᓕᒐᖅ ᐱᔾᔪᑎᓕᒃ ᓂᕈᐊᕐᕕᖕᓂ ᓄᓇᕗᒻᒥ. 

ᑎᑎᕋᖅᓯᒪᓂᖓ 1. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. 

ᐊᖏᖅᐱᓰ? ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᔭᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᖏᖅᓯᖃᑦᑕᕐᓗᑎᒃ 

ᓂᕈᐊᕐᓂᕐᒥᒃ ᑕᑯᔪᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᖏᖅᓯᖃᑦᑕᕐᓗᑕ ᑎᑎᕋᖅᓯᒪᓂᖓ 2 

ᐱᔾᔪᑎᒋᓪᓗᒍ ᓂᕈᐊᖁᔨᖕᒪᑦ ᐃᒪᐃᓕᖓᓂᐊᖅᑐᖅ: 

ᑕᐃᒃᑯᐊ ᐊᖏᖅᑐᓕᒫᑦ ᓇᖏᖁᓂᐊᖅᐸᒃᑲ 

ᑎᑎᕋᖅᓯᒪᓂᖓᓂᒃ 2-ᒥᒃ ᓂᑯᕕᖁᓪᓗᒋᑦ ᐊᒻᒪ  

ᑕᒪᓐᓇ ᐱᔭᕇᖅᐸᑦ, ᐊᐱᕆᓂᐊᖅᐸᒃᑲ ᑕᐃᒃᑯᐊ 

ᐊᑭᕋᖅᑐᖅᑐᑦ ᑎᑎᕋᖅᓯᒪᓂᖓᓂᒃ 2-ᒥᒃ 

ᓂᑯᕕᖁᓪᓗᒋᑦ, ᐊᒻᒪᓗ ᖃᖓ ᓇᖏᖅᓯᓗᑎᒃ. 

ᓇᖏᖅᓯᖃᑦᑕᕐᓗᓯ ᐊᑏᑦ ᑕᐃᔭᐅᓇᓱᖕᓂᖓᓂᒃ 

ᐃᖏᑐᐃᓐᓇᕐᓗᑎᓪᓗ. ᑕᐃᒪᐃᒻᒪᑦ  

ᑐᑭᓯᓇᑦᑎᐊᖅᑐᖅ. ᑕᐃᒃᑯᐊ ᐊᖏᖅᑐᓕᒫᑦ 

ᑎᑎᕋᖅᓯᒪᓂᖓᓂᒃ 2-ᒥᒃ, ᓂᑯᕕᓪᓕᑦ. 

  

ᒥᔅ ᐳᕉᔅᑐ. 

 

ᒥᔅᑕ Hᐃᒃᔅ. 

 

ᒥᔅᑕ ᓚᐃᑦᓯᑑᓐ. 

ᒥᔅᑕ ᖃᕝᕕᒃ. 

 

ᒥᔅ ᓇᑲᓱᒃ.  

 

ᒥᔅᑕ ᔪᐊᓇᓯ. 

 

ᒥᔅᑕ ᐸᐅᓗᓯ ᐊᕿᐊᕈᖅ. 

 

ᒥᔅᑕ ᒪᐃᓐ. 

 

ᐊᑭᕋᖅᑐᖅᑐᑦ ᐃᓚᖓ 2-ᒥᒃ, ᓂᑯᕕᓪᓕᑦ. 

 

ᒥᔅᑕ ᐊᓇᕕᓗᒃ. 

 

ᒥᔅ ᕿᓕᖅᑎ. 

 

ᒥᔅ ᓄᑕᕋᖅ. 

 

ᒥᔅᑕ ᒪᓕᑭ. 

 

ᒥᔅᑕ ᓴᒻᒧᖅᑐᖅ. 

 

ᒥᔅᑕ ᖂᑭᐊᖅ. 

 

ᒥᔅ ᖁᐊᓴ. 

 

ᒥᔅᑕ ᑕᐃᕕᑦ ᐊᕿᐊᕈᖅ. 

 

ᒥᔅ ᒍᕌᔅ. 

 

ᒥᔅᑕ ᖃᐃᕐᓂᖅ. 

 

ᒥᔅᑕ ᑯᓱᒐᖅ. 

 

ᓈᓴᐃᒐᓱᓕᖅᑯᒍᑦ. ᒪᒥᐊᓇᖅ ᐅᖃᖅᑏ, ᒥᔅᑕ 

ᐋᖁᐊᖅ. ᓂᕈᐊᓐᖏᑦᑐᐃᑦ ᓂᑯᕕᓐᖏᑐᐃᓪᓗ.  

 

ᒥᔅᑕ ᐋᖁᐊᖅ. 

 

ᓂᕈᐊᓐᖏᑦᑐᑦ.  

 

ᒪ’ᓇ. (ᑐᓵᔨᑎᒍᑦ) ᑖᒃᑯᐊ ᐱᑦᑎᐊᖅᓯᒪᖕᒪᖔᑕ 

ᖃᐅᔨᒋᐊᖃᕋᑖᕋᒃᑭᑦ. 11 ᓈᒻᒪᒃᓴᓐᖏᑦᑐᐃᑦ, ᐊᒻᒪ 

8 ᐊᖏᖅᑐᐃᑦ ᐊᒻᒪ ᐊᑕᐅᓯᖅ ᓂᕈᐊᕐᓇᓂ. ᑖᓐᓇ 

ᑎᑎᕋᖅᓯᒪᓂᓕᒃ 2 ᓵᓚᐅᔪᖅ. ᑕᐃᒪᓕ ᑖᓐᓇ 

ᓵᓚᐅᖕᒪᑦ ᑎᑎᕋᖅᓯᒪᓂᖓ 2, 

ᑲᔪᓯᒋᐊᕈᓐᓇᐃᓕᕗᒍᓪᓕ ᑕᕝᕙᓐᖓᑦ ᒪᓕᒐᒃᓴᖅ 

35-ᒥ.  

 

ᒫᓐᓇ ᐅᖃᖅᑎ ᑲᔪᓯᒋᐊᖁᓕᖅᑕᕋ 

ᒪᑐᐃᖅᓯᔾᔪᑎᖏᓐᓂᒃ ᐅᖃᐅᓯᖃᕐᓗᓂ ᒪᓕᒐᒃᓴᖅ 

36-ᒥ.  

 

ᒪᓕᒐᒃᓴᖅ 36 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ ᐊᒻᒪᓗ 

ᑭᒃᑯᓕᒫᓄᑦ ᓂᕈᐊᕐᓂᐅᖃᑦᑕᖅᑐᓄᑦ ᒪᓕᒐᖅ 

- ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᒃᑐᖓ ᐱᕕᖃᕋᒪ ᒪᑐᐃᖅᓯᔾᔪᑎᓂᒃ 

ᐅᖃᐅᓯᖃᕈᓐᓇᖅᑐᖓ ᐱᔾᔪᑎᖃᖅᑐᓂᒃ ᒪᓕᒐᒃᓴᖅ 

36, ᐱᖁᔭᐅᔪᖅ ᐋᖅᑭᒋᐊᖅᓯᔾᔪᑎᐅᔪᖅ ᓄᓇᕗᒻᒥ 

ᓂᕈᐊᖅᑐᓕᕆᓂᕐᒧᑦ ᐱᖁᔭᐅᔪᒥᒃ ᐊᒻᒪᓗ 

ᐋᖅᑭᒃᓯᒐᓱᐊᖅᑐᑎᒃ ᓂᕈᐊᕐᓂᕐᒧᑦ ᐱᖁᔭᖓᓂᒃ. 

 

ᐃᒃᓯᕙᐅᑖᒃ, ᐊᒥᓱᑦ ᐊᓯᔾᔨᖅᑕᐅᖁᔭᐅᓪᓗᑎᒃ 

ᑐᒃᓯᕌᖑᔪᑦ ᒪᓕᒐᒃᓴᖅ 36-ᒥ ᓴᖅᑭᔮᖅᑎᑦᑎᖕᒪᑕ 

ᑕᑯᔭᒥᓂᐅᔪᓂᒃ ᐊᑐᓕᖁᔭᓕᐊᖑᔪᓂᓪᓗ 

ᐃᓗᐊᓃᔪᔪᓂᒃ ᓂᕈᐊᖅᑐᓕᕆᔨᒻᒪᕆᐅᑉ 

ᒫᓐᓇᓕᓴᐅᓛᖁᑎᖏᓐᓂᒃ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓕᐊᒥᓂᖏᓐᓂᒃ ᒪᓕᒐᓕᐅᕐᕕᒻᒧᑦ. 

ᖁᕕᐊᓱᑦᑐᖓ ᐅᖃᐅᓯᖃᕈᓐᓇᕋᒪ ᐱᒻᒪᕆᐅᓛᖑᔪᑦ 

ᐃᓚᖏᓐᓂᒃ ᐅᓪᓗᒥ. 

 

ᒪᓕᒐᒃᓴᖅ 36 ᓇᐃᓪᓕᒋᐊᖅᓯᕗᖅ ᐃᓚᖏᓐᓂᒃ 

ᐊᓪᓚᕕᒻᒥ ᒪᓕᑦᑕᐅᒋᐊᓕᓐᓂᒃ ᐲᔭᐃᓪᓗᓂᓗ 

ᐊᐳᖅᑕᕈᑎᐅᔪᓂᒃ ᓂᕈᐊᖅᑎᐅᔪᓄᑦ ᓄᓇᕗᒻᒥᑦ 

ᐊᐅᓪᓚᖅᓯᒪᑯᑖᑉᐸᑦᑐᓄᑦ ᐋᓐᓂᐊᕕᓕᐊᖅᓯᒪᓪᓗᑎᒃ. 

ᑖᓐᓇ ᒪᓕᒐᒃᓴᖅ ᒪᓕᒃᓴᖅᓯᒪᕗᖅ ᐅᓪᓗᒥᐅᔪᖅ 

ᓴᖅᑭᐸᓪᓕᐊᓯᒪᔪᓂᒃ ᐱᓕᕆᔾᔪᑎᐅᔪᓂᒃ ᐊᒻᒪᓗ 

ᑕᕝᕙᑦᑕᐅᑎᒋ ᑐᑭᓯᐅᒪᔾᔪᑎᓂᒃ 

ᑕᐅᖅᓯᕋᕈᓐᓇᓕᕐᓂᕐᒥᒃ,  ᖃᐅᔨᒪᔾᔪᑎᐅᓪᓗᑎᒃ 

ᑖᓐᓇ ᐊᓪᓚᕝᕕᖓ ᓂᕈᐊᖅᑐᓕᕆᔨᒻᒪᕆᐅᑉ 

ᐊᓯᔾᔨᐸᓪᓕᐊᔪᓂᒃ ᑲᒪᒋᔭᖃᕈᓐᓇᕐᓂᖓᓂᒃ ᐊᒻᒪᓗ 

ᐊᑑᑎᒃᓴᖃᐃᓐᓇᕐᓂᖓᓂᒃ.  

 

ᐃᒃᓯᕙᐅᑖᖅ, ᒪᓕᒐᒃᓴᖅ 36 ᐋᖅᑭᒋᐊᖅᓯᒐᔭᕐᒥᔪᖅ 

ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖓᓂᒃ 

ᐱᔭᕆᐊᖃᓕᖅᑎᑦᑎᓗᓂ ᑕᒪᒃᑯᐊ ᒪᓕᒐᐃᑦ 

ᒪᓕᑦᑕᐅᔭᕆᐊᓖᑦ ᓂᕈᐊᕋᒃᓴᐅᓂᐊᕐᓗᓂ 

ᐊᑯᓐᓂᖓᓂᒃ ᓂᕈᐊᕐᓇᐅᑉ ᓂᕈᐊᖅᑐᓂᒃ, 

ᐊᔾᔨᒋᒋᐊᖃᕐᓗᓂᒋᑦ ᒪᓕᒐᐃᑦ ᒪᓕᑦᑕᐅᕙᑦᑐᑦ 

ᓂᕈᐊᕕᔾᔪᐊᖅᑐᖃᖅᑎᓪᓗᒍ.  

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ 

ᐅᖃᐅᓯᒃᓴᐃᑦ. ᑲᔪᖏᖅᑯᖓ 

ᑭᐅᒐᓱᓐᓂᐊᕆᐊᒃᓴᖅ ᐅᖃᐅᓯᒃᓴᖏᓐᓂᒃ 

ᐊᐱᖅᑯᑎᒃᓴᖏᓐᓂᓪᓗ ᒪᓕᒐᓕᐅᖅᑎᐅᖃᑎᒪ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᐅᖃᐅᓯᔅᓴᑐᐃᓐᓇᓕᑦᑕᖃᖅᑳ ᑲᑎᒪᔨᓂᒃ? ᒥᔅᑕ 

ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᑕᒪᓐᓇ ᓂᕈᐊᖅᑐᓕᕆᓂᖅ ᐊᖏᔫᒻᒪᑦ, 

ᐱᕐᔪᐊᖑᒻᒪᓂᓛᒃ ᐱᓐᖑᐊᑐᐃᓐᓇᐅᓐᖏᒻᒪᑕ 

ᑕᒪᒃᑯᐊ ᓂᕈᐊᕐᓇᐅᓱᖅᑐᑦ ᓄᓇᕗᑦ ᐃᓗᐊᓂ. 

ᐆᒃᑑᑎᒋᓗᒋᑦ ᓂᕈᐊᕐᓇᐅᕌᓂᓵᖅᑐᖅ ᕼᐋᒻᒪᓚᒃᑯᑦ 

ᐃᒃᓯᕙᐅᑕᖏᓪᓗ ᒪᐃᔭᖏᓪᓗ ᐊᒻᒪ ᑲᑎᒪᔨᖏᓐᓄᑦ.  

 

ᑖᑯᐊ ᐋᖅᑭᒋᐊᕈᑕᐅᓂᐊᖅᑎᓪᓗᒋᑦ 

ᓴᖅᑭᑎᑕᐅᓯᒪᔪᑦ ᐃᑲᔪᖅᑐᕐᓂᐊᕋᒃᑲ 

ᑐᑭᓯᓇᖅᓯᑲᓂᕐᓂᕐᐊᖅᑑᔭᕐᒪᑦ ᑖᓐᓇ 

ᐱᖁᔭᕐᔪᐊᕆᔭᐅᔪᑦ. ᑖᒃᑯᐊ ᐱᖁᔭᕐᔪᐊᑦ ᒪᕐᕉᒃ 

ᑐᑭᓯᓇᖅᓯᑎᑕᐅᒃᑲᓂᕐᓂᐊᕐᒪᑕ ᑕᕝᕘᓇ 

ᐃᖢᐊᖅᑭᕚᓪᓕᑲᓐᓂᓂᐊᖅᑑᔭᖅᖢᑎᒃ, ᐃᓛᒃ 

ᐃᖢᐊᖅᓯᕚᓪᓕᕐᓂᐊᕐᒪᑕ ᑕᕝᕘᓇ ᐊᖏᖅᑕᐅᓂᖅᐸᑦ 

ᓂᕈᐊᖅᑐᓄᑦ, ᑕᕝᕘᓇ ᐃᑲᔪᖅᑐᕐᓂᐊᖅᖢᒍ.  

 

ᐱᕕᖃᓚᐅᕐᓂᓐᓂᒃ, ᐃᒃᓯᕙᐅᑖᖅ, ᑖᓐᓇ ᒥᔅᑕ 

ᕗᕆᐊᑦᓚᓐ, ᐱᓕᕆᔨᐅᖃᑦᑖᕐᒪᑦ 

ᓂᕈᐊᖅᑐᓕᕆᓂᕐᒧᑦ ᐃᒃᓯᕙᐅᑕᕆᔭᐅᖃᑦᑖᕐᒪᑦ, 

(ᑐᓵᔨᑎᒍᑦ) ᐊᐅᓚᑦᑎᔨᒻᒪᕆ (ᑐᓵᔨᑎᒎᕈᓐᓃᖅᑐᖅ) 

ᐊᒃᓱᕈᑕᖅᑐᖅ ᐅᔾᔨᕆᑦᑕᖅᓯᒪᒐᒃᑯ ᖃᐅᔨᑦᑕᖅᓯᒪᒍᒃᑯ 

ᓇᖕᒥᓂᖅ. ᒪ’ᓈᕈᐊᖅᖢᒍ ᐱᓕᕆᔪᐊᖅᑕᖅᓯᒪᓂᖓ 

ᐃᓕᑕᕆᒍᐊᖅᑐᒍ ᑕᒡᕙᓂ ᐃᒡᓗᒥ.  

 

ᑕᒪᓐᓇ ᓂᕈᐊᖅᑐᓕᕆᓂᖅ ᓄᓇᕗᒻᒥᐅᑕᓗᒃᑖᓄᑦ 

ᐊᑕᒻᒪᑦ. ᓄᑕᕋᐅᒐᓗᐊᖅᐸᑕ, ᐊᒃᑑᒐᓗᐊᖅᐸᑕ. 

ᐊᒻᒪᓗ ᑖᓐᓇ ᒐᕙᒪᖃᑦᑎᐊᕐᓂᖅ ᐃᑲᔪᖅᑐᖅᓯᒪᒻᒪᒍ 

ᐱᓕᕆᕝᕕᒋᔮᑕ ᐃᓗᐊᒍᑦ. ᒪ’ᓈᕈᐊᖅᖢᒍ, 

ᐃᒃᓯᕙᐅᑖᖅ. ᑕᐃᒪ. ᒪ’ᓇ.  

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᓄᖑᒻᒪᑕ. ᑭᓇᒥᐊ 

ᓱᓕ? (ᑐᓵᔨᑎᒍᑦ) ᐊᑎᖁᑎᖃᕈᓐᓃᕋᒪ 

ᐅᖃᓯᔅᓴᑐᐃᓐᓇᓕᓐᓄᑦ, ᒪᓕᒐᒃᓴᖅ 36 

ᑕᑯᒋᐊᓚᐅᖅᓯᐅᒃ ᑕᕝᕙᓂ ᐃᔾᔪᔪᖁᑎᔅᓯᓐᓂ. 

ᒪᑉᐱᑕᐃᓐᓇᕆᕙᓪᓚᐃᒐᔅᓯᐅᒃ. ᒪᓕᒐᒃᓴᖅ 36, 

ᐱᖁᔭᐅᔪᖅ ᐋᖅᑭᒋᐊᕆᔾᔪᑎᐅᒐᓱᑦᑐᖅ ᓄᓇᕗᒻᒥ 

ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥ ᐊᒻᒪ 

ᐋᖅᑭᓯᒐᓱᓐᓂᕐᒧᑦ ᐱᖁᔭᕐᔪᐊᕐᒥ. ᑎᑎᕋᖅᓯᒪᓂᖓ 1. 

ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. 

ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. 

ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4. 

ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5. 

ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6. 

ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 7. 

ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 8. 

ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 9. 

ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 10. 

ᐊᖏᖅᑭᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 11. 

ᐊᖏᖅᑭᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 12. 

ᐊᖏᖅᑭᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 13. 

ᐊᖏᖅᑭᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 14. 

ᐊᖏᖅᑭᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 15. 

ᐊᖏᖅᑭᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 16. 

ᐊᖏᖅᑭᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 17. 

ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 18. 

ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 19. 

ᐊᖏᖅᐱᓰ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 20. 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑳᑦ 

ᒪᓕᒐᒃᓴᖅ 36-ᒥ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᒪᓕᒐᒃᓴᖅ 36 ᑲᑎᒪᔾᔪᑎᒃᓴᓅᖅᑕᐅᖁᓪᓗᒍ 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᐊᕐᖓᑦ? 

  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᓯᓂᕐᒧᑦ 

ᐅᖃᐅᓯᔅᓴᐃᑦ. ᐅᖃᖅᑏ, ᒪᑐᓯᔾᔪᑎᓐᓂᒃ 

ᐅᖃᐅᓯᖃᕈᕖᑦ?  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓕᔪᒪᕙᒃᑲ ᑲᑎᒪᔨᕋᓛᒃᑲ ᐊᖏᖅᓯᓂᖏᓐᓄᑦ  

ᑕᒪᓐᓇ ᓯᕗᓂᒃᓴᑦᑎᐊᕙᐅᓂᖅᓴᐅᓂᐊᖅᑐᓂᓗ 

ᓄᓇᕗᒥᐅᓕᒫᓄᑦ ᓂᕈᐊᖅᑐᓕᕆᓂᖅ ᐱᔾᔪᑎᒋᓪᓗᒍ 

ᓄᓇᕘᒥ.  

 

ᖁᔭᓐᓇᒦᕈᒪᖕᒥᔭᕋ ᓂᕈᐊᖅᑐᓕᕆᔨᒻᒪᕆᒃ 

ᓴᓂᑦᑎᐊᓐᓂᒃ ᐃᒃᓯᕚᖅᑐᖅ ᐃᖅᑲᓇᐃᔭᖅᖢᓂ 

ᖃᐅᔨᒪᓪᓗᓂᓗ ᑭᓱᑐᐃᓐᓇᕐᓂᒃ ᑕᕝᕙᓃᑦᑐᓂᒃ. 

ᖁᔭᓐᓇᒦᒻᒪᕆᐊᓗᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐃᖅᑲᓇᐃᔭᖅᑏᑦ 

ᐊᒻᒪᓗ ᐅᖃᖅᑎᑦᑎᔨ ᐊᓂᔪᓐᓇᖅᓯᕘᒃ 

ᐅᖃᓪᓚᒡᕕᖕᒥ. 10 ᒥᓂᔅᓯᒥᒃ 

ᓄᖅᑲᖓᓚᐅᑲᖕᓂᐊᖅᑐᒍᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 16:26-ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 16:40-ᒥ 

 

ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2024-

2025 - ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ - ᑲᑎᒪᔨᕋᓛᓂᒃ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ. 

ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓐᓂᖁᓕᖅᐸᕋ. ᐅᓪᓗᒥ 

ᐱᓕᕆᐊᖃᕋᑦᑕ ᐱᕙᓪᓕᐊᔪᓕᕆᔨᒃᑯᓐᓂᒃ 

ᐃᖏᕐᕋᔪᓕᕆᔨᒃᑯᓂᓪᓗ. ᐃᒪᐃᑦᑐᒪᔪᖓ ᒥᓂᔅᑕ 

ᑕᐃᕕᑦ ᐊᕿᐊᕈᖅ ᐊᐱᕆᓗᒍ: ᐃᖅᑲᓇᐃᔭᖅᑎᓐᓂᒃ 

ᐊᐱᖅᓱᖅᑕᐅᕕᒻᒧᐊᖁᔨᕕᑦ ᑲᑎᒪᔨᕋᓛᑦ ᓵᖓᓐᓂᒃ? 

ᒥᓂᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᑦᑐᒪᕗᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᒪᔨᕋᓛᑦ 

ᐊᖏᖅᐸᑦ ᒥᓂᔅᑕᐅᑉ ᐃᖅᑲᓇᐃᔭᖅᑎᖓ 

ᓵᔅᓯᓐᓃᓚᐅᕐᓕᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ, ᑖᒃᑯᐊ 

ᐃᖅᑲᓇᐃᔭᖅᑎᑎᑦ ᐅᖃᐅᓯᕆᒃᑲᓐᓂᕈᓐᓇᖅᑭᒋᑦ? 

ᐃᖅᓱᖅᑏ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 

ᑕᓕᖅᐱᓃᑦᑐᖅ ᑕᐃᕕᑎ ᑯᓄᒃ, ᒥᓂᔅᑕᐅᑉ 

ᑐᖏᓕᖓ, ᐊᒻᒪᓗ ᓴᐅᒥᓐᓃᑦᑐᖅ ᔮᓐ ᕼᐋᑭᓐᔅ, 

ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ. ᖁᔭᓐᓇᒦᒃ, 

ᐃᒃᓯᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒪᓕᒐᓕᐅᖅᑏᑦ, 

K-3-ᒨᕐᓗᑕ. ᐃᖏᕐᕋᔪᓕᕆᓂᖅ. ᐱᑕᖃᕿᕕ 

ᓇᓪᓕᐊᓂ ᑲᑎᒪᔨᓂᒃ ᐊᐱᖅᑯᑎᓂᒃ 

ᐊᐅᓪᓚᕐᕕᒋᓚᐅᖅᑕᑦᑎᓐᓂᒃ ᐃᑉᐸᔅᓴᖅ? 

ᑕᑯᓐᖏᓐᓇᒪ. ᒪᒥᐊᓇᖅ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖃᖅᐸᑦ K-3-ᒧᑦ, ᐃᖏᕐᕋᔪᓕᕆᓂᖅ? 

ᒥᔅ ᕿᓕᖅᑎ. 

 

ᕿᓕᖅᑎ: (ᐃᔪᖅᑐᖅ) ᐊᔭᐃᖅᑐᒻᒪᕆᐊᓘᕗᖓ. 

ᖁᔭᓐᓇᒦᒃ. 

 

>>ᐃᒡᓚᖅᑐᑦ 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑕᐃᒪ, ᐊᓯᐅᒪᐹ. 

ᒪᒥᐊᓇᐅᒐᓗᐊᖅ. ᐱᔭᕇᖅᑐᒋᑦᑎᓚᐅᓐᖏᓐᓂᑯᒧᑦ 

ᐅᕗᖓ ᑐᓐᖓᔪᒥᒃ ᐄᒐᕐᕕᔅᓴᒧᑦ ᑕᐃᓐᓇ. 

ᑖᓐᓇᔾᔮᑐᖃᑯᓗᒃ ᐱᐅᒋᔭᕋ 

ᐃᕿᐊᓐᖒᑎᒐᔅᓴᐅᓐᖏᑦᑐᖅ ᑖᓐᓇ.  

 

ᐊᐱᖅᑯᑎᒋᔪᒪᔭᕋ, ᐃᒃᓯᕙᐅᑖᖅ, ᑖᓐᓇ 

ᐸᕐᓇᑕᐅᓂᖓ ᑮᓇᐅᔭᖅᑐᕈᑎᔅᓴᖓ 

ᑕᕝᕙᐅᓕᖅᑎᓪᓗᒍ ᖃᓄᖅ ᐃᖏᕐᕋᓯᓂᐊᕐᓂᖓ 

ᑕᒪᓐᓇ ᐱᓕᕆᐊᕆᕙᓪᓕᐊᔾᔪᑎᒋᓂᐊᓕᖅᑐᐃᑦ 

ᑮᓇᐅᔭᖅᑐᕈᑎᔅᓴᓄᑦ ᑕᒫᓂ ᑕᐃᓐᓇ 

ᑐᔅᓯᕋᐅᑕᐅᓚᐅᖅᓯᒪᔪᖅ ᔪᓚᐃᖑᑎᓪᓗᒍ ᑕᕝᕙᓂ 

ᐊᕐᕌᒍᒥ, ᐅᓪᓗᒥᐅᔪᒥ ᖃᓄᐃᓕᖓᕙ? 

ᑐᓴᕋᔅᓴᖅᑕᖃᖅᐸ ᑕᒪᑐᒧᖓ ᐃᖏᕐᕋᓂᒋᐊᓕᖅᑕᖓ 

ᑲᑦᑐᖓᐃᖅᓯᒪᒍᑎᖃᖅᑑᔮᓕᖅᑎᓪᓗᒍ 

ᖃᓄᐃᓕᖓᕙ? ᐅᓇ ᐃᓗᓕᖃᖅᑐᖅ ᑖᓐᓇ 

$3.569-ᒥᓕᐊᓐᓂᒃ ᑖᔅᓱᒧᖓ ᓄᑖᒧᑦ ᕿᑭᖅᑕᕐᔪᐊᒥ 

ᐄᒐᕐᕕᔅᓴᐅᒐᔭᖅᑐᒧᑦ. ᑖᔅᓱᒧᖓᐅᓇ ᑐᓐᖓᔪᖅ 

ᐊᐱᖅᑯᑎᒋᖅᑳᕈᒪᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᕝᕙᓂ ᐋᒋᓯᐅᑎᓪᓗᒍ 2023-ᒥ ... 

ᑐᓴᖅᓴᐅᓐᖏᓛᖅ? ᑐᓴᖅᓴᐅᔫᖅ? ᐋᒋᓯ 2023-

ᖑᑎᓪᓗᒍ ᑖᒃᑯᐊ ᐊᑭᑦᑐᕋᐅᑎᓚᐅᕐᒪᑕ, ᑖᓐᓇ 

ᖃᓪᓗᓈᑎᑑᖅᑐᖅ (ᑐᓵᔨᑎᒍᑦ) ᑎᑎᕋᐅᔭᖅᓯᒪᓂᖓ 

ᐊᒻᒪᓗ ᓴᓇᒪᓂᖓ (ᑐᓵᔨᑎᒎᕈᓐᓃᖅᑐᖅ) -ᖑᔪᖅ 

ᓵᓚᒃᓴᖅᑐᖃᓚᐅᖅᑐᓂ ᑖᔅᓱᒥᖓ 

ᑐᓂᔭᐅᓯᒪᓕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᐃᔪᖅᑐᑦ) 

ᐱᑦᑎᐊᖏᑦᑐᐊᓘᔮᓕᕋᒪ. 

ᑐᓵᔪᓐᓇᖏᓐᓇᒪᓖᓚᕋᑖᖅᑐᖓ ᓱᓇᐅᕝᕙ 

ᐊᑐᖏᑦᑐᒍᑦ.  

 

>>ᐃᒡᓚᖅᑐᑦ 

 

ᖃᓄᖅ ᑭᐅᒻᒪᖔᖅᐱᑦ 

ᑐᑭᓯᒍᓐᓃᖅᑐᒻᒪᕆᐊᓘᒻᒥᔪᖓ, ᐊᑏᒎᖅ. 

ᐃᔅᓯᕙᐅᑖᖅ, ᒪᒥᐊᓇᖅ. 

 

>>ᐃᒡᓚᖅᑐᑦ 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᑕᐃᕕᑦ ᐊᕿᐊᕈᖅ, 

ᑕᐃᓐᓇ ᐅᓂᒃᑳᖅ ᑕᐃᒪ ᐅᓂᒃᑳᑲᓐᓂᖅᑑᓪᓗᐊᕐᓗᓂ. 

ᒥᓂᔅᑐ ᑕᐃᕕᑦ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᒃᑯᐊ ᐊᑭᑦᑐᕋᐅᑎᔭᐅᓚᐅᕐᒪᑕ, 

ᑕᐃᑲᓂ ᐊᐅᒡᒍᓯᒥ ᒪᑐᓯᓚᐅᖅᓱᓂ. ᑖᒃᑯᐊ 

ᖃᓪᓗᓈᑎᑑᖓᔪᑦ ᑎᑎᕋᐅᔭᖅᑎᓄᑦ ᐊᒻᒪ 

ᓴᓇᔪᓕᕆᔨᒦᓕᖅᑐᑦ, ᑕᐃᒃᑯᐊ ᐊᑭᑦᑐᕋᐅᑎᔭᖏᑦ 

ᑳᓐᑐᕌᕐᒥᑦ ᑐᓂᔭᐅᓚᐅᖅᑐᑦ ᑕᒫᓂ 

ᑐᓂᔭᐅᓯᒪᓕᖅᑐᐃᑦ, ᑖᒃᑯᐊ 

ᑲᔪᓯᕙᓪᓕᐊᖏᓐᓇᕐᓂᐊᕐᒪᑦ. ᒫᓐᓇ ᑕᕝᕙ ᑖᒃᑯᐊᑦ 

ᐱᓕᕆᕝᕕᑦᑕ ᐱᓕᕆᓯᒪᓕᖅᑕᕗᑦ ᒫᓐᓇᒧᑦ 

ᑎᑭᔅᓱᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒫ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ. 

ᖁᕕᐊᓇᓪᓚᕆᑦᑐᖅ ᑕᒪᓐᓇ. 

ᐊᓱᐃᓪᓛᕌᓘᓯᔪᐊᓗᒐᑦᑕ. ᑕᕙᓂᓗ ᒪᓕᒐᓕᐅᕐᕕᒻᒥ 

ᑕᒪᓐᓇ ᐃᑲᔪᖅᓯᖅᑕᐅᓯᒪᓂᖓ. ᑮᓇᐅᔭᐃᓪᓗ 

ᐊᒥᒐᖃᑦᑕᖅᓯᒪᒐᓗᐊᖅᑎᓪᓗᒋᑦ ᑕᐃᑲᓂ 

ᑭᖑᓂᕆᓚᐅᖅᑕᑎᓐᓂ. ᑕᒪᓐᓇ 

ᐊᓱᐃᓪᓛᕌᓘᓕᕐᓂᖓ ᐅᐱᒋᑦᑎᐊᕋᒃᑯ, 

ᐃᑲᔪᖅᓯᖅᑐᒍᓗ ᑕᒪᓐᓇ.  

 

ᑕᐃᒪᓕ, ᑕᐃᑲᓂ ᐊᐱᖅᓲᑎᒋᓚᐅᖅᓯᒪᒻᒥᒐᒃᑯ, 

ᑖᒃᑯᐊ ᓴᓇᔭᐅᕙᓪᓕᐊᒋᐊᕐᓂᐊᓕᖅᑎᓪᓗᒍ. 

ᓂᓪᓕᕈᑕᐅᓯᒪᕙᓪᓕᐊᖃᓯᑎᒻᒪᖔᑕ, ᐅᑯᐊ 

ᐱᔾᔪᑎᒋᔪᑦ ᖃᐅᒪᓕᕆᔨᒃᑯᑦ ᑕᐃᓐᓇ ᓴᓇᔭᐅᕕᔅᓴᖓ 

ᑎᑎᖅᑐᖅᑕᐅᕙᓪᓕᐊᓂᕆᓂᐊᖅᑕᖏᑦ 

ᐸᕐᓇᑕᐅᓕᖅᑎᓪᓗᒋᑦ. ᑕᒪᒃᑯᐊ ᓇᐸᕈᑕᐃᑦ 

ᖃᐅᒻᒪᖅᑯᑎᓕᕆᔨᒃᑯᑎᒍᑦ. ᑕᐅᓄᖓ ᑕᐃᓐᓇ 

ᐃᓂᖓ ᐅᓇᓂᑲᓪᓛᕐᖓᑦ 

ᐊᖅᑯᑎᖃᑦᑎᐊᖅᑑᒐᓗᐊᖅ. 

 

ᑖᕗᖓ ᐱᕈᐃᓯᒪᓐᖏᓇᑦᑕ ᓇᐸᕈᑕᓂᒃ 

ᖃᐅᒻᒪᖅᑯᑎᔅᓴᐅᓇᔭᖅᑐᓂᒃ. ᐊᒻᒪᓗᑦᑕᐅᖅ 

ᐊᐃᑉᐸᖓ, ᒪᕐᕉᓕᖅᑲᖓᒻᒪᑦ, 

ᐅᖅᓱᐊᓗᓕᕆᔨᒃᑯᓐᓄᑦ ᑕᒪᓐᓇ. ᑕᐃᑲᓂ 

ᓯᕗᓂᕆᓂᐊᖅᑕᑎᓐᓂ 

ᐃᒻᒪᖄ ᑎᓴᒪᑦ ᑕᓪᓕᒪᐅᒐᓗᐊᑦ 

ᓴᓇᔭᐅᓂᔅᓴᕆᒐᔭᖅᑕᖓ 

ᐅᐸᓗᖓᐃᓚᐅᖏᓐᓂᖓᓂᒃ. ᑕᒪᓐᓇ 

ᐋᔩᕈᑕᐅᕙᓪᓕᐊᖃᓯᐅᑎᓂᐊᕋᓗᐊᕐᒪᖔᑦ? 

ᐊᐱᖅᑯᑎᒋᕙᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ, ᒥᓂᔅᑐ ᑕᐃᕕᑦ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ. ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑕᒪᒃᑯᐊᑦ ᐃᑯᒻᒪᖅᑯᑎᑦ 

ᐱᒐᔭᖅᑕᖏᑦ ᑖᓐᓇ ᑳᓐᑐᕌᒃ ᑐᓂᕋᑖᖅᑕᕗᑦ 

ᑕᒪᒃᑯᓂᖓ ᑎᑎᕋᐅᔭᖅᐸᒡᓕᐊᓗᓂᓗ, 

ᑭᓱᖃᕆᐊᖃᕐᓂᖏᓐᓂᒡᓗ ᑕᒪᒃᑯᓂᖓ 

ᐸᕐᓇᐃᔨᒋᓂᐊᕋᑦᑎᒍᑦ ᑕᒪᒃᑯᓄᖓ, ᑕᕝᕗᖓ 

ᑎᑭᐅᒪᓕᕐᒪᑦ. ᑖᒃᑯᐊ ᑎᑎᕋᐅᔭᖅᑕᐅᔭᕆᐊᓖᑦ 

ᑭᓱᖃᕆᐊᖃᕐᓂᖓᓗ, ᑖᕗᖓᓗ ᐃᑎᓂᖓ, 

ᑕᒪᒃᑯᐊᕈᔪᐃᑦ ᐊᔾᔨᒌᖏᑦᑐᓂᒃ 

ᐱᓕᕆᑎᑦᑎᓐᓂᐊᕋᑦᑎᒍᑦ ᑕᕝᕙᓂ ᑖᒃᑯᐊ ᑕᕝᕘᓇ 

ᐱᓕᕆᔭᐅᕙᓪᓕᐊᓂᐊᖅᓱᑎᒃ. 

 

ᑖᓐᓇ ᐅᖅᓱᐊᓗᒃᓴᑲᓐᓂᕐᒥᒃ 

ᐱᔭᕆᐊᖃᒃᑲᓐᓂᕆᐊᖃᕐᓂᐊᕐᓂᖓ, ᑖᓐᓇ 

ᓯᓚᑖᓃᑦᑎᔅᓯᒪᒐᑦᑎᒍᑦ ᒫᓐᓇ ᑖᔅᓱᒪᐅᑉ ᑮᓇᐅᔭᑦ 

ᑐᔅᓯᕋᖅᓯᒪᔭᑦᑎᒍᑦ ᐃᓗᐊᓃᖏᒻᒪᑦ, ᑖᓐᓇ ᓱᓕ 

ᐱᓕᕆᐊᕆᔭᐅᔭᕆᐊᖃᕐᓂᐊᕐᒪᑦ.  

 

ᑕᒪᒃᑯᐊ ᓴᖅᑭᐸᓪᓕᐊᔭᕗᑦ, ᐊᓯᖏᓐᓂᒃ 

ᐊᑦᑐᐊᓂᖃᖅᑐᐃᑦ ᑕᒪᒃᑯᐊᑦ 

ᐱᓕᕆᖃᑎᖃᕆᐊᖃᕐᓂᐊᕋᑦᑕ, ᑕᐃᒪᓐᓇᓗ 

ᐱᓕᕆᖃᑎᖃᕈᒪᑦᑎᐊᖅᓱᖓ. ᑖᒃᑯᐊᓪᓗ 

ᓄᓇᓕᓐᓂᒃ ᐃᓚᒋᔭᐅᑦᑎᐊᕐᓗᑎᒃ ᑕᒪᒃᑯᐊ 

ᐸᕐᓇᑦᑕᐅᓗᑎᒃ, ᑕᐃᒪᓐᓇ ᐸᕐᓇᒐᓱᔅᓯᒪᔪᖓ. 

 

ᑭᓯᐊᓂ ᑖᓐᓇ ᓴᓇᔭᐅᓪᓚᑦᑖᕐᓂᖓᓄᓪᓕ 

ᑖᔅᓱᒧᖓᑐᐊᖅ ᑐᔅᓯᕋᖅᓯᒪᒐᑦᑕ ᒫᓐᓇᒧᓄᑦ.  

ᒫᓐᓇ ᑕᕝᕙ ᑖᒃᑯᐊᑦ ᐱᓕᕆᕝᕕᑦᑕ 

ᐱᓕᕆᓯᒪᓕᖅᑕᕗᑦ ᒫᓐᓇᒧᑦ ᑎᑭᔅᓱᒍᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒫ’ᓇ. ᒥᔅ ᕿᓕᖅᑎ. 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ 

ᑖᓐᓇ ᓇᓗᓇᐃᕆᐊᒃᑲᓂᖅᑐᒍ ᐅᖃᐅᓯᕆᒐᕕᐅᒃ.  

 

ᑕᒪᓐᓇᐃᓛᒃ ᐸᕐᓇᐸᓪᓕᐊᓂᐅᓂᐊᓕᖅᑐᖅ 

ᐱᓕᕆᖃᑎᖃᑦᑎᐊᕐᓂᕆᔪᒪᓂᐊᖅᑕᐃᓪᓗ ᑕᕝᕙᓂ. 

ᑕᒪᓐᓇ ᑎᑎᖅᑐᖅᑕᐅᓂᖓ ᖃᓄᐃᓕᖓᓂᔅᓴᖏᓪᓗ 

ᐋᔩᕈᑕᐅᕙᓪᓕᐊᖏᓐᓇᕐᓂᐊᓕᕐᒪᑕ 

ᓇᓗᓇᕈᓐᓃᖅᑐᑯᓘᒻᒪᑦ ᑕᒪᓐᓇ. 

ᐱᓕᕆᖃᑎᖃᕈᒪᓂᕆᔭᐃᑦ ᑖᓐᓇ ᖁᕕᐊᒋᓪᓚᕆᑦᑕᕋ 

ᐊᒻᒪ ᑐᓴᖅᑎᑦᑎᑦᑕᐅᑎᒋᔪᒪᓪᓗᑎᒃ ᑕᐃᑲᓂ 

ᓯᕗᕐᖓᓂ ᑕᒫᓂ ᐊᕐᕌᒎᓚᐅᖅᑐᒥᒃ, 

ᓇᓗᓇᕋᓗᐊᖅᑎᓪᓗᒍ ᓱᓕ. 

 

ᐊᔭᐅᖅᑐᐃᒋᐊᖅᓯᒪᒋᐊᓚᐅᕐᒥᒐᒪ ᕼᐊᒻᓚᒃᑯᓐᓂᒃ 

ᑲᑎᒪᑎᓪᓗᒋᑦ ᐅᐸᔅᓯᒪᓪᓗᒋᑦ. ᑐᑦᑕᕐᕕᐅᓂᐊᖅᑐᓂᒃ 

ᖃᓪᓗᓈᑐᑦ ᑭᓯᐊᓂ ᖃᐅᔨᒪᒻᒥᒐᒃᑯ, 

ᐅᖃᐅᔾᔨᒋᐊᖅᑏᑦ ᑲᑐᔾᔨᖃᑎᒌᑦ. ᑕᐃᒪᑦᑐᒥᒃ 

ᕼᐊᒻᓚᒃᑯᑦ ᐸᕐᓇᖁᓕᖅᑐᒋᑦ. ᑕᐃᑲᓂ 

ᐱᖃᓚᐅᖅᓯᒪᒐᐊᖅᑐᑕ, ᐱᑕᖃᕈᓐᓃᖅᓯᒪᔪᒥᓂᐅᒻᒪᑦ 

ᑕᒪᓐᓇ ᓲᖃᐃᒻᒪ ᐸᐃᑉᐹᖏᑦ 

ᒪᑐᓯᒪᓕᓚᐅᖅᓯᒪᒐᓗᐊᕐᒪᑕ, ᑖᓐᓇ ᖃᐅᔨᒪᓂᐊᕋᕕᑦ 

ᐊᔭᐅᕐᔪᐃᔾᔪᑎᒋᒋᐊᒃᑲᓂᕐᓂᐊᕋᒃᑯ ᓄᓇᓕᑦᑎᓐᓂ. 

ᑐᑦᑕᕐᕕᖃᑦᑎᐊᕐᓂᐊᕋᕕᑦ, ᐱᓕᕆᔪᐃᓪᓗ 

ᑐᑦᑕᕐᕕᖃᑦᑎᐊᖁᒐᒃᑭᑦ. ᑖᓐᓇ 

ᐊᖏᔪᒻᒪᕆᐊᓘᓐᖑᓱᒻᒪᑦ ᐱᓕᕆᐊᔅᓴᐅᓂᐊᖅᑐᖅ. 

ᑖᓐᓇᐅᑕᖅᐳᖅ. ᐆᒥᖓᓕ, ᓱᖑᒋᐊᕈᒪᓪᓗᖓ 

ᐃᔅᓯᕙᐅᑖᖅ.  

 

ᑕᒪᒃᑯᐊ ᖃᖓᑕᓲᐅᒃᑯᕖᑦ ᓴᓇᔭᐅᕙᓪᓕᐊᔪᑦ, 

ᐃᒻᒪᖄ ᐊᓪᓗᐃᓯᒪᓪᓚᕆᑦᑐᖓ ᐅᖃᓕᒫᒐᔅᓴᐃᑦ 

ᐊᒥᒐᕈᓐᓇᖃᑦᑕᖏᒻᒪᑕ. ᐊᐱᖅᑯᑎᒋᔪᒪᖃᓯᐅᑎᕙᕋ, 

ᑖᒃᑯᐊ ᓄᑖᒥᒃ ᓇᑉᐸᐃᕕᐅᔪᔅᓴᒫᖅᑕᐅᔪᑦ 

ᐃᒡᓗᓕᒑᕐᔪᒃ, ᕿᒻᒥᕈᑦ, ᖁᕐᓗᖅᑑᖅ, ᓇᐅᔮᑦ ᐊᒻᒪᓗ 

ᐅᖅᓱᖅᑑᖅ.  

 

ᑕᐃᒪ ᑕᒪᓐᓇ ᐱᓕᕆᐊᖑᓂᐊᕐᓂᖓ ᐱᑎᓪᓗᒍ, 

ᓂᓪᓕᐅᑎᒋᖃᑦᑕᖅᓯᒪᒻᒥᒐᒃᑯ ᑖᕙᓂ 

ᑲᑎᒪᓂᕆᖃᑦᑕᓚᐅᖅᑕᑎᓐᓂᒃ. ᑕᒪᒃᑯᐊ 

ᐱᒡᒐᖅᑐᐃᑦ, ᐊᐅᓪᓚᕆᐊᖅᑐᑎᓪᓗᒋᑦ 

ᑎᑭᑦᑎᓪᓗᒋᓪᓗ, ᑕᐃᒫᓪᓗᐊᖅ ᐅᕙᑦᑎᑎᑐᑦ 

ᐃᓯᕐᕕᖃᖅᑎᐊᖃᖃᑕᐅᖃᑦᑕᕈᓐᓇᕐᓗᑎᒃ 

ᐱᓲᑎᒦᑦᑐᐃᑦ, ᐱᒡᒐᖅᑐᐃᓪᓗ ᑎᒥᒥᒍᑦ, ᐊᑐᖅᑐᐃᑦ 

ᐱᓲᑎᒋᔭᒥᓂᒃ ᐱᔾᔪᑎᒋᓪᓗᒋᑦ. ᑕᒪᓐᓇ 

ᐃᓚᓕᐅᔾᔭᐅᓯᒪᒻᒪᖔᑦ, ᑖᒃᑯᓄᖓ 

ᓄᑖᖑᓂᐊᖅᑐᓄᑦ ᖃᖓᑕᓲᐅᒃᑯᕕᐅᓛᖅᑐᓄᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒫ’ᓇ. ᒥᓂᔅᑐ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐄ, ᑖᒃᑯᐊ ᓄᑖᓕᒫᑦ 

ᑕᐃᒪᐃᓐᓇᐃᑦᑐᖃᕆᐊᖃᖅᑐᐃᓐᓇᐅᓯᒪᔪᑦ. 

ᖃᖓᑕᓲᖅ ᒥᕝᕕᒋᔭᖓᓄᓪᓗ ᐊᒻᒪᓗ ᐊᓂᕝᕕᖓᓄᑦ 

ᑕᐃᑯᖓ ᐃᓄᐃᑦ ᐊᓂᕝᕕᒋᖃᑦᑕᖅᑕᖓᓄᑦ 

ᑕᒥᒃᑭᕆᐊᖃᐃᓐᓇᐅᔭᓕᖅᑐᑦ ᓄᑖᑕᒫᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒫ’ᓇ. ᒥᔅ ᕿᓕᖅᑎ. ᐊᑲᐅᓈᖏᑦᑐᑦ 

ᐅᐊᔭᒨᖅᑐᑦ ᒫᓐᓇᐅᔪᖅ. ᐊᑎᖁᑎᒃᑲ ᒪᓕᓪᓗᒋᑦ, 

ᒥᔅᑐ ᓴᒻᒧᖅᑐᖅ.   

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᓯᕗᓪᓕᕐᒥᖃᐃ 

ᖁᔭᓐᓇᒦᕋᔭᕋᒃᑭᑦ (ᑐᓵᔨᑎᒍᑦ) ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ. (ᑐᓵᔨᑎᒎᕈᓐᓃᖅᑐᖅ) 

ᐃᒡᓗᓕᒑᕐᔪᒃ, ᒥᑦᑕᕐᕕᖓᓐᓂᒃ 

ᐅᑕᖅᑭᕕᒃᑖᕐᓂᐊᓕᕐᓂᖅ ᖁᔭᓐᓇᒦᒻᒪᕆᐊᓗᒃ. 

ᑭᓯᐊᓂᓕ ᐅᓇ ᐊᐱᖅᑯᑎᒋᔪᒪᔭᕋ, ᑐᓴᖅᓯᒪᖕᒪᖔᑉᓯ 

ᐅᕝᕙᓘᓐᓃᑦ ᐃᒡᓗᓕᒑᕐᔪᖕᒥᐅᑕᑦ ᕼᐊᒻᓚᖏᑦ 

ᑐᒃᓯᕋᖅᓯᒪᖕᒪᖔᑖ ᐅᒥᐊᐸᐅᔭᐅᖏᑦᑐᓄᑦ 

(ᑐᓵᔨᑎᒍᑦ) ᑐᓚᑦᑕᕕᒃᓴᒥᒃ?  

 

(ᑐᓵᔨᑎᒎᕈᓐᓃᖅᑐᖅ) ᑕᐃᓐᓇ ᒫᓐᓇ 

ᓄᖑᐊᓃᓐᓂᕋᖅᑕᐅᕋᑦᑕᖅᑐᖅ, ᑐᑦᑕᕐᕕᐅᖃᑦᑕᖅᑐᖅ 

ᐅᒥᐊᕐᓂᒃ. ᐅᔭᕋᕐᔪᐊᕌᓗᒻᒪᕆᐅᖕᒪᑕ 

ᐅᓗᕆᐊᒋᔭᐅᖃᑦᑕᕐᒪᑦ ᐅᒥᐊᖃᖅᑐᓄᑦ. ᑕᒪᓐᓇ 

ᓯᕗᓪᓕᖅᐹᖑᓗᒍ ᐊᐱᖅᑯᑎᒋᕙᕋ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒫ’ᓇ. ᒥᓂᔅᑐ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: 

ᐅᑕᖅᑭᓚᐅᕐᔪᑲᐃᓐᓇᖅ. ᐄ, ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐃᖅᑲᐅᒪᒍᒃᑯ ᑕᕝᕙᓂ 

ᑐᔅᓯᕋᕈᓐᓇᖃᑦᑕᕐᒪᑕ ᓄᓇᓕᓕᒫᑦ, ᑖᒃᑯᐊ 

ᓴᓇᔭᐅᔭᐅᓯᒪᔪᑦ ᐅᕙᓘᓐᓃᑦ ᐊᓯᖓᓂᒃ ᓴᓇᒍᒪᒍᑎᒃ 

ᒥᑭᐅᔭᖅᑐᒥᒃ, ᐊᑐᐃᓐᓇᖃᕐᕕᒋᒐᑦᑎᒍ ᐊᒻᒪᓗ 

ᑕᕝᕘᓇ ᑮᓇᐅᔭᓂᒃ ᑐᔅᓯᕋᕋᓱᑦᑐᒍᑦ $500,000ᒥᒃ 

ᑖᒃᑯᐊ ᓄᓇᓖᑦ ᑐᔅᓯᕋᕈᓐᓇᕐᓂᐊᕐᒪᑕ. 

 

ᑕᐃᓐᓇ ᐅᖃᐅᓯᕆᔭᖓ, ᒫᓐᓇᒧᑦ ᑐᔅᓯᕋᐅᑎᒥᒃ 

ᑕᑯᖁᓚᐅᖅᑰᔨᖏᓐᓇᑦᑕ. ᑭᓯᐊᓂ ᑕᒫᓂ 

ᐊᕐᕌᒍᒋᓚᐅᖅᑕᑎᓐᓂᒃ ᐃᓕᔅᓯᑎᒍᑦ 

ᐊᖏᖅᑕᐅᔪᐊᓐᓅᓚᐅᕋᑦᑕ ᑕᒪᒃᑯᐊ ᑐᓚᑦᑕᕐᕕᓕᒫᑦ 

ᕿᒥᕐᕈᖁᔭᐅᓪᓗᑎᒃ, ᕿᒥᕐᕈᓪᓗᑎᒍ ᐊᒻᒪᓗ ᖃᓄᖅ 

ᓇᒦᒐᔭᕐᒪᑕᑭᐊᖅ ᑕᒪᒃᑯᓂᖓᕈᔪᖅ, ᓄᓇᓕᓕᒫᓄᑦ 

ᐱᓯᒪᓕᖅᓱᑕ. ᑕᐃᓐᓇ ᓱᓕ ᑎᑎᕋᖅᑕᐅᔭᖅᑕᐅᔪᖅ 

ᕿᒥᕐᕈᐊᖅᐸᓪᓕᐊᒐᑦᑎᒍᑦ. ᑕᐃᓐᓇ ᓄᑖᕐᓄᑦ 

ᐅᕝᕙᓘᓐᓃᑦ ᐋᖅᑭᒋᐊᕆᐊᖃᕋᔭᖅᑐᓄᑦ ᑕᐃᓐᓇ 

ᐅᓂᒃᑳᓕᐊᕆᔭᐅᒋᐊᖃᖅᓯᒪᔪᖅ ᓱᓕ ᒫᓐᓇ ᑕᕝᕙᓂ 

ᑕᐃᒪᓐᓇᐃᓕᖓᔪᖅ ᒫᓐᓇᐅᔪᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒫ’ᓇ. ᒥᔅᑐ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ 

ᐅᓂᒃᑳᓕᐊᕆᔭᐅᔪᖅ. ᖃᑯᒍᑭᐊᖅ ᑐᓴᕐᓇᕈᒫᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒫ’ᓇ. ᒥᓂᔅᑐ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᓂᕆᐅᖅᑐᖓ ᑖᓐᓇ 

ᐅᑭᐅᖑᔪᖅ ᕿᒥᕐᕈᐊᓂᖅᑕᕗᑦ ᑖᒃᑯᐊᒡᓗ 

ᕿᒥᕐᕈᕙᓪᓕᐊᓗᑎᒍᑦ 

ᖃᓄᖅᑑᕈᑎᒋᓇᓱᓐᓂᐊᕐᓗᑎᒍ, 

ᑕᐃᒪᓐᓇᐃᓕᖓᓪᓗᓂ. ᐊᒻᒪᓗ ᐃᓚᒋᐊᕌᕐᔪᒍᒪᓪᓗᒍ, 

ᑕᐃᒃᑯᐊ ᐃᒪᕐᒥᐅᑕᓕᕆᔨᒃᑯᑦ ᐃᒪᕐᒥᒃ 

ᐸᖅᑮᒍᒪᒡᓗᑎᒃ ᐃᒡᓗᓕᒑᕐᔫᖅᑲᐃ ᖃᓂᒋᔮᓂ, 

ᑕᐃᒪᓐᓇ ᐸᕐᓇᒐᓱᒻᒪᑕ. ᑕᐃᒃᑯᐊᑦᑕᐅᖅ ᑕᐃᒪ 

ᑕᒪᒃᑯᓂᖓᕈᔪᖅ ᐊᑦᑐᐊᔪᓂᒃ ᐱᓕᕆᖃᑦᑕᕐᒥᒻᒪᑕ. 

ᑖᓐᓇ ᐱᓕᕆᐊᑦᑕ ᓯᓚᑖᓃᔅᓱᓂ, ᑭᓯᐊᓂ ᑕᐃᒃᑯᐊ 

ᐃᒪᕐᒥᐊᑕᓕᕆᔨᒃᑯᑦ ᒐᕙᒪᑐᖃᒃᑯᑦ ᑕᕝᕘᓇ 

ᐱᓕᕆᖃᑎᖃᕐᕙᓗᑦᑎᒥᒻᒪᑕ ᓄᓇᓕᖁᑖᓂᒃ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒫ’ᓇ. ᒥᔅᑐ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒡᓗᓕᒑᕐᔪᖕᒥᐅᑕᓂᒃ ᑐᓴᖅᖠᖅᖠᕋᓗᐊᕋᒪ. 

ᐳᖅᑕᔪᒥᒃ ᑐᓚᒃᑕᕐᕕᖃᓚᐅᖅᓯᒪᒐᓗᐊᕐᒪᑕ. ᒫᓐᓇᓗ 

ᑕᐃᑲᓃᒃᑲᓗᐊᖅᖢᓂ, ᓱᕈᕐᒪᑦ ᓱᕈᖅᓯᒪᖕᒪᒡᒎᖅ 

ᐋᖅᑭᒃᓯᖅᖢᖅᑕᐅᓂᕐᓗ ᐊᔪᖅᖢᓂ. ᐳᒃᑕᔪᒥᒃ 

ᑐᓚᒃᑕᕐᕕᑖᕈᓐᓇᕐᒪᖔᑕ, ᑖᒻᓇ 

ᐋᖅᑭᒃᑕᐅᖅᑳᖅᑎᓐᓇᒍ ᖃᓂᑦᑐᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒫ’ᓇ. ᒥᓂᔅᑐ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐅᓇ ᐊᖏᖅᑕᑲᐅᔪᓐᓇᖅᐸᑦ ᑮᓇᐅᔭᑦ 

ᑐᔅᓯᕌᕆᔭᕗᑦ $500,000ᖏᓐᓃᖅᑐᖅ, ᑖᒃᑯᓄᖓ 

ᓄᓇᓕᓐᓄᑦ ᑐᕌᖓᔪᐃᑦ, ᓄᓇᓖᑦ ᑕᐃᒪᓐᓇᐃᑦᑐᒥᒃ 

ᐱᔪᒪᒍᑎᒃ ᑕᐃᑰᓇ ᑐᔅᓯᕋᖃᑦᑕᕈᓐᓇᕐᒪᑕ. 

ᐊᑐᐃᓐᓇᖃᕋᓱᖃᑦᑕᕋᑦᑕ $500,000ᓂᒃ 

ᐊᖏᖅᑐᐊᐃᓐᓅᖃᑦᑕᕋᔅᓯ ᐊᒻᒪᓗ 

ᐊᖏᖅᑕᐅᔪᒪᓪᓗᖓ ᑕᒫᓂ ᐊᕐᕌᒎᔪᒥᒃ ᑖᒃᑯᐊ 

ᓄᓇᓖᑦ ᑐᔅᓯᕋᕈᒪᑉᐸᑕ ᑕᐃᒪᐃᓐᓇᐃᑦᑐᓂᒃ 

ᑐᔅᓯᕋᕈᓐᓇᑦᑎᐊᕐᓂᐊᕐᒪᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒫ’ᓇ. ᒥᔅᑐ. ᒪᒥᐊᓇᖅ. ᐊᑎᖁᑎᒃᑲ 

ᒪᓕᓪᓗᒋᑦ, ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᓛᖑᖅᑲᐅᔪᖅ ᑕᐃᒪ ᖃᐃᖅᑯᔭᐅᒐᒪ 

ᕿᒥᕐᕈᐊᕆᐊᖅᑐᖅᑎᑕᐅᖅᑲᐅᒐᒪ 

ᑐᓚᑦᑕᕕᐅᖑᓕᖅᑐᒥ ᒫᓂ ᐃᖃᓗᓐᓂ.  

 

ᑕᐃᒪ ᐅᖃᐅᓯᐅᖅᑲᐅᒻᒪᑦ ᐊᑕᐅᓯᖅ 

ᐊᑐᖅᑕᐅᓕᖅᐸᓪᓕᐊᑐᐃᓐᓇᑎᓪᓗᒍ ᒫᓐᓇ 

ᐅᒥᐊᕐᔪᐊᖃᕐᓇᐅᑎᓪᓗᒍ. ᖁᕕᐊᓱᓪᓚᕆᓚᐅᕋᒪᐃᓛᒃ 

ᑕᑯᒋᐊᔅᓴᖅ ᐅᒥᐊᕐᔪᐊᒃᑯᑦ ᓴᕕᕋᔭᕐᓂᒃ 

ᓂᐅᕋᐃᔾᔪᑎᓂᒃ ᐅᓯᔭᐅᔾᔪᑎᐊᓗᓐᓂᒃ ᓴᕕᕋᔮᓗᓐᓂᒃ 

ᑕᕝᕗᖓ ᑐᓚᑦᑕᕐᕕᖓᓄᑦ ᓂᐅᕋᐃᓪᓚᕆᑦᑐᓂ 

ᑕᐃᒪᐃᒍᒫᕐᓂᐊᖅᓯᒪᓚᐅᕐᖓᓂᓛᒃ. ᐊᒻᒪ 

ᒥᓂᔅᑕᐅᓪᓗ ᐊᕐᕌᓂ ᐅᖃᐅᓯᕆᔪᒻᒪᒍ 

ᓇᓗᓇᐃᖅᑎᑦᑎᑲᐃᓐᓇᔪᒻᒪᑦ, ᖁᕕᐊᓇᓕᖅᑯᑦ 

ᑕᐃᑲᓂ ᑐᓚᑦᑕᕕᓪᓚᕆᒻᒥᒃ ᓂᐅᕋᐃᒍᓐᓇᓕᕐᖓᑕ 

ᐊᖏᔫᑎᐊᓘᓐᓂᒃ. 

 

ᒥᓂᔅᑕᓕ ᐊᐱᕆᔪᒪᔭᕋ ᒫᓐᓇ, ᑕᐃᒪ ᓯᕗᓪᓕᖅᐹᒥᒃ 

ᐊᑐᖅᑕᐅᓂᖓ ᐃᓱᓕᓐᖑᓱᓕᕐᖓᑦ 

ᐅᑭᐊᔅᓴᓕᖅᑎᓪᓗᒍ. ᖃᓄᖅ ᖃᐅᔨᔭᐅᓂᖅᑲ 

ᐊᐅᓚᑦᑎᐊᓂᕐᒪᖔᓘᓐᓃᑦ ᐊᐅᓚᑲᒻᒪᓂᕐᒪᖔᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᐅᕙᖓᓗᑦᑕᐅᖅ ᕿᒥᕐᕈᐊᓚᐅᕐᒥᔭᕋ ᑖᕙᓐᓇ 

ᓂᐅᕋᐃᕕᒃ, ᓂᐅᕋᐃᕕᐅᖃᑦᑕᓕᖅᑐᖅ ᐅᓪᓛᒃᑯᑦ. 

ᐊᓯᔾᔨᖅᓯᓪᓚᕆᑦᑐᖅ ᑕᐃᓐᓇᓗ ᐅᒥᐊᕐᔪᐊᖅ 

ᓯᕗᑎᖓ ᐅᖃᖃᑎᒋᓪᓗᒍᑦᑕᐅᖅ ᐱᐅᔅᓴᓚᐅᕐᒥᔪᖅ 

ᑐᓚᑦᑕᕐᕕᐊᓕᖅᑐᒥᒃ. ᐄ, ᑮᓇᐅᔭᓂᒃ 

ᐃᓕᐅᖅᑲᐃᑦᑎᐊᕐᕕᒋᓯᒪᔮᓗᒥᓂᖅᐳᑦ ᒐᕙᒪᐅᓪᓗᑕ.  

 

ᐊᒻᒪᓗᑦᑕᐅᖅ ᐅᒥᐊᕐᔪᐊᖃᕐᓇᖅ ᐃᓱᓕᒐᐃᑉᐸᑦ 

ᐅᕝᕙᓘᓐᓃᑦ ᐅᒥᐊᕐᔪᐊᕐᒥᒃ ᑎᑭᑦᑐᖃᕋᐃᑉᐸᑦ, 

ᐃᖅᑲᓇᐃᔭᖅᑎᕗᑦ ᑕᐃᔅᓱᒥᖓ ᐊᐅᓚᑦᑎᔪᐃᑦ 

ᑐᓚᑦᑕᕕᒻᒥ. ᑲᑎᒪᖃᑎᖃᖃᑦᑕᖅᑐᐃᑦ 

ᐅᒥᐊᕐᔪᐊᓕᕆᔨᓂᒃ, ᐅᖅᓱᐊᓗᓕᕆᔨᓂᓪᓗ 

ᐅᖅᓱᐊᓗᓂᓪᓗ ᐸᔪᑦᑎᓂᒃ ᖃᐅᔨᒐᓱᑦᑐᑎᒃ 

ᓈᒻᒪᑦᑎᐊᕋᓗᐊᕐᒪᖔᑕ. ᑖᒃᑯᐊ 

ᐊᑐᐃᓐᓇᐅᓕᖅᑐᐃᑦ. ᐊᑐᓕᖁᔭᓕᐅᖅᓯᒪᔪᐃᑦ 

ᐊᑕᐅᓯᐅᖏᑦᑐᒥᒃ ᓴᖅᑭᓛᑐᐃᓐᓇᖅᑕᑦᑎᓐᓂᒃ ᐊᒻᒪ 

ᐊᑕᖏᕐᓗᒍ ᑕᐃᒃᑯᐊ ᐅᒥᐊᕐᔪᐊᖃᖅᑐᐃᑦ 

ᖁᕕᐊᒋᔭᖃᓪᓚᕆᑦᑐᐃᑦ ᑖᔅᓱᒥᖓ. 

ᓂᐅᕋᐃᑦᑕᐅᑎᒋᔪᓐᓇᓕᕐᖓᑕ ᐅᒥᐊᕐᔪᐊᖅ ᓴᓂᕌᓂᒃ 

ᓄᓇᒧᑦ. ᐊᕝᕙᓪᓗᐊᖓᓂᒡᒎᖅ 

ᐱᓴᕋᐃᓐᓂᖅᓴᐅᖃᑦᑕᓕᖅᑐᐃᑦ.  

 

ᐳᓛᕆᐊᖅᓯᒪᓂᕆᓚᐅᖅᑕᕋ ᑕᒪᒃᑯᓂᖓ 

ᐅᖃᐅᓯᖃᓚᐅᕋᑦᑕ ᐊᑐᓕᖁᔭᓕᐊᕆᓯᒪᔭᖏᓐᓂᒃ 

ᒐᕙᒪᑦᑕ ᐊᒻᒪᓗ ᐅᒥᐊᕐᔪᑦ ᐅᒥᐊᕐᔪᐊᓕᕆᔩᑦ. 

ᐅᒥᐊᕐᔪᐊᑦ ᐱᑐᕝᕕᖏᓐᓂᒃ ᐊᕙᓂ 

ᓂᒋᖅᐸᓯᖓᓃᑦᑐᐃᑦ ᐅᖓᓯᓗᐊᕐᖓᑕᒎᖅ 

ᐅᒥᐊᕐᔪᐊᕐᒧᑦ ᐱᑐᕝᕖᑦ ᑐᓚᑦᑕᕐᕖᑦ. ᑖᓐᓇ 

ᐊᑐᓕᖁᔭᓕᐊᒥᓂᖅ ᖃᐅᔨᒋᐊᓛᖅᑲᕗᑦ 

ᓱᒍᓐᓇᕐᒪᖔᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᒻᒪᓗ ᖁᔭᓐᓇᒦᒃ ᑕᒪᑐᒥᖓ ᓂᓪᓕᐅᑎᖃᕋᕕᑦ. 

ᑐᑭᓯᐊᒪᓂᕋ ᒪᓕᒃᖢᒍ ᒪᑯᓂᖓ 

ᐊᑲᐅᓐᖏᓕᐅᕈᑎᓂᒃ ᐅᕝᕙᓘᓐᓃᑦ ᐅᒥᐊᕐᔪᐊᖅ 

ᑎᑭᑉᐸᒍᓐᓃᕌᖓᑕ ᑲᑎᒪᔨᕋᓛᓂᒃ ᑕᑯᔪᒪᓯᒪᒐᑦᑕ 

ᖃᓄᖅᑑᕈᑎᒋᔭᐅᔪᓐᓇᕐᓂᐊᕐᒪᑕ ᑕᐃᒃᑯᐊ 

ᐃᖢᐊᖏᔾᔪᑏᑦ ᐃᓱᒫᓗᖕᓇᖅᑐᓪᓘᓐᓃᑦ. ᐃᖃᓗᐃᑦ 

ᒪᓕᒐᓕᐅᖅᑎᖏᑦ ᓇᐃᒡᓕᑎᖅᓯᒪᔪᓂᒃ, ᐃᓛᒃ, 

ᐅᖃᓪᓚᖃᑎᖃᕈᒪᔪᑦ ᓇᓗᓇᐃᔭᕈᓐᓇᕐᓂᐊᕋᑦᑎᒃᑯᑦ 

ᑕᐃᒃᑯᐊ ᐃᓱᒫᓘᑎᒋᔭᐅᔪᑦ ᐅᕝᕙᓘᓐᓃᑦ 

ᐃᓚᒋᐊᖅᑕᐅᓐᓂᖅᐸᑦ. ᑕᐃᒪᒃᑯᒥᒃ 

ᓴᖅᑭᑦᑎᔪᓐᓇᖅᐲᑦ ᑲᑎᒪᔨᕋᓛᑯᓗᖕᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓇᐃᒡᓕᑎᖅᓯᒪᔪᓂᒃ 

ᐅᓂᒃᑳᓕᐅᕈᒪᓂᐊᖅᑐᖓ ᑲᑎᒪᔾᔪᑎᒋᓂᐊᕋᑦᑎᒃᑯᑦ 

ᐊᒻᒪ ᐊᖏᓂᖅᓴᓂᒃ ᐊᕐᕌᒍᑕᒫᑦ ᑲᑎᒪᔨᕋᓛᑦ 

ᑲᑎᒪᖃᑦᑕᕐᒪᑕ ᐱᐅᓂᖏᓐᓂᒃ 

ᐱᐅᓐᖏᓐᓂᖏᓐᓂᒡᓗ 

ᖃᓄᐃᑉᐸᓪᓕᐊᓂᖏᓪᓂᒡᓗᒎᖅ ᑕᒪᒃᑯᓂᖓ 

ᐅᖃᐅᓯᖃᓲᑦ. ᓇᐃᒡᓕᑎᖅᓯᒪᓗᒋᑦ ᑕᐃᒃᑯᐊ 

ᑎᑎᕋᕈᓐᓇᖅᑕᕗᑦ ᑭᓇᒃᑯᑐᐃᓐᓇᕐᓄᓪᓗ 

ᑕᐃᒃᑯᐊᓂᖓ ᐅᖃᓕᒫᕈᓐᓇᖅᑐᓂᒃ 

ᑐᓂᐅᖅᑲᐅᔪᓐᓇᖅᖢᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓗᖏᑦᑐᖓ 

ᑖᓐᓇ ᒥᓂᔅᑕᕆᔭᐅᔪᑦ ᐊᐱᖅᑯᑎᒋᔭᓐᓂᒃ 

ᑕᐃᒃᑯᓂᖓᓕᒫᖅ ᐃᖅᑲᐅᒪᔪᒃᓴᐅᕗᑦ 

ᐊᐅᓚᔾᔪᑎᓅᖓᖕᒪᑕ ᑕᐃᒃᑯᐊ 

ᓂᓪᓕᐅᑎᒋᔾᔮᖏᖦᖢᒋᑦ. ᑕᐃᓐᓇ ᑐᓚᒃᑕᕐᕕᒃ 

ᐱᔾᔪᑎᖏᓪᓗᒍ 2018-ᒥ $4.73 ᒥᓕᐊᓐᓂᒃ 

ᑲᓇᑕᐅᑉ ᒐᕙᒪᒃᑯᑦ ᓴᖅᑭᑦᑎᓚᐅᖅᓯᒪᖕᒪᑕ 

ᐃᓕᖃᓯᐅᑎᖁᓪᓗᒋᑦ ᑕᓪᓕᒪᐅᔪᓄᑦ ᓄᓇᓕᖕᓄᑦ.  

 

ᐃᒃᓯᕙᐅᑖᖅ, ᑲᓇᑕᐅᑉ ᒐᕙᒪᒃᑯᖏᑦ 

ᐊᑐᖅᑕᐅᔪᒃᓴᖑᓐᓚᐅᖅᓯᒪᖕᒥᔪᑦ. ᐊᒃᑑᕝᕙ 18-

ᖑᑎᓪᓗᒍ 2019-ᒥ, ᓄᓇᕗᑦ ᒐᕙᒪᒃᑯᑦ 

ᑐᒃᓯᕋᐅᑎᓂᒃ 2019-65 ᓈᓴᐅᑎᖃᖅᑐᒥᒃ 

ᑕᑯᔪᒪᓚᐅᖅᓯᒪᔪᑦ.  

 

ᑖᒃᑯᐊ ᑐᒃᓯᕋᐅᑦ ᓅᕖᕝᕙ 18, 2019-ᒥ 

ᒪᑐᓚᐅᖅᓯᒪᔪᖅ ᐊᒻᒪᓗ ᒐᕙᒪᒃᑯᓐᓂᒃ ᑎᑎᕋᖅᑕᑦ 

ᐅᖃᓚᐅᖅᖢᑎᒃ ᑲᔪᓯᑎᑦᑎᐊᓚᐅᖅᖢᑎᒃ. 

ᑕᐃᒃᑯᐊᖃᐃ ᐱᔭᕇᖅᑕᐅᓯᒪᓕᖅᐸᑦ ᐊᒻᒪᓗ 

ᑭᖑᓪᓕᖅᐹᑦ  

ᐅᓂᒃᑳᑦ ᖃᖓ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓛᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᒃ. ᑕᐃᒃᑯᐊ 

ᐃᒡᓗᕙᓗᐊᔾᔭᐃᒃᑯᑏᑦ ᐱᔾᔪᑎᒋᓪᓗᒋᑦ, ᐱᑐᕐᕖᓂᓛᒃ. 

ᑕᐃᒃᑯᐊ ᐅᖅᓱᐊᓗᓕᕆᔨᒃᑯᓐᓄᑦ 

ᑐᓐᓂᖅᑯᑕᐅᓂᐊᖅᑐᑦ ᐊᑐᓕᖅᑎᑕᐅᖁᓪᓗᒋᑦ. 

ᑕᐃᒃᑯᐊ ᑭᒡᒐᖅᑐᕈᓐᓇᖏᓐᓇᒃᑭᑦ, 

ᐃᒪᐃᓕᑎᑦᑐᓐᓇᖏᓐᓇᒃᑭᓪᓗ.  

 

ᑭᓯᐊᓂ ᖃᐅᔨᓴᐃᓂᖅ ᓯᕗᓪᓕᖅᐹᖅᓯᐅᑏᑦ 

ᐱᔭᕇᖅᓯᒪᓕᖅᑐᑦ, ᐃᓛᒃ 

ᐅᑭᐅᖅ ᐱᔭᕇᖅᑕᐅᓂᐊᖅᑐᑦ. ᐊᒻᒪᓗ 

ᓴᖅᑭᓛᕈᒪᔭᒃᑲ ᓄᓇᓕᓕᒫᐸᓗᐃᑦ ᑕᐃᒃᑯᓂᐊ 

ᑐᒃᓯᕌᖃᖅᓯᒪᖕᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᐅᑉ ᑐᑭᓯᑦᑎᐊᖅᓯᒪᖁᓪᓗᒍ, ᐊᒻᒪ 

ᑐᖕᒪᖏᓪᓚᒍᑐᖅ ᑕᐃᒪ, ᐊᕐᕌᓃᓐᓇ ᐊᕐᕕᐊᓂ 

ᐱᑐᒡᕕᓂᒃ ᑭᓴᕐᕖᑦ ᑕᐃᒃᑯᐊ ᐱᑐᒡᕖᓂᓛᒃ, 

ᐃᓕᐅᖅᑲᖅᑕᐅᓂᐊᓚᐅᖅᓯᒪᖕᒪᑕ. ᑕᐃᓐᓇᖃᐃ 

ᐱᔭᕇᖅᑕᐅᓯᒪᓕᖅᐹ ᐅᓪᓗᒥᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᐄ, ᑕᐃᑲᓃᑦᑐᒪᐃᓐᓇᓲᖑᓪᓗᖓ 

ᑕᐃᒪᐃᑦᑐᓕᕆᔨᐅᖏᓐᓇᒪ. ᑕᐃᒃᑯᐊ ᐱᔭᒃᓴᐃᑦ 

ᑐᓐᓂᖅᑯᑕᐅᓯᒪᖕᒪᑕ ᐅᖅᓱᓗᓕᕆᔨᒃᑯᓐᓄᑦ. 

ᑕᐃᒪᐃᒃᑐᓂᒃ ᑐᒃᓯᕌᖃᓚᐅᕐᒪᑕ 

ᑮᓇᐅᔭᖅᑖᓚᐅᖅᖢᑕᓗ ᐊᓯᖏᑦ ᒐᕙᒪᒃᑯᑦ 

ᐱᓕᕆᕝᕕᖏᑦ ᑕᐃᒪᐃᑦᑐᓂᒃ ᑲᒪᔨᐅᔪᑦ, 

ᐅᕙᓐᓃᓐᖔᖅᑐᓂᓪᓗ ᐱᑕᖃᓐᖏᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒪᒥᐊᓇᖅᑐᖅ ᑕᒪᒃᑯᓂᖔᖅᑐᓄᑦ ᐱᑕᖃᖏᒻᒪᑦ. 

ᐱᕙᓪᓕᐊᔪᓕᕆᔨᒃᑰᓚᐅᖅᓯᒪᖕᒪᑕ ᑕᐃᒃᑯᐊ 

ᐊᑐᕈᒫᕐᓂᐊᖅᑐᖅ. 

ᐊᑐᕈᒫᕐᓂᐊᖅᑐᓂᒃ ᐅᕝᕙᓘᓐᓃᑦ ᑖᒃᑯᐊ 

ᐅᖅᓱᐊᓗᓕᕆᔨᒃᑯᓐᓄᑦ ᑐᓐᓂᖅᑯᑕᐅᓚᐅᕐᓂᖏᓐᓂᒃ 

ᖃᐅᔨᒪᐅᓐᖏᓐᓇᒪ, ᐱᔭᕇᖅᑕᐅᓚᐅᖅᖢᓂᓗ 

ᖃᐅᔨᒪᓐᖏᓐᓇᑦᑕ 

ᐊᐱᖅᑯᑎᒋᔪᓐᓇᖅᓯᓚᐅᓐᖏᑕᕗᓪᓘᓐᓃᑦ, 

ᒪᒥᐊᓇᓪᓚᕆᒃᑐᖅ. ᐊᑏ, ᑕᒪᓐᓇᑐᖅ ᒥᓂᔅᑕᒧᑦ 

ᑲᒪᒋᔭᐅᒃᑲᓐᓂᕐᓂᐊᖅᐳᖅ ᖃᐅᔨᒃᑲᖅᑕᐅᓐᓂᕈᒪ 

ᑕᑯᓐᓂᖏᒃᑯᒃᑯ ᒪᒥᐊᓇᖅ. ᓯᕗᓂᑦᑎᓐᓂ 

ᖃᐅᔨᒪᑎᑕᐅᕙᒌᕈᒪᖃᑦᑕᕐᓂᐊᖅᑐᖓ.  

 

ᐃᖃᓗᖕᓂ ᒥᕝᕕᖕᒥ $153,000 ᑐᒃᓯᕌᕆᔭᐅᔪᖅ 

ᑕᒪᑐᒪᓂ ᖃᐅᔨᒪᓪᓗᒍ. ᐃᖅᑲᐅᒪᑦᑎᐊᕈᒪ 

ᐃᓱᓕᑦᑕᕐᕕᖃᐅᖅᑎᑕᐅᓚᐅᖅᓯᒪᖕᒪᑕ ᑕᐃᒃᑯᐊ 

ᐊᖏᕈᑎᑎᒍᑦ ᒥᕝᕖᖕᓂᒃ. ᐊᒻᒪᓗ 

ᐊᔾᔨᒌᓐᖏᓐᓂᖏᓐᓂᒃ ᑕᑯᓯᒪᔪᖓ 

ᓯᕗᓂᒃᓴᑦᑎᓐᓂᒡᓗ ᐊᑭᑐᔪᖅᑐᕈᑎᒃᓴᐃᑦ $153,000 

ᑕᒪᑐᒪᓂ ᐊᕐᕌᒍᑦ $3.1 ᒥᓕᐊᓐ 2026-2027-ᒥ. 

ᒥᓂᔅᑕᖃᐃ ᓇᓗᓇᐃᔭᐃᔪᓐᓇᖅᐸ ᖃᓄᐃᒻᒪᑦ 

ᐊᔾᔨᒋᖏᑦᑐᓂᒃ ᑐᒃᓯᕌᖃᖅᐸᓪᓕᐊᖕᒪᖔᑦ ᑕᒫᓂ 

ᐃᖃᓗᖕᓂ ᓴᓇᔭᐅᓂᐊᖅᑐᑦ ᐱᔾᔪᑎᒋᓪᓗᒋᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᒪᕐᒥᒃ 

ᓴᐳᒻᒥᔭᐅᔾᔪᑎᖏᑕ ᐸᕐᓇᐅᑎᖏᑦ ᒐᕙᒪᒃᑯᑦ 

ᑭᒡᒐᖅᑐᖅᖢᒋᑦ ᑐᓐᓂᖅᑯᑎᒋᓚᐅᖅᑕᕗᑦ.  

 

ᐊᒻᒪᓗ ᓄᓇᓕᖕᓃᓐᖔᖅᑐᑦ ᐃᓚᖏᑦ ᑕᐃᒃᑯᐊ 

ᑐᒃᓯᕋᐅᑏᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ 

ᐊᔾᔨᒌᖏᑦᑐᓃᓐᖔᓚᐅᕐᒪᑕ. ᐊᒻᒪᓗ ᒪᒥᐊᓇᖅ 

ᑭᐅᓪᓚᕆᓐᖏᓐᓇᒪ. ᑕᐃᒃᑯᐊ ᐃᓚᖏᑦ ᑐᒃᓯᕋᐅᑏᑦ 

ᓄᓇᓕᖕᓃᓐᖔᖅᑐᑦ ᐊᔾᔨᒌᖏᑦᑐᓂᒡᓗ ᒐᕙᒪᒃᑯᑦ 

ᐱᓕᕆᕝᕕᖏᓐᓂᒃ, ᑖᒃᑯᐊᓗ ᐱᕙᓪᓕᐊᔪᓕᕆᔨᒃᑯᑦ 

ᑕᐃᒃᑯᓂᖓ ᑮᓇᐅᔭᓂᒃ ᐱᓇᔪᒃᑐᑦ ᓄᓇᓖᑦ 

ᒐᕙᒪᒃᑯᓪᓗᑦ ᐱᓕᕆᕝᕕᖏᑦ ᑭᒡᒐᖅᑐᖅᖢᒋᑦ.  

 

ᑕᐃᒪᐃᓐᓂᖓᓄᑦ ᑭᐅᓪᓚᕆᒍᓐᓇᖏᑦᑐᖓ, 

ᐊᐱᕆᔪᓐᓇᕈᒃᑯᑦ ᐊᖅᑯᑎᒋᓗᒋᑦ ᒥᔅᑕ ᕼᐋᑭᓐᔅ 

ᑭᐅᖁᓪᓗᒍ ᑖᔅᓱᒧᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕼᐋᑭᓐᔅ, ᒥᕝᕕᓕᕆᔨ.  

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᕙᓯᒃᑐᒥᒃ ᐋᖅᑭᒃᓯᒪᔪᖃᖅᑐᖅ ᑭᖑᕝᕕᖅᓯᓂᕐᒧᑦ, 

ᐃᓇᖏᖅᑕᐅᓂᐊᕐᓗᓂ 30-ᓄᑦ ᐊᕐᕌᒍᓄᑦ 

ᐃᖃᓗᖕᓂ ᖃᖓᑕᓲᒃᑯᕕᒃ, ᑭᖑᕝᕕᖅᑕᐅᓗᓂ 

ᐃᓘᓐᓇᖓ ᓄᓇᓖᑦ ᐊᑐᖅᐸᒃᑕᖏᑦ 

ᐊᐅᓚᔪᓐᓇᖁᓪᓗᒋᑦ ᑭᖑᕝᕕᖅᑕᐅᔭᕆᐊᓕᖕᓄᑦ. 

ᐊᔾᔨᒌᒃᐸᖏᒻᒪᑕ, ᒪᓕᒡᓗᒋᑦ ᑭᓱᑦ 

ᑭᖑᕝᕕᖅᑕᐅᓂᐊᕐᒪᖔᑕ ᑕᐃᑲᓂ ᐊᕐᕌᒍᒥ.  

 

ᑕᒪᑐᒪᓂ ᐊᕐᕌᒍᒥ ᐊᒡᒋᖅᑐᖅ ᖃᐅᒪᔪᒻᒪᕆᐊᓘᖕᒪᑦ 

ᐊᓯᖏᑦ ᑕᐅᑐᒃᖢᒋᑦ, ᑭᓯᐊᓂ ᑕᐃᒪᐃᑉᐸᑕ... ᑖᒃᑯᐊ 

ᑕᒪᕐᒥᒃ ᐸᕐᓇᐅᑏᑦ ᐱᓯᒪᓐᖏᓐᓇᒃᑭᑦ, ᑭᓯᐊᓂ 

ᑖᒃᑯᐊ ᐊᒡᒍᖅᑕᐅᓯᒪᔪᐃᓐᓇᐅᖕᒪᑕ. 

ᐋᖅᑭᒋᐊᖅᑕᐅᖃᑦᑕᖅᑐᖅ ᐊᕐᕌᒍᓄᑦ ᑕᓪᓕᒪᓄᑦ, 

ᑭᓯᐊᓂ ᑮᓇᐅᔭᐃᑦ ᐋᖅᑭᒋᐊᖅᑕᐅᕙᓐᖏᑦᑐᑦ. 

 

ᑖᓐᓇ ᓴᓇᔭᐅᑎᓪᓗᒍ ᒥᕝᕕᒃ 

ᐋᖅᑭᒋᐊᖅᑕᐅᔭᕆᐊᖃᕐᓂᐊᖅᑐᖅ. ᑕᒪᒃᑯᐊ 

ᐊᑭᑐᔪᐊᓘᓂᐊᖅᑐᑦ ᐊᕐᕋᒍᓂᒃ ᐊᓂᒍᖅᓯᒪᔪᓂᒃ, 

ᑭᓯᐊᓂᓕ ᑭᖑᕝᕕᖅᓯᔭᕆᐊᖃᕐᒪᑕ ᐃᒪᐃᑦᑐᓂᒃ 

ᓄᓇᓯᐅᑎᓂᒃ ᐊᒻᒪᓗ ᖃᑦᑎᕈᑎᓂᒃ, ᐊᒻᒪᓗ ᑕᒪᒃᑯᐊ 

ᐅᖁᒪᐃᑦᑐᑦ ᓄᓇᓯᐅᑎᐅᔪᑦ ᐊᐅᓚᑦᑎᕙᒃᑐᑦ 

ᖃᖓᑕᓲᒃᑯᕕᐅᔪᒥᒃ, ᐊᒻᒪᓗ ᐅᐊᔭᖏᓐᓂᒃ.  

 

ᐅᑭᐅᖅ ᒥᑭᑦᑐᑯᓘᖕᒪᑦ, ᒪᓕᒐᓕᐅᖅᑎ 

ᐅᖃᖅᑲᐅᖕᒪᑦ, ᑭᓯᐊᓂ ᐋᖅᑭᒃᓯᒪᔪᐃᓐᓇᐅᖕᒪᑕ. 



ᕿᑎᖅᑰ, ᐅᑐᐱᕆ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᒡᒍᐊᕐᓇᖅᑑᒐᓗᐊᖅ, ᐱᖃᓯᐅᑎᓯᒪᓐᖏᑕᕗᑦ 

ᑖᒃᑯᐊ ᐸᐃᑉᐹᒃᑯᕕᖕᓂ ᓇᒃᓴᓚᐅᖅᑕᕗᑦ, ᑭᓯᐊᓂ 

ᐱᓯᒪᔭᒃᑲ ᑎᑎᖅᑲᖁᑎᓐᓃᑦᑑᒐᓗᐊᑦ ᑎᑎᕋᕐᕕᖕᒥ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ. ᒥᔅ 

ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᑕᕝᕙᓃᒃᑲᔅᓯ. (ᑐᓵᔨᑎᒍᑦ) ᐱᓕᕆᕝᕕᔅᓯᓐᓂᒃ 2023-

2024 ᐊᑭᑐᔪᖅᑐᕈᑎᒃᓴᖏᑦ ᐃᓚᖃᖅᑐᑦ ᒥᕝᕕᖕᒥ 

ᓱᓇᒃᑯᑖᒃᓴᐃᑦ, ᐊᒻᒪᓗ ᓂᐅᕕᐊᕆᔭᐅᓂᒃᑰᓂᐊᖅᑐᑦ, 

ᑕᐃᒃᑯᐊ ᐊᑐᕈᒫᕐᓂᐊᖅᑐᓃᖃᑕᐅᕚᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᑕᐃᕕᑦ ᐊᑭᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) ᒫᑦᓯ 

10, 2023-ᒥ, ᓴᖅᑭᑎᑦᑎᓚᐅᕋᕕᑦ ᓄᓇᕗᒻᒥ 

ᒥᑦᑕᕐᕕᖕᓄᑦ 20-ᓄᑦ ᐊᕐᕌᒍᓄᑦ ᐊᑭᑐᔪᓄᑦ 

ᐱᔭᐅᔭᕆᐊᓕᖕᓄᑦ ᖃᐅᔨᓴᖅᓯᓂᕐᒧᑦ 

ᓄᑖᓐᖑᕆᐊᖅᓯᒪᔪᒥᒃ, 2020-2040-ᒧᑦ. ᖃᓄᑎᒋ 

ᐱᓕᕆᕕᓯ ᑐᒃᓯᕋᐅᑎᖏᑦ 2024-25-ᒧᑦ 

ᑮᓇᐅᔭᖅᑐᕈᑎᒃᓴᖏᑦ ᒥᑦᑕᕐᕕᖕᒥ ᐱᖁᑎᓄᑦ 

ᐊᒃᑐᐊᓂᖃᖅᐸᑦ ᑭᓐᖒᒪᔭᐅᔪᓂᒃ 

ᓇᓗᓇᐃᖅᑕᐅᓯᒪᔪᓂᒃ ᓄᑖᕈᕆᐊᖅᓯᒪᔪᓂᒃ 

ᖃᐅᔨᓴᐃᑎᓪᓗᒋᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᑕᐃᕕᑦ ᐊᑭᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑎᑎᖅᑲᑦ 

ᐸᕐᓇᐃᔾᔪᑎᒋᖃᑦᑕᖅᑕᕗᑦ ᐊᒻᒪᓗ 

ᓇᓗᓇᐃᔭᐃᓯᒪᓪᓗᑕ ᑭᓱᑦ ᐱᔭᐅᔪᒪᖕᒪᖔᖏᓐᓂᒃ, 

ᐊᒻᒪᓗ ᓈᒻᒪᒃᓯᔭᕌᖓᑦ ᐊᑐᕈᒫᕐᓂᐊᖅᑐᑎᒍᑦ 

ᑐᒃᓯᕋᐅᑎᒋᖃᑦᑕᕐᓂᐊᖅᑕᕗᑦ. ᐊᒻᒪᓗ ᑖᒃᑯᐊ 

ᐅᓂᒃᑳᓕᐊᕕᓃᑦ ᐊᑐᖅᖢᑎᒃᑯᑦ 

ᑮᓇᐅᔭᖅᑖᕐᕕᒋᔪᓐᓇᖅᑕᑦᑎᓐᓂᒃ ᕿᓂᖃᑦᑕᖅᑐᒍᑦ, 

ᓲᕐᓗ ᑲᓇᑕᐅᑉ ᒐᕙᒪᒃᑯᖏᓐᓂᒃ. ᐅᕙᑦᑎᓐᓄᓄᑯᐊ 

ᐃᑲᔫᑎᒃᓴᒫᖑᓪᓗᑎᒃ ᓴᖅᑭᑕᐅᓚᐅᖅᓯᒪᔪᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 

ᑎᑎᕋᖅᓯᒪᔪᑦ ᖃᐅᔨᒪᔾᔪᑎᒋᔭᓯ ᐊᑐᖏᒃᑳᖓᔅᓯᐅᒃ 

ᐅᕝᕙᓘᓐᓃᑦ ᓄᓇᓕᖕᓂ ᑐᒃᓯᕋᖅᑐᖃᕌᖓᑦ ᑕᐃᒃᑯᐊ 

ᑐᒃᓯᕋᖅᑕᐅᓯᒪᔪᑦ ᕿᒥᕐᕈᐊᖅᑕᐅᓲᖑᒋᕚᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ.   

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᑕᐃᕕᑦ ᐊᑭᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐄ, ᕿᒥᕈᖅᑕᐅᖃᑦᑕᖅᑐᐃᑦ. ᐊᒻᒪᓗ 

ᖃᓄᖅᑑᒃᑲᓐᓂᕈᓐᓇᓂᒃᑎᓐᓂᒃ 

ᐃᓱᒪᔅᓴᖅᓯᐅᑕᐅᖃᑦᑕᖅᓱᑎᒃ. ᑖᒃᑯᐊ 

ᐅᐱᒋᑦᑎᐊᐸᒃᑲ ᐃᖅᑲᓇᐃᔭᖅᑎᕗᑦ ᐊᔾᔨᒌᖏᑦᑐᓂᒃ 

ᕿᓂᐅᔾᔨᖃᑦᑕᕐᒪᑕ, ᐃᓛᓐᓂᒃᑯ 

ᐅᕗᓈᖏᑦᑎᐊᒻᒪᕆᖃᑦᑕᒃᓱᑎᒃ ᐊᓯᐊᒎᖃᑦᑕᖅᓱᑎᒃ. 

ᑭᓯᐊᓂ ᑐᔅᓯᕋᖅᑐᖃᕐᓂᐊᓕᕋᐃᒻᒪᑦ ᐊᒻᒪᓗ ᓄᑖᕐᒥᒃ 

ᓴᖅᑭᑦᑐᖃᓕᕋᐃᒻᒪᑦ ᓄᓇᓕᓐᓂ 

ᕿᓂᕆᐊᖃᑎᖃᖃᑦᑕᕐᒪᑕ ᐅᐱᒋᓪᓗᒋᑦ ᑕᕝᕘᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᒡᓗ 

ᑖᔅᓱᒥᖓ ᓇᓗᓇᐃᖅᓯᒐᕕᑦ. (ᑐᓵᔨᑎᒍᑦ) 

ᐱᓕᕆᕝᕕᓯ 2023-2024 ᐊᑭᑐᔪᖅᑐᕈᑎᒃᓴᐃᑦ 

ᐃᓚᖃᖅᑐᑦ $840,000ᓂᒃ ᑮᓇᐅᔭᓂᒃ ᒥᕝᕕᖕᒥ 

ᓄᑕᐅᔪᓐᓃᖅᐸᓪᓕᐊᔪᑦ 

ᓄᑖᓐᖑᕆᐊᖅᑎᑕᐅᕙᓪᓕᐊᓂᖏᓐᓄᑦ 

ᐊᑐᖅᑐᒃᓴᒫᖑᓪᓗᑎᒃ. ᓇᓕᐊᒃ ᑕᒪᑐᒪᓂ 2023-

2024 ᐊᕐᕌᒍᖓᓂ ᐱᒋᐊᖅᑕᐅᓂᐊᖅᐸᑦ 

ᓄᑖᓐᖑᕆᐊᖅᑕᐅᓂᐊᖅᐸᓪᓗ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᑕᐃᕕᑦ ᐊᑭᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑕᕝᕙᓂ 2023-2024-

ᒥᑦ ᑖᓐᓇ ᐃᓅᓯᐅᑉ ᐊᐅᓚᓂᖓᓃᑦᑐᖅ ᐅᓂᒃᑳᕐᕕᒃ 

ᐳᓛᕐᕕᐅᖃᑦᑕᖅᑐᖅ ᑕᒪᒃᑯᐊ 

ᐋᖅᑭᒋᐊᖅᑕᐅᒃᑲᓐᓂᐊᕐᔪᒋᐊᖃᖅᓯᒪᓪᓗᑎᒃ ᑕᒫᓂ 

ᐃᖃᓗᓐᓂ. ᐊᒻᒪᓗ ᑕᐃᓐᓇ ᐅᒥᐊᕐᔪᐊᖁᑎᕗᑦ 

ᓄᓕᐊᔪᒥᒃ ᐊᑎᖃᖅᑐᖅ, ᐊᐅᓚᐅᑎᖏᑦ 

ᐋᖅᑭᒋᐊᖅᑕᐅᒃᑲᓐᓂᖅᑐᑦ ᑕᕝᕗᖓ ᑖᒃᑯᓄᖓ 

ᑐᕌᖓᓯᒪᔪᖅ ᒫᓐᓇᐅᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᑭᐅᓵᕋᕕᑦ. (ᑐᓵᔨᑎᒍᑦ) ᐱᓕᕆᕕᓯ ᑐᒃᓯᕋᐅᑎᖏᑦ 

2024-2025-ᒥ ᐊᑭᑐᔪᖅᑐᕈᑎᒃᓴᓂᒃ 

ᐱᖃᓯᐅᔾᔨᓯᒪᖕᒪᑕ. $1.2ᓂᒃ 

ᑮᓇᐅᔭᖅᑐᕈᑎᒋᓂᐊᖅᑕᖓ ᒥᑦᑕᕐᕕᖕᓄᑦ, ᓲᕐᓗ 

ᓄᑖᕈᕆᐊᖅᓯᓗᑎᒃ ᑕᒪᒃᑯᓂᖓ 

ᐱᑐᖃᕈᖅᐸᓪᓕᐊᔪᓂᒃ. ᓇᓕᐊᖕᓂᒃ 

ᐱᑐᖃᕈᖅᐸᓪᓕᐊᔪᓂᒃ ᓄᑖᕈᕆᐊᖅᓯᓂᐊᖅᐱᓯ 

ᐱᓕᕕᔅᓯᒍᑦ ᑕᕝᕙᓂ ᐊᒡᒋᖅᑐᒥ 2024-2025 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂᒃ? (ᑐᓵᔨᑎᒍᑦ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᑕᐃᕕᑦ ᐊᑭᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑖᒃᑯᐊ 6-ᓄᑦ 

ᓄᓇᓕᓐᓄᑦ ᐸᕐᓇᒃᑕᕗᑦ, ᓲᕐᓗ ᑖᓐᓇ ᐅᖅᓱᖅᑑᖅ, 

ᓴᓕᒍᕈᓐᓇᖅᑐᒥᒃ ᓄᓇᓯᐅᑎᑖᖅᑎᓪᓗᑎᒍ, ᐊᕐᕕᐊᓂ 

ᐅᓯᓕᖅᑐᐃᖃᑦᑕᕐᓂᐊᖅᑐᒥᒃ 

ᓄᓇᓯᐅᑎᑖᖅᑎᓪᓗᑎᒍ, ᓴᓂᕋᔭᖅ ᐊᒻᒪᓗ 

ᒥᑦᑎᒪᑕᓕᒃ ᑖᒃᑯᐊ ᐊᐳᑕᐃᔭᐅᑎᑖᖅᑎᓪᓗᑎᒍ, 

ᐊᒻᒪᓗ ᕿᒻᒥᕈᑦ ᐊᒻᒪ ᐅᖅᓱᖅᑑᖅ 

ᑕᐃᒪᓐᓇᐃᑦᑐᖅᑖᕐᓂᐊᕆᓪᓗᑎᒃ ᒥᑭᓐᓂᖅᓴᒥᒃ. 

ᐊᒻᒪᓗ 

ᑖᒃᑯᐊ ᐅᓯᔭᐅᔾᔪᑎᒃᓴᖏᓐᓄᑦ ᑮᓇᐅᔭᓂᒃ 

ᓴᓂᕐᕙᐃᓯᒪᓪᓗᑕ. ᖁᔭᓐᓇᒦᒃ, ᐃᔅᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᑖᒃᑯᐊ ᐅᖃᐅᓯᕆᒐᕕᒋᑦ. ᑕᕝᕙᓂ 2020-2040-ᒧᑦ 

ᑎᑭᓯᒪᔪᑦ, ᖃᐅᔨᓴᕈᑕᐅᖃᑦᑕᖅᓯᒪᔪᐃᑦ ᓄᓇᓕᖕᓂ 

ᑕᑯᓪᓗᒍ 2020-ᑎᐅᑎᓪᓗᒍ ᕿᒥᕐᕈᔭᐅᔪᕕᓃᑦ. 

ᐅᓄᖅᑑᖕᒪᑕ ᐋᖅᑭᒋᐊᕆᐊᖃᖅᑐᑦ. ᑖᓐᓇᖃᐃ 

ᐊᑐᖅᖢᒍ, ᑖᓐᓇ ᐊᑐᖅᖢᒍ ᐋᖅᑭᒋᐊᕆᐊᖃᕐᓂᖏᑦ 

ᒪᓕᒃᖢᒋᑦ ᐱᓕᕆᐊᕆᖃᑦᑕᖅᐱᓯᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᑕᐃᕕᑦ ᐊᑭᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐄ, ᑖᒃᑯᓄᖓ ᐊᔾᔨᒌᖏᑦᑐᓄᑦ 

ᐱᓇᓱᖃᑦᑕᖅᑐᒍᑦ ᑕᒪᒃᑯᓂᖓ.  

ᓇᓗᓇᐃᖅᓯᒪᔪᒍᑦ ᑕᕝᕘᓇ ᐸᕐᓇᐅᑎᑦᑎᒍᑦ 

ᑖᒃᑯᐊᓕᒫᑦ ᐱᓕᕆᔪᓐᓇᔾᔮᖏᑕᕗᑦ.  

 

ᑮᓇᐅᔭᖅ ᐊᒥᒐᕐᓂᖓᓄᑦ, ᐊᒥᒐᕋᓗᐊᖅᑎᓪᓗᒍ 

ᖃᓄᖅᑑᕋᓱᐃᓐᓇᖃᑦᑕᕋᑦᑕ. ᑕᕝᕘᓇ 

ᐃᓪᓗᕐᔪᐊᒃᑰᖅᑎᖃᑦᑕᖅᓱᑎᒍᑦ ᑕᒪᒃᑯᐊ 

ᐊᖏᖅᑕᐅᑎᓐᓇᓱᑦᑕᕗᑦ.  

 

ᓴᖅᑭᔮᑦᑎᑦᑎᐊᖃᑦᑕᖅᓱᑎᒍᓪᓗ ᐊᒻᒪᓗ ᐊᓯᐊᒍᑦ 

ᒐᕙᒪᑐᖃᒃᑯᑦ ᑮᓇᐅᔭᓂᒃ 

ᐊᑐᐃᓐᓇᖃᖅᑎᑦᑎᖃᑦᑕᕐᒥᒻᒪᑕ, ᑕᐃᑰᓇ 

ᐊᑭᑦᑐᕋᐅᑎᖃᑦᑕᕋᑦᑕ 



ᕿᑎᖅᑰ, ᐅᑐᐱᕆ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3486 

ᒐᕙᒪᐅᖃᑎᒌᒃᓱᑕ, ᑕᐃᑰᓇ ᐱᓇᓱᖃᑦᑕᖅᓱᑕᓗ. 

ᑕᐃᒪᓐᓇ ᐊᔾᔨᒌᖏᑦᑑᑎᓂᒃ ᕿᓂᐅᑏᓐᓇᐅᔭᖅᑕᕗᑦ. 

 

ᓄᖅᑲᓕᒑᓇᑕᓗ ᑖᒃᑯᐊ ᐱᓕᕆᔨᖁᑎᐊᓐᓄᒃᑲ 

ᐃᖏᕐᕋᔪᓕᕆᔨᒃᑯᓐᓄᑦ ᐊᔾᔨᒌᖏᑦᑐᓂᒃ 

ᐱᓕᕇᓐᓇᕋᓱᖃᑦᑕᕐᒪᑕ, ᖁᔭᓐᓇᒦᕈᒪᓪᓗᒋᓪᓗ. 

ᐊᒻᒪᓗ ᑖᒃᑯᐊ ᓄᖅᑲᐅᑎᔾᔮᓇᑎᒍᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᓪᓗᒋᑦ. ᒥᔅ 

ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑐ. 

ᐊᐱᕆᖅᑳᓚᐅᕐᓗᖓ, (ᑐᓵᔨᑎᒍᑦ) ᐊᒡᒌᓯ 9, 2021-

ᖑᑎᓪᓗᒍ ᒐᕙᒪᑐᖃᒃᑯᑦ ᓄᒃᑕᐅᓯᕆᔨᒃᑯᓐᓄᑦ 

“$30-ᒥᓕᐊᓂᒃ ᐱᓕᕆᔾᔪᑎᖃᓚᐅᕐᒪᑕ, 

ᐊᑦᑕᕐᓇᔾᔭᐃᖅᓯᒪᓂᐊᕐᒪᑕ, 

ᑕᑎᒋᔭᐅᔪᓐᓇᑦᑎᐊᓕᕐᓗᑎᒡᓗ 

ᐊᑐᖅᑕᐅᑦᑎᐊᕈᓐᓇᕐᓂᐊᕐᒪᑕ ᖃᖓᑕᓲᑦ ᓄᓇᕗᒥ 

ᓄᑖᓂᒃ ᐃᓂᓕᐅᕐᓗᑎᒃ ᓄᓇᓯᐅᑎᓄᑦ 

ᐅᖁᒪᐃᑦᑐᖅᓯᐅᑎᓄᑦ ᖃᖓᑕᓲᓕᕆᖃᑦᑕᕐᓂᐊᖅᑐᑦ 

ᐊᒻᒪᓗᑦᑕᐅᖅ ᓄᓇᓕᖕᓂ ᑖᒃᑯᐊ ᓯᕐᓗᐊᓕᐅᕐᓗᑎᒃ 

ᐅᓯᔭᐅᔪᕕᓂᕐᓄᑦ ᐊᕐᕕᐊᓂ, ᑰᒑᕐᔪᖕᒥᑦᑕᐅᖅ, 

ᑕᓗᕐᔪᐊᒥ, ᐅᖅᓱᖅᑑᒥ, ᖁᕐᓗᒃᑑᖅ, ᒥᑦᑎᒪᑕᓕᒃ, 

ᐊᐅᓱᐃᑦᑐᒥᓗ. ᑖᒃᑯᐊ 7-ᖑᓂᐊᖅᑐᑦ 

ᓄᓇᓯᐅᑎᒃᑯᕕᓕᐊᕆᔭᐅᔪᑦ ᐊᑐᖅᑐᐊᖅᑕᐅᓂᐊᖅᑐᑦ 

ᓇᖕᒥᓂᕆᔭᖃᖅᑐᓄᑦ ᖃᖓᑕᓲᓕᕆᔨᒃᑯᓐᓄᑦ 

ᓄᓇᓕᖕᓂᒃ ᑖᒃᑯᐊ ᐊᐅᓚᑕᐅᓂᐊᕐᒪᑕ.” 

 

ᐱᓕᕆᕕᓰ 2024-25-ᒥ ᐊᑐᕈᒫᖅᑕᖏᑦ ᐊᑭᑐᔪᓄᑦ 

ᐱᖃᓯᐅᔾᔨᓯᒪᖕᒪᑕ, $3.5-ᒥᓕᐊᓂᒃ 

ᑮᓇᐅᔭᖅᑐᕈᑎᒋᓂᐊᖅᑕᖏᓐᓂᒃ ᑖᒃᑯᓄᖓ 

ᐱᓕᕆᕕᖕᒧᑦ. ᐱᓕᕆᕕᓰ ᓇᓗᓇᐃᖅᓯᔾᔪᑎᖏᑦ 

ᑎᑎᖅᑲᖏᑦ ᑖᒃᑯᓂᖓ ᐱᓕᕆᐊᒃᓴᓄᑦ 

ᐅᖃᖅᓯᒪᖕᒪᑕ ᓄᓇᕘᑉ ᒐᕙᒪᒃᑯᖏᑕ 

ᐊᑭᓕᖅᓱᕐᓂᐊᖅᑕᖏᑦ $10-ᒥᓕᐊᖑᓂᐊᖅᑐᑦ. 

 

ᖃᓄᐃᓕᖓᓕᕐᒪᑕ ᓂᐅᕕᕐᓂᕐᒧᑦ ᐊᐅᓚᓂᕆᔭᐅᔪᑦ 

ᑖᒃᑯᓂᖓ ᓄᑖᓂᒃ ᐃᓂᖃᕐᕕᐅᓂᐊᓕᖅᑐᓂᒃ? 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᑕᐃᕕᑦ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. (ᑐᓵᔨᑎᒍᑦ) ᐃᒃᓯᕙᐅᑖᖅ, ᒫᓐᓇ 

ᐸᕐᓇᐃᕙᓪᓕᐊᓕᖅᑐᒍᑦ ᑖᔅᓱᒥᖓ ᒫᓐᓇ 7-ᓄᑦ 

ᑖᒃᑯᓄᖓ ᐱᓕᕆᐊᒃᓴᓄᑦ. ᑖᒃᑯᐊ ᑕᕝᕙ ᑮᓇᐅᔭᐃᑦ 

ᐱᔪᒪᔭᕗᑦ ᑐᒃᓯᕋᖅᑕᕗᑦ ᑖᒃᑯᓄᖓ 7-ᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑐ. 

ᑕᕝᕙᓂ 2023-ᒥ ᐱᒋᐊᕐᓂᐊᓚᐅᕐᒪᑦ, 

ᑎᑎᕋᐅᔭᖅᑕᐅᓂᖓ ᐊᒻᒪ ᓴᓇᔭᐅᕙᓪᓕᐊᓕᕐᓗᓂ 

2024-2025. ᑕᒪᓐᓇ ᓈᒻᒪᓈᑦᑎᐊᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᑕᐃᕕᑦ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ: ᐄ. ᖁᔭᓐᓇᒦᒃ. 

ᐄ, ᓈᒻᒪᓈᖅᑐᖅ ᒫᓐᓇᐅᔪᖅ. ᑖᒃᑯᐊ 

ᑎᑎᕋᐅᔭᖅᑕᐅᒋᐊᖃᓚᐅᕐᒪᑕ, ᑕᐃᒃᑯᐊ 

ᑎᑎᕋᐅᔭᖅᑕᐅᓯᒪᔪᑦ ᐱᔭᕇᖅᑕᐅᓯᒪᓕᕐᒪᑕ ᑕᐃᒪ. 

ᑕᐃᒪ ᑖᒃᑯᐊ ᖃᓄᖅ ᓴᓇᓯᒪᓂᐊᕐᓂᖏᓐᓂᒃ 

ᑕᒪᒃᑯᓂᖓ ᐱᓕᕆᔭᐅᕙᓪᓕᐊᖔᕐᓂᐊᓕᕐᓂᕐᒪᑕ 

ᑖᒃᑯᐊ ᐱᕙᓪᓕᐊᔭᖓᑦ ᑕᕝᕗᖓ ᐃᖏᕐᕋᑦᑎᐊᖅᑐᖅ 

ᒫᓐᓇᐅᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ 

ᑐᓴᕈᒥᓇᑦᑎᐊᖅᑐᖅ. ᑕᒪᒃᑯᐊ ᐊᖏᔫᑏᑦ 

ᐃᖏᕐᕋᔾᔪᑏᑦ ᐃᓂᖃᑦᑎᐊᕆᐊᖃᓪᓚᑦᑖᕐᒪᑕ 

ᐊᑭᑐᔫᑏᑦ. ᐊᒻᒪ ᐅᑎᕈᒪᓪᓗᖓ, ᒥᕝᕖᑦ.  

 

ᑭᓲᑯᐊ, ᒥᕝᕖᑦ... ᐅᐊᑦᑎᐊᕈᐊᐃ, 

ᒪᒥᐊᓇᖅ. ᑖᒃᑯᐊ ᒥᕝᕖᑦ ᓴᓇᔭᐅᖃᑦᑕᕐᓂᖏᑦ, 

ᑮᓇᐅᔭᕐᓗ ᐱᖃᑦᑕᖅᑕᓯ ᒐᕙᒪᑐᖃᒃᑯᓐᓂᒃ, $2 

ᒥᓕᐊᓐ ᐊᑐᖅᑕᐅᓂᐊᖅᑐᑦ 11 ᐊᕐᕌᒍᐃᑦ ᐃᓗᐊᓂ. 

ᑖᒃᑯᐊ ᓄᓇᕗᒻᒧᑐᐊᖅ ᓴᖅᑭᔮᖃᑦᑕᖏᑦᑑᑦ? ᑕᒫᓂ 

ᐃᓄᐃᑦ ᐃᓂᖓᓃᖅᑰᖏᒃᑲᓗᐊᖅᖢᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᑕᐃᕕᑦ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ: ᖁᔭᓐᓇᒦᒃ. 

ᑖᒃᑯᐊ ᑐᔅᓯᕋᐅᑎᓂᒃ ᓴᖅᑮᖃᑦᑕᕐᒪᑕ ᒐᕙᒪᑐᖃᒃᑯᑦ, 

ᓲᕐᓗ ᑕᐃᓐᓇ ᑲᓇᑕᓕᒫᒥ ᒥᕝᕕᓕᕆᓂᕐᒨᖓᔪᓄᑦ 

ᑮᓇᐅᔭᖃᖅᑎᑕᐅᒍᑕᐅᓂᕋᖅᑕᐅᔪᖅ ᓴᖅᑭᕐᒪᑦ, 

ᑕᐃᒃᑯᐊ ᑐᔅᓯᕋᓚᐅᖅᓯᒪᒐᑦᑎᒍ ᖃᖓᑕᓲᒃᕕᔅᓴᓄᑦ, 

ᐊᖏᖅᑕᐅᓯᒪᓪᓗᑕ ᐊᒻᒪᓗ ᑖᒃᑯᐊ 

ᐃᓂᒋᔭᐅᑎᑕᐅᖃᑦᑕᕐᓂᐊᖅᑐᓄᑦ 

ᐊᖏᖅᑕᐅᓯᒪᓪᓗᑕ.  

 

ᑕᐃᒃᑯᐊ ᓴᖅᑭᒐᐃᒻᒪᑕ ᐅᖃᖅᓯᒪᓲᖑᒻᒪᑕ ᑭᓱᐃᑦ 

ᑐᔅᓯᕋᐅᑕᐅᔪᓐᓇᕐᒪᑕᑲᐃᖅ, ᑕᐃᒪᓐᓇ ᖃᐅᔨᒐᐃᒐᑦᑕ 

ᑐᔅᓯᕋᖃᑦᑕᖅᑐᒍᑦ, ᑕᕘᓇ ᑕᐃᒪᓐᓇ ᒫᓐᓇ 

ᐊᑐᖅᓯᒪᔭᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑐ, 

ᑐᑭᓯᓇᖅᓯᑎᒃᑲᓐᓂᕋᕕᐅᒃ. ᐸᕐᓂᖅᑑᖅ ᐊᒻᒪ ᕿᒻᒥᕈᑦ 

ᒥᕝᕕᖏᑦ ᓅᑕᐅᔭᕆᐊᖃᖅᑎᓪᓗᒋᑦ ᑖᓐᓇ 

ᐊᖏᖅᑕᐅᓯᒪᖏᑦᑑᖅ ᑖᓐᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᑕᐃᕕᑦ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᓐᓇ ᓅᑦᑎᓂᖅ ᐊᒻᒪᓗ ᓄᑖᓂᒃ 

ᒥᕝᕕᓕᐅᕐᓂᖅ ᑖᒃᑯᐊ ᐊᑐᐊᒐᖏᓐᓃᓚᐅᖐᓐᓇᕐᒪᑕ 

ᓱᓕ ᒫᓐᓇᒧᑦ.  

 

ᑕᐃᒃᑯᐊ ᑐᔅᓯᕋᕈᒪᓯᒪᒐᓗᐊᖅᑕᕗᑦ ᕿᒻᒥᕈᑦ ᐊᒻᒪᓗ 

ᐸᓐᓂᖅᑑᖅ, ᐅᕙᒍᑦ ᐃᓪᓗᕐᔪᐊᑦᑎᓐᓂᒃ ᑮᓇᐅᔭᐃᑦ 

ᐊᒥᒐᕐᓂᖏᓐᓄᑦ ᓅᒍᓐᓇᖏᓯᒪᒐᑦᑎᒍᑦ ᒫᓐᓇ. 

ᑭᓯᐊᓂ ᑕᒪᐅᖓ ᓴᖅᑭᖅᑐᖃᑳᓪᓚᒃᐸᑦ ᓅᑎᕆᓂᕐᒥᒃ 

ᐅᕝᕙᓘᓐᓃᑦ ᒥᕝᕕᓕᐅᕐᓂᕐᒧᑦ ᓴᖅᑭᖅᑐᖃᖅᐸᑦ 

ᑕᐃᒃᑯᐊ ᓯᕗᓪᓕᐅᑎᓇᓱᓐᓂᐊᖅᓯᒪᓪᓗᑎᒍ ᑕᐃᒪᓐᓇ 

ᐸᕐᓇᒃᓯᒪᔪᒍᑦ.  

 

ᖃᐅᔨᒪᓇᐅᑲᐅᑎᒋᒻᒪᑦ ᑖᒃᑯᐊ ᒪᕐᕉᖅ ᓄᓇᓖᒃ 

ᒥᕝᕕᖏᑦ ᓅᒋᐊᖃᕐᓂᖏᓐᓂᒃ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑐ 

ᑕᒪᓐᓇ ᑐᑭᓯᓇᖅᓯᑎᒃᑲᓐᓂᕋᕕᐅᒃ.  

 

ᐊᓯᖏᑦᑕᐅᖅ ᓄᓇᓖᑦ ᑕᑯᓇᒃᖢᒍ ᑖᓐᓇ 

ᐅᓂᒃᑳᓕᐊᒥᓂᓯ ᐊᕐᕌᒍᓕᒫᖅᓯᐅᑦ. ᐊᓯᖏᑦ ᓄᓇᓖᑦ, 

ᑖᒃᑯᐊ ᓄᓇᓖᑦ ᐊᓯᖏᑦᑕᐅᖅ ᓅᑕᐅᔭᕆᐊᓖᑦ 

ᐃᓱᒪᒋᔭᐅᔪᓐᓇᖁᓛᕋᓗᐊᕆᕙᕗᑦ. 

ᓄᓇᓕᖕᓃᑦᑎᐊᓕᖅᑎᓪᓗᒋᑦ ᒥᕝᕖᑦ 

ᐊᑦᑕᕐᓇᖃᑦᑕᕐᒪᑕ ᑕᒫᓂ.  

 

ᒪᒥᐊᓇᖅ ᐊᓯᐊᓄᐊᖅᐸᓪᓕᐊᒍᒪ. ᑕᒪᓐᓇ 

ᑭᖑᓪᓕᖅᐹᕆᔭᕋ. ᖁᔭᓐᓇᒦᒃ.  

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᑕᐃᕕᑦ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ: ᐄ. ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐄᓛᒃ. ᑖᒃᑯᐊ ᓄᓇᓖᑦ 

ᐱᕈᖅᐸᓪᓕᐊᓪᓗᑎᒃ ᐊᒻᒪᓗ ᒥᑦᑕᕐᕖᑦ 

ᓅᑕᐅᑉᐸᓪᓕᐊᓇᑎᒃ, ᖃᓄᖅᑑᕆᐊᖃᕈᒫᕐᓂᐊᖅᑐᒍᑦ 

ᓇᓗᓇᖏᑦᑐᖅ.  

 

ᑭᓯᐊᓂ ᒫᓐᓇᐅᔪᖅ ᑕᒪᒃᑯᐊ 

ᐅᔾᔨᖅᓱᕋᕋᓱᖃᑦᑕᖅᑐᒍᑦ ᐊᒻᒪᓗ ᑕᕝᕘᓇ ᑮᓇᐅᔭᓂᒃ 

ᑐᔅᓯᕋᕐᕕᒋᔭᑦᑎᒍᑦ ᖃᐅᔨᓴᕆᐊᖃᕈᑦᑕ, ᑕᕝᕘᓇ 

ᖃᐅᔨᓴᕈᓐᓇᓲᒨᖑᔪᒍᑦ ᖃᓄᖅ 

ᐋᖅᑭᒋᐊᕈᓐᓇᕐᒪᑕᑭᐊᖅ.  

 

ᑕᑭᓪᓕᒋᐊᕈᓐᓇᕐᒪᑕᑭᐊᖅ ᐅᕝᕙᓘᓐᓃᑦ 

ᓅᒋᐊᖃᕐᒪᑕᑭᐊᖅ ᑕᐃᒪᓐᓇᐃᓕᖓᔪᓂᒃ. ᑖᒃᑯᐊ 

ᐊᑐᕈᓐᓇᔅᓱᑎᒍᑦ ᑕᕝᕘᓇ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᐃᖏᕐᕋᔪᓕᕆᓂᕐᒧᑦ ᐊᑎᖁᑎᖃᕈᓐᓃᕋᒪ. ᒥᔅᑐ 

ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

2017-ᒥ ᐅᓂᒃᑳᓕᐊᖓᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 

ᑲᓇᑕᒥ, ᒪᓕᒐᓕᐅᕐᕕᖕᒥ ᐱᔾᔪᑎᒋᓪᓗᒍ 

ᖃᖓᑕᓲᓕᕆᓂᕐᒧᑦ ᐅᑭᐅᖅᑕᖅᑐᒥ 

ᐊᑐᓕᖁᔭᓕᐅᓚᐅᕐᒪᑕ ᒐᕙᒪᑐᖃᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᖏᑦ. 

ᓯᕗᒃᑲᑕᖅᑎᐅᔭᕆᐊᖃᕐᒪᑕ ᓴᓇᑎᓪᓗᒋᑦ ᓯᕕᑐᔪᒧᑦ, 

ᐅᐸᓗᖓᐃᔭᐅᑎᓕᐅᖅᑎᓪᓗᒍ ᐅᑭᐅᖅᑕᖅᑐᒥ 

ᒥᑦᑕᕐᕕᖕᓂ.  

 

ᐅᐸᓗᖓᐃᔭᐅᑎᑦ ᓇᓗᓇᐃᖅᓯᑦᑎᐊᕆᐊᖃᖅᑐᑦ 

ᑲᓇᑕᒥ ᐃᖏᕐᕋᔾᔪᑎᓕᕆᔨᒃᑯᑦ 

ᑭᐅᓂᐊᖅᑕᖏᓐᓂᒃ ᐱᖁᑎᕐᔪᐊᖑᔪᓂᒃ 

ᐱᔭᕆᐊᖃᖅᑕᖏᓐᓂᒃ ᐅᑭᐅᖅᑕᖅᑐᒥ ᑲᒪᓗᑎᒃ.  

 

ᒐᕙᒪᑐᖃᒃᑯᑦ ᑖᒃᑯᐊ ᑭᒡᒍᑎᒋᓯᒪᔭᖏᑦ ᑖᔅᓱᒧᖓ 

ᐊᑐᓕᖁᔭᓕᐊᕆᔭᐅᓯᒪᔪᒧᑦ, ᓄᑦᑕᐅᓯᕆᔨᒃᑯᑦ 

ᐃᖏᕐᕋᕐᔪᑎᓕᕆᔨᒃᑯᑦ ᑲᓇᑕᒥ 

ᐃᖅᑲᓇᐃᔭᖃᑎᖃᕐᓂᐊᖅᑐᑦ ᓄᓇᕘ 

ᒐᕙᒪᒃᑯᖏᓐᓂᒃ, ᒐᕙᒪᒃᑯᓪᓗ, ᒐᕙᒪᑐᖃᒃᑯᑦ 

ᐱᓕᕆᕕᖏᓐᓂᒃ ᓇᓗᓇᐃᖅᓯᓇᓱᒡᓗᑎᒃ 

ᐊᒃᑐᖅᑕᐅᓯᒪᔪᓄᑦ, ᓯᕗᓪᓕᐅᔾᔭᐅᓯᒪᔪᓂᒃ 

ᐅᑭᐅᖅᑕᖅᑐᒥ ᓄᒃᑕᐅᓯᕆᔾᔪᑕᐅᓂᐊᖅᑐᑦ. ᑕᕝᕗᖓ 

ᑭᓯᐊᓂ ᐅᑭᐅᖅᑕᖅᑐᒥ ᒥᑦᑕᕐᕕᑐᐃᓐᓇᐅᖏᑦᑐᓄᑦ. 

 

ᖃᓄᐃᑦᑐᓂᒃ ᐱᓕᕆᖃᑦᑕᖅᓯᒪᓕᖅᐱᓯ 

ᐱᓕᕆᕕᔅᓯᓐᓂ ᐊᒻᒪ ᒐᕙᒪᑐᖃᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᑦ ᐱᓕᕆᖃᑎᒋᕕᓯᐅᒃ 

ᓯᕕᑐᔪᒧᑦ ᐅᐸᓗᖓᐃᔭᐃᑎᓕᐅᖁᓪᓗᒍ 

ᐅᑭᐅᖅᑕᖅᑐᒥ ᒥᑦᑕᕐᕕᖕᓂ ᐱᖁᑎᒋᔭᐅᔪᓂᒃ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᑕᐃᕕᑦ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐱᒋᕙᕋ ᒪᓕᒐᓕᐅᖅᑎ 

ᐊᐱᕆᖕᒪᑦ ᑕᒪᑐᒥᖓ. ᑖᓐᓇ ᐱᒻᒪᕆᐊᓗᒃ ᐊᐱᖅᑯᑦ. 

ᐱᓇᓱᐊᖅᓯᒪᕗᖓ, ᐊᒻᒪᓗ 

ᐅᖃᖃᑎᖃᐃᓐᓇᕐᓂᐊᖅᐳᖓ ᑲᓇᑕᒥ 

ᒐᕙᒪᒃᑯᖏᓐᓂᒃ ᒪᓕᒐᓕᐅᖅᑎᐅᖃᑎᓐᓂᒃ. 

 

ᑖᓐᓇ ᐱᖓᔪᒋᓕᕐᒪᒍ ᒥᓂᔅᑕ ᐱᓕᕆᖃᑎᒋᓯᒪᔭᕋ 

ᑲᓇᑕᒥ ᐃᖏᕐᕋᔪᓕᕆᔨᒃᑯᓐᓂᒃ. ᐱᓇᓱᐊᕈᓰᒃ ᒪᕐᕉᒃ 

ᓈᓕᖅᑑᒃ, ᖁᕕᐊᓱᓚᐅᖅᐳᖓ ᐱᒋᐊᕈᑎᒥᒃ 

ᑲᑎᒪᖃᑎᖃᕈᓐᓇᓚᐅᕋᒪ. ᐅᖃᒃᑲᓐᓂᕈᒪᕗᖓ, 

ᐅᑭᐅᖅᑕᖅᑐᒥ ᐊᑭᑐᔪᓄᑦ ᐃᑲᔫᑎᒃ ᐅᑭᐅᖅᑕᖅᑐᒥ 

ᓴᓇᓐᖑᐊᖅᑕᐅᒋᐊᖃᕐᒪᑦ. ᑕᒪᓐᓇ ᐱᓕᕆᕕᐅᑉ 

ᐃᓱᒪᒃᓴᖅᓯᐅᕈᑎᒋᔭᕆᐊᖃᓪᓚᕆᒃᑕᖓ. 

 

ᖁᔭᓐᓇᒦᖅᐸᒋᑦ ᒪᓕᒐᓕᐅᖅᑏᑦ ᑕᒪᓐᓇ ᐅᕙᓐᓄᑦ 

ᐅᖃᐅᓯᕆᖃᑦᑕᕋᕕᐅᒃ ᑕᒪᓐᓇ ᐱᒻᒪᕆᐅᖕᒪᑦ. 

ᐅᑭᐅᖅᑕᖅᑐᒥᐅᑕᐅᓪᓗᑕ, ᓂᐱᕗᑦ 

ᐊᑕᐅᓯᐅᖃᑎᒌᒋᐊᖃᖅᐳᒍᑦ. ᐸᑦᑕᒃᑐᖅᐸᒋᑦ 

ᐊᐱᖅᓱᕋᕕᑦ ᐅᕙᓐᓄᑦ ᑕᒪᑐᒧᖓ ᐱᔾᔪᑎᒋᓪᓗᒍ 

ᑕᒪᓐᓇ 

ᐅᖃᐅᓯᕆᖃᑦᑕᐃᓐᓇᕐᓂᐊᕋᒃᑯ ᒐᕙᒪᑐᖃᒃᑯᑦ 

ᒥᓂᔅᑕᐅᖃᑎᖏᑦ ᑕᒪᓐᓇ ᐱᔾᔪᑎᒋᓪᓗᒍ. 

ᖁᔭᓐᓇᒦᕌᓗᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐊᐱᖅᑯᑎᒋᓚᐅᖅᓯᒪᖕᒥᔭᕋ ᑭᖑᓂᑦᑎᓐᓂᒃ 

ᑲᑎᒪᑎᓪᓗᑕ ᖁᐊᒃᑯᕕᖕᓂᒃ ᐃᓕᐅᖅᑲᐃᓂᕐᒥᒃ 

ᖃᖓᑕᓲᒃᑯᕕᖕᓂ. ᐱᓕᕆᕕᓯ 

ᐃᓱᒪᒃᓴᖅᓯᐅᕈᑎᖃᖅᓯᒪᕚᑦ ᐅᕝᕙᓘᓐᓃᑦ 

ᑐᒃᓯᕋᐅᑎᓕᐅᖅᓯᒪᕚᑦ ᖁᐊᒃᑯᕕᖃᖁᓪᓗᒋᑦ 

ᓄᓇᕗᒻᒥ ᖃᖓᑕᓲᒃᑯᕕᓕᒫᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐱᕕᑭᑦᑑᖕᒪᑕ 

ᐅᓯᔭᐅᔪᒃᓴᓄᑦ ᐃᓂᒃᓴᐃᑦ ᐅᓄᓐᖏᑦᑐᑯᓗᖕᓂᒃ 

ᒥᑦᑕᕐᕕᑦᑎᓐᓂᒃ. ᑖᓐᓇ ᑕᕝᕙ ᐊᒡᕕᐊᕈᑕᐅᕗᖅ. 

ᑕᐃᒃᑯᐊ ᐅᓯᖃᑦᑕᖅᑐᑦ ᖃᖓᑕᓲᓂᒃ, 

ᖃᖓᑕᓲᓕᕆᔨᕗᑦ ᕿᓂᖅᐸᖕᒥᔪᒍᑦ ᐋᖅᑭᒍᑎᒃᓴᓂᒃ.  

 

ᒫᓐᓇᒧᑦ ᑎᑭᖦᖢᒍ, ᐱᔾᔪᑎᖃᕐᔪᐊᕐᒪᑦ ᐃᓂᒃᓴᒥᒃ 

ᒥᑦᑕᕐᕕᐅᑉ ᐃᓗᐊᓃᑦᑐᓂᒃ. ᐃᓚᖓᑦ 

ᐱᒋᐊᕈᑎᑦᑎᐊᕙᐅᔪᖅ ᐊᒻᒪᓗ ᖁᕕᐊᒋᓪᓗᒍ, 

ᑕᒪᒃᑯᐊ ᑐᐊᕕᕐᓇᖅᑐᓄᑦ ᕿᒫᕕᐅᔪᑦ 

ᐸᕐᓇᒃᑕᐅᕙᓪᓕᐊᖕᒪᑕ 7-ᓂᒃ. ᑕᒪᒃᑯᐊ 

ᐃᓱᒪᒋᒋᐊᖃᖅᑕᕗᑦ ᐅᐱᓐᓇᕋᓂᒃ 

ᖃᐅᔨᒪᑦᑎᐊᕋᓱᐊᕋᑦᑕ ᐱᑕᖃᕐᓂᐊᕋᓗᐊᕐᒪᖔᑦ 

ᐃᓂᖃᑦᑎᐊᖅᑐᒥᒃ ᐅᓯᔭᒃᓴᓄᑦ ᐃᓂᒃᓴᑦ 

ᖃᖓᑕᓲᓄᑦ ᐊᑐᖅᑎᖁᑎᑦᑎᓐᓄᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᑲᔪᓯᑦᑎᐊᖁᓇᕋᓗᐊᖅᑐᓯ 

ᖃᖓᑕᓲᒃᑯᕕᓕᒫᕗᑦ ᖁᐊᒃᑯᕕᒃᑖᖁᓪᓗᒋᑦ 

ᐃᓄᒃᓯᐅᑏᑦ ᐱᔾᔪᑎᒋᓪᓗᒋᑦ, ᓂᕿᒋᒍᒪᔭᑦᑎᓐᓄᑦ. 

 

ᐋᒡᒌᓯ 13, 2019-ᒥ, ᑲᓇᑕᒥ ᒥᓂᔅᑕ 

ᐃᖏᕐᕋᔪᓕᕆᔨᒃᑯᓐᓄᑦ ᑐᓴᖅᑎᑦᑎᓚᐅᖅᐳᖅ 

ᑮᓇᐅᔭᓂᒃ ᑲᓇᑕᒥ ᓂᐅᕐᕈᑎᖃᖅᐸᖕᓂᕐᒧᑦ ᐊᖅᑯᑎᑦ 

ᑮᓇᐅᔭᑦ ᑎᓴᒪᓄᑦ ᐱᓕᕆᐊᓄᑦ: ᓄᑖᓐᖑᕆᐊᕈᑎᓄᑦ 

ᐊᒻᒪ ᐊᖏᒡᓕᒋᐊᖅᑕᐅᔾᔪᑎᓄᑦ ᑲᖏᖅᖠᓂᕐᒥ 

ᐅᑕᖅᑭᕕᖕᒥ; ᐱᕙᒌᔭᕐᓗᒋᑦ ᐱᓕᕆᐊᖑᓛᖅᑐᑦ 

ᖁᕐᓗᖅᑐᐊᕐᔪᖅ ᐊᒻᒪ ᑐᓚᒃᑕᕐᕕᖕᒧᑦ ᐱᓕᕆᐊᒧᑦ; 

ᖃᐅᔨᓴᕐᓂᖅ ᐊᒻᒪ ᓴᓇᒪᓂᖓ ᓄᓇᓕᖕᓂᒃ 

ᐊᖅᑯᑎᐅᖃᑦᑕᓛᖅᑐᖅ ᐅᑭᐅᓕᒫᖅ ᑭᕙᓪᓕᕐᒥ; 

ᐊᒻᒪᓗ ᐃᓕᔭᐅᓗᑎᒃ ᐃᑭᒪᔪᓄᑦ ᑐᓚᒃᑕᕐᕖᑦ 7-ᓄᑦ 

ᒥᑦᑕᕐᕕᖕᓄᑦ. 

 

ᐅᐱᕐᖔᖑᓚᐅᖅᑐᖅ 2023-ᒥ ᑲᑎᒪᑎᓪᓗᑕ, 

ᒪᓕᒐᓕᐅᕐᕕᖕᒥᐅᑦ ᐊᖏᖅᓯᓚᐅᖅᐳᑦ $1.417-

ᒥᓕᐊᓂᒃ ᐊᑭᑐᔪᑦ ᓅᑕᐅᔪᑦ ᑮᓇᐅᔭᓂᒃ ᑭᕙᓪᓕᕐᒥ 

ᑕᐅᖅᓰᖃᑎᒌᖕᓂᕐᒧᑦ ᐊᖅᑯᑎᒥᒃ ᖃᐅᔨᓴᖅᑕᐅᔪᒧᑦ. 

ᐅᓪᓗᒥᒧᑦ ᑎᑭᖦᖢᒍ ᖃᓄᐃᓕᖓᓕᖅᐸ ᑖᓐᓇ 

ᐱᓕᕆᐊᒃᓴᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒻᒪᖅᑲᐅᒐᒪ ᐃᓚᖓᓄᑦ 

ᐅᖃᐅᓯᕐᒪ ᐊᒻᒪᓗ ᑕᐃᓪᓗᒋᑦ 'ᑐᐊᕕᕐᓇᖅᑐᑦ' 

ᑕᐃᓪᓗᐊᓚᐅᖅᐸᒃᑲ 'ᓱᓇᒃᑯᑖᒃᑯᕖᑦ.' ᒪᒥᐊᑉᐳᖓ 

ᑕᒻᒪᕋᑖᕋᒪ; ᐅᖃᐅᓯᖃᖅᑲᐅᒐᑦᑕ ᓱᓇᒃᑯᑖᒃᑯᕖᑦ. 

 

ᖁᕐᓗᖅᑐᐊᕐᔪᒥ ᐱᓕᕆᐊᖑᔪᖅ, 

ᐊᖏᖅᑕᐅᓚᐅᖅᑐᖅ ᑲᓇᑕᐅᑉ ᒐᕙᒪᒃᑯᖏᓐᓂᒃ, 

ᑕᐃᒃᑯᐊ ᑮᓇᐅᔭᐃᑦ ᕿᑎᕐᒥᐅᑦ ᐃᓄᐃᑦ 

ᑲᑐᑦᔨᖃᑎᒌᖏᓐᓄᑦ ᑐᓂᔭᐅᓚᐅᖅᑐᑦ. ᐄ, ᑖᓐᓇ 

ᐱᓕᕆᕕᐅᓪᓗᑕ ᐃᑲᔪᖅᑐᖅᑕᕗᑦ. 

ᓂᕈᐊᖅᑐᖃᓚᐅᖅᑎᓪᓗᒍ ᐊᖓᔪᖅᑳᒥᒃ, 

ᐊᓯᔾᔨᕐᓂᖃᓚᐅᕐᒪᑦ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓂᒃ ᑕᐃᒃᑯᐊ 

ᓂᕈᐊᕈᒪᓚᐅᖏᑦᑐᑦ, ᐊᒻᒪᓗ ᑐᑭᓯᔭᒃᑯᑦ. ᑕᐃᒪᐃᒻᒪᑦ 

ᐱᓕᕆᖃᑎᖃᖅᓯᒪᕗᒍᑦ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓂᒃ ᐊᒻᒪ ᐃᑦᑐᒃᑯᕕᖕᒥᒃ ᑕᒪᓐᓇ 

ᑐᒃᓯᕋᐅᑎᐅᔪᖅ ᐱᓯᒪᐃᓐᓇᕋᓱᐊᖅᑐᒍ, ᐊᒻᒪ ᓱᓕ 

ᐱᓕᕆᐊᖑᐃᓐᓇᖅᑐᓂᒃ ᐊᒻᒪ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᑦ ᑭᐅᑦᑎᐊᕈᓐᓇᕐᓂᖅᓴᐅᒐᔭᖅᑐᑎᒃ.  

ᑐᑭᓯᔭᒃᑯᑦ, ᓇᓂᓯᓯᒪᔪᑦ ᐱᓇᓱᐊᖅᑐᒥᒃ 

ᐱᓕᕆᐊᖃᕈᒪᔪᒥᒃ ᐱᓕᕆᐊᖑᓂᒃᐊᓚᐅᖅᑐᒥᒃ 

ᐊᕙᑎᓕᕆᓂᕐᒧᑦ ᖃᐅᔨᓴᕐᓂᕐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐱᐅᔪᐊᓘᔮᖅᑐᖅ ᖁᕐᓗᖅᑐᐊᕐᔪᒥ 

ᐊᖅᑯᑎᐅᔪᖅ ᐊᒻᒪᓗ ᑐᓚᒃᑕᕐᕕᒃ. ᑲᔪᓯᓂᐊᕐᓂᖅᐸᑦ 

ᖃᖓᑐᐃᓐᓇᖅ ᐊᒻᒪᓗ ᓯᕗᓂᑦᑎᐊᑦᑎᓐᓂᒃ, ᐃᒻᒪᖃ 

ᐃᓕᔭᐅᒍᓐᓇᑐᐃᓐᓇᕆᐊᓕᒃ ᐅᐊᔭᑯᑖᓄᑦ ᐊᒻᒪᓗ 

ᓂᕆᐅᓇᖅᐳᖅ ᓄᓇᕗᑦ ᒐᕙᒪᒃᑯᑦ 

ᐃᓕᓯᒍᓐᓇᕐᓂᐊᖅᑐᑦ ᐱᓕᕆᐊᖓᓄᑦ 

ᐱᓕᕆᐊᖑᓕᖅᐸᑦ. 

  

ᐊᓯᐊᓄᑦ ᓅᓪᓗᖓ, ᐃᒃᓯᕙᐅᑖᖅ. ᑎᓯᐱᕆ 9, 

2021-ᒥ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 

ᓴᖅᑭᑦᑎᓚᐅᖅᐳᑦ ᓄᑖᒥᒃ ᑐᒃᓯᕋᐅᑎᓂᒃ ᑲᓇᑕᒥ 

ᓂᐅᕐᕈᑎᖃᖅᐸᒃᑐᑦ ᐊᖅᑯᑎᖏᑕ 

ᑮᓇᐅᔭᖁᑎᖏᓐᓂᒃ ᑲᒪᒋᔭᐅᓪᓗᐊᑕᕐᓗᑎᒃ ᑲᓇᑕᒥ 

ᐃᒪᖃᕐᓂᖓ ᐊᖏᒡᓕᒋᐊᖅᑕᐅᖁᓪᓗᒍ.  

 

ᑐᒃᓯᕋᐅᑎᓕᐅᖁᔨᓂᖅ ᒪᑐᓚᐅᖅᐳᖅ ᔫᓂᒃ 30, 

2022-ᒥ. ᖃᓄᐃᑦᑐᓂᒃ ᑐᒃᓯᕋᐅᑎᓂᒃ 

ᑐᓂᒃᓯᓚᐅᖅᐱᓯ ᑕᕝᕘᓇ ᐱᓕᕆᐊᒃᑯᑦ? ᐊᐃᑉᐸᖓ 

ᐊᐱᖅᑯᑎᐅᑉ: ᖃᓄᐃᓕᖓᓕᖅᐸᑦ ᑐᒃᓯᕋᐅᑎᐅᔪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ‘ᓇ. ᒥᓂᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᔾᔭᐅᓚᐅᕋᒪ 

ᐊᐱᖅᑯᑎᒥᒃ ᑐᓴᖅᑰᓚᐅᓐᖏᓐᓇᒪ ᑭᕙᓪᓕᕐᒥ 

ᐊᖅᑯᑎᐅᑉ ᒥᒃᓵᓄᑦ. ᑕᒪᓐᓇ 

ᐊᐅᓚᓂᖃᑦᑎᐊᖅᑐᒻᒪᕆᐅᕗᖅ ᐊᒻᒪ ᓂᕆᐅᒃᐳᒍᓪᓗ 

ᐅᖃᖃᑎᖃᓛᕆᐊᖓ ᓄᑖᒥᒃ ᐊᕐᕌᒍᒥᒃ. ᑕᒪᓐᓇ 

ᖁᕕᐊᒋᑦᑎᐊᖅᑕᕋ ᐅᐱᓐᓇᕋᓂᒃ ᑕᒪᓐᓇ ᑲᓇᑕᒥ 

ᐃᓪᓗᓕᐅᕐᓂᐅᖕᒪᑦ. ᑲᓲᑎᔪᓐᓇᕈᑦᑎᒍ ᓄᓇᓕᕗᑦ 

ᐊᒻᒪᓗ ᑲᓲᒪᖃᑎᖃᖅᐸᓪᓕᐊᓗᑕ ᖃᓪᓗᓈᓂᒃ, 

ᑖᒃᑯᐊ ᑕᕝᕙ ᑕᐅᑐᒐᐅᔪᑦ ᓄᓇᕗᒻᒥᐅᓄᑦ 

ᐊᐅᓚᔾᔭᒋᐊᕈᑎᒋᒋᐊᓕᕗᑦ. 

ᖁᕕᐊᒋᑦᑎᐊᕐᒥᔭᕋᑦᑕᐅᖅ ᑖᓐᓇ ᐱᓕᕆᐊᖅ. 

 

ᒫᓐᓇᓕᓴᐅᓛᓄᑦ ᑲᓇᑕᒥ ᓂᐅᕐᕈᑎᖃᖅᐸᒃᑐᓄᑦ 

ᐊᖅᑯᑎᓄᑦ ᑮᓇᐅᔭᖃᕐᕕᖕᒧᑦ 

ᑐᒃᓯᕋᐅᑎᓕᐅᖁᔨᔪᓄᑦ, ᕿᒥᕐᕈᓚᐅᖅᐳᒍᑦ 

ᐊᑐᐊᒐᕐᓂᒃ ᐊᒻᒪ ᓈᒻᒪᓚᐅᓐᖏᓚᖅ 

ᑐᒃᓯᕋᐅᑎᑦᑎᓐᓄᑦ. ᐊᖏᔫᑎᓄᑦ ᓄᓇᓖᑦ 

ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᑲᓇᑕᒥ. 

ᐱᔪᓐᓇᓚᐅᓐᖏᓐᓇᑦᑕ, ᑐᓂᓯᓚᐅᓐᖏᓚᒍᑦ 

ᑭᖑᓪᓕᖅᐹᒥᒃ ᑐᒃᓯᕋᐅᑎᓕᐅᖁᔨᑎᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐅᖃᕋᕕᑦ 

ᑭᕙᓪᓕᕐᒥ ᓄᓇᓕᖕᓂᒃ ᐊᖅᑯᑎᐅᔪᖅ ᑲᔪᓯᓂᕋᕐᓗᒍ, 

ᐅᖃᕐᓂᐊᖅᑐᒋᖅᑲᐅᒐᓗᐊᕋᒃᑭᑦ 

ᓯᐅᕋᖅᑕᕐᓂᐊᕐᓂᕋᐃᓪᓗᑎᒃ, ᑭᓯᐊᓂᒡᓕ 

ᓂᕆᐅᑦᑎᐊᖅᐳᖓ ᑐᓴᖅᑎᑦᑎᓛᕐᓂᕐᓂᒃ. ᒥᔅᑕ 

ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᑲᐃᓐᓇᕐᓗᖓ ᒪᑐᐃᕈᑎᒋᖅᑲᐅᔭᕐᓄᑦ, ᐅᓇ 

ᑭᖑᓪᓕᖅᐹᕆᓂᐊᓕᖅᑕᕋ; ᑲᓇᑕᒥ 

ᓂᐅᕐᕈᑎᖃᖅᐸᖕᓂᕐᒧᑦ ᐊᖅᑯᑎᒋᔭᐅᕙᒃᑐᑎᒍᑦ 

ᑮᓇᐅᔭᖁᑎᒋᔭᐅᔪᑦ ᑐᓂᓯᓂᐊᕆᕗᑦ $30 ᒥᓕᐊᓂᒃ 

ᒥᑦᑕᕐᕕᖕᒥ ᐱᖁᑎᓄᑦ ᐃᓂᒋᔭᐅᕙᒃᑐᓄᑦ 

ᑎᑎᕋᖅᓯᒪᓪᓗᑎᒡᓗ ᑰᒑᕐᔪᖕᒥ ᑕᓗᕐᔪᐊᕐᒥᓗ. 

ᓄᓇᓕᖕᓂᒃ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 

ᐱᐊᓂᒃᓯᓕᒑᓕᖅᑐᑦ ᐸᕐᓇᐃᕙᓪᓕᐊᓂᕐᒥᒃ ᑖᒃᑯᓄᖓ 

ᐱᓕᕆᐊᒃᓴᓄᑦ. 

 

2024-ᒥ ᐱᓕᕆᕝᕕᒋᔭᓯ ᑐᒃᓯᕋᖅᐳᑦ $3.5 ᒥᓕᐊᓂᒃ 

ᐱᐅᓯᒋᐊᕈᑎᒃᓴᓂᒃ ᑖᒃᑯᓄᖓ ᐱᓕᕆᐊᓄᑦ 

ᐊᐅᓚᐅᓯᕆᔨᓄᑦ/ᑕᐅᑦᑐᒃᓴᖓᓄᑦ. ᐊᖏᕈᑦᑎᒍ 

$3.5 ᒥᓕᐊᓐ ᐊᒻᒪ 

ᓴᓇᔨᓅᖅᑕᐅᓗᓂ/ᓴᓇᒪᓂᖓᓄᑦ ᖃᖓ 

ᓂᕈᐊᖅᑎᒋᔭᒃᑲ ᓄᓇᓖᑦ ᑕᑯᒐᔭᖅᐸᑦ 

ᓴᓇᔭᐅᑎᓪᓗᒍ ᖃᖓᑕᓲᒃᑯᕕᖕᓄᑦ ᕿᒫᕖᑦ? ᑖᓐᓇ 

ᑭᖑᓪᓕᖅᐹᕆᑲᐃᓐᓇᓕᖅᑕᕋ, ᐃᒃᓯᕙᐅᑖᖅ. ᓇᑯᕐᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑕᐃᕕᑎ ᐊᕿᐊᕈᖅ.  

 



ᕿᑎᖅᑰ, ᐅᑐᐱᕆ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᕐᔪᐊᖅ, ᐃᒃᓯᕙᐅᑖᖅ. ᑕᒪᓐᓇ ᒪᓕᒃᐳᖅ 

ᐃᓕᖅᑯᓯᑦᑎᐊᕙᖕᒥᒃ ᐋᖅᑭᒃᓯᒪᔭᑦᑎᓐᓂᒃ ᐊᑭᑐᔪᓄᑦ 

ᐱᓕᕆᐊᓄᑦ. ᐊᐱᕆᓇᓱᐊᖅᑐᒍᑦ ᑎᑎᕋᐅᔭᕐᓂᕐᒧᑦ 

ᐊᒻᒪᓗ ᐊᕐᕌᒎᓛᖅᑐᒥᒃ ᓴᓇᔪᒪᓂᐊᖅᑐᒍᑦ ᐊᒻᒪᓗ 

ᓴᓇᔪᒪᓗᑕ ᐅᑭᐅᖕᓂᒃ ᒪᕐᕈᑲᓐᓃᖕᓂᒃ, ᐊᒻᒪᓗ 

ᐱᖓᔪᐊᑦ ᐊᕐᕌᒍᖓ ᓇᓪᓕᐅᒃᑯᒫᒃᓴᖓᓄᑦ. 

ᒫᓐᓇᐅᔪᖅ ᐱᓕᕆᐊᖃᖅᑐᒍᑦ ᐊᒻᒪᓗ ᖁᕕᐊᒋᓪᓗᒍ. 

ᐅᑕᖅᑭᔪᓐᓇᖏᓐᓇᒪ ᑕᑯᕙᓪᓕᐊᓂᐊᕐᓗᒋᑦ ᑕᐃᒃᑯᐊ 

ᐃᒡᓗᐃᑦ ᓴᓇᔭᐅᔪᑦ ᑖᒃᑯᓇᓂᒃ 7-ᓂᒃ ᓄᓇᓕᖕᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᓪᓗᒋᑦ, ᒥᔅ 

ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐃᓕᓴᕆᒃᑲᓐᓂᕈᓐᓇᕋᕕᓐᖓ. ᐊᑕᐅᓯᑐᐃᓐᓇᕐᒥᒃ 

ᐆᒥᖓ ᐊᐱᖅᑯᑎᖃᕈᒪᓪᓗᖓ ᐃᓕᓐᓄᑦ. ᑖᒃᑯᐊ 

ᑐᔅᓴᕋᔅᓴᖁᑎᒋᓯᒪᔭᑎᑦ ᑐᔅᓯᕋᐅᑎᒋᔪᒪᔭᑎᓪᓗ 

ᒪᓕᑦᑐᒋᑦ. ᐃᓛᒃ ᑕᑯᓪᓗᒍ ᐅᓇ 

ᑮᓇᐅᔭᖅᑐᕈᑎᔅᓴᔭᕈᒪᔪᖅ 2024-2025, ᑕᐃᑲᓐᖓᑦ 

2022-2023, $10,600,000 ᐊᒻᒪᓗ 2023-2024, 

$15,354,000. ᑕᐃᒪ ᑖᒃᑯᐊ ᑕᒫᓂᒃ 2024-2025, 

ᑮᓇᐅᔭᖅᑐᕈᑎᔅᓴᖁᑎᒋᔪᒪᓂᐊᖅᑕᕐᓄᑦ $43 ᒥᓕᐊᓐ 

ᑕᐃᒪᐃᓕᖓᒻᒪᑕ. ᑕᑯᓪᓗᒋᑦ ᑖᒃᑯᐊ ᑕᐃᑯᖓ 

ᕿᒪᓚᐅᖅᑕᑎᓐᓄᑦ, ᐊᑐᖅᐸᓪᓕᐊᓯᒪᔭᑦᑎᓐᓄᑦ 

ᑕᑯᓪᓗᒋᑦ, ᐱᓕᕆᓂᐅᔪᖅ ᓄᓇᓕᖕᓂᒃ 

ᐃᖏᕐᕋᑎᑦᑎᕙᓪᓕᐊᓂᖅ ᑕᕝᕘᓇ ᐃᕝᕕᑦ 

ᑲᒪᒋᔭᖓᒍᑦ ᐱᕙᓪᓕᐊᔪᓕᕆᔨᒃᑯᑎᒍᑦ, 

ᐃᓕᓴᕐᓇᑎᐊᖅᑐᕕᔾᔪᐊᕌᓘᒻᒪᑦ ᐊᔪᐃᓐᓇᕐᓂᕆᔭᐃᑦ, 

ᓂᓪᓕᐅᑎᒋᔪᒪᑲᐃᓐᓇᖅᑐᒍ. ᑕᐃᒪᓕ 

ᐊᐱᖅᑯᑎᒋᔪᒪᔭᕋ, ᑕᒪᓐᓇ ᐱᔾᔪᑎᒋᓪᓗᒍ ᑕᕝᕗᖓ 

ᒥᓂᔅᑕᐅᑎᓪᓗᑎᑦ, ᑕᐃᑯᖓ 

ᑮᓇᐅᔭᖅᑐᕈᑎᔅᓴᐅᓂᐊᖅᑐᓄᑦ ᑭᓱ 

ᖁᕕᐊᓚᓗᐊᓐᖑᐊᕈᑎᒋᕚ ᑕᒪᓐᓇ? ᐅᐱᒋᕕᐅᒃ 

ᖁᕝᕙᓯᓐᓂᖅᓴᐅᓂᐊᖅᐸᑦ 

ᐃᖏᕐᕋᑦᑎᐊᕐᓂᐊᖅᐸᓂᐊᕐᓂᖓᓂᒃ ᑖᓐᓇ 

ᑐᔅᓯᕋᐅᑎᒋᔭᓯ ᐱᔾᔪᑎᒋᓪᓗᒍ. ᖃᓄᖅ 

ᖁᕕᐊᒋᓪᓚᕆᒻᒪᖔᖅᐱᐅᒃ? ᖃᓅᒻᒪᖔᖅ 

ᐊᐱᖅᑯᑎᒋᑐᐃᓐᓇᑎᐊᖅᑕᕋ ᑐᓴᕈᒥᓇᖅᑰᔨᒻᒪᑦ. 

ᐃᓕᓐᓂᒃ ᑖᓐᓇ ᑐᓴᕈᑦᑎᒍ ᐱᕙᓪᓕᐊᑎᑦᑎᓂᖅ 

ᓄᓇᓕᐅᔪᓂᒃ ᐱᔾᔪᑎᒋᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓕᔅᓯᓐᓂᒃ ᐱᓕᕆᖃᑎᖃᖅᓱᖓ 

ᐊᒃᓱᐊᓗᒃ ᖁᕕᐊᒋᔭᕋ ᐊᒻᒪᓗ ᑕᒪᒃᑯᐊ 

ᖃᓄᖅᑑᒐᓱᓕᕋᐃᒐᑦᑕ ᓄᓇᓕᖁᑎᓯ ᐊᒻᒪ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓃᑦᑐᑦ ᑕᐃᒃᑯᐊ ᐊᕕᒃᑐᖅᓯᒪᔪᐃᑦ, 

ᐱᓕᕆᔪᒪᔭᖏᑦᑕᐅᖅ ᐊᔾᔨᒌᓐᖏᑦᑐᑦ. 

ᐅᖃᓪᓚᖃᑎᒌᑦᑎᐊᖅᓱᑕ ᑭᓯᐊᓂᐅᖃᑦᑕᕐᒪᑦ 

ᐊᔾᔨᒌᓐᖏᑦᑐᓂᒃ ᓴᖅᑮᔪᒪᓪᓗᓂᒃ. ᑕᕝᕗᖓ 

ᑮᓇᐅᔭᓂᒃ ᓴᖅᑭᕝᕕᐅᓕᕋᐃᒐᑦᑕ ᐊᑕᐅᓯᐅᓪᓗᑕ 

ᓂᐱᐅᓪᓗᑕ, ᐄ, ᐱᓇ ᐱᓇᓱᓐᓂᐊᖅᑕᐃᑦ, ᐅᓇ 

ᐱᓇᓱᓐᓂᐊᖅᐸᕗᑦ. ᑕᐃᒪᓐᓇᐃᓕᐅᖃᑎᒌᑦᓱᑕ 

ᐱᕚᓪᓕᖅᓯᒪᕐᔪᐊᖅᑐᒍᑦ. ᑕᕝᕘᓇ ᑮᓇᐅᔭᐃᑦ 

ᐅᖃᐅᓯᕆᕋᑖᖅᑕᒃᑲ ᓴᖅᑭᓯᒪᔪᑦ ᑕᐃᒪᓐᓇ 

ᐱᔾᔪᑎᒋᓪᓗᒍ.  

 

ᐃᓕᔅᓯᓐᓄᑦ ᑭᓯᐊᓂᒃ ᐃᑲᔪᖅᑐᖅᑕᐅᓪᓗᖓ 

ᑕᐃᒪᓐᓇᐃᓕᐅᖅᓯᒪᒐᒪ ᐊᒻᒪᓗ ᑖᒃᑯᐊ 

ᐃᖅᑲᓇᐃᔭᖅᑎᐊᐃᓐᓄᒃᑲ ᓇᑭᑐᐃᓐᓇᖅ 

ᕿᓂᐅᔾᔨᖃᑦᑕᕐᒪᑕ ᓲᕐᓗ ᒐᕙᒪᑐᖃᒃᑯᓐᓂᒃ 

ᐅᕝᕙᓘᓐᓃᑦ ᐊᓯᖏᑦᑎᒍᑦ. ᑕᕝᕘᓇ 

ᑕᐃᒪᓐᓇᐃᓕᐅᖅᑎᓪᓗᒋᑦ 

ᐱᕚᓪᓕᕈᑎᕐᔪᐊᖑᖃᑦᑕᕐᒪᑦ. ᓄᓇᕗᒻᒥᐅᑕᐅᓪᓗᑕ 

ᐃᓄᑭᒃᑲᑦᑕ ᐊᑕᐅᓯᕐᒥᒃ ᐅᖃᐅᓯᖃᖅᓱᑕ ᑭᓯᐊᓂ 

ᓴᓐᖏᓂᖅᐹᖑᒐᑦᑕ.  

 

ᑕᐃᒪᓐᓇᐃᑎᓪᓗᒍ, ᑖᓐᓇ ᐃᖏᕐᕋᔾᔪᓕᕆᓂᕐᒧᑦ 

ᑐᕌᖓᔪᖅ, ᐊᖏᔪᑲᓪᓛᕐᔪᒻᒥᒃ ᓄᓇᕗᒻᒧᑦ 

ᓴᖅᑭᖅᑐᖃᖅᓯᒪᓕᕐᒪᑦ ᐊᓕᐊᓇᐃᒋᓪᓗᒍ 

ᖁᕕᐊᒋᓪᓗᒍ ᐅᐱᒋᓪᓗᒍᓗ. ᑕᕝᕗᖓ ᑖᒃᑯᓄᖓ 

ᓯᕗᓕᐅᖅᑎᓄᑦ ᑎᒃᑯᐊᖅᑕᐅᓯᒪᒐᒪᐃᓛᒃ ᑕᕝᕙᓐᖓᑦ 

ᑐᕌᖓᓯᒪᔪᒧᑦ ᑕᐃᒃᑯᐊ ᖁᔭᒋᓯᒪᔭᒃᑲ ᐅᕙᓐᓂᒃ ᐊᑏ 

ᐅᕙᓐᓂᒃ ᐱᒋᐊᕇᓚᔭᐅᑐᐃᓐᓇᖃᑦᑕᖅᓯᒪᓪᓗᖓ 

ᑕᕝᕘᓇ. ᑕᐃᒪᓐᓇ ᖁᕕᐊᒋᔭᕋ ᑕᒪᒃᑯᐊ 

ᐊᔾᔨᒌᑦᑐᐃᑦ ᓴᖅᑭᖅᑐᑦ, ᑭᓯᐊᓂ ᐊᒥᓱᐊᓗᓐᓂᒃ ᓱᓕ 

ᐱᔭᕆᐊᖃᕋᓗᐊᖅᑐᒍᑦ ᑭᓯᐊᓂ ᑕᒪᒃᑯᐊ 

ᐱᕚᓪᓕᕈᑏᑦ ᐱᕙᓪᓕᐊᓕᕐᓂᖏᓐᓄᑦ 

ᓴᖅᑭᑕᐅᓯᒪᖕᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᓪᓗᒋᑦ, ᒥᔅᑕ 

ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ 

ᐅᖃᓵᕐᒪᑦ ᑐᓴᕈᒥᓇᖅᑐᒥᒃ. 

ᑭᕙᓪᓕᖅ ᐊᖅᑯᑎᒃᓴᖏᓐᓂᒃ. ᑖᔅᓱᒥᖓ 

ᑐᑭᓯᑎᑦᑎᐊᒃᑲᓐᓂᕈᓐᓇᖅᐹᑎᒎᑦ ᓇᒥ 

ᖃᓄᐃᓕᐅᒃᑲᓐᓂᕆᐊᖃᓕᕐᒪᖔᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓈ. ᑐᑭᓯᑎᑦᓯᐊᓚᐅᖅᑎᒍᑦ, ᒥᓂᔅᑐ 

ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ. ᑖᒃᑯᐊ 

ᑎᒃᑯᐊᖅᓯᒪᔭᕗᑦ, ᑳᓐᑐᕌᖅᓯᒪᔭᕗᐃᓛᒃ 

ᑎᑎᕋᐅᔭᖅᐸᓪᓕᐊᓕᕐᒪᑕ ᐊᒻᒪᓗ 

ᖃᓄᐃᓕᐅᖅᐸᓪᓕᐊᒋᐊᖃᖅᑕᖏᓐᓂᒃ 

ᑎᑎᕋᕐᓂᐊᖅᑕᖏᓐᓂᒃ ᖃᐅᔨᓴᖅᑐᕐᔫᒥᓯᒪᓪᓗᑎᒃ 

ᑕᒪᒃᑯᓂᖓ ᐱᓕᕆᓯᒪᓪᓗᑎᒃ. 

 

ᒫᓐᓇᐅᔪᖅ, ᑕᒫᓂ ᖁᕕᐊᓱᕝᕕᐅᑉ, ᖁᕕᐊᓱᕝᕕᒃ 

ᐊᓂᒍᖅᓯᒪᓕᖅᐸᑦ ᓄᓇᓖᑦ ᑕᐃᒃᑯᐊ ᑕᓪᓕᒪᐃᑦ-

ᖃᐃ ᐳᓚᕋᑕᐅᓛᖅᑐᐃᑦ ᑕᐃᒃᑯᓄᖓ, ᓄᓇᓖᑦ 

ᖃᓄᖅᑑᖃᑎᒋᔭᐅᒍᒪᓗᑎᒃ ᑕᕝᕗᖓ. ᑕᐃᑲᓂ ᑖᓐᓇ 

ᐅᓂᒃᑳᓕᐊᕆᔭᐅᓂᐊᖅᑐᖅ ᐊᒻᒪᓗ 

ᐸᕐᓇᐅᑕᐅᓂᐊᖅᑐᖅ ᐸᕐᓇᑦᑕᐅᕙᓪᓕᐊᓕᖅᑎᓪᓗᒍ. 

ᒫᓐᓇ ᑕᕝᕙ ᑕᕗᖓ ᑎᑭᐅᑎᓯᒪᓕᖅᑐᒍᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

  

ᐃᒃᓯᕙᐅᑕᖅ: ᒪ’ᓈ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑎᐅᖃᑎᓕᒫᑦ ᐊᒻᒪ ᒫᓐᓇ ᑕᒫᓂᖏᑦᑐᑦ. 

ᐊᐱᖅᑯᑎᒐ ᑐᓴᕈᒪᓂᐊᖅᑕᒃᓴᕆᖕᒪᒍ. 

ᖃᑯᒍᑭᐊᕐᖓᐃᑦ ᓇᓗᓇᓐᖏᓛᖅ, ᖃᑯᒍ 

ᓴᓇᔭᐅᒋᐊᕋᔭᕐᓂᖓᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓈ. ᒥᓂᔅᑐ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ. ᑖᓐᓇ 

ᐅᓂᒃᑳᓕᐅᕆᐊᖃᖅᓯᒪᒻᒪᑕ ᖃᓄ 

ᓴᓇᔭᐅᒍᓐᓇᕋᔭᕐᒪᑕᑭᐊᖅ ᐊᒻᒪᓗ 

ᓇᐅᒃᑰᖓᒐᔭᕐᒪᑕᑭᐊᖅ ᑖᒃᑯᐊ ᐋᖅᑭᑦᑕᐅᓚᐅᕐᓗᑎᒃ 

ᑭᓯᐊᓂ ᓴᓇᓂᕐᒧᑦ ᓈᓛᖅᑐᒍᑦ. ᒫᓐᓇ ᑭᐅᔪᓐᓇᕐᓇᒍ 

ᖃᖓ ᓴᓇᔭᐅᓛᕐᒪᒃᑭᐊᖅ ᐊᒻᒪᓗ 

ᖃᓄᐃᓕᖓᓛᕐᒪᒃᑭᐊᖅ, ᑭᓯᐊᓂ ᑕᕝᕙ ᐃᓄᓐᓂᒃ 

ᑐᓴᖅᑳᓚᐅᕐᒥᓗᑕ, ᓇᐅᒃᑰᖓᒐᔭᕐᒪᑕᑭᐊᖅ. ᑖᒃᑯᐊ 

ᑐᑭᓯᐅᒪᓕᕈᑦᑎᒍ 

ᑮᓇᐅᔭᓂᒃ ᑐᔅᓯᕋᕈᓐᓇᖅᓯᓛᕋᑦᑕ ᑕᕝᕘᓇ. ᑖᓐᓇ 

ᑕᕝᕙ ᐸᕐᓇᐅᑎᒋᓯᒪᕙᕗᑦ, ᐃᓛᒃ ᑮᓇᐅᔭᐃᑦ 

ᐊᑐᖅᑕᕗᑦ ᒫᓐᓇ ᑖᒃᑯᓄᖓ ᑐᕌᖓᔪᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓈ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᑐᖃᒃᑯᑦ 

ᐅᖃᖃᑎᒋᓯᒪᓕᖅᐱᒋᑦ ᑖᒃᓱᒪ ᒥᒃᓵᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓈ. ᒥᓂᔅᑐ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐄ, ᐅᓂᒃᑳᕐᕕᒌᓐᓇᖃᑦᑕᖅᑕᒃᑲ 

ᑖᒃᑯᐊᑦ, ᑳᓇᑕᒧᑦ ᑲᑎᑎᑕᐅᔭᕆᐊᖃᕋᑦᑕ 

ᐊᖅᑯᑎᒃᑯᑦ. ᑕᕝᕙᓂ ᑭᕙᓪᓕᕐᒥᓪᓘᓐᓃᑦ, 

ᑭᑎᕐᒥᐅᓂᓪᓘᓐᓃᑦ ᑖᓐᓇ ᐱᒋᐊᕈᑎᒋᓪᓚᑦᑖᕋᑦᑎᒍᑦ, 

ᐱᓇᓱᒍᒪᓪᓚᑦᑖᖅᓱᒍᓗ ᑕᕝᕗᖓ ᑭᕙᓪᓕᕐᒧᑦ. 

ᑖᒃᑯᐊᖃ ᑕᓪᓕᒪᐃᑦ ᓄᓇᓖᑦ ᑲᑎᒍᓐᓇᖅᐸᑕ, ᑕᐃᒪ 

ᑲᓈᑕᒧᑦ ᑲᑎᑉᐸᓪᓕᐊᒍᓐᓇᖅᓯᑕᐃᓐᓇᕈᒫᕋᑦᑕ. 

ᑕᐃᒪᓐᓇ ᐅᓂᒃᑳᕆᖃᑦᑕᖅᑕᒃᑲ ᐊᒻᒪᓗ 

ᑐᓴᕐᓂᕆᔭᐅᖃᑦᑕᖅᑐᖅ ᑕᐃᒪᓐᓇ. ᑖᓐᓇ ᓄᓇᕘ 

ᑲᓇᑕᒧᑦ ᐊᑦᑐᐊᖏᑦᑐᑐᐊᑦᑎᐊᖑᒻᒪᑦ ᒫᓐᓇᐅᔪᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓈ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᒪᐃᔭᐅᑎᓪᓗᖓ ᑖᓐᓇ 

ᐱᓕᕆᐊᕆᔭᑐᐊᕆᓯᒪᓚᐅᖅᓯᒪᒐᑦᑎᒍ ᑭᕙᓪᓕᕐᒥᐅᑦ 

ᒪᐃᔭᖓ ᑲᑎᒪᖃᑦᑕᖅᖢᑎᒃ, ᓯᑕᒪᐃᖅᑐᖅᖢᑎᒃ 

ᐊᕐᕌᒍᓗᒃᑖᖅ, ᑖᓐᓇ ᐅᖃᐅᓯᕇᓐᓇᖃᑦᑕᓚᐅᕋᑦᑎᒍ. 

ᑖᒃᑯᐊ ᓄᓇᓖᑦ ᐊᖅᑯᓯᐅᖅᑕᐅᔪᒪᑎᓪᓗᒋᑦ. ᑲᓇᑕᒧᑦ 

ᑲᑎᓐᖓᖏᓐᓂᕋᐃᓵᕐᒪᑦ, ᒫᓂᑑᕝᕙᒧᑦ ᐅᕝᕙᓘᕝᕙ 

ᓄᓇᑦᓯᐊᒧᑦ ᐅᕝᕙᓘᕝᕙ ᓴᔅᓯᑳᑦᓱᐋᓐᒧᑦ ᑲᑎᓐᓂᕐᒥᒃ 



ᕿᑎᖅᑰ, ᐅᑐᐱᕆ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3493 

ᐅᖃᖃᑎᖃᖅᓯᒪᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓈ. ᒥᓂᔅᑐ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᓐᓇ ᐅᖃᐅᓯᕆᕙᓪᓕᐊᔭᕋ. ᑖᓐᓇ 

ᐊᑯᓂᐊᓗᒃ ᐃᓱᒪᒋᔭᐅᖃᑦᑕᖅᓯᒪᒻᒪᑦ ᑭᕙᓪᓕᕐᒧᑦ 

ᐱᓗᐊᖑᐊᖅᑐᒥᒃ, ᑕᕝᕗᖓ ᒫᓃᑑᕝᕙᒧᑦ 

ᐊᖅᑯᓯᐅᖅᑐᖃᕐᓗᓂ.  

 

ᑖᓐᓇ ᖃᔅᓰᖅᓱᑭᐊᖅ ᑐᔅᓯᕋᖅᓯᒪᔭᕗᑦ, ᒐᕙᒪᐃᑦ 

ᖃᔅᓯᑲᓪᓚᐃᒃᑭᐊᖅ ᒐᕙᒪᑦ ᑐᔅᓯᕋᖅᓯᒪᔪᑦ, 

ᐊᖏᖅᑕᐅᓚᐅᖅᓯᒪᓇᑎᒃ. 

ᖃᓄᖅᑑᕈᔭᕆᐊᒃᑲᓐᓂᓚᐅᕋᒪ, ᑖᓐᓇᓕᑭᐊ ᓄᓇᓖᑦ 

ᑲᑎᑎᑲᐃᓐᓇᓚᐅᕐᓗᒋᑦ ᐱᒋᐊᕐᕕᒋᓗᑎᒍ ᑖᓐᓇ 

ᑲᔪᓯᓂᐊᕐᒪᑦ. ᑕᐃᒪᓐᓇ ᐆᑦᑐᖅᓯᒪᒐᑦᑎᒍ ᑕᕝᕘᓇ. 

ᖁᕕᐊᓱᑦᑐᖓ ᒐᕙᒪᑐᖃᒃᑯᑦ ᑮᓇᐅᔭᓂᒃ 

ᐊᑐᐃᓐᓇᖃᖅᑎᑦᑎᒻᒪᑕ ᐊᒻᒪᓗ ᐃᓕᔅᓯ 

ᐊᑐᐃᓐᓇᖃᖅᑎᑦᑎᒐᑦᓯ ᑖᔅᓱᒧᖓ ᐱᓕᕆᐊᒧᑦ, 

ᖁᔭᓐᓇᒦᖅᐸᔅᓯ.  

 

ᑕᕝᕘᓇ ᑖᓐᓇ ᐱᕚᓪᓕᕈᑎᕐᔪᐊᖑᓂᐊᖅᑐᖅ 

ᓇᓗᓇᖏᑦᑐᖅ ᑕᐃᒪᓐᓇ ᑕᐃᒪᓐᓇᐃᑎᓪᓗᒍ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓈ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᖅᑯᑏᓐᓇᐅᓐᖏᑦᑐᒧᖃᐃ ᑲᔪᓯᓂᖃᕈᓂ 

ᐆᒃᑑᑎᒋᓗᒍ (ᑐᓵᔨᑎᒍᑦ) ᓴᕕᒐᐅᔭᐃᑦ ᐊᒻᒪ 

ᐆᒻᒪᖅᑯᑎᑦ ᐅᐊᔭᖏᑦ, (ᑐᓵᔨᑎᒎᕈᓐᓃᖅᑐᖅ) 

ᑕᒪᒃᑯᓄᖓᖃᐃ ᐊᑕᐅᓰᓐᓇᐅᓐᖏᑦᑐᒧᑦ 

ᐱᔾᔪᑎᖃᓕᕈᓂ ᐊᖏᖅᑕᐅᓂᖅᓴᐅᔪᓐᓇᖅᐳᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 

ᑕᐃᒃᑯᐊ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ 

ᐱᓕᕆᐊᖃᕐᒥᒻᒪᑕ ᓴᕕᒐᐅᔭᒥᒃ 

ᑭᕙᓪᓕᕐᒨᖅᑎᑦᑎᓇᓱᒃᓱᑎᒃ ᑖᒃᑯᓄᖓ 

ᓄᓇᓕᖁᑎᖏᓐᓄᑦ ᐊᒻᒪᓗ ᐃᑯᒻᒪᖅᑯᑎᓄᑦ ᑖᓐᓇ 

ᐱᓕᕆᐊᑯᑦᑐᐊᓗᒃ ᑕᐃᒃᑯᓄᖓ ᐊᐅᓚᑕᐅᓪᓗᓂ, 

ᐅᕙᑦᑎᓐᓅᖓᖏᒻᒪᑦ, ᑭᓯᐊᓂ ᑕᐃᒃᑯᐊ 

ᐱᓕᕆᔭᖏᓐᓂᒃ ᐅᐱᒋᔪᒪᓪᓗᒋᑦ ᐊᒻᒪᓗ 

ᐱᕙᓪᓕᐊᓇᓱᐃᓐᓇᖅᓱᑎᒃ 

ᑐᓴᐅᒪᑎᑦᑎᕙᓪᓕᐊᖏᓐᓇᖅᓱᑎᓪᓗ ᐅᕙᑦᑎᓐᓂ. 

ᑕᐃᓐᓇ ᐸᕐᓇᒃᑕᐅᕙᓪᓕᐊᖕᒥᔪᖅ ᑕᐃᓐᓇ ᐊᒃᓱᐊᓗᒃ 

ᓂᕆᐅᒋᒻᒥᔭᕗᑦ ᓄᓇᕗᒻᒥᐅᑕᐅᓪᓗᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖃᓄᑎᒋ ᑖᓐᓇ ᒥᓂᔅᑕ ᐱᓕᕆᖃᑎᖃᖅᐸ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ ᑖᒃᑯᐊ ᑕᒪᒃᑮᖕᓄᑦ 

ᐱᓕᕆᐊᕐᓄᑦ? (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑮᖕᓄᒃ ᐱᓕᕆᐊᕐᓄᒃ, 

ᐱᒋᐊᓚᐅᖅᓯᒪᔪᑦ ᓯᕗᓂᐊᒍᑦ ᐊᐱᕆᓪᓗᑎᒃ. 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ 

ᐊᓕᒎᔭᓕᐅᕈᒪᓚᐅᕐᒪᑕ ᐊᒻᒪᓗ 

ᑕᐃᒪᐃᓕᐅᕈᒪᓚᐅᖅᑐᑕ ᓄᓇᓕᖕᓂ 

ᑐᓴᐅᒪᑎᑦᑎᓂᖅ, ᐊᖏᖃᑎᒌᓚᐅᖅᑐᒍᑦ 

ᐃᓱᒪᒋᔭᐅᔪᒥᒃ ᑕᐃᒪᐃᓐᓇᔭᕐᓂᖏᓐᓂᒃ ᐊᒻᒪᓗ 

ᑕᐃᒪᐃᒃᑲᔭᖅᑐᒍᑦ, ᐊᒻᒪᓗ ᐅᖃᖃᑎᒋᖃᑦᑕᖅᑐᑎᒍ. 

ᐱᓕᕆᐊᓄᑦ ᓲᕐᓗ ᑕᒪᓐᓇ, ᐆᒃᑑᑎᒋᓗᒍ, 

ᐱᓇᓱᐊᕈᓰᒃ ᒪᕐᕉᒃ ᐊᓂᒍᖅᐸᑎᒃ 

ᐅᖃᖃᑎᖃᖅᐸᒃᑐᒍᑦ ᐃᖅᑲᓇᐃᔭᖅᑎᑦᑎᓐᓂᒃ 

ᑐᕌᖓᔪᓂᒃ ᐱᓕᕆᐊᓄᑦ ᑕᒪᕐᒥᒡᓗ 

ᑲᑐᔾᔨᖃᑎᒌᒃᑎᒍᑦ ᑎᑎᕋᖅᓯᒪᕗᒍᑦ ᑎᑎᖅᑲᑦᑎᓐᓂᒃ 

ᐃᑲᔪᖅᑐᐃᔪᓂᒃ ᑕᒪᐃᓐᓄᑦ ᐊᑐᓂ ᑕᒪᒃᑯᓄᖓ 

ᐱᓕᕆᐊᑦ. ᑕᒪᓐᓇ ᐱᓕᕆᖃᑎᒌᑦᑎᐊᕐᓂᐅᕗᖅ 

ᐅᕙᖓ ᐃᓱᒪᒋᔭᖓᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ 

ᒥᓂᔅᑕ, ᑖᒃᑯᐊ ᑐᓴᕈᒥᓇᖅᑐᒻᒪᕇᑦ ᓴᖅᑭᒻᒪᒋᑦ. 

ᑲᔪᓯᖁᑦᑎᐊᕐᓇᕈᒥᓇᖅᐳᖅ ᑖᓐᓇ ᒥᓂᔅᑕ 

ᐅᖃᐅᓯᕆᖅᑲᐅᔭᖓ 



ᕿᑎᖅᑰ, ᐅᑐᐱᕆ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᕙᓪᓕᕐᒥ ᓄᓇᓖᑦ ᐊᖅᑯᑎᑎᒍᑦ 

ᑲᑎᑦᑐᓐᓇᖁᓪᓗᒋᑦ. ᑖᓐᓇ ᐅᖃᐅᓯᒃᓴᑐᐃᓐᓇᖅ ᐊᒻᒪ 

ᐊᔭᐅᖅᑐᒃᑲᓐᓂᖅᐸᕋ ᑖᓐᓇ ᒥᓂᔅᑕ 

ᐱᓕᕆᖃᑎᖃᐃᓐᓇᖁᓪᓗᒋᑦ ᐃᖅᑲᓇᐃᔭᖅᑎᖏᓪᓗ 

ᐃᓄᐃᑦ ᑲᑐᔾᔨᖃᑎᒌᖏᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᐅᖃᐅᓯᔅᓴᑐᐃᓐᓇᖅ. 

(ᑐᓵᔨᑎᒍᑦ) ᐊᑎᖁᑎᖃᕈᓐᓃᕋᒪ ᐃᖏᕐᕋᔪᓕᕆᔨᒃᑯᑦ 

ᐊᑖᓂ. ᒪᓕᒐᓕᐅᖅᑏᑦ ᐊᖏᖅᐸᑦ ᐱᔭᕇᕋᑦᑕ 

ᐃᖏᕐᕋᔪᓕᕆᔨᒃᑯᑦ K-3-ᒧᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ, 

ᒪᒃᐱᕐᓗᒍ. ᒪᒥᐊᓇᖅ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᒃᓯᕙᐅᑖᖅ. 

ᓄᖅᑲᕆᐊᕈᒪᓕᖅᑐᖓ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᐱᖁᔨᕗᖔᕈᑎᖃᖅᑐᒍᑦ ᐊᒻᒪᓗ 

ᐊᐃᕙᔾᔪᑕᐅᔪᓐᓇᕋᓂ. ᐱᖁᔨᕗᖔᕈᒻᒧᑦ. ᓈᒻᒪᓴᖅᑐᑦ 

ᐱᖁᔨᕗᖔᕈᑎᒥᒃ. ᑕᑯᒃᓴᐅᑎᑦᑎᔪᓐᓇᖅᐱᓯ 

ᐃᓵᓪᓗᓯ, ᓈᒻᒪᓴᖅᑐᑦ ᐱᖁᔨᕗᖔᕈᑎᒥᒃ. 

ᐃᓱᓕᒋᐊᖃᖅᐳᒍᑦ 6-ᒥ. ᖃᓄᐃᓐᖏᑦᑐᖅ. 

ᐱᖁᔨᕗᖔᕈᑦ ᑲᔪᓯᑎᑕᐅᓪᓗᓂ ᓯᓚᑐᔫᓪᓗᑎᒃ 

ᐅᖃᐅᓰᑦ.  

 

>>ᐃᒡᓚᖅᑐᑦ 

 

ᐃᖅᓱᖅᑏ, ᑖᒃᑯᐊ ᐲᕈᓐᓇᕈᕕᒋᑦ 

ᐊᐱᖅᓱᖅᑕᐅᓂᐊᖅᑐᑦ ᓂᑯᕕᓐᓂᐊᖅᐳᖓ 

ᓄᖅᑲᕆᐊᕐᓂᐊᓕᕋᑦᑕ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 20. 

ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ. ᒥᔅᑐ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑲᑎᒪᔨᕋᓛᖁᑎᕕᑦ 

ᐃᓱᒪᒃᓴᖅᓯᐅᕈᑎᖃᖅᑕᐅᔪᖅ ᒪᓕᒐᒃᓴᖅ 35 ᐊᒻᒪᓗ 

36. ᒪᓕᒐᒃᓴᖅ 35 ᓵᓚᐅᖅᑲᐅᔪᖅ. ᐱᖓᔪᐊᓐᓂᒃ 

ᐅᖃᓕᒫᖅᑕᐅᔾᔮᖏᑦᑐᖅ. ᐊᒻᒪᓗ ᒪᓕᒐᒃᓴᖅ 36 

ᐱᔭᕇᖅᑕᐅᔪᖅ. ᐱᖓᔪᐊᓐᓂᒃ 

ᐅᖃᓕᒫᖅᑕᐅᔪᓐᓇᖅᓯᓪᓗᓂᓗ, ᓈᓴᐅᑎᓕᒃ 73 

ᐱᓪᓗᒍ ᐊᒻᒪᓗ ᑲᑎᒪᑐᐃᓐᓇᕐᓂᖅ ᑕᒪᓐᓇ 

ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓅᔾᔪᑎᑕᖃᕐᒪᑦ ᓇᑎᕐᒥ. 

ᐊᐃᑉᐲᕕᑦ ᒥᔅᑐ ᒪᐃᓐ? ᐊᖏᖅᑐᐃᓐᓇᐃᑦ. 

ᐊᑭᕋᖅᑐᑦᑐᑦ. ᐱᖁᔨᕗᖓᕈᑦ ᑲᔪᓯᕗᖅ.  

 

ᓈᓴᐅᑎᓕᒃ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᑦ. ᒥᔅᑐ ᓴᕕᑲᑖᖅ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 36 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ ᐊᒻᒪᓗ 

ᑭᒃᑯᓕᒫᓄᑦ ᓂᕈᐊᕐᓂᐅᖃᑦᑕᖅᑐᓄᑦ ᒪᓕᒐᖅ 

- ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐱᖏᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᑲᖏᖅᖠᓂᐅᑉ ᓂᒋᐊᓄᑦ. ᒪᓕᒐᒃᓴᖅ 36, 

ᒪᓕᒐᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᓄᓇᕗᒻᒥ 

ᓂᕈᐊᖅᑐᓕᕆᓂᕐᒧᑦ, ᒪᓕᒐᕐᔪᐊᖅ. ᒪᐅᓇᑐᐃᓐᓇᕐᓗ 

ᓂᕈᐊᕐᓂᕐᒧᑦ ᒪᓕᒐᕐᔪᐊᑦ ᐱᖓᔪᐊᓐᓂᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᖕᒪᑦ. ᐊᖏᖅᑐᑦ. 

ᐊᑭᕋᖅᑐᑦᑐᑦ. ᐱᖁᔨᕗᖓᕈᑦ ᑲᔪᓯᕗᖅ. ᐊᒻᒪᓗ 

ᒪᓕᒐᒃᓴᖅ ᐊᖏᖅᑕᐅᔪᓐᓇᖅᓯᔪᖅ ᑲᒥᓯᓇᒧᑦ.  

 

ᓈᓴᐅᑎᓕᒃ 5. ᐅᑎᒧᑦ ᐅᑎᕐᓗᑕ. ᒥᔅᑐ ᑕᐃᕕᑦ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓈᓴᐅᑎᓕᒃ 5-ᒧᑦ 

ᐅᑎᓚᐅᑲᒍᒪᓪᓗᖓ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᓈᓴᐅᑎᓕᒃ 

5-ᒧᑦ ᐅᑎᑲᐃᓐᓇᕈᒪᔪᖅ. ᐋᒃᑳᖅᑐᖃᖅᐸ? 

ᐱᑕᖃᖏᒻᒪᑦ. ᐊᑏ, ᒥᔅᑐ ᐊᕿᐊᕈᖅ, ᒥᔅᑐ ᑕᐃᕕᑦ 

ᐊᑭᐊᕈᖅ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᑎᓪᓗᑕ 

ᐃᓚᕗᑦ ᑕᑯᖃᑦᑕᖏᓐᓇᑦᑎᒃᑯᑦ, 

ᑕᑯᒐᔪᓐᖏᑖᓗᒋᒐᒃᑭᑦ. ᐃᓚᑯᓗᒃᑲ 

ᒪᐅᓐᖓᕈᓐᓇᖅᑲᐅᒻᒪᑕ, ᓄᓕᐊᕋ ᑭᐅᕈᓪ, 

ᓇᐅᖏᒃᑯᐊ ᕿᑐᕐᖓᒃᑲ?  

 

>>ᐃᒡᓚᖅᑐᑦ 

 

ᐊᓃᖅᑐᑎᖅᑲᐃ? ᓵᒻᓴᓐ ᐊᒻᒪᓗ ᕼᐅᑉ ᐊᕿᐊᕈᖅ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 5. ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᖏᖅᖠᓂᕐᖏᓐᓇ 

ᖃᓂᑦᑐᕈᓘᒐᓗᐊᖅ. ᐃᓕᓴᖅᓯᒐᔪᓐᖏᓐᓇᑦᑕ 

ᓄᓇᑦᑎᓐᓃᓐᖔᖅᑐᒥᒃ, ᐃᓚᒃᑲ ᐅᐱᑦᑎᐊᖅᑐᖓ, 

ᔮᑭᓕᓐ ᓲᓪᑕᐃᔅ ᑐᓐᖓᓱᒃᑎᑦᑐᒪᓪᓗᒍ 

ᒪᓕᒐᓕᐅᕐᕕᖕᒧᑦ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 5. ᒥᔅᑐ ᐸᐅᓗᓯ 

ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᕙᖓᑦᑕᐅᖅ 

ᐃᓕᓴᖅᓯᓐᖏᓗᐊᖃᑦᑕᕋᒪ ᓂᕈᐊᖅᑎᓐᓂᒃ, 

ᐃᖃᓗᐃᑦ-ᓂᐊᖁᓐᖒᕐᒥ ᑲᔾᔮᕐᓇᖅᑐᐊᐃᓐᓄᖕᒥ 

ᐃᓕᓴᕆᔭᐅᓯᒪᔫᒐᓗᐊᖅ, ᑭᐅᕈᓪ ᐊᕿᐊᕈᖅ 

ᐃᓕᓴᕆᔪᒻᒪᒻᒥᔭᕋ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᕐᕕᓐᓄᑦ 

ᑐᓐᖓᓱᒋᑦ. ᓈᓴᐅᑎᓕᒃ 5. ᐊᑎᖁᑎᖃᕈᓐᓃᕋᒪ. 

ᓈᓴᐅᑎᓕᒃ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᑲᑎᒪᔾᔪᑎᒃᓴᐃᑦ ᐋᒃᑑᕝᕙ 27.  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 31 

• ᒪᓕᒐᒃᓴᖅ 32 

• ᒪᓕᒐᒃᓴᖅ 33 

• ᓴᖅᑭᑕᐅᓯᒪᔪᖅ ᑎᑎᖅᑲᖅ 1 - 6(2) 

• ᓴᖅᑭᑕᐅᓯᒪᔪᖅ ᑎᑎᖅᑲᖅ 73 - 6(2) 

• ᓴᖅᑭᑕᐅᓯᒪᔪᖅ ᑎᑎᖅᑲᖅ 120 - 

6(2) 

• ᓴᖅᑭᑕᐅᓯᒪᔪᖅ ᑎᑎᖅᑲᖅ 163 - 

6(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐅᓪᓗᑐᐃᓐᓇᓐᖑᕋᓱᓐᓂᖓᓂ, ᐄᐳᕈ 27, 9:00-

ᒧᐊᖅᐸᑦ ᐅᓪᓛᒃᑯᑦ. 

 

>>ᐃᒡᓚᖅᑐᑦ 

 

ᒪᒥᐊᓇᖅ. ᐅᓪᓗᑯᑖᕌᓘᓕᕐᒪᑦ.  

 

>>ᐃᒡᓚᖅᑐᑦ 

 

... ᐅᓪᓗᑐᐃᓐᓇᖅ, ᐅᑐᐱᕆ 27, 9:00-ᒧᐊᖅᐸᑦ 

ᐅᓪᓛᒃᑯᑦ.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 18:00ᒧᐊᖅᑎᓪᓗᒍ



 

 

 


